
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐸᑎᑯᓗᒃ ᐊᕐᓇᒃᑲᖅ 
(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

 

ᒦᓚ ᖃᒥᓐᖑᐊᖅ 
(ᖁᕐᓗᖅᑑᖅ) 

 
ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 
ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 
ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 
ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 
 

ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓂᑦ 

  
ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᑕᐃᕕᑎ ᖃᒪᓂᖅ 
(ᑐᓄᓂᖅ) 

 
ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 
 

ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ;  ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 
ᕿᒥᕐᕈᔩᑦ ᑲᑎᒪᔨᖏᓐᓂᑦ   

  
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 
ᑲᑎᒪᔨᕐᔪᐊᖏᓐᓂᑦ 

 
ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᓄᕕᐱᕆ 6, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 
ᔪᐊᓇᓯ, ᔪᐃᓕ ᖃᐃᕐᓂᖅ, ᒦᓚ ᖃᒥᓐᖑᐊᖅ, 
ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 
ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐅᖃᖅᑎ ᓯᒥᐊᓐ 
ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᐸᑎᖅ 
ᓇᑦᓯᖅ, ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, 
ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ 
ᑕᐅᑐᓐᖏ.   
 
>>ᑲᑎᒪᓯᒋᐊᖅᑐᑦ 13:31ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᓯᒥᐊᓐ ᒥᑭᙳᐊᖅ): 
ᑲᑎᒪᒋᐊᕐᓇᑕ ᐊᐱᕆᕙ ᒪᓕᒐᓕᐅᖅᑎ ᕿᔪᒃᑖᖅ 
ᑐᒃᓯᐊᕐᓂᒃᑯᑦ ᐅᒃᑯᐃᖅᓯᔫᓪᓗᐊᕈᕕᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᑉᑎᓐᓄᑦ ᑲᔪᓯᓗᑕ. 
ᒪ’ᓇᓪᓗᐊᕕᒃ, ᒪᓕᒐᓕᐅᖅᑎ ᕿᔪᒃᑖᖅ. ᑲᔪᓯᓗᑕ. 
ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᐅᖅᑎᐅᔪᖅ 
ᓄᓇᕗᑦ, ᓯᕗᓕᐅᖅᑎ ᓴᕕᑲᑖᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 337 - 5(2): 2019-ᒥ 

ᑲᑎᒪᔩᑦ ᑲᓇᑕᒥ ᑎᑎᕋᕈᓐᓇᓂᕐᒧᑦ 
ᐃᓕᓴᕆᔭᐅᔾᔪᑎᑖᖅᑐᖅ (ᓴᕕᑲᑖᖅ) 

 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 
ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᓯ.  
 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ 
ᓇᖏᖅᓯᔾᔪᑎᖃᖅᐳᖓ ᐅᖃᐅᓯᕆᔪᒪᓪᓗᒍ 
ᐊᔪᕈᓐᓃᑦᑎᐊᖅᓯᒪᔪᓂᒃ ᐱᔪᒪᔭᐅᔪᓂᒡᓗ 2019  

ᑖᒃᑯᐊ ᑲᓇᑕᒥᐅᑕᕐᓄᑦ ᐅᖃᓕᒫᕈᓐᓇᕐᓂᕐᒧᑦ 
ᐱᑖᕈᓯᐊᖅᓯᒪᓕᖅᑐᒥᒃ, ᒫᓂᑲ ᐃᑦᑐᓵᕐᔪᐊᑦ. 
ᒫᓂᑲᐅᑉ ᐊᔪᐃᓐᓈᕐᓂᖓ ᐅᖃᓕᒫᕈᓐᓇᕐᓂᕐᒧᑦ 
ᓄᓇᕘᒥ ᐅᐱᓐᓇᑦᑎᐊᖅᐳᖅ ᓱᓕᑦᑎᐊᖅᑐᒥᒃ. 
ᐊᔭᐅᖅᑐᐃᕙᒃᐳᖅ ᑕᕝᕙᓃᑦᑐᓕᒫᓂᒃ ᐃᓄᐃᑦ 
ᐅᖃᐅᓯᖓᓐᓂᒃ ᐃᓄᒃᑐᑦ ᐊᑐᖃᑦᑕᖁᓪᓗᒋᑦ 
ᖃᐅᑕᒫᑦ.  
 
ᐅᖃᖅᑏ, ᒫᓂᑲ ᐃᖅᑲᓇᐃᔭᖃᑦᑕᖅᓯᒪᕗᖅ 
ᐃᓄᒃᑎᑐᑦ ᐃᓕᓐᓂᐊᕐᓂᕐᒥ ᐊᕐᕌᒍᐃᑦ 50 ᐅᖓᑖᓂ. 
ᐃᓕᓴᐃᔨᐅᖃᑦᑕᖅᓯᒪᕗᖅ ᖁᑦᑎᖕᓂᓕᒫᑦᑎᐊᓂᒃ, 
ᐃᓕᓐᓂᐊᓕᒻᒪᒃᓴᖅᑐᑯᓗᖕᓂᒃ, ᑐᓵᔨᒃᓴᐅᓂᕐᒧᑦ, 
ᐃᓕᓴᐃᔨᒃᓴᐅᓂᕐᒧᓪᓗ ᓯᓚᑦᑐᖅᓴᕐᕕᖕᒥ. ᐊᕐᕌᒎᖕᓂᒃ 
ᒪᕐᕉᖕᓂᒃ ᑲᓇᑕᒥ ᐃᓄᐃᑦ ᐅᖃᐅᓯᖓᓐᓂᒃ 
ᑐᑭᒧᐊᒃᑎᐅᓪᓗᓂ ᐃᓄᐃᑦ ᑕᐱᕇᒃᑯᓐᓂ ᑲᓇᑕᒥ, 
ᓯᕗᓕᐅᕆᓪᓗᓂ ᐱᓕᕆᖃᑎᒌᓂᒃ 
ᐊᑐᓕᖁᔨᓕᐅᖅᑐᒃᓴᓂᒃ ᑎᑎᕋᐅᓯᕐᒧᑦ 
ᓈᒻᒪᓈᑦᑎᐊᕋᔭᖅᑐᒥᒃ ᐃᓄᐃᑦ ᐅᖃᐅᓯᓕᒫᖏᓐᓄᑦ.  
 
ᒫᓐᓇᒃᑯᑦ ᐋᖅᑭᒃᓱᐃᔨᐅᓪᓗᓂ ᐃᓐᕼᐋᐱᑦ 
ᐃᓕᓐᓂᐊᕐᓂᕐᒥᒃ, ᒫᓂᑲ ᐃᓄᒃᑎᑐᑦ 
ᓴᖅᑭᑕᐅᕙᓪᓕᐊᔪᓂᒃ ᓇᐅᑦᑎᖅᓱᖅᑐᖅᑎᐅᓪᓗᓂ 
ᐃᓄᒃᑎᑐᑦ ᐅᖃᐅᓯᖃᖅᑳᖅᑐᓂᒃ 
ᐅᖃᓕᒫᕆᐅᖅᓴᕐᓂᕐᒧᑦ ᓄᓇᕗᒻᒥ. ᑖᓐᓇ 
ᐃᓕᓐᓂᐊᖅᑎᑦᑎᔾᔪᓴᐃᖃᑦᑕᖅᐳᑦ ᐃᑲᔪᖅᑐᓂ 
ᓄᓇᕗᒻᒥᐅᓄᑦ ᐅᖃᓕᒫᓕᒻᒪᒃᓴᐃᔪᓄᑦ. 
 
ᐅᖃᖅᑏ, 2004-ᒥ ᑖᒃᑯᐊ ᑲᑎᒪᔨᒋᔭᐅᔪᑦ 
ᑲᓇᑕᒥᐅᑕᐅᓂᕐᒧᑦ ᖁᕕᐊᓲᑎᖃᖅᑐᑎᒃ 
ᐊᑐᖅᑕᐅᔪᑎᒍᑦ ᐅᖃᓕᒫᕈᓐᓇᕐᓂᕐᒧᑦ 
ᑐᓂᔭᐅᖃᑦᑕᖅᑐᖅ ᐊᕐᕌᒍᑕᒫᑦ ᐃᓕᓴᐃᔨᓄᑦ 
ᐊᑭᓕᖅᓱᖅᑕᐅᓪᓗᑎᒃ ᑲᓇᑕᒥ ᐃᓕᓐᓂᐊᖅᑎᓄᑦ 
ᓄᓇᓕᖕᓂ ᐃᓅᔪᓄᑦ ᒐᕙᒪᐅᓐᖏᑦᑐᓂᒃ ᑎᒥᐅᔪᓄᑦ 
ᓇᖕᒥᓂᕆᔭᐅᔪᓄᓪᓗ. ᑖᔅᓱᒪ ᐊᕕᒃᑐᖅᓯᒪᓄᑦ 
ᐃᑲᔪᖅᑕᐅᖃᑦᑕᖅᑐᑦ ᑲᓇᑕᒥᐅᓂᒃ 
ᐅᖃᓕᒫᕆᐅᖅᓴᓂᕐᒧᑦ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᒪᓕᒐᓕᐅᕐᕕᖕᒥ, 
ᒫᓂᑲ ᓈᓚᒋᐊᖅᑐᖅᓯᒪᖕᒪᑦ. 

>>ᐸᑦᑕᑐᖅᑐᑦ 
 
ᐅᖃᖅᑏ, ᐅᐊᑦᑎᐊᕈᒃᑲᓐᓂᖅ ᐃᓕᓴᕆᓂᐊᖅᐸᕋ. 
ᒪᒥᐊᓇᖅ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ ᒫᓂᒃᑲ ᑕᕝᕙᓂ 
ᓈᓚᒋᐊᖅᑐᕐᕕᖕᒦᖕᒪᑦ, ᐊᑏ ᐅᐱᒋᓚᕗᑦ. ᖁᔭᓐᓇᒦᒃ 
ᒫᓂᑲ ᐱᓕᕆᐊᕐᓄᑦ. ᓂᕆᐅᑦᑎᐊᖅᐳᖓᓗ ᑖᓐᓇ 
ᐅᔭᒥᓚᐅᕋᒃᑯ ᐃᑉᐸᒃᓴᖅ ᑮᓇᐅᔭᑖᖅᑎᖦᖢᒍᓗ 
ᐃᑉᐸᒃᓴᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒥᓂᔅᑕᐃᑦ ᐅᖃᐅᕼᐃᒃᓴᖏᑦ, ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 
ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᑉ ᐅᖃᐅᓯᖓ 338 - 5(2): ᐃᓄᓐᓂᑦ 

ᐃᖅᑲᓇᐃᔭᖅᑎᑦᑎᓂᖅ ᐱᓕᒻᒪᖅᓴᐃᓂᕐᓗ 
ᑐᓚᑦᑕᕐᕕᒃᓴᓂ (ᐊᕿᐊᕈᖅ) 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐃᓕᓐᓂᐊᕐᓂᕐᓗ ᐃᖅᑲᓇᐃᔮᔅᓴᐃᓪᓗ 
ᐃᓄᖕᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐱᖁᑎᕐᔪᐊᓄᑦ 
ᖁᕝᕙᓯᓐᓂᖅᐹᒥᒃ ᐱᒻᒪᕆᒋᔭᐅᖕᒥᖕᒪᑕ 
ᒐᕙᒪᖁᑎᑦᑎᓐᓄ. 
 
ᐃᒪᕐᒧᑦ ᐱᖁᑎᕐᔪᐊᓂᒃ ᓴᓇᔭᐅᕙᓪᓕᐊᔪᐃᑦ 
ᐱᓗᐊᖅᑐᒥᒃ ᑕᑉᐹᓂ ᑕᒫᓂ ᐃᖃᓗᖕᓂᑦ ᐊᒻᒪᓗ 
ᒥᑦᑎᒪᑕᓕᖕᒥ. ᑖᒃᑯᐊᑦ ᑎᑎᕋᖅᓯᒪᖕᒪᑕ 15%-ᓂᒃ 
ᐃᓄᖕᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᖏᓐᓂᒃ 
ᐅᕝᕙᓘᓐᓃᑦ ᖁᕝᕙᓯᓐᓂᖅᓴᒥᑦ. ᑖᒃᑯᐊ 
ᖃᐅᔨᓴᖅᐸᓪᓕᐊᖃᑦᑕᕋᑦᑎᒍᑦ ᑖᒃᑯᐊᓪᓗ 
ᐃᖅᑲᓇᐃᔮᑦ ᐱᓕᕆᐊᕆᔭᐅᓇᓱᒃᑐᐃᑦ ᑕᕝᕙᓂ 
ᒫᓐᓇᐅᔪᖅ ᓈᒻᒪᓈᖅᓯᒪᖕᒪᑕ ᐊᒻᒪᓗ ᑖᒃᑯᐊ 
ᒥᑦᑎᒪᑕᓕᖕᒦᑦᑐᐃᑦ ᖁᕝᕙᓯᖕᓂᖅᓴᐅᑲᓪᓛᕐᔪᔅᓱᑎᒃ.  
 
ᓄᓇᕘᑉ ᒐᕙᒪᒃᑯᖏᑦ ᓴᓇᕙᓪᓕᐊᑎᓪᓗᒋᑦ, 
ᑭᓱᐃᓄᑯᐊ, ᐅᒥᐊᕋᓛᓄᑦ ᐅᖅᑯᐃᕝᕕᒃ 
ᒥᑦᑎᒪᑕᓕᖕᒥᑦ, ᑖᒃᑯᐊ ᓴᓇᔭᐅᑎᓪᓗᒋᑦ 
ᐅᒥᐊᒃᑯᕕᔅᓴᐃᑦ ᐊᒻᒪᓗ ᑕᕝᕙᓂ ᐃᖃᓗᓐᓂ 
ᐃᑎᔪᕐᒥ ᐅᒥᐊᕐᔪᐊᓄᑦ ᐃᓂᔅᓴᐅᓂᐊᖅᑐᑦ. 
 

ᑖᒃᑯᐊ ᐱᓕᕆᕝᕕᕗᑦ ᐱᒋᐊᒃᑲᓐᓂᕐᓂᐊᓕᕐᒥᖕᒪᑕ 
ᐃᖅᑲᓇᐃᔭᖅᑕᐅᕙᓪᓕᐊᔪᓂᒃ ᕿᒥᕐᕈᐊᕐᓗᑎᒃ 
ᑕᒪᒃᑯᓂᖓ ᓯᕗᓂᒃᓴᑦᑎᓐᓂ. ᓇᖕᒥᓂᖅ 
(ᑐᓵᔨᒃᑰᓕᖅᑐᖅ) ᖃᐅᔨᓴᖅᑕᐅᓂᖏᑦ 
ᐃᖅᑲᓇᐃᔭᖅᑎᑦᑎᓄᑦ ᑭᒡᒐᖅᑐᐃᔨᖏᓐᓂᒃ 
ᐃᓄᓕᕆᔨᒃᑯᑦ ᐅᖃᖅᓯᒪᖕᒪᑕ ᐃᓄᐃᑦ 
ᐃᖅᑲᓇᐃᔭᖅᑎᑕᐅᖕᒪᑕᒎᖅ ᐱᓕᕆᐊᖑᔪᓕᒫᓂᒃ 
ᐃᖅᑲᓇᐃᔮᓕᒫᓪᓗ ᐃᓂᖃᖅᖢᑎᒃ ᐊᐅᖅᑭᔨᓂᒃ, 
ᐊᖅᑯᑎᓂᒃ ᐊᒻᒪ ᐳᐃᔨᓂᒃ ᓇᐅᑦᑎᖅᓱᖅᑏᑦ ᐊᒻᒪᓗ 
ᓴᓗᒻᒪᖅᓴᐃᔩᑦ. 
 
>>ᐸᑦᑕᑐᖅᑐᑦ 
 
ᐃᓄᓕᕆᔨᒃᑯᑦ ᐱᓕᕆᕝᕕᖓ ᐱᓕᕆᖃᑎᖃᖃᑦᑕᕐᒪ 
ᑕᒪᒃᑯᐊ ᐃᖅᑲᓇᐃᔭᐅᑎᒃᓴᓕᒫᑦ 
ᐊᑐᐃᓐᓇᐅᖁᓪᓗᒋᑦ ᐃᓄᖕᓄᑦ 
ᐃᖅᑲᓇᐃᔭᓕᒻᒪᒃᓴᖅᐸᓪᓕᐊᓂᖅ ᐱᓕᒻᒪᒃᓴᐃᓂᖅ 
ᐃᖅᑲᓇᐃᔭᖅᑎᑦᑎᓂᖅ ᐱᒻᒪᕆᐅᖕᒪᑦ ᓄᓇᕗᒻᒥᐅᑦ 
ᐃᓅᓯᖃᑦᑎᐊᖁᓪᓗᒋᑦ ᐱᓕᕆᔪᒪᓂᖃᐅᖅᑐᒍᑦ 
ᑮᓇᐅᔭᓕᐅᕈᑎᓄᑦ ᓇᖕᒥᓂᖅ ᒪᑭᒪᔪᓐᓇᕐᓗᑎᒃ 
ᓄᓇᓕᖏᓐᓂᒡᓗ ᐃᖅᑲᓇᐃᔭᕈᓐᓇᕐᓗᑎᒃ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒥᓂᔅᑕᐃᑦ ᐅᖃᐅᕼᐃᒃᓴᖏᑦ. 
(ᑐᓵᔨᒃᑰᓕᖅᑐᖅ) ᒥᓂᔅᑑᑲᐃᓐᓇᖅᑐᖅ ᐊᕐᓇᐃᑦ 
ᑲᑎᒪᔨᖏᓐᓄᑦ, ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᑉ ᐅᖃᐅᓯᖓ 339 - 5(2): ᐅᓪᓗᓄᑦ 

16-ᓄᑦ ᐊᑭᕋᖅᑐᕐᓂᖅ ᐊᕐᓇᐅᓂᕐᒧᑦ 
ᐊᖑᑕᐅᓂᕐᒧᓪᓘᓐᓃᑦ ᐋᓐᓂᖅᑎᕆᓂᕐᒥᒃ 
(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᒃᑯᑦ) ᐅᖃᖅᑏ, ᓄᕙᒻᐸ 25 ᓄᓇᕐᔪᐊᓕᒫᕐᒥ 
ᐅᓪᓗᖁᑎᒋᔭᐅᔪᖅ ᓄᖑᓴᐃᓇᓱᖕᓂᕐᒥᒃ ᐊᕐᓇᖕᓂᒃ 
ᐋᓐᓂᖅᓯᕆᖃᑦᑕᕐᓂᕐᒥᒃ ᐱᑦᑎᐊᓐᖏᔭᒍᑕᐅᓲᓄᓪᓗ. 
ᑖᓐᓇ ᓇᓗᓇᐃᕆᔪᖅ ᐱᒋᐊᕆᓕᓵᖅᑐᖅ 16 
ᐅᓪᓗᓂᒃ ᐱᓕᕆᕐᔪᐊᕈᑕᐅᓇᓱᒃᑐᑦ ᐊᓯᒋᔭᒥᓄᑦ 
ᓂᖓᖅᓯᖃᑦᑕᕐᓂᖏᓐᓄᑦ.  
 
ᐅᖃᖅᑏ, ᑖᒃᑯᐊ 16 ᐅᓪᓗᐃᑦ ᐱᓕᕆᓐᓇᐅᑎᓪᓗᒋᑦ 
ᐃᖅᑲᐃᑎᑕᐅᕗᒍᑦ ᐱᔭᒃᓴᖃᖅᑐᐃᓐᓇᐅᒐᑦᑕ ᒫᓐᓇ  
ᐊᕐᕌᒍᓕᒫᕐᓗ ᐊᕐᓇᐃᑦ ᓂᕕᐊᖅᓵᓪᓗ  

ᐋᓐᓂᖅᓯᖅᑕᐅᖃᑦᑕᖁᓇᒋᑦ ᖃᓄᑐᐃᓐᓇᓕᒫᖅ.  
 
16-ᓂᑦ ᐅᓪᓗᓂᑦ ᑖᒃᑯᐊ ᖃᓄᐃᓕᐅᕐᓂᐅᔪᑦ 
ᐱᖃᓯᐅᔾᔨᓯᒪᖕᒪᑦ ᑲᓇᑕᒥ ᐃᖅᑲᐅᒪᓐᓇᐅᓪᓗᓂ 
ᐋᓐᓂᖅᓯᖅᑕᐅᖃᑦᑕᕐᓂᖏᓐᓂᒃ ᑎᓴᒻᐸ 6-ᖑᓕᖅᐸᑦ 
ᐊᕐᓇᕐᓄᑦ. ᑖᓐᓇ ᐊᕐᕌᒍ ᓇᓪᓕᐅᑎᕕᐅᓂᐊᕐᒪᑦ 
ᑭᒡᓕᒥᒃ ᐃᓄᐊᕐᓂᐅᓂᐊᖅᑐᖅ ᒪᒃᑯᒃᑐᓂᒃ ᐊᕐᓇᓂᒃ 
Ecole Polytechique ᒪᓐᑐᕆᐋᓪᒥᑦ. ᑐᖁᓚᐅᕐᒪᑕ 
ᐊᕐᓇᐅᓃᓐᓇᕐᒥᓄᑦ.  
 
ᑎᓯᐱᕆ 6 ᐱᕕᖃᕐᕕᐅᓂᐊᖅᐳᖅ ᑖᒃᑯᐊ 
ᐅᐱᒋᓗᒋᑦ ᐋᓐᓂᖅᓯᖅᑕᐅᓂᕐᒧᑦ 
ᐊᓯᐅᔨᖃᑦᑕᖅᓯᒪᔭᕗᑦ ᓄᓇᒥ. ᑖᓐᓇ 
ᐱᕕᖃᕐᓂᐊᕋᑦᑕ ᓄᓇᕗᒻᒥᐅᖑᓪᓗᑕ ᓄᓇᓕᖕᓂᓗ 
ᐃᖅᑲᐅᒪᓗᒋᑦ ᐃᓄᐊᖅᑕᐅᓯᒪᔪᑦ ᑭᙳᖅᑕᐅᓯᒪᔪᓪᓗ.  
 
ᐃᖃᓗᖕᓂ ᐃᖅᑲᐅᒪᓂᖅᑕᖃᕐᓂᐊᕐᒪᑦ ᑎᓯᐱᕆ 6 
ᐋᖅᑭᒃᓱᖅᑕᐅᓗᓂ ᖁᓪᓕᕐᒥ ᐊᕐᓇᐃᑦ 
ᑲᑎᒪᔨᖏᓐᓄᑦ. ᑕᒫᓂ ᐊᕐᕌᒍᒥ ᑲᑎᒪᔩᑦ 
ᑲᔪᖏᖅᓴᐃᔪᒪᕗᑦ ᓄᓇᓕᓕᒫᒥᒃ ᑖᔅᓱᒥᖓ ᐅᓪᓗᒥ 
ᑎᑎᖅᓯᖁᓪᓗᒋᑦ ᐱᓕᕆᖃᑕᐅᖁᓪᓗᒍ 
ᐃᓕᓴᖅᓯᖁᓪᓗᒋᑦ ᐋᓐᓂᖅᓯᕆᖃᑦᑕᐅᑎᓂᕐᒥᒃ 
ᓄᖅᑲᖅᑎᑦᑎᔪᒪᓪᓗᑎᒃ ᓄᓇᓕᒃᑲᓐᓃᑦ 
ᑲᔪᖏᖅᓴᖅᐸᒃᑲ ᐅᒃᑯᐃᖅᓯᖁᓪᓗᒋᑦ ᑖᔅᓱᒥᖓ 
ᐅᓪᓗᕐᒥᒃ ᐊᒻᒪᓗ ᐋᖅᑭᒃᓱᐃᓗᓂ ᐊᕐᓇᓂᒡᓗ 
ᐃᓅᖃᑎᖃᕐᓗᑎᒃ ᓇᒡᓕᒋᔭᔅᓯᓐᓂᒃ ᑐᒃᓯᐊᕐᓂᒃᑯᑦ 
ᐃᖅᑲᐅᒪᓂᒃᑯᓪᓗ.  
 
ᐅᖃᖅᑏ, ᒥᓂᔅᑕᐅᓪᓗᖓ ᐊᕐᓇᐃᑦ 
ᖃᓄᐃᓕᖓᓂᖏᑦ, ᑎᓕᒋᐊᖅᐸᒃᑲ ᓄᓇᕗᒻᒥᐅᓕᒫᑦ 
ᖃᓄᐃᓕᐅᖁᓪᓗᒋᑦ ᐋᓐᓂᖅᓯᕆᖃᑦᑕᕐᓂᖅ ᐊᕐᓇᓂᒃ 
ᓄᖅᑲᖅᑎᖅᑕᐅᖁᓪᓗᒍ 
ᐱᔭᒃᓴᖃᕐᕕᒋᔭᐃᓐᓇᕆᒐᑦᑎᒍ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐ 
ᐱᖅᑯᓯᓕᕆᓂᕐᒧᑦ ᐃᓕᖅᑯᕼᐃᓕᕆᓂᕐᒧᓪᓗ, ᒥᓂᔅᑐ 
ᔪᐊᓇᓯ.  
 
ᐊᖓᔪᖅᑳᑉ ᐅᖃᐅᓯᖓ 340 - 5(2): 

ᐱᖃᓐᓇᕆᔭᐅᔪᑦ ᐃᖃᓗᓐᓂ 
ᐅᖃᓕᒫᒐᖃᕐᕕᒻᒥᒃ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ, 
ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ, ᒪᓕᒐᓕᐅᖅᑏᑦ.  
 
ᐅᖃᖅᑏ, ᑕᐃᒪᙵᓂᑦ 1968-ᖑᓚᐅᖅᓯᒪᑎᓪᓗᒍ 
ᐃᖃᓗᐃᑦ ᐅᖃᓕᒫᒐᖃᕐᕕᐊ ᐱᒻᒪᕆᐅᓯᒪᕗᖅ 
ᐃᖃᓗᓐᓂ. ᖃᐅᑕᒫᑦ ᐅᖃᓕᒫᒐᖃᕐᕕᒃ 
ᐃᖃᓗᒻᒥᐅᓄᑦ ᐱᔨᑦᓯᖅᓯᒪᕗᑦ 
ᕿᒥᕐᕈᐊᒐᖃᖅᑎᑦᑎᓪᓗᑎᒃ 
ᐱᓕᕆᐊᔅᓴᖃᓚᐅᖅᐸᓪᓗᑎᒃ ᐊᒻᒪᓗ 
ᖃᕋᓴᐅᔭᒃᑰᕈᓐᓇᐅᑎᒍᓐᓇᖅᑎᑦᑎᓪᓗᑎᒃ.  
 
ᐅᖃᖅᑏ, ᐱᔨᑦᓯᖃᑦᑕᓂᖅᐹᖑᔪᑦ 
ᐊᑭᓕᖅᓱᖅᑕᐅᓇᑎᒃ ᐱᓕᕆᐊᖃᖃᑦᑕᖅᑐᑦ. 
ᐃᖃᓗᐃᑦ ᐅᖃᓕᒫᒐᖃᕐᕕᐊᓂ ᐱᖃᓐᓇᕆᔭᐅᔪᓂᒃ 
ᐊᑎᖃᖅᑐᑦ. ᐃᖃᓗᐃᑦ ᐅᖃᓕᒫᒐᖃᕐᕕᐊ 
ᐱᖃᓐᓇᕆᔭᖏᑦ ᑲᑐᔾᔨᖃᑎᒌᖑᔪᑦ 
ᐊᑭᓕᖅᓱᖅᑕᐅᓇᑎᒃ ᐱᓕᕆᐊᖃᖅᐸᑦᑐᑦ 
ᐅᖃᓕᒫᒐᖃᕐᕕᒻᒥ. ᐃᖅᑲᓇᐃᔭᖅᑎᖏᓪᓗ 
ᓯᕗᒧᐊᒃᓴᐃᓐᓇᕋᓱᐊᖅᓱᑎᒃ ᐱᔨᑦᓯᖅᐸᑦᑐᑎᓪᓗ 
ᐃᖃᓗᒻᒥᐅᓂᒃ, ᐸᕐᓇᐃᕙᑦᑐᑎᒃ ᓴᖅᑭᑦᑎᕙᑦᑐᑎᓪᓗ 
ᐅᖃᓕᒫᕆᐅᖅᓴᓂᕐᒨᖓᔪᓂᒃ ᑐᓴᐅᒪᑎᑦᑎᕙᑦᑐᑎᓪᓗ 
ᓄᓇᖓᓐᓂ ᖃᓄᐃᑉᐸᓪᓕᐊᓂᐅᔪᓂᒃ. ᑮᓇᐅᔭᓂᒃ 
ᐱᖁᖅᑎᑦᑎᓇᓱᐊᖅᓱᑎᓪᓗ ᐊᒻᒪ ᐱᔨᑦᓯᖅᐸᑦᑐᑎᒃ 
ᐅᖃᓕᒫᒐᖃᕐᕕᐊᓂ.  
 
ᐅᖃᖅᑏ, ᑖᒃᑯᐊ ᐱᖃᓐᓇᕆᔭᐅᔪᑦ ᑲᑎᒪᔨᖏᑦ 8-
ᖑᓪᓗᑎᒃ ᑖᒃᑯᐊ ᐊᑭᓕᖅᓱᖅᑕᐅᓇᑎᒃ ᐱᓕᕆᕙᑦᑐᑦ 
2,000 ᐅᖓᑖᓂ ᐃᑲᕐᕋᓕᐅᖃᑦᑕᖅᓯᒪᕗᑦ 
ᐊᕐᕌᒍᑕᒫᑦ ᐅᖃᓕᒫᒐᖃᕐᕕᒻᒥ. ᐊᕐᕌᒎᓚᐅᖅᑐᒥ 
ᐃᖃᓗᓐᓂ ᐅᖃᓕᒫᒐᖃᕐᕕᐊᓂ ᐱᖃᓐᓇᕆᔭᐅᔪᑦ 
ᐃᖅᑲᓇᐃᔭᕐᕕᓐᓂ ᑮᓇᐅᔭᖅᑖᓚᐅᖅᓯᒪᕗᑦ 
$13,500-ᓂᒃ ᐅᖓᑖᓄᑦ. ᐃᑲᔪᖅᓯᒪᕗᓪᓗ 150-ᓂᒃ 
ᐅᖓᑖᓂᒃ ᐅᖃᓕᒫᕆᐅᖅᓴᓂᕐᒧᑦ ᐱᖓᓱᓂᒃ 
ᓄᓇᕗᒻᒥ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐊᑐᖅᓱᑎᒃ.  
 
(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᐊᑦᑐᖅᓯᒪᓂᖓ 
ᐱᖃᓐᓇᕆᔭᐅᔪᓂᒃ ᐃᖃᓗᓐᓂ ᐅᖃᓕᒫᒐᖃᕐᕕᒻᒥ 
ᐅᖓᑖᓅᖓᒻᒪᑦ ᐃᑲᔪᖅᓱᐃᓂᖓᑕ 
ᐅᖃᓕᒫᕈᓐᓇᓂᕐᒧᑦ ᐱᓕᕆᐊᖑᔪᓂᒃ:  
 
• ᑖᒃᑯᐊ ᐃᑲᔪᖅᓯᕐᒪᑕ ᓂᐅᕕᕈᓐᓇᐅᑎᓂᒃ 

ᑕᑲᓄᖓ ᐅᖃᓕᒫᒐᖃᕐᕕᐅᖃᑦᑕᖅᑐᓂᒃ 
ᖃᓄᐃᑦᑐᓂᒃ ᐅᖃᓕᒫᒐᖃᕐᓂᐊᕐᒪᖔᑕ 
ᐅᖃᓕᒫᒐᕐᓂᒃ. ᓄᐊᑕᐃᑦ 100-ᖏᓐᓃᑦᑐᓂᒃ  

ᓂᐅᕕᖃᑦᑕᖅᓯᒪᓕᖅᑐᑦ ᑕᕝᕘᓇ 
ᐃᑲᔪᖅᓱᐃᓂᖅ ᑮᓇᐅᔭᓄᑦ 
ᓴᖅᑭᑕᐅᕙᓪᓕᐊᖃᑦᑕᖅᑐᓂᒃ ᐃᖃᓗᓐᓂ 
ᐅᖃᓕᒫᒐᕐᓂᒃ ᓂᐅᕕᖃᑦᑕᕐᓂᖅ.  

 
• ᑖᒃᑯᐊ ᐊᐅᓚᐅᑎᐅᒻᒪᑕ ᐅᖃᓕᒫᒐᖃᕐᕕᒻᒥ 

ᖃᕋᓴᐅᔭᖃᖅᑎᑦᑎᓂᕐᒥᒃ 
ᐃᑭᐊᖅᑭᔾᔪᑎᖃᕐᓂᕐᒥᓪᓗ ᑕᖅᑲᒃᑯᓄᖓ. 
ᐊᕐᕌᓂ ᐃᖃᓗᓐᓂ ᐅᖃᓕᒫᒐᖃᕐᕕᒃ 
ᖃᕋᓴᐅᔭᖃᕐᕕᖓ ᐊᑐᖅᑕᐅᓚᐅᖅᐳᖅ 
ᑲᑎᑦᑐᒋᑦ 18,091-ᖏᖅᓱᖅᑐᑎᒃ 
ᐅᖃᓕᒫᒐᖃᕐᕕᓕᐊᖃᑦᑕᖅᑐᑦ ᐅᓄᖅᑐᑦ 
ᐃᖃᓗᒻᒥᐅᑦ ᐅᖃᓕᒫᒐᖃᕐᕕᓕᐊᖃᑦᑕᖅᐳᑦ 
ᖃᕋᓴᐅᔭᕐᒥᒃ ᐊᑐᕆᐊᖅᑐᑐᐃᓐᓇᖅᑐᑎᒃ.  

 
• ᐊᕐᕌᒍᓂᒃ ᖁᓕᐅᕋᑖᖅᑐᓂᒃ ᐱᖃᓐᓇᕆᔭᐅᔪᑦ 

ᐃᖃᓗᓐᓂ ᐅᖃᓕᒫᒐᖃᕐᕕᖓ 
ᐊᑭᓕᖅᓱᖅᑕᐅᓗᑎᒃ ᐃᑲᔪᖅᓱᐃᓯᒪᕗᑦ 
ᐅᖃᓕᒫᕈᓐᓇᓂᕐᒧᑦ ᓄᓇᓕᒃ. ᐊᒻᒪᓗ ᐃᖃᓗᓐᓂ 
ᒥᑦᑕᕐᕕᒻᒥ ᐊᑭᖃᙱᑦᑐᓂᒃ 
ᐅᖃᓕᒫᒐᑖᕐᕕᐅᓪᓗᑎᒃ ᑐᓂᔭᐅᕙᑦᑐᓂᒃ ᑕᕝᕙᓂ 
ᐊᐅᓪᓚᕆᐊᖅᑐᕐᕕᒻᒥ. 3,000-ᖑᓄᐊᖅᑐᑦ 
ᐊᕐᕌᒍᓂᒃ ᑐᓂᐅᖅᑲᖅᑕᐅᖃᑦᑕᖅᑐᑦ ᓇᕈᔪᓄᑦ 
ᑕᕝᕘᓇ ᐱᔨᑦᑎᕋᕐᓂᒃᑯᑦ.  

ᐅᖃᖅᑏ, ᑖᒃᑯᐊ ᖁᔭᒋᔪᒪᕙᒃᑲ ᐱᖃᓐᓇᕆᔭᖏᑦ 
ᐃᖃᓗᓐᓄᑦ ᐅᖃᓕᒫᒐᖃᕐᕕᒻᒧᑦ ᐱᓕᕇᓐᓇᕐᓂᖏᓐᓄᑦ 
ᐱᓕᕆᔪᒪᓂᖃᑦᑎᐊᕐᓂᖏᓪᓗ ᐃᖃᓗᓐᓂ 
ᐅᖃᓕᒫᒐᖃᕐᕕᒻᒥ ᐃᑲᔪᖅᓱᖅᑐᑦ. ᑖᓐᓇᓗ 
ᐱᐅᔪᒻᒪᕆᐅᓪᓗᓂ ᑎᒥᐅᒻᒪᑦ ᐊᒻᒪᓗ ᑖᔅᓱᒥᖓ 
ᓄᓇᓕᙳᖅᑎᑦᑎᓂᕐᒧᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓂᔅᑕᐃᑦ ᐅᖃᐅᓯᖏᑦ. ᒥᓂᔅᑐ 
ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᖏᓐᓂᒃ, 
ᒥᓂᔅᑐ ᐃᖃᓪᓗᐊᖅ. 
 
ᐊᖓᔪᖅᑳᑉ ᐅᖃᐅᓯᖓ 341 - 5(2): 

ᐃᑯᒪᓕᐅᕐᕕᒻᒥ ᐊᐅᓚᑦᓯᔨᐅᓂᕐᒧᑦ 
ᐱᓕᒻᒪᖅᓴᐃᓂᖅ (ᐃᖃᓪᓗᐊᖅ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓐᓇ, ᐅᖃᖅᑏ. 
(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ  

ᓇᖏᖅᓯᔪᒪᕗᖓ ᖁᕕᐊᓱᒃᖢᖓ ᒪᓕᒐᓕᐅᖅᑏᑦ 
ᐱᓕᒻᒪᒃᓴᐃᓂᕐᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐱᓕᕆᐊᕆᕋᑖᓚᐅᖅᑕᖏᓐᓂᒃ.  
 
ᐅᑐᐱᕆ ᓄᙳᖏᓐᓂᒃ ᑖᒃᑯᐊ ᐃᑯᒻᒪᖁᑎᓂᒃ 
ᐊᐅᓚᑦᑎᔨᓄᑦ ᐱᓕᒻᒪᒃᓴᐃᓂᖅ ᐃᖃᓗᖕᓂ 
ᐃᓕᓐᓂᐊᖅᑎᑦᑎᐊᕙᖕᒧᑦ. ᑖᓐᓇ 
ᐃᑯᒻᒪᖅᑯᓕᕆᓂᕐᒧᑦ ᐅᓪᓗᓄᑦ 8-ᓄᑦ 
ᐃᓕᓐᓂᐊᖅᑕᐅᕙᒃᑐᖅ ᐃᓱᒪᒃᑯᓪᓗ ᐊᒻᒪᓗ 
ᐃᓕᓐᓂᐊᖅᑎᑦᑎᓪᓚᑦᑖᕐᓂᕐᒧᑦ ᒪᑯᓄᖓ 
ᐆᒻᒪᖅᑯᑎᖃᕐᕕᓕᕆᔨᒃᑯᓐᓄᑦ ᐊᒻᒪᓗ 
ᐃᑲᔪᖅᑎᖏᓐᓄᑦ ᐊᕐᕌᒍᑕᒫᑦ. 
ᐅᐱᒋᖕᒪᕆᒃᐸᒃᑲ ᑐᓴᖅᑎᑦᑐᓐᓇᕋᒃᑭᑦ 90 ᐳᓴᖏᑦ 
ᑖᒃᑯᐊ ᐅᐸᓚᐅᖅᑐᑦ 2019 ᐱᓕᒻᒪᒃᓴᐃᓂᕐᒧᑦ 
ᓄᓇᕗᒻᒥᐅᖑᓚᐅᖅᐳᑦ ᐃᓄᐃᑦ.  
 
>>ᐸᑦᑕᑐᖅᑐᑦ 
 
ᑖᒃᑯᐊ ᐊᑐᒻᒪᕆᒃᑐᑦ ᐃᑯᒻᒪᖅᑯᑎᓕᕆᓂᕐᒧᑦ 
ᖃᐅᔨᒪᑎᑦᑏᓐᓇᖃᑦᑕᕐᒪ ᓄᓇᕗᓕᒫᒥ. 
ᐊᒃᓱᕈᖃᑦᑕᕐᒪᑕ ᓄᓇᓕᖕᓂ ᐊᑦᑕᕐᓇᙱᑦᑐᒥᒃ 
ᑐᕚᕆᔭᒃᓴᒥᓗ ᐆᒻᒪᖅᑯᑎᑐᓗᐊᙱᑦᑐᒥᓪᓗ ᐃᑯᒻᒪᖅ 
ᐊᒻᒪᓗ ᐱᑕᖃᕋᕆᐊᖃᖅᑐᒻᒪᕆᐅᓪᓗᓂ ᖁᓪᓕᒃᑯᑦ 
ᑖᓐᓇ ᐱᔨᑦᑎᕋᕐᓂᖅ ᐱᒻᒪᕆᐅᑎᓪᓗᒍ. 
 
ᐃᑯᒻᒪᖅᑯᑎᓄᑦ ᐊᐅᓚᑦᑎᓂᖅ ᐊᑐᓂ ᐃᖃᓗᖕᓂ 
ᑲᑎᒪᓚᐅᖅᑐᑦ ᐱᓕᒻᒪᒃᓴᖅᑕᐅᒻᒪᕆᒃᖢᑎᒃ ᑎᒥᒃᑯᑦ 
ᖃᓄᐃᙱᑦᑎᐊᕐᓂᕐᒥᒃ ᐊᑦᑕᕐᓇᖅᑐᒥᓪᓗ 
ᐅᓗᕆᐊᓇᖅᑐᒥᓪᓗ ᐊᕙᑎᒥᓪᓗ ᐊᕙᑎᓕᕆᓂᕐᒧᓪᓗ 
ᒪᓕᒃᑕᐅᓗᑎᒃ. ᐃᖅᑲᓇᐃᔭᖅᑎᓂᓪᓕ ᐃᑲᔪᖅᓱᐃᓂᖅ 
ᐅᓂᒃᑳᕆᐊᖃᕐᓂᖏᓪᓗ ᐊᑐᐊᖅᐸᓪᓕᐊᔪᓂᓪᓗ. 
ᑕᐃᒪ ᐱᓕᒻᒪᒃᓴᐃᔨᖁᑎᕗᑦ ᓯᓚᑖᓃᑦᑐᑦ ᐃᓕᓴᐃᔩᑦ 
ᑲᓇᑕᒥ ᐱᖁᑎᕐᔪᐊᓕᕆᔨᒃᑯᓐᓂᑦ 
ᐊᑦᑕᕐᓇᖅᑕᐃᓕᒪᔪᓪᓗ ᑲᑐᔾᔨᖃᑎᒌᖏᑦ ᑲᓇᑕᒥ 
ᐱᒻᒪᕆᐅᔪᒥᒃ ᖃᐅᔨᒪᔪᓂᑦᑎᓐᓂᓪᓗ ᓱᑲᓐᓇᖅᑐᒥᒃ 
ᐊᑦᑕᕐᓇᖅᑕᐃᓕᒪᔪᓕᕆᓂᕐᒧᑦ. ᑖᒃᑯᐊ ᐊᐅᓚᑦᑎᔩᑦ 
ᑲᑎᖃᑎᖃᓚᐅᕐᒥᖕᒪᑦ ᑲᓇᑕᒥ ᐃᖅᑲᓇᐃᔭᖅᑐᓂᒃ  
ᑲᑐᔾᔨᖃᑎᒌᑦ, ᓄᓇᕗᒻᒥᓗ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦᑕ ᑲᑐᔾᔨᖃᑎᒌᖏᓐᓂᒃ. 
ᐅᖃᖃᑎᒌᒃᖢᑎᒃ ᑲᑐᔾᔨᖃᑎᒌᓄᑦ ᐃᓚᒋᔭᐅᓂᕐᒥᒃ. 
 
ᐊᕐᕌᒍᑕᒫᑦ ᐱᓕᒻᒪᒃᓴᐃᓂᖅ ᐊᐅᓚᑦᑎᔨᐅᔪᑦ ᑕᐃᒫᒃ 
ᐊᔾᔨᒌᒥᒃ ᐅᐹᖃᕐᓂᕐᒥᒃ ᖃᐅᔨᒪᔭᖏᑦᑕ  



ᐱᖓᑦᓯᖅ, ᓄᕕᐱᕆ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᐅᓯᕚᓪᓕᖁᓪᓗᒋᑦ ᑭᓯᐊᓂᓕ 
ᐅᖃᖃᑎᒌᒍᓐᓇᕆᐅᓚᐅᕐᒥᖕᒪᑦ ᐊᐅᓚᑦᑎᔩᑦ 
ᐊᔾᔨᒌᓂᒃ ᐃᓱᒫᓗᒋᔭᒥᓂᒃ ᐊᔾᔨᒌᓂᒃ 
ᐅᖃᐅᓯᖃᖅᑐᑎᑦ, ᐃᓱᒪᒋᔭᒥᓂᒃ ᐊᒻᒪᓗ 
ᑲᑎᙵᑦᓯᐊᖅᖢᑎᒃ ᐱᓕᕆᐊᒥᓄᒃ ᐃᓗᐊᓂ 
ᐱᓕᕆᐊᖃᑎᑦᑎᖏᓐᓄᑦ ᓯᙱᒃᑎᓚᐅᖅᐳᑦ 
ᐅᖃᖃᑎᒌᖕᓂᖃᑦᓯᐊᖅᖢᑎᒃ ᐊᐅᓚᑦᑎᔨᓄᑦ 
ᑲᒪᔨᓄᑦ. ᐊᒻᒪᓗ ᑯᐊᕋᐃᐳᓴᓐ 
ᐊᖓᔪᖅᑲᐅᑎᒃᑯᕕᖏᓐᓄᑦ.  
 
ᑲᑐᔾᔨᖃᑎᒌᖕᓂᒃᑯᑦ ᑖᒃᑯᐊ ᖃᐅᔨᓴᖅᑕᐅᑎᓪᓗᒋᑦ 
ᐊᐅᓚᑦᓯᔨᒋᔭᐅᔪᑦ ᐋᖅᑭᒃᓱᐃᓚᐅᖅᑐᓂᒃ 
ᓇᓗᓇᐃᖅᓯᖃᑦᑕᖅᑐᑦ ᐊᒻᒪᓗ ᑲᑎᒪᔾᔪᑕᐅᔪᑦ 
ᐃᓗᓕᖏᑦ ᐊᑐᐃᓐᓇᕈᖅᑎᑕᐅᖃᑦᑕᖅᖢᑎᒃ. ᖃᓄᖅ 
ᑕᒪᒃᑯᐊ ᖃᐅᒫᖅᓯᐅᑏᑦ ᐊᐅᓚᑕᐅᖃᑦᑕᕐᒪᖔᑦ ᐊᒻᒪ 
ᐊᑦᑕᓇᕐᔭᐃᖅᓯᒪᓂᖅ. 
 
ᐋᓐᓂᐊᖃᕐᓇᙱᑦᑐᓕᕆᓂᖅ, ᐊᑦᑕᓇᕐᔭᐃᖅᓯᒪᓂᕐᓗ 
ᐃᖅᑲᓇᐃᔭᖅᑎᓐᓄᑦ ᓄᓇᓕᖕᓄᑦ ᐊᒻᒪ ᖁᓪᓕᒃᑯᑦ 
ᓯᕗᓪᓕᐅᑎᒃᓯᒪᔭᖓ. ᐊᒻᒪᓗ ᑕᐃᒃᑯᐊ 
ᐃᓕᓐᓂᐊᖅᑎᑕᐅᖃᑦᑕᕐᓂᐊᕐᓂᖏᑦ ᐊᐅᓚᑦᓯᔩᑦ 
ᐃᑲᔪᖅᑎᖏᑦ ᑕᒪᒃᑯᓂᖓ ᑕᑯᒃᑲᓐᓂᕈᒪᓂᐊᖅᑐᒍᑦ 
2020 ᐊᕐᕌᒍᐊᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᑲᔪᕼᐃᓗᑕ. ᒪᓕᒐᓕᐅᖅᑏᑦ 
ᐅᖃᐅᕼᐃᒃᕼᐊᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, 
ᒪᓕᒐᓕᐅᖅᑎ ᕿᔪᒃᑖᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 521 - 5(2): 

ᑭᒡᒐᖅᑐᐃᓂᖅ ᓄᓇᕗᒻᒧᑦ 
ᐊᕕᑦᑐᖅᓯᒪᔪᓅᓐᖏᑦᑐᖅ (ᕿᔪᒃᑖᖅ) 

 
ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᑲᒃᑲ 
ᑕᐃᒃᑯᐊ ᑐᓵᔪᑦ ᑕᑯᓐᓇᑐᓪᓗ ᑲᖏᖅᑐᒑᐱᖕᒥ  
ᕿᑭᖅᑕᕐᔪᐊᕐᒥᓗ ᓂᕈᐊᖅᑕᐅᕝᕕᒋᓯᒪᔭᓐᓂᒃ. ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ ᐅᓪᓗᒃᑯᑦ. 
 

ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᔾᔪᑎᖃᖅᑐᖓ 
ᐅᖃᐅᓯᖃᕈᒪᓪᓗᖓ ᐱᓗᐊᖅᑐᒥᒃ ᒪᓕᒐᓕᐅᖅᑎᐅᖃᒃᑲ 
ᐊᒻᒪᓗ ᐱᓕᕆᔪᐃᓐᓇᐅᔪᒍᑦ ᓄᓇᕘᓕᒫᕐᒧᑦ 
ᖃᐅᔨᒪᒐᑦᑕ. ᑕᐃᒪ ᐅᓇ ᐃᓱᒫᓘᑎᒋᖃᑦᑕᕈᔪᒃᑲᒃᑯ 
ᐃᓚᖓᒍᑦ, ᐅᓪᓗᒥᓗ ᓴᖅᑭᐸᓪᓕᐊᑐᐃᓐᓇᖅᑑᔮᖅᑐᓂ. 
ᖃᐅᔨᒪᔪᐃᓐᓇᐅᒐᑦᑕ ᓄᓇᕗᓕᒫᒥ ᑭᒡᒐᖅᑐᕋᑦᑕ 
ᐊᑕᖏᖅᑐᑕ. ᐊᕕᑦᑐᖅᓯᒪᓂᕐᖑᓇ ᐃᓚᖓᒍᑦ 
ᐃᓱᒫᓗᓇᕈᔪᒃᑑᔮᖃᑦᑕᕐᖓᑦ 
ᑕᐃᔭᐅᑲᑕᓗᐊᖃᑦᑕᑎᓪᓗᒍ ᕿᑭᖅᑖᓗᒃ, ᑭᕙᓪᓕᖅ, 
ᕿᑎᕐᒥᐅᑦ. ᐅᕙᒍᑦ ᖃᐅᔨᒪᔪᐃᓐᓇᐅᔪᒍᑦ ᓄᓇᕘᓕᒫᒧᑦ 
ᑭᒡᒐᖅᑐᐃᒐᑦᑕ. 
 
>>ᐸᑦᑕᑐᖅᑐᑦ 
 
ᐊᕕᑦᑐᖅᓯᒪᓂᕆᔭᕗᑦ ᐃᓚᖓᒍᑦ ᑖᓐᓇ 
ᐃᓱᒫᓘᒋᔭᐅᖅᑰᔨᖃᑦᑕᕐᖓᑦ ᐃᓚᖏᓐᓄᑦ ᐃᓄᓐᓄᑦ. 
ᑕᐃᒪᐃᒋᐊᖃᙱᒃᑲᓗᐊᕋᑦᑕ ᓄᓇᕘᒥᐅᑕᐅᒐᑦᑕ. 
ᓄᓇᕘᒧᑦ ᑭᒡᒐᖅᑐᐃᔨᒐᑦᑕ ᐊᑕᖏᑦᑎᐊᖅᑐᑕ. 
ᐊᕕᑦᑐᖅᓯᒪᓂᑦᑎᓐᓂ ᑕᐅᑐᑦᑎᑦᑎᓗᐊᕆᐊᖃᙱᓇᑦᑕ. 
ᑖᓐᓇ ᐅᕙᒍᑦ ᖃᐅᔨᒪᔪᒍᑦ ᐃᓄᒃᑎᒍᑦ 
ᓴᖅᑯᒻᒥᑯᒋᕝᕕᒋᓐᖏᓐᓇᖅᑎᒍᑦ. ᐃᓅᓪᓗᑕᓕ 
ᐃᓕᖅᑯᓯᖃᕋᑦᑕ... 
 
>>ᐸᑦᑕᑐᖅᑐᑦ 
 
ᐃᓅᓪᓗᑕ ᐃᓕᖅᑯᓯᖃᕋᑦᑕ ᑲᑎᓐᖓᓂᕐᒥᒃ 
ᐃᑲᔪᖅᑎᒌᓐᓂᕐᒥᒃ ᐊᕕᑦᑐᖅᓯᒪᓂᐅᓐᖏᑦᑐᒥᒃ. ᑖᓐᓇ 
ᐊᕕᑦᑐᖅᓯᒪᓂᖅ ᐅᓪᓗᒥ 
ᓴᖅᑭᑦᑕᓕᖅᐸᓪᓕᐊᑐᐃᓐᓇᖅᑰᔨᒻᒪᑦ 
ᒪᓕᒐᓕᐅᖅᑎᐅᑎᓪᓗᑕ. ᐊᑏ, 
ᐃᖅᑲᐅᒪᔫᒻᒥᒋᐊᒃᑲᓐᓂᓚᐅᖅᑕ ᓄᓇᕘᓕᒫᒥ 
ᑭᒡᒐᖅᑐᐃᒐᑦᑕ ᐊᕕᑦᑐᖅᓯᒪᓂᖅ ᑖᓐᓇ ᓄᓇᒋᔭᑦᑎᓐᓂ 
ᐊᕕᑦᑐᖅᓯᒪᓂᐅᔪᖅ ᐃᓱᒪᒋᓐᖏᓪᓗᒍ, 
ᑕᐃᔭᐅᓗᐊᖃᑦᑕᕐᓂᖓ ᑖᓐᓇ ᐅᕙᖓᓕ 
ᓄᖅᑲᖅᑎᒋᐊᒃᑲᓐᓂᕈᒪᔭᕋ ᓄᓇᕘᓕᒫᓂᒃ 
ᑭᒡᒐᖅᑐᐃᓂᕗᑦ ᑕᑯᓐᓇᖔᓚᐅᕐᓚᕗᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-
ᐃᒡᓗᓕᒑᕐᔪᖕᒧᑦ, ᒪᓕᒐᓕᐅᖅᑎ ᑕᐅᑐᓐᖏ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 522 - 5(2): ᑭᐳᒥ 

ᐊᖅᓴᖅᑐᓄᑦ ᐱᖃᑕᐅᔪᐃᑦ ᑲᖏᖅᖠᓂᕐᒥᒃ 
(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪ 
ᖁᔭᒋᕙᕋ ᐃᒃᓯᕙᐅᑕᕆᒐᑦᑎᒍ ᔮᓐ ᒪᐃᓐ 
ᐱᓕᕆᑦᑎᐊᓚᐅᕋᕕᑦ. ᐃᒡᓗᓕᒑᕐᔪᖕᒥᐅᑕᐃᑦ 
ᑲᖏᖅᓯᓂᕐᒥᐅᑕᐃᑦ ᐅᑉᓗᒃᑰᖅᐸᒃᑲ. 
 
ᐅᓇ ᓇᖏᖅᓯᔾᔪᑎᒋᔭᕋ ᐋᓪᓕᕋᐅᔭᒃᑯᑦ ᑕᐃᒃᑯᐊ 
ᕿᑎᕐᔪᐊᖃᑦᑕᖅᑐᓄᑦ ᐅᑭᐅᖅᑕᖅᑐᒥ ᕿᑎᓚᐅᖅᑐᑦ. 
ᑲᖏᖅᓯᓂᕐᒦᓐᖔᖅᑐᖃᓚᐅᕐᒪᑕ ᐊᕐᓇᐃᑦ ᑕᒫᓂ 
ᑲᖏᖅᓯᓂᕐᒦᓐᖔᖅᑐᑦ ᒎᓪᑖᓚᐅᕐᒪᑕ ᐊᒻᒪᓗ 
ᐊᖑᑏᑦ ᑐᖓᓕᖓᓂᒃ ᓯᐅᓪᕗᑖᖅᑐᑎᒃ ᐊᒻᒪᑦᑕᐅᖅ 
ᐊᑕᐅᖅᓯᖅ ᑕᐅᕗᖓ ᕿᑎᕐᔪᐊᕆᐊᖅᑐᕐᓂᐊᕐᒪᑦ 
ᐅᓗᑖᕋᓱᒡᓗᓂ ᑲᖏᖅᓯᓂᕐᒥ. ᐊᑎᖏᑦ 
ᑕᐃᓂᐊᕋᒃᑭᑦ. ᑖᓐᓇ ᒥᐊᓂᖅᓯᔨᐅᓚᐅᖅᑐᖅ ᐅᓘᓱᒐ 
ᑎᒨᓘᒃᔫ, ᒥᔅᑐ ᑖᒻᓚᔭᐅᑦᑕᖅᑐᖅ;  
 
• ᒍᕆᒍᕆ ᐅᐃᑦᒪᓐ,  

ᑖᓐᓇᑦᑕᐅᖅ ᒥᐊᓂᖅᓯᔨ,  
• ᓵᓐᑎ ᑕᑉᑐᐃᓂᖅ,  
• ᐅᐄᓐ ᐱᓚᑲᑉᓯ,  
• ᒎᕘᓛᒻ ᑖᓯᓐᐳᐊᒡ.  

 
ᑖᓐᓇ ᐅᓗᑖᕆᐊᖅᑐᕆᐊᖅᑐᕐᓂᐊᖅᑐᖅ 
ᐅᐃᑦᕼᐅᐊᔅᒧᑦ ᓴᕆᒪᒋᕙᕋ:  
 
• ᒫᒃ ᓯᑯᐊᔭ, ᒥᐊᓂᖅᓯᔨ,  
• ᐊᑐᐊᑦ ᐊᕕᒐᖅ,  
• ᐸᐃᓕ ᒍᕇᓐ,  
• ᓇᑖᓴ ᑳᑉᔪᒃ ᒨᔅᐱᒃ ᐊᒻᒪᓗ  
• ᐅᕉᒪᓃ ᓂᕕᐊᖅᓯᐊᖅ. 
 
8-ᓂᒃ ᓵᓚᒃᓴᕈᑎᖃᓚᐅᕐᒪᑕ ᓴᕆᒪᒋᕙᑦᑎᒋᑦ 
ᒪᒃᑯᒃᑐᕆᔭᖅᐳᑦ ᑲᖏᖅᓯᓂᕐᒥ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ.  

ᒪᓕᒐᓕᐅᖅᑎ ᐸᖕᓂᖅᑐᕐᒧᑦ, ᒪᓕᒐᓕᐅᖅᑎ ᓇᑲᓱᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 523 - 5(2): 

ᐹᔪᓄᑦ ᐱᖃᑕᐅᔪᐃᑦ ᐸᓐᓂᖅᑑᒥᒃ (ᓇᑲᓱᒃ) 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 
ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᐸᓐᓂᖅᑑᕐᒥᐅᑕᐃᑦ. 
ᐅᑯᐊ ᐅᐱᒋᔪᒪᓪᓗᒋᑦ ᓇᓗᓇᐃᕈᒪᔭᒃᑲ ᐃᓅᓱᒃᑐᐃᑦ 
ᐱᓐᖑᐊᕆᖅᑐᖅᓯᒪᓚᐅᖅᑐᑦ ᐃᖃᓗᑦᑑᑦᑎᐊᕐᒧᑦ 
ᐹᖃᑕᐅᓚᐅᖅᑐᑦ ᐱᓐᖑᐊᕆᐊᖅᑐᓚᐅᖅᑐᐃᑦ 
ᐸᓐᓂᖅᑑᒥᐅᑕᑯᓗᐃᑦ: ᔪᐊᓇᓯ ᒪᐃᒃ, ᒍᐃᒡ ᒥᑦᑐᒃ, 
ᐋᓚᓐ ᐊᓕᕙᖅᑕᖅ, ᑖᓐᓇᓗ ᑲᐃᔪ ᐋᕆᐊᒃ. 
ᐸᓐᓂᖅᑑᕐᒧᑦ ᑭᒡᒐᖅᑐᐃᓗᓂ 
ᑕᒫᓂᒥᐅᑕᑦᓴᔭᑯᓘᒐᓗᐊᖅ ᒎᓗᒥᒃ 
ᓵᓚᖃᖃᑕᐅᓚᐅᖅᑐᖅ ᑲᒪᔨᖃᖅᑐᑎᑦ ᐃᓕᓴᐃᔨ 
ᑖᓐᓇ ᐱᐅᐊᑦ ᒪᐃᓴᓐ ᐸᓐᓂᖅᑑᒥ ᐃᓕᓴᐃᔨᐅᒻᒥᔪᖅ.  
 
ᑖᒃᑯᐊ ᓄᓇᓖᑦ ᐸᓐᓂᖅᑑᖅ, ᐃᒡᓗᓕᒃ, ᐊᕐᕕᐊᑦ, 
ᑲᖏᖅᓯᓂᖅ ᐊᒻᒪ ᐃᖃᓗᑦᑑᑦᓯᐊᖅ 
ᐱᓐᖑᐊᕐᓂᖃᓚᐅᕐᖓᑕ ᑖᕙᓂ ᐃᖃᓗᑦᑑᑦᓯᐊᒥ 
ᑖᒃᑯᐊ ᐅᐱᒋᔪᒪᓪᓗᒋ ᓇᖏᖅᓯᔾᔪᑎᒋᕙᒃᑲ. 
ᖁᔭᓐᓇᒦᒃ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᓐᖑᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 524 - 5(2): 

ᒪᒃᑯᒃᑐᑦ ᑎᒥᒥᒍᑦ ᐊᔪᕈᑎᓖᑦ (ᕿᓐᖑᖅ) 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 
ᒪᓕᒐᓕᐅᖅᑎᐅᖃᑎᒃᑲ ᐅᑉᓗᒃᑰᑦ 
ᓇᑦᓯᓕᒻᒥᐅᑕᐅᖃᑎᒃᑲᓗ. 
 
ᐅᖃᖅᑎᑦᓯᔩ, ᐅᓪᓗᒥ ᓂᑯᕕᔾᔪᑎᖃᖅᑐᖓ 
ᐃᓱᒫᓘᑎᖃᕋᒪ ᑕᐃᒃᑯᓂᖓ ᐃᓅᓱᒃᑐᓂᑦ  

ᓄᓇᕗᒥᐅᑕᐅᔪᓂᑦ ᐃᓕᖅᑯᓯᑦᑎᐊᕐᓗᖅᑐᓂᑦ.  
 
ᐅᖃᖅᑎᑦᓯᔩ, ᑕᐃᒃᑯᐊ ᐃᓅᓱᒃᑐᑦ ᓄᓇᑦᑎᓐᓂ 
ᐃᓕᖅᑯᓯᑦᑎᐊᕐᓗᒃᑐᑦ ᓴᓇᐅᒐᒃᓴᖃᓐᖏᒻᒪᑕ 
ᓴᓇᐅᒐᖃᓐᖏᓪᓗᑎᓪᓗ.  
 
ᐅᖃᖅᑎᑦᓯᔩ, ᑕᐃᒪᓐᓇᒃ ᐃᑉᐱᓐᓇᖅᑯᖅ ᐅᕙᒍᑦ 
ᒐᕙᒪᐅᓪᓗᑕ ᐱᕚᓪᓕᕆᐊᖃᕋᑦᑕ ᑕᒃᑯᓄᖓ 
ᐃᓅᓱᒃᑐᓄᑦ ᐱᔭᒃᓴᖃᓐᖏᑦᑐᓄᑦ 
ᐱᓕᕆᐊᒃᓴᖃᓐᖏᑦᑐᓄᓪᓗ. 
 
ᐅᖃᖅᑎᑦᓯᔩ, ᑕᐃᑉᑯᐊ ᐃᓅᓱᒃᑐᑦ ᐊᒥᓲᕗᑦ ᑕᒫᓂ 
ᐃᓕᓐᓂᐊᖅᐹᓪᓕᕆᐊᖃᖅᑐᑦ 
ᐃᓕᓐᓂᐊᖅᐹᓪᓕᕆᐊᖃᕋᓗᐊᖅᑐᑎᒃ ᐊᔪᖅᑐᑦ, 
ᐃᓐᓇᕈᖅᐸᓪᓕᐊᓂᖅᑎᑦ ᒪᓕᒃᖢᒋᑦ 
ᐃᓕᓐᓂᐊᕆᐊᖅᑐᕐᓂᕐᓗ ᐊᔪᓕᖅᖢᑎᒃ ᑕᐃᒃᑯᐊ 
ᐅᑭᐅᖏᑦ ᐊᓂᒎᒪᓕ’ᒪᑕ ᐃᓕᓐᓂᐊᕐᕕᒃᕼᐊᒥ’ᓄᒃ. 
ᑕᐃᑉᑯᐊ ᐊᔪᕈᑎᖃᕐᒪᑕ ᕼᐊᓇᐅᒐᒃᓴᒥᒃ ᐊᔪᖅᖢᑎᒃ. 
ᑖᒻᓇ ᐱᕚᓪᓕᕈᓐᓇᕋᓗᐊᖅᑎᓪᓗᔪ ᑭᒡᓕᖃᖅᑯᖅ 
ᐱᔾᔪᑕᐅ’ᓗᓂ ᐊᔪᕐᓂᖓ, ᐊᔪᕐᓂᖓᑕ ᒥᒃᕼᐋᓄᑦ. 
 
ᐅᖃᖅᑎᑦᓯᔩ, ᑖᑉᑯᐊ ᐊᔪᕈᑎᖃᖅᑐᑦ ᐃᓪᓗᐊᖅᕼᐃᓂᖅ 
ᐊᔪᕐᓇᕐᒪᑕ. ᐃᖢᐊᖅᕼᐊᐃᔩᓪᓘᓐᓃᑦ 
ᐃᓪᓗᐊᖅᕼᐃᔭᐅᔪᓐᓇᙱ’ᒪᑕ. ᑭᕼᐃᐊᓂ ᑎᐅᑉᑯᐊ 
ᑕᕐᓇᐃᑎᒃᑲᓗᐊᖅᑎᓪᓗᒍ ᐅᕙᒍᑦ ᒐᕙᒪᐅᔪᑎᒍᑦ 
ᐅᓂᒎᑎᒋᐊᖃᙱᒃᑲᓗᐊᖅᐸᖅᑯᑦ ᐱᕚᓪᓕᕈᓐᓇᕐᒪᑕ. 
ᑕᐃᑉᑯᐊ ᐊᔪᙱᑐᓐᓅᒻᒪᑕ ᖃᓄᑐᐃᓐᓇᖅ 
ᐃᑲᔪᖁᔭᐅᒍᒥᒃ ᐅᓐᓂᖅᑑᒋᔭᐅᒐᒥᒃ 
ᐃᓪᓗᐊᖅᕼᐃᔪᓐᓇᕐᒥ’ᒪᑕ ᐃᑲᔪᕈᓐᓇᒥᒻᒪᑕ 
ᐃᓅᖃᑎᒥ’ᓂᒃ ᐊᖓᔪᖅᑳᒥᓐᓂ’ᓗ. ᑕᐃᑉᑯᐊ 
ᐃᓅᕼᐃᖅᑎᑦ ᐱᕚᓪᓕᕈᓐᓇᖁᓪᓗᒍ.  
 
ᐱᕕᒃᓴᖃᓕᖅᐸᑦ ᐊᐱᖅᑯᑎᖃᕐᕕᒋᓂᐊᖅᐸᕋ ᒥᒃᕼᐋᓄᑦ. 
ᐅᖃᖅᑎᑦᑎᔩ, ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᕼᐃᒃᓴᖏᑦ. 
ᒪᓕᒐᓕᐅᖅᑎ ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 525 - 5(2): 

ᐃᓄᓕᒫᓂᑦ ᓂᕈᐊᖅᑎᑦᑎᓂᖅ ᑐᕌᑲᐅᑎᒋᔪᒥᒃ 
ᓯᕗᓕᖅᑎᒥᒃ (ᖁᐊᓴ) 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐅᓪᓗᒃᑰᖅᑕᒃᑲ ᑖᒃᑯᐊ ᓄᓇᖅᑲᑎᒃᑲ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ. 
 
ᐅᖃᖅᑎᑦᑎᔩ, ᐅᓪᓗᒦᓛᒃ ᓇᖏᖅᓯᔾᔪᑎᖃᕆᕗᖓ  

ᓂᓪᓕᕈᑎᒋᓚᐅᖅᓯᒪᔭᕋ ᑕᒪᓐᓇ ᐃᒃᓯᕚᖅᑎᓪᓗᑕ 
ᐱᔾᔪᑎᖃᖅᖢᓂ ᓄᓇᕗᓕᒫᒥ ᓂᕈᐊᖃᑦᑕᕐᓂᖅ 
ᑖᑦᓱᒥᖓ ᓯᕗᓕᐅᖅᑎᒃᓴᑦᑎᓐᓂᒃ. 
 
ᐅᖃᖅᑎᑦᑎᔩ, ᑕᐃᒪ ᐃᖅᑲᐅᒪᒍᕕᑦ ᑕᒪᓐᓇ 
ᐅᖃᐅᓯᕆᓚᐅᖅᓯᒪᒐᒃᑯᐃᓛᒃ ᐅᐱᕐᖓᒃᓵᖑᑎᓪᓗᒍ 
ᑕᕝᕙᓂ ᐃᒃᓯᕚᖅᑎᓪᓗᑕ. ᓇᓗᓇᐃᔭᓚᐅᕋᒪᐃᓛᒃ 
ᑕᐃᒪ ᐊᒥᓱᒻᒪᕇᑦ ᑕᒪᑐᒥᖓ ᐃᓱᒪᖃᓚᐅᕐᒪᑕ 
ᑖᔅᓱᒥᖓ ᖃᓄᖅ ᓂᕈᐊᖃᑦᑕᕐᓂᖅ ᓄᓇᕗᓕᒫᒧᑦ 
ᓄᓇᕗᒻᒥᐅᑕᓕᒫᑦ ᑖᑦᓱᒥᖓ ᓯᕗᓕᐅᖅᑎᒃᓴᑦᑎᓐᓂᒃ. 
ᐊᒻᒪᓗ ᓇᓗᓇᙱᑦᑐᖅ ᑕᒪᓐᓇ ᓂᕈᐊᕐᓂᖅ 
ᐱᔾᔪᑎᒋᓪᓗᒍᐃᓛᒃ ᐊᒥᓱᑦ ᑕᒪᑐᒥᖓ 
ᐃᑲᔪᖅᑐᖃᑦᑕᖅᓯᒪᓚᐅᕐᒪᑕ.  
 
(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᖅᑭᓂᒃ 
ᐊᓂᒍᖅᓯᒪᔪᓂᒃ ᑕᒪᓐᓇ ᑲᑎᒪᔾᔪᑎᒋᖃᑦᑕᖅᓯᒪᔭᕗᑦ 
ᓂᕈᐊᖅᑎᒃᑲᑦ ᐱᖃᑎᒋᓪᓗᒋᑦ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ. ᐊᒻᒪᓗ ᖁᕕᐊᓱᒃᑐᖓ 
ᐊᒥᓱᑦ ᖁᕕᐊᓲᑎᖃᕐᒪᑦ ᐊᒻᒪᓗ 
ᐃᓱᒪᒃᓴᖅᓯᐅᕈᑎᒃᓴᑦᑎᐊᕚᓗᖕᓂᒃ 
ᓂᓪᓕᕐᕕᐅᖃᑦᑕᓚᐅᕋᒪ. 
 
ᐅᖃᖅᑏ, ᑖᓐᓇ ᐊᐱᖅᑯᑕᐅᒐᓗᐊᖅᑎᓪᓗᒍ, ᑖᓐᓇ 
ᓯᕗᓕᖅᑎ ᓂᕈᐊᖅᑕᐅᖃᑦᑕᕆᐊᖃᕐᒪᖔᑦ, 
ᓂᕈᐊᖅᑕᐅᕆᐊᖃᙱᒻᒪᖔᓪᓘᓐᓃᑦ 
ᐊᑐᓕᖅᑎᑕᐅᕙᓪᓕᐊᓂᖏᑦ ᑕᒪᒃᑯᓄᖓ ᑐᕌᖓᔪᑦ 
ᐱᑐᐃᓐᓇᐅᙱᑦᑐᑦ.  
ᑕᐃᒪᓐᓇ ᐊᑯᓂᐊᓗᒃ 
ᖃᐅᔨᓴᖅᑕᐅᓯᒪᒐᓗᐊᖅᑎᓪᓗᒍ ᐊᒻᒪᓗ ᐅᕝᕙᐅᕗᑦ 
ᖃᐅᔨᓴᖅᑕᐅᖃᑦᑕᖅᓯᒪᔪᕕᓃᑦ ᑕᐃᒫᑎᒋ 
ᐃᔾᔪᑎᒋᕗᑦ. ᖃᐅᔨᓴᖅᑕᐅᔪᕐᔪᐊᒻᒪᕆᐊᓘᑎᓪᓗᒍ, 
ᐊᒻᒪᓗ ᑕᒪᓐᓇ ᐱᒋᐊᖅᑎᑕᐅᓚᐅᖅᓯᒪᔪᑦ ᓄᓇᕗᒻᒥ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑲᑎᒪᔨᖏᓐᓂᒃ, 
ᐊᕗᑎᓂᐊᕐᓂᖓᓄᑦ ᑎᑭᖦᖢᒍ 199-ᒥ. ᐊᒻᒪᓗ 
ᖃᐅᔨᒪᓪᓗᖓ ᐃᓄᓕᒫᓄᑦ ᑕᒪᓐᓇ 
ᖃᐅᔨᒪᔭᐅᑦᑎᐊᙱᑦᑐᖅ. 
 
ᑕᐃᒪᐃᓐᓂᖓᓄᑦ, ᐅᓪᓗᒥ ᓇᓗᓇᐃᖅᓯᔪᒪᕗᖓ, 
ᐱᕕᖃᖅᑎᑦᑎᒃᑲᓐᓂᕈᒪᔪᖓ 
ᒪᓕᒐᓕᐅᖅᑎᐅᖃᑎᓐᓂᒃ ᑕᒪᓐᓇ 
ᐃᓱᒪᒃᓴᖅᓯᐅᕈᑕᐅᔪᓐᓇᖁᓪᓗᒍ ᐊᒻᒪᓗ ᓂᕆᐅᒃᐳᖓ 
ᑕᒪᓐᓇ ᐅᖃᐅᓯᐅᒃᑲᓐᓂᓛᕐᓂᐊᕐᓂᖏᓐᓂᒃ 
ᐃᓱᓕᑦᑎᓚᐅᙱᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᕼᐃᒃᓴᖏᑦ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᔪᑦ  

ᑎᑭᕌᓪᔪᐊᕐᒧᓪᓗ, ᒪᓕᒐᓕᐅᖅᑎ ᒪᐃᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 526 - 5(2): 

ᐃᒻᒥᓃᖅᑕᐃᓕᑎᑦᑎᓂᖅ ᓄᓇᕗᒻᒥ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ. 
(ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᒥᒃ 
ᓯᕗᓪᓕᖅᐹᑦᑎᐊᖑᓪᓗᖓ ᓇᖏᖅᓯᖅᑰᕋᒪ 
ᖁᕕᐊᓲᑎᒋᔪᒪᓪᓗᒍ ᐋᑕᒻ ᓚᐃᑦᓯᑑᓐ, ᐊᒻᒪᓗ 
ᓄᓕᐊᖓ ᕼᐃᓗᕆ ᐱᐊᕋᖅᑖᓚᐅᕐᒪᑎᒃ ᐅᓐᓄᒃ. 
 
>>ᐸᑦᑕᑐᖅᑐᑦ 
 
ᐱᒃᑯᒋᕙᔅᓯᓗ. 
 
ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 
ᐅᖃᐅᓯᖃᕈᒪᓪᓗᖓ ᓂᓪᓕᐅᑎᒋᔪᒪᙱᑕᕋᓗᐊᓐᓂᒃ, 
ᐃᒻᒥᓃᕐᓂᖅ ᐃᒻᓃᖃᑦᑕᕐᓂᖅ ᐃᓅᓯᕐᒥᒃ 
ᑭᐱᓯᖃᑦᑕᕐᓂᖅ ᓄᓇᕗᒻᒥ.  
 
ᐊᒻᒪᓗ ᑕᒪᑦᑕᑦᑎᐊᖅ ᐊᒃᑐᖅᑕᐅᓯᒪᖅᑰᕋᑦᑕ 
ᐃᒻᒥᓃᕐᓂᕐᒧᑦ. ᐃᓚᖏᑦ ᒫᓐᓇᕈᓘᓚᐅᖅᑐᖅ 
ᐃᓚᖏᑦ ᐊᑯᓂᐅᓂᖅᓴᐅᔪᑦ, ᐊᒻᒪᓗ 
ᖃᐅᔨᒪᓪᓗᑎᒃᑯᑦ ᐃᒃᐱᖕᓂᐊᓂᖅ 
ᐃᒻᒥᓃᖅᑐᖃᖅᑎᓪᓗᒍ ᐃᓚᒥᒃ. ᑖᓐᓇ ᐊᒃᓱᐊᓗᒃ 
ᐃᓗᐊᙱᒻᒪᑦ ᐃᓚᐃᖅᑐᓂᒃ. ᑕᐃᒪᓐᓈᓗᒃ 
ᖃᓄᖅᑑᕆᐊᒃᓴᖅ ᓇᓗᓕᕐᓇᕐᒪᑦ. 
ᖃᓄᐃᓕᐅᕈᓐᓇᖅᐳᖓ ᑕᐃᒪ ᖃᓄᐃᓕᐅᓚᐅᕈᒪ 
ᑕᐃᒪᐃᔾᔮᓚᐅᙱᓚᖅ. 
ᖃᓄᐃᓕᐅᓪᓗᐊᕋᓗᐊᕐᓂᖅᐳᖓ.  
 
ᐄ, ᐱᕐᔪᐊᖑᔪᖅ ᐅᕙᒍᑦ ᒐᕙᒪᐅᓪᓗᑕ 
ᓵᙵᓂᖅᓴᐅᔭᕆᐊᖃᓕᖅᑐᒍᑦ ᐊᐅᓚᔾᔭᐃᔾᔪᑎᒃᓴᓂᒃ, 
ᐅᖃᖅᑏ, ᐅᖃᐅᓯᑐᐃᓐᓇᐃᑦ ᐃᑲᔪᖏᒻᒪᑕ, ᑕᒪᓐᓇ 
ᖃᐅᔨᒪᔭᐃᓐᓇᕆᔭᕗᑦ ᐊᒻᒪ ᑕᕝᕙᐅᕗᖅ ᑕᕝᕗᖓ 
ᑎᑭᓪᓗᒍ ᐃᓅᓂᕗᑦ ᐊᓐᓂᕐᓇᖅᑐᖅ. Action Plan 
ᑖᓐᓇ ᒐᕙᒪᒃᑯᓐᓄᑦ ᓂᓪᓕᐅᑎᒋᓚᐅᖅᓯᒪᔭᕋ 
ᑎᑎᕋᐅᑎᒋᓗᒋᑦ 173-ᓂᒃ ᒪᒃᐱᖅᑐᒐᓕᒃ. ᑖᓐᓇ 
ᑭᐅᓚᐅᖅᑕᖓᑦ ᐊᐅᓚᔾᔭᐃᔪᑎᒃᓴᐃᓪᓗ 
ᐅᓄᖅᑑᓪᓗᑎᒃ. ᐅᕙᒍᑦ ᒐᕙᒪᐅᓪᓗᑕ 
ᐱᓕᕆᐊᕆᔪᒪᔭᕗᑦ ᐱᓕᕆᐊᕆᔪᓐᓇᖅᑕᕗᑦ 
ᐃᑲᔪᖅᑎᖃᕐᓗᑕ. ᑕᒪᓐᓇ ᐊᓯᔾᔨᖅᐸᓪᓕᐊᓕᖁᓪᓗᒍ.  
 

ᓈᒻᒪᒃᓯᒃᐸᑦ ᐊᐱᖅᓱᖃᑦᑕᕐᓂᐊᖅᑕᕋ ᑖᓐᓇ ᒥᓂᔅᑕ 
ᑕᒪᑐᒥᖓ ᐱᓕᕆᐊᓕᒃ, ᑭᓯᐊᓂ 
ᐅᖃᒃᑲᓐᓂᕈᒪᑐᐃᓐᓇᖅᑐᖓ 
ᒪᓕᒐᓕᐅᖅᑎᑐᐃᓐᓇᐅᓪᓗᑕ ᒐᕙᒪᒃᑯᓐᓂᒃ 
ᐊᔭᐅᖅᑐᐃᖏᓐᓇᕆᐊᖃᖅᑐᒍᑦ ᒐᕙᒪᒃᑯᓪᓗ 
ᐃᖅᑲᓇᐃᔭᖅᑎᒥᓂᒃ ᐊᔭᐅᖅᑐᐃᑲᓐᓂᕐᓗᑎᑦ ᐊᒻᒪᓗ 
ᐅᕙᒍᑦ ᓂᕈᐊᖅᑎᑦᑎᓄᑦ ᐊᔭᐅᖅᑕᐅᖃᑦᑕᕐᓗᑕ 
ᑕᒪᓐᓇ ᖃᓄᖅᑑᕈᑎᒋᒃᑲᓐᓂᕈᓐᓇᕐᓂᐊᕋᑦᑎᒃᑯᑦ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᕼᐃᒃᕼᐊᖏᑦ, 
ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᓐᓂᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 527 - 5(2): 

ᓄᓇᓖᑦ ᕼᐋᒻᓚᖏᓐᓂᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ ᑲᑎᒪᔨᓂᑦ 
ᓂᕈᐊᕐᓂᐅᓚᐅᖅᑐᖅ (ᖃᐃᕐᓂᖅ) 

 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 
ᐊᒥᑦᑐᕐᒥᐅᑕᐅᖃᑎᒃᑲ.  
 
ᐅᖃᖅᑎᑦᑎᔩ, ᑕᒫᓃᓚᐅᙱᓐᓇᒪ 
ᓂᕈᐊᕐᓂᖃᖅᑎᓪᓗᒋᑦ ᑲᑎᒪᔨᒃᓴᓄᑦ. ᐅᑯᐊᓕ 
ᐅᖃᐅᓯᕆᔪᒪᔭᒃᑲ ᐅᓪᓗᒥᐅᔪᖅ. 
 
ᒪᐃᔭᒧᑦ ᓂᕈᐊᓚᐅᕐᒪᑕ ᑕᐃᒪ ᓴᓂᕋᔭᖕᒥ. ᑖᓐᓇ 
ᒪᐃᔭᒋᓂᐊᓕᖅᑕᕗᑦ ᔭᐃᑯ ᓴᐃᒨᓂ. 
ᑲᑎᒪᔨᐅᓂᐊᖅᑐᐃᑦ:  
 
• ᐲᑕ ᓯᐊᑯᓗᒃ,  
• ᕌᔾᔪ ᕘᖅᑕᕋᐃ,  
• ᑎᒧᑎ ᖃᒧᒃᑳᖅ ᑯᐹᒃ,  
• ᕙᓗᕆ ᑰᕐᓕ.  
 
ᑖᒃᑯᐊ ᕼᐋᒻᓚᒃᑯᑦ ᑲᑎᒪᔨᔅᓴᖏᓐᓄᑦ 
ᓂᕈᐊᖅᑕᐅᓚᐅᖅᑐᑦ ᐊᑦᑕᑖᖅᑎᑕᐅᓚᐅᖅᐳᐃᑦ 
ᑲᑎᒪᓂᖃᓕᕈᑎᒃ ᐃᓚᒋᐊᒃᑲᓐᓂᓛᖅᑑᒐᓗᐊᑦ ᑖᒃᑯᐊ 
ᑲᑎᒪᔨᖏᑦ.  

ᐊᒻᒪᓗ ᓱᓕ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐊᑦᑕᑖᓚᐅᕐᒥᔪᐃᑦ:  
 
• ᐃᓕᓴᐱ ᐃᕿᑉᐱᕆᐊᖅ,  
• ᔫᓇᐃᓯ ᑐᖏᓕᒃ,  
• ᓇᒡᓕᖕᓂᖅ ᐃᓄᒃᓱᒃ,  
• ᕌᔾᔪ ᕘᑦᑕᕋᐃ,  
• ᓵᓚᒪᓐ ᓇᓱᒃ, ᐊᒻᒪ  
• ᕚᓗᕆ ᑰᕐᓕ.  
 
ᑖᒃᑯᐊ ᑕᕝᕙ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᑲᑎᒪᔨᐅᓂᐊᓕᖅᑐᐃᑦ ᑕᑉᐱᑲᓂ.  
 
ᐊᒻᒪ ᖃᐅᔨᒪᒋᐊᒃᑲᓐᓂᖁᕙᔅᓯ ᓄᓇᕗᒻᒥᐅᓕᒫᑦ, 
ᑲᓇᑕᒥᓕᐅᒫᑦ, ᓂᕈᐊᓚᐅᕐᒥᖕᒪᑕ ᕼall Beach-
ᖑᓚᐅᖅᑑᒐᓗᐊᖅ. ᓴᓂᕋᔭᖕᒥᐅᑦ ᓂᕈᐊᓚᐅᕐᒪᑕ 
ᖃᐅᔨᒪᓂᐊᓕᖅᐳᒍᑦ ᓴᓂᕋᔭᒃ, ᑕᐃᒎᓯᖃᕐᓂᐊᓕᕐᒪᑦ 
ᑕᐃᒪᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ̀ᓇ. ᒪᓕᒐᓕᐅᖅᑏᑦ ᐅᖃᐅᕼᐃᒃᓴᖏᑦ. 
ᒪᓕᒐᓕᐅᖅᑎ ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 528 - 5(2): 

ᐹᕕᓐᓛᒃᑯᑦ ᑐᓪᓕᐊᓂᒃ ᐱᓕᕆᓂᕐᒥᒃ 
ᑐᒃᓯᕋᐅᑎᖓᑦ (ᖃᒪᓂᖅ) 

 
ᐅᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᓪᓗᒃᑰᖅᐸᒃᑲ ᓄᓇᖅᑲᑎᒃᑲ 
ᓂᕈᐊᖅᑕᐅᖃᑎᒋᓯᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲᓗ, 
ᐳᓛᕆᐊᖅᓯᒪᔪᐊᐃᓐᓄᐃᓪᓗ.  
 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᑖᒃᑯᐊ 
ᐃᑲᔪᖅᑐᐃᔪᒪᓪᓗᖓ ᑖᒃᑯᐊ ᒥᑦᑎᒪᑕᓕᖕᒥᐅᑕᐃᑦ 
ᐃᓚᐅᓚᐅᖅᓯᒪᖕᒪᑕ ᖃᖓᑦᑎᐊᓵᖅ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᓂᖃᓚᐅᕐᒪᑕ ᐃᓄᖕᓂᒃ 
ᑖᔅᓱᒧᖓ Baffinland Corporation-ᑯᓐᓂᒃ 
ᑐᒃᓯᕋᖅᑕᐅᓯᒪᔪᖅ ᐱᔭᒃᓴᒧᑦ. ᑖᓐᓇ ᑐᒃᓯᕋᖅᑕᐅᔪᖅ 
ᓄᓇᕗᒻᒥ. 
 

ᐅᖃᖅᑏ, ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᓂᖃᓚᐅᕐᒪᑕ ᑕᕝᕙᓂ ᐱᓇᓱᐊᕈᓯᐅᓚᐅᖅᑐᒥᑦ 
ᑕᕝᕙᓂ ᐃᖃᓗᖕᓂ, ᐊᒻᒪᓗ 
ᖁᕕᐊᓱᑦᑎᐊᓚᐅᖅᐳᖓ ᐃᒻᒪᖄ 
ᐱᐅᓯᖃᕐᕕᓚᐅᕐᒥᒐᒪ ᐊᒻᒪᓗ ᐃᑲᔪᖅᑐᐃᔪᒪᓪᓗᖓ 
ᓄᓇᓕᕐᒥᐅᑕᕐᓄᑦ ᐊᒻᒪᓗ ᑖᒃᑯᐊ 
ᑭᒡᒐᖅᑐᐃᓯᒪᑎᓪᓗᒋᑦ. ᑖᒃᑯᐊ, ᐊᒻᒪᓗ ᑖᒃᑯᐊ 
ᑭᒡᒍᖅᑐᐃᓯᒪᓪᓗᑎᒃ ᐃᓄᖁᑎᑦᑎᓐᓂᒃ ᑕᒪᑐᒧᖓ 
ᐊᕙᑎᓕᕆᓂᕐᒧᑦ.  
 
ᐅᖃᖅᑏ, ᐃᒻᒪᖄ ᒥᑦᑎᒪᑕᓕᒃ ᐆᒪᔪᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐃᒻᒪᖄ ᑕᒪᒃᑯᓂᖓ ᓴᙱᔪᐊᓗᖕᒥᒃ 
ᐱᓕᕆᐊᖃᖅᓯᒪᖕᒪᑕ ᐱᔭᒃᓴᓂᒃ.  
 
ᐅᖃᖅᑏ, ᑕᐃᒪᓕ ᓂᕈᐊᖅᑕᐅᓵᕋᒪ ᑕᕝᕗᖓ 
ᒪᓕᒐᓕᐅᕐᕕᖕᒧᑦ ᑕᐃᒪᓕ ᐃᑲᔪᖅᑐᕐᓂᕋ ᑕᐃᒪ 
ᓴᖅᑭᑉᐸᕋ. ᑖᒃᑯᐊ ᐱᔭᒃᓴᒧᑦ ᑕᒪᒃᑯᓂᖓ 
ᐱᕙᓪᓕᐊᑎᑦᑎᓂᕐᒧᑦ. ᑕᐃᒪᓕ ᐃᒻᒪᖄ ᐅᓪᓗᒥ 
ᐃᒻᒪᖄ ᑐᑭᓯᑎᑦᑎᔪᒪᓪᓗᖓ ᑖᒃᑯᐊ 
ᓄᓇᓕᖕᒥᐅᑕᖁᑎᕗᑦ ᐃᓱᐃᓪᓕᐅᕈᑎᖃᖅᓯᒪᖕᒪᑕ, 
ᓴᖅᑮᑎᑦᑎᓯᒪᖕᒪᑕ ᑕᒪᒃᑯᓂᖓ ᐱᔭᒃᓴᓄᑦ 
ᒪᕐᕉᔫᖕᓄᒃ ᑐᖏᓕᐊᓐᓄᑦ ᐱᔭᒃᓴᐅᔪᒧᑦ.  
 
ᐃᖅᑲᐅᒪᕗᖓ, ᐅᖃᖅᑎᑦᑎᔩ ᑕᐃᔅᓱᒪᓂ ᑖᓐᓇ 
ᓄᓘᔮᖕᓂ ᐱᔭᒃᓴᐅᓚᐅᖅᑐᖅ ᐊᒻᒪᓗ 
ᑲᑎᒪᓂᖃᓚᐅᕐᒪᑕ ᐃᒻᒪᖄ ᑕᐃᔅᓱᒪᓂ 
ᑲᑎᒪᖃᖅᑎᓪᓗᒋᑦ ᑲᑎᒪᓂᖃᖅᑎᒋᓚᐅᖅᑕᕗᑦ. 
ᐅᖃᖅᑏ, ᑕᐃᒪ ᐊᐱᖅᑯᑎᖃᐅᓚᐅᕐᒪᑕ ᑕᒪᒃᑯᓂᖓ 
ᓲᕐᓕ ᑖᒃᑯᐊ ᑳᒻᐸᓂᐅᔪᐃᑦ ᖃᓄᖅ  
ᕿᓂᑲᑕᒃᓯᒪᐃᓐᓇᖃᑦᑕᕐᒪᑕ ᑕᒪᒃᑯᓂᖓ 
ᐊᖏᕐᕋᐅᔪᓂᒃ ᐊᒻᒪᓗ ᑖᒃᑯᐊ 
ᐊᖏᓪᓕᒋᐊᖅᑎᑦᑎᔪᒪᖕᒪᑕ ᐅᔭᕋᓐᓂᐊᕐᓂᕐᒧᑦ 
ᐱᔭᒃᓴᒧᑦ. ᐅᖃᖅᑏ, ᐅᒃᐱᕈᓱᒃᓯᒪᕗᖓ ᑖᓐᓇ 
ᐅᐸᒃᑕᐅᓯᒪᓂᖅ ᓱᓕ ᑖᒃᑯᐊ ᓄᓇᓕᒥᐅᓄᑦ 
ᐃᒃᐱᒋᔭᐅᑦᑎᐊᖅᓯᒪᙱᓐᓂᖓᓄᑦ.  
 
ᑕᐃᒪ, ᐅᖃᖅᑏ, ᑕᐃᒪᓕ 
ᓴᖅᑮᑎᑦᑎᖏᓐᓂᖅᓴᐅᓗᑎᒃ ᐃᒻᒪᖄ ᐊᔾᔨᙳᐊᖅ 
ᑕᐅᑐᒃᓯᒪᓪᓗᒍ ᐱᔭᒃᓴᒧᑦ ᖃᓄᖅ ᐊᒃᑐᖅᑕᐅᓯᒪᓂᖓ 
ᑕᒪᐃᓐᓄᑦ ᑕᐃᒪᓐᓇ ᓄᓇᓕᖕᓂ ᐊᕕᒃᑐᖅᓯᒪᓂᖅ 
ᐊᒻᒪᓗ ᑖᒃᑯᐊ ᑐᕌᖅᑕᐅᔪᐃᓪᓗ ᑐᒃᓯᕋᖅᓯᒪᓗᑕ 
ᐊᓯᔾᔨᕆᐊᖅᑎᑦᑎᔪᒪᑎᓪᓗᒍ 
ᐊᓯᔾᔨᕆᐊᖅᑎᑦᑎᔪᒪᖕᒪᑕ ᐊᒻᒪᓗ 
ᐅᐃᒻᒪᒃᑎᑦᑑᔮᖅᑐᓂ ᐃᒻᒪᖄ ᕿᓂᖅᓯᒪᖕᒪᑕ.  
 
ᐅᖃᖅᑏ, ᑖᓐᓇ ᐅᖃᕆᐊᒃᑲᓐᓂᕈᒪᓂᐊᖅᑕᕋ. 
ᖁᔭᓐᓇᒦᒃ, ᐅᖃᖅᑏ.  
 



ᐱᖓᑦᓯᖅ, ᓄᕕᐱᕆ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ ᐅᖃᐅᓯᒃᓴᒥᓂᒃ 
ᐱᔭᕇᕈᒪᓪᓗᓂ, ᐋᒡᒑᖅᑐᖃᖅᐹ? ᑐᕼᐊᙱᓐᓇᒪ, 
ᑲᔪᕼᐃᒋᐊᖅᑑᓪᓗᐊᖅᐳᑎᑦ, ᒪᓕᒐᓕᐅᖅᑎ ᖃᒪᓂᖅ.  
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ 
ᒪᓕᒐᓕᐅᖅᑎᐅᖃᑎᒃᑲᓗ.  
 
(ᑐᓵᔨᑎᒍᑦ) ᐅᖃᖅᑏ, ᑕᒪᓐᓇ ᓲᕐᓗ ᐃᒻᒪᖄ ᑖᒃᑯᐊ 
ᐅᓪᓗᒥ ᑕᒪᐃᓐᓄᑦ ᐅᖃᐅᓯᕆᓂᖅ ᐊᔪᕋᒃᑯ 
ᑭᓯᐊᓂᑦᑕᐅᖅ ᑕᒪᒃᑯᐊ ᐊᓯᐊᙳᖅᑎᑕᐅᒻᒥᔪᐃᑦ 
ᐊᒻᒪᓗ ᑕᒪᒃᑯᐊ ᐅᑭᐅᓄᑦ ᐅᑭᐅᖑᔪᓄᑦ.  
 
ᐊᒻᒪᓗ ᖃᐅᔨᒪᒐᕕ ᐅᖃᖅᑎᑦᑎᔩ, ᑕᐃᒪ 
ᐊᒥᓱᒻᒪᕆᐊᓗᐃᑦ ᐃᓱᐃᓪᓕᐅᕈᑕᐅᓯᒪᒻᒪᑕ 
ᐃᓱᐃᓪᓕᐅᕈᑕᐅᓯᒪᔪᐃᑦ ᓄᓇᓕᓐᓄᑦ ᑕᒪᒃᑯᓂᖓ 
ᐃᓱᐃᓪᓕᐅᕈᑎᑦ ᑖᒃᑯᐊ ᐊᑦᑐᖅᑕᐅᓯᒪᔪᐃᑦ. ᑖᓐᓇ 
ᑖᒃᑯᐊ ᐊᖅᑯᑏᑦ ᐅᒥᐊᕐᔪᐊᒃᑯᓪᓗ ᐊᒻᒪᓗ 
ᐊᕙᑎᓕᕆᓂᑦᑎᓐᓄᑦ ᑖᒃᑯᐊ ᐊᒻᒪᓗ ᐃᒪᕐᒥᐅᑕᕐᓄᑦ, 
ᐊᒻᒪᓗ ᑐᒃᑐᓄᑦ.  
 
ᐅᖃᖅᑏ, ᓱᓕ ᐅᖃᒃᑲᓐᓂᖅ 
ᑐᑭᓯᑎᑦᑎᒃᑲᓐᓂᕈᒪᓪᓗᖓ ᑖᒃᑯᐊ ᐃᑲᔪᖅᑐᖅᓯᒪᔭᒃᑲ 
ᑖᒃᑯᐊ ᑕᒪᒃᑯᐊ ᐱᕙᓪᓕᐊᒍᑕᐅᓯᒪᔪᐃᑦ 
ᓄᓇᐃᓐᓇᕐᒥ. ᐅᖃᖅᑏ, ᑐᑭᓯᑎᑦᑎᑲᓐᓂᕈᒪᓪᓗᖓ 
ᑖᒃᑯᐊ ᓄᓇᓕᒥᐅᑕᐃᑦ ᐃᓕᑕᖅᓯᓯᒪᖕᒪᑕ 
ᑕᒪᒃᑯᓂᖓ  
ᑮᓇᐅᔭᓕᐅᕐᓂᖅ ᑕᒪᓐᓇ ᐃᑲᔪᕐᓂᖃᕋᓗᐊᕐᒪᑦ 
ᑕᒪᒃᑯᓄᖓ ᐱᔭᒃᓴᐅᔪᒧᑦ ᐊᕕᒃᑐᖅᓯᒪᔪᓄᑦ.  
 
ᑭᓯᐊᓂᑦᑕᐅᖅ, ᐅᖃᖅᑎᑦᑎᔩ, ᑖᒃᑯᐊ ᑳᒻᐸᓂᒋᔭᖓ 
ᐊᖏᔪᒻᒪᕆᐊᓗᒃ ᑐᕌᖅᑕᒥᓂᒃ 
ᐊᓯᐊᙳᖅᑎᑦᑎᑲᑕᒃᓯᒪᖕᒪᑕ. ᑕᐃᒪ ᑐᕼᐊᕌᖓᑦᑕ 
ᐅᖃᖅᑎᑦᑎᔩ, ᑕᒪᒃᑯᓂᖓ ᐊᑕᐅᓯᕐᒥᑦ ᑐᓴᖅᑐᑎᑦᑐᑦ 
ᑕᒪᒃᑯᐊ ᑮᓇᐅᔭᓕᐅᕋᓱᐊᕐᓂᖅ. ᑭᓯᐊᓂᓕ 
ᐊᔾᔨᐅᙱᑦᑐᒥᑦ ᓄᓇᓕᖕᓄᑦ ᐊᔾᔨᐅᙱᑦᑐᒥᒃ 
ᑐᓴᖅᑎᑦᑎᓗᑎᒃ.  
 
ᑕᐃᒪ ᑖᒃᑯᐊ ᐃᓱᒪᒋᔭᐅᕗᑦ ᐃᒻᒪᖄ 
ᓴᙲᓕᖅᐸᓪᓕᐊᑐᐃᓐᓇᖅᑐᑦ. ᑕᐃᒪ ᑖᒃᑯᐊ 
ᓇᓂᐅᒪᓐᓂᐊᕈᑦᑎᕗᑦ ᑖᒃᑯᐊ ᓄᓇᓕᒥᐅᑕᐃᑦ ᑖᒃᑯᐊ 
ᐊᔾᔨᑦᑎᐊᖓ ᐊᔾᔨᙳᐊᖅ ᑕᐅᑦᑎᐊᕆᐊᖃᕐᖓᑦ ᐊᒻᒪᓗ  
ᑕᒪᒃᑯᐊ ᐊᒻᒪᓗ ᐃᓱᒪᓕᐅᕈᑕᐅᔪᐃᓪᓗ. ᑖᒃᑯᐊ 
ᑐᙵᑎᖃᕆᐊᖃᖅᓯᒪᓪᓗᑎᑦ ᒪᒃᑯᓂᖓ 
ᓱᓕᓪᓚᑦᑖᖅᑐᓂᑦ.  
 
ᐅᖃᖅᑏ, ᓱᓕ ᐅᑉᐱᕈᓱᒃᓯᒪᕗᖓ ᑖᒃᑯᐊ ᑕᕝᕙᓂ 
ᒪᓕᒐᓕᐅᕐᕕᒻᒥ ᑖᒃᑯᐊ ᓇᓗᓕᖅᓯᒪᖕᒪᑕ 
ᓄᓇᓕᒥᐅᑕᐃᑦ ᒥᑦᑎᒪᑕᓕᖕᒥᐅᑕᐃᑦ, ᑖᒃᑯᐊ  

ᒐᕙᒪᒃᑯᓪᓗ ᐊᒻᒪᓗ ᐊᕕᒃᑐᖅᓯᒪᔪᓂᑦ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓄᑦ. ᐅᖃᖅᑏ, ᐃᓄᐃᑦ 
ᐃᒃᐱᒍᓱᒃᓯᒪᖕᒪᑕ ᑕᒪᒃᑯᐊ ᐃᓱᐃᓪᓕᐅᕈᑕᐅᓯᒪᔪᑦ 
ᐃᓱᒪᒋᔭᐅᙱᒻᒪᑕ, ᐊᒻᒪᓗ ᑖᒃᑯᐊ ᑲᑐᔾᔨᖃᑎᒌᖑᔪᐃᑦ 
ᑕᐅᑐᒃᓯᒪᔪᑦ ᐃᒻᒪᖄ ᑖᒃᑯᐊ ᑖᒃᓰᔭᐃᓂᕐᒧᑦ ᐊᒻᒪᓗ 
ᐃᓄᐃᑦ ᐊᑎᓕᐅᖅᓯᒪᔪᒃᑯᑦ ᐊᖏᕈᑎᒃᑯᑦ ᑮᓇᐅᔭᓂᑦ.  
 

ᑕᐃᒪ, ᐅᖃᖅᑏ, ᓇᓗᓇᐃᕈᒪᕗᖓ ᐃᑲᔪᖅᑐᐃᒻᒪᑕ 
ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᖃᖓᑦᑎᐊᓵᖅ, ᐃᒻᒪᖄ ᐃᒃᐱᒍᓱᒃᓯᒪᔪᑦ ᑕᒪᒃᑯᐊ 
ᑐᒃᓯᕋᖅᑕᐅᓯᒪᔪᒧᑦ ᑐᒃᓯᕋᖅᑕᐅᓯᒪᔪᑦ ᒫᓐᓇᒥᑦ ᑖᒃᑯᐊ 
ᑐᓂᔭᐅᓯᒪᖕᒪᑕ ᓄᓇᕗᑦ ᐊᕙᑎᓕᕆᔨᒃᑯᖏᓐᓄᑦ.  
 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 
ᐊᖏᔪᖅᑳᖓ ᑖᒃᑯᐊ ᑎᑎᖅᑲᒥᑦ ᑕᐃᑯᖓ ᓄᓇᕗᑦ 
ᐊᕙᑎᓕᕆᔨᒃᑯᖏᓐᓄᑦ ᑐᓂᓯᓚᐅᕋᑦᑕ ᐊᒻᒪᓗ ᑖᒃᑯᐊ 
ᕿᑭᖅᑖᓗᒃ ᐃᓄᐃᑦ ᑲᑐᔾᔨᖃᑎᒌᑯᖏᑦ 
ᐃᑲᔪᖅᑐᖏᒻᒪᒍ ᑕᒪᓐᓇ ᑐᒡᓕᕆᔭᐅᔪᒧᑦ ᐊᒻᒪᓗ ᑖᒃᑯᐊ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᖏᔪᖅᑳᖓ 
ᐅᖃᖅᓯᒪᔪᖅ, ᐃᒪᓐᓇ ᐅᖃᖅᐳᖅ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ ᑲᑎᒪᔨᖏᑦ ᐱᓗᐊᖅᑐᒥ ᑲᑎᒪᖕᒪᑕ 
ᑖᒃᑯᐊ ᑖᔅᓱᒧᖓ ᑐᓴᖅᑕᓗ, ᐊᒻᒪᓗ ᐱᓚᐅᖅᑕᕗᑦ 
ᒥᑦᑎᒪᑕᓕᕐᒥᐅᑕᕐᓂᒃ. ᑖᒃᑯᐊ ᐊᑦᑐᖅᑕᐅᓯᒪᓛᖑᖕᒪᑕ 
ᓄᓇᓕᐅᑕᐃᑦ ᑖᔅᓱᒧᖓ ᐃᓱᒪᓕᐅᕈᑕᐅᔪᒧᑦ. ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᒃᑯᑦ ᑕᒪᒃᑯᓂᖓ ᓄᓇᓕᖕᒥᐅᓂᒃ  
ᓄᓇᓕᒥᐅᑕᕐᓂᑦ ᑕᒪᓐᓇ ᑕᒪᒃᑯᓂᖓ ᑕᐅᑦᑎᐊᖅᓯᒪᔪᑦ 
ᐃᑉᐱᒋᓯᒪᕗᑦ.  
 
ᐅᖃᖅᑏ, ᑕᐃᒪ ᓱᓕ ᐅᖃᒃᑲᓐᓂᕈᒪᕗᖓ 
ᑐᑭᓯᑎᑦᑎᓗᖓ ᐃᒻᒪᖄ ᑕᒫᓂᑦ ᑲᔪᓯᖁᔭᕋᓗᐊᕗᑦ 
ᑭᓯᐊᓂᑦᑕᐅᖅ ᑖᒃᑯᐊ ᐃᑲᔪᖅᑐᕐᓂᖅ ᐊᒻᒪᓗ ᑕᒪᓐᓇ 
ᓱᓕᓂᖅ ᓄᓇᓕᖕᒥᐅᑕᐃᑦ. ᑕᒪᓐᓇ 
ᐊᖏᔪᒻᒪᕆᐊᓗᒻᒥᒃ ᐃᒻᒪᖄ ᓲᕐᓗ 
ᐊᑦᑕᓇᖅᑐᒦᑦᑑᔮᓕᕐᒪᑦ.  
 
ᐅᖃᖅᑏ, ᑕᐃᒪ ᑖᓐᓇ ᖃᓄᐃᓐᓂᖓ 
ᓄᓇᓕᖕᒥᐅᑕᐃᑦ ᐊᒻᒪᓗ ᐊᕕᒃᑐᖅᓯᒪᔪᑦ ᐃᓄᐃᑦ 
ᑲᑐᔾᔨᖃᑎᒌᒃᑯᑦ ᑐᑭᓯᓐᓇᖅᑐᖅ, ᐃᒻᒪᖄ 
ᐱᕕᒃᓴᖃᑦᑎᐊᓕᕈᒪ ᐊᐱᖅᑯᑎᖃᕈᒫᕋᒪ 
ᒐᕙᒪᒃᑯᓐᓄᑦ ᑕᒪᓐᓇ, ᑕᒪᓐᓇ ᑐᑭᓯᕕᒃᑲᓐᓂᕈᒪᓗᒍ 
ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᕼᐃᒃᕼᐊᖏᑦ. 
ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒪᓕᒐᓕᐅᖅᑎ 
ᐊᕿᐊᕈᖅ.  

ᒪᓕᒐᓕᐅᖅᑎᐅᑉ ᐅᖃᐅᓯᖓ 529 - 5(2): 

ᐃᒻᒥᓃᕐᓂᐅᑉ ᐊᑦᑐᐃᓂᖏᑦ (ᐊᕿᐊᕈᖅ) 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᒪᓕᒐᓕᐅᖅᑎᖃᑎᒐ 
ᖁᔭᓐᓇᒦᒃ, ᐅᖃᓪᓚᑦᑎᐊᖅᑐᐊᓘᕋᑖᕋᕕᑦ 
ᓄᓇᕗᒻᒥᐅᑕᓕᒫᖑᔪᐃᓐᓇᑦᑎᐊᖑᒐᑦᑕ, ᑕᐃᒪᓐᓇ 
ᐃᑉᐱᓐᓇᖃᑦᑕᕐᒪᑦ.  
 
ᐅᖃᖅᑎᑦᑎᔩ, ᐅᖃᐅᓯᕆᔪᒪᔭᕋᓕ ᐅᓪᓗᒥ ᑖᒃᑯᐊ 
ᐊᒥᓲᓗᐊᖅᑰᔨᒻᒪᕆᓕᕐᒪᑕ ᐃᓚᙵᖃᑦᑕᖅᑐᐃᑦ 
ᑕᑉᐹᓂ ᑭᒡᒐᖅᑐᖅᑕᓐᓂᒃ, ᐃᑉᐱᐊᕐᔪᒻᒥ 
ᐊᐱᕆᖃᑦᑕᒻᒪᕆᓕᕋᑦᑕ ᑭᓇᐅᓂᐊᓕᕆᕙ ᑕᐃᒪ.  
 
ᐃᓅᓯᖏᓐᓂᒃ ᑭᐱᓯᑎᓪᓗᒋᑦ 
ᐊᒃᓱᕈᒃᑲᓐᓂᓇᖅᑐᐊᓘᒻᒪᑦ ᑕᐃᒪᓐᓇ ᐃᑉᐱᓐᓇᕐᒪᑦ. 
ᑕᐃᒪᓐᓇᐃᑎᓪᓗᒍ ᓄᓇᓕᓕᒫᖅ ᐋᓐᓂᖃᑦᑕᕐᒪᑦ 
ᓄᓇᕗᒻᒥᐅᓕᒫᑦ ᐋᓐᓂᖃᑦᑕᖅᓱᑎᒃ. 
ᐃᓅᔪᓐᓃᖅᑐᖃᕋᐃᒻᒪᑦ ᑕᐃᒪ ᓄᓇᓕᓐᓂ  
ᐊᑭᓕᖅᓱᖅᑕᐅᓇᑎᑦ ᑮᓇᐅᔭᓂᒃ 
ᐱᕈᐃᑲᐅᖅᑐᕋᓱᓕᖃᑦᑕᕐᒪᑕ ᐃᓚᖏᑦ ᐃᓚᒋᔭᐅᔪᐃᑦ 
ᑎᑭᒍᓐᓇᕐᓂᐊᕐᒪᑕ.  
 
ᒫᓐᓇ ᑕᒫᓂ ᐊᕐᕌᒎᔪᒥ ᑕᖃᔪᑯᓘᓕᕐᒪᑕ ᑖᒃᑯᐊ 
ᑮᓇᐅᔭᓂᒃ ᐱᕈᖅᓴᐃᓇᓱᖃᑦᑕᖅᑐᑦ. 
ᖁᔭᓕᖅᑰᔨᖃᑦᑕᖏᓐᓇᒪ ᒪᓕᒐᓕᐅᖅᑎᐅᓪᓗᖓ 
ᐊᒻᒪᓗ ᓄᓇᓕᖁᑎᕗᑦ ᖁᔭᓕᖅᑰᔨᔪᓐᓃᖃᑦᑕᕐᒪᑦ 
ᐊᒥᓲᓗᐊᓕᕋᓗᐊᖅᑎᓪᓗᒋᑦ. ᑭᓯᐊᓂ ᒫᓐᓇ 
ᐃᓪᓗᕐᔪᐊᒦᓪᓗᖓ ᓴᖅᑭᒍᒪᕗᖓ ᖁᔭᓐᓇᒦᔪᐊᕌᓗᒃ 
ᑕᐃᒃᑯᐊ ᐃᑲᔪᖃᑦᑕᖅᑐᑦ. ᓴᖅᑭᔮᕐᓇᑎᑦ ᐃᓚᖏᓐᓂᑦ 
ᑲᑎᑎᖅᑎᓇᓱᑲᐅᖅᑐᖃᑦᑕᖅᑐᑦ 
ᐃᑲᔪᖅᑕᐅᕈᓘᔭᖃᑦᑕᖅᓱᑎᒃ.  
 
ᑕᐃᒃᑯᐊᓗ ᑮᓇᐅᔭᒃᑯᑦ ᐊᒻᒪᓗ ᖃᓄᑐᐃᓐᓇᖅ 
ᐃᑲᔪᖃᑦᑕᖅᑐᑦ ᓂᕆᑎᑦᑎᖃᑦᑕᕐᓂᒃᑯᑦ,  

ᖁᔭᓐᓇᒦᖅᑕᕐᔪᐊᕌᓗᒃᑲᑦᑕᐅᖅ ᑕᐃᒪᓐᓇᐃᑎᓪᓗᒍ. 
 
ᑖᒃᑯᐊ ᐃᓕᓴᕆᔪᒪᑦᑎᐊᕋᒃᑭᑦ ᐊᒻᒪᓗ 
ᖁᔭᓕᔪᒪᓪᓗᒋᑦ ᐊᒥᓲᒻᒪᑕ ᐊᑎᖏᑦ ᐅᖃᕈᓐᓇᕐᓇᒋᑦ 
ᑭᓯᐊᓂ ᑖᒃᐊᑯ ᐊᒃᓱᕈᖃᑦᑕᒥᒻᒪᑕ 
ᐃᑉᐱᒋᖃᑦᑕᕐᒥᓚᕗᑦ, ᖁᔭᓕᖃᑦᑕᕐᓗᑎᒍᓗ ᑖᒃᑯᐊ 
ᓇᒻᒥᓂᑯᓗᒃ ᐃᑲᔪᕋᓱᖃᑦᑕᕐᒪᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ̀ᓇ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ, ᒪᓕᒐᓕᐅᖅᑎ 
ᐃᖃᓪᓗᐊᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 530 - 5(2): ᐋᓕᔅ 

ᐃᖃᓪᓗᐊᖅ, ᐃᑯᒪᓕᐅᕐᕕᒻᒥ ᓄᑲᖅᑎᐅᓪᓗᓂ 
ᐊᐅᓚᑦᑎᔨ (ᐃᖃᓪᓗᐊᖅ) 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ.  
 (ᑐᓵᔨᑎᒍᑦ) ᐊᒻᒪᓗ ᖁᕕᐊᓲᑎᒋᕙᕋ ᐋᑕᒻᓗ 
ᐃᕐᓂᑖᓵᖓᓄᑦ.  
 
ᐅᖃᖅᑏ, ᐅᓪᓗᒥ ᖃᕆᒪᒍᓱᑉᐳᖓ ᑕᐃᒪ ᑖᒃᑯᐊ 
ᑐᓴᖅᑎᑦᑎᔪᒪᓪᓗᖓ ᑕᐃᓐᓇ ᐅᔪᕈᒐ ᐋᓕᔅ ᐊᐃᕋᔅ 
ᑲᔭᕆᓇᖅ ᐃᖃᓪᓗᐊᖅ. ᑖᓐᓇ ᒫᓐᓇ ᓴᓇᓕᓵᕐᒪᑦ 
ᑖᒃᑯᓄᖓ ᖁᓪᓕᒃᑯᑦ ᐃᑯᒻᒪᖅᑯᑏᑦ ᑕᐃᑲᓂ. 
ᐃᑉᐸᔅᓵᓂᓗ ᐃᑯᒪᐅᓯᕐᕕᒻᒥ ᑕᐃᑲᓂ 
ᐃᓕᓐᓂᐊᖅᑎᑕᐅᒐᓱᒃ ᐃᓕᓐᓂᐊᕆᐊᕋᐅᓪᓚᕐᒪᑦ 
ᐊᒻᒪᓗ ᖁᕕᐊᓱᑉᐳᖓ ᓴᕆᒪᓱᑦᑎᐊᖅᐳᖓ 
ᐊᕐᓇᑎᑑᓪᓗᓂ ᑖᓐᓇ ᐱᔭᒃᓴᓂᒃ ᐃᓛᒃ 
ᐱᓇᓱᐊᖅᓯᒪᒻᒪᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ̀ᓇ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᑲᔪᓯᓗᑕ. ᑲᑎᒪᔾᔪᑎᒃᓴᑦᑎᓐᓄᑦ. ᑭᐅᔾᔪᑏᑦ 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ. ᒥᓂᔅᑕ ᔪᐊᓇᓯ.  
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 



ᐱᖓᑦᓯᖅ, ᓄᕕᐱᕆ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

4454 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 701 - 

5(2): ᐃᖅᑲᓇᐃᔮᑦ ᓄᓇᕗᒻᒥ 
ᐃᓕᓐᓂᐊᕕᓐᓂ (ᔪᐊᓇᓯ) 

 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑭᐅᔾᔪᑎᖃᖅᑐᖓ 
ᐊᐱᖅᑯᑎᐅᓚᐅᖅᑐᒧᑦ ᓇᑦᑎᓕᐅᑉ 
ᒪᓕᒐᓕᐅᖅᑎᖓᓄᑦ. ᑖᓐᓇ ᓈᓴᐅᑎᖃᖅᑐᖅ 701-5 
4454(2) ᓄᕕᐱᕆ 4-ᒥᒃ ᐊᐱᕆᓚᐅᖅᑐᖓ 
ᐱᔾᔪᑎᖃᖅᓱᓂ ᐃᓕᓐᓂᐊᕐᕖᑦ 
ᐃᓕᓴᐃᑭᒃᓴᕐᓂᕆᔭᖓᑕ ᒥᑦᓵᓄᑦ. 
 
ᐅᖃᖅᑏ, ᑖᒃᑯᐊ ᑭᐅᔾᔪᑏᑦ ᑕᑭᔫᖕᒪᑕ, 
ᑐᓂᓯᒪᓪᓗᒋᓪᓗ ᑎᑎᕋᖅᑎᒧᑦ. ᑭᓯᐊᓂ 
ᐅᖃᓕᒫᖅᓯᒪᔪᖅᑎᑐᑦ ᑎᑎᕋᖅᑕᐅᖁᒐᓗᐊᖅᐸᒃᑲ 
ᑲᑎᒪᔾᔪᑎᑦᑎᓐᓄᑦ. ᐅᖃᖅᑏ, ᐊᖏᕈᕕᑦ. 

ᐅᖃᖅᑎ: ᒪ’ᓇ. ᑲᔪᕼᐃᓗᑕ. ᐄ’ ᐊᐱᕆᖕᒪᑦ ᒥᓂᔅᑕ 
ᓈᒻᒪᒋᔭᐅᔪᒪᑉᓗᓂ ᑖᒃᑯᐊ ᑎᑎᖅᑲᑦ 
ᕼᐊᖅᑭᑦᑐᒪᑉᓗᓂᒋᑦ ᑎᑎᖅᑭᕆᓚᐅᖅᑕᖏᑦ. 
ᐋᒃᑳᖅᑐᖃᖅᐹ? ᑐᕼᐊᙱᓐᓇᒪ. 
ᐃᓕᑕᕆᔭᐅᓂᐊᓕᖅᐳᑦ. (ᑐᓵᔨᑎᒎᓕᖅᑐᖅ) 
ᑎᑎᖅᑲᖅ ᑕᐃᒪ ᑖᓐᓇ 
ᓇᓗᓇᐃᔭᖅᑕᐅᓯᒪᓂᐊᖅᑐᖅ 
ᐅᖃᓕᒫᖅᑕᐅᓯᒪᓂᖏᑦ ᑕᐅᑐᒃᓯᒪᓪᓗᒋᑦ.  
 
(ᑐᓵᔨᑎᒎᕈᓐᓃᖅᑐᖅ) ᐳᓛᖅᕼᐃᒪᔪᓂᒃ 
ᐃᓕᑕᖅᕼᐃᓂᖅ. ᒪᓕᒐᓕᐅᖅᑎ ᐊᐃᕕᓕᖕᒧᑦ, 
ᒪᓕᒐᓕᐅᖅᑎ ᓇᑦᓯᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᓐᓄᒃᓴᒃᑰᖅᐸᒃᑲ ᓴᓪᓕᕐᒥᐅᑕᐃᓪᓗ 
ᓇᐅᔮᕐᒥᐅᑕᐃᓪᓗ. 
 
ᑕᐃᒪᐃᓛᒃ ᐅᖅᑯᕐᒥᐅᑕᖅ ᐅᖃᓪᓚᒃᑎᓪᓗᒍ 
ᐊᖏᖃᑎᒋᕐᔪᐊᖅᑲᐅᕙᕋ ᓄᓇᕗᒻᒥᐅᑕᓂᒃ 
ᑭᒡᒐᖅᑐᕋᑦᑕ ᑕᒪᓐᓇ ᑕᐅᑐᒋᐊᖃᕋᑦᑎᒍᑦ. 
 
ᐅᖃᖅᑏ, ᓇᖏᖅᓯᕗᖓ ᐅᑉᓗᒥ ᐃᓕᑕᕆᔪᒪᓪᓗᒍ 
ᑖᓐᓇ ᓯᓚᑦᑐᖅᓴᕐᕕᒃᑯᑦ ᐃᓱᒪᑕᖓ 
ᐱᓕᕆᖃᑎᒌᒋᐊᕐᓂᓪᓚᕆᒃᓱᓂ ᐊᑕᐅᓯᕐᒥᒃ 
ᐃᓱᒪᖃᖃᑦᑕᕋᓐᓄᒃ. ᖁᔭᒋᒻᒪᕆᒃᐸᕋ ᑖᓐᓇ ᐸᐅᓗᓯ 
ᓱᕕᒐᖅ. ᐊᒻᒪ ᐅᑉᓗᒥ ᐃᒃᑯᐊ ᕿᑐᕐᖓᒥᓂᒃ 
ᓴᓇᔭᖅᑐᖃᑎᒋᔭᐅᓲᑦ ‘ᕿᑐᕐᖓᓯ 
ᐃᖅᑲᓇᐃᔭᕐᕕᒃᓯᓐᓄᑦ 
ᓇᒃᓴᖅᓯᐅᒃ’ᖑᓂᕋᖅᑕᐅᕙᓪᓚᐃᖕᒪᑦ. ᑖᓐᓇᓕ  

ᐃᕐᓂᑯᓗᐊ, ᐸᐅᓗᓯ ᓱᕕᒐᖅ ᓄᑲᖅᑎᖅ, 
ᑕᒡᕙᓃᒻᒪᑎᒃ ᑐᙵᓱᒃᑎᑕᐅᖁᓪᓗᒋᑦ ᓇᖏᖅᓯᕗᖓ. 
ᐅᖃᖅᑏ, ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᙵᕼᐅᑦᓯᐊᕐᓂᐊᖅᐳᕼᐃ 
ᒪᓕᒐᓕᐅᕐᕕᖕᒥ. ᐳᓛᖅᓯᒪᔪᓂᒃ ᐃᓕᑕᖅᓯᓂᖅ. 
ᕼᐃᕗᓕᐅᖅᑎ ᓄᓇᕗᒻᒧᑦ, ᕼᐃᕗᓕᐅᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑕᐃᒪ ᐅᐊᑦᓯᐊᖅ ᒥᓂᔅᑕᑦ ᐅᓂᒃᑳᖅ ᑖᓐᓇ 
ᐅᖃᓚᐅᕋᒪ ᑖᓐᓇ ᑕᕝᕙᓃᑦᑐᖅ ᒫᓂᑲ ᐃᑦᑐᒃᓵᕐᔪᐊᑦ 
ᐃᓕᑕᕆᓂᐊᓚᐅᕋᒃᑯ. ᑖᓐᓇ ᐅᐊᑦᓯᐊᖅ 
ᐅᓂᒃᑳᓚᐅᕋᒪ ᑖᓐᓇ ᐃᓕᓐᓂᐊᕐᓂᕐᒧᑦ ᐊᒻᒪᓗ 
ᐃᓄᒃᑎᑑᕐᓂᖅ ᐅᖃᐅᕼᐃᕐᒧᑦ ᐊᑐᕐᓂᕐᒧᑦ ᑖᓐᓇ 
ᐊᒃᕼᐅᕉᑎᑦᑕᖅᖢᓂᐅᒃ. ᒫᓐᓇ ᕼᐅᓕ 
ᐊᒃᕼᐅᕉᑎᒋ’ᒪᒍ. ᐃᓕᑕᕆᕙᕋ. ᐊᒻᒪ ᑖᒃᑯᐊ  
ᑕᒫᓂᕐᒥᐅᑕᓗᒃᑖᑦᓯᐊᑦ ᑕᕝᕙᓂᓗᒃᑖᖅᑐᑦ. ᑖᓐᓇ 
ᖁᕕᐊᕼᐅᖃᑎᒋᓚᕗᑦ, ᒫᓂᑲ ᐃᑦᑐᒃᓵᕐᔪᐊᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᑐᙵᓱᑦᓯᐊᕐᓂᐊᖅᐳᑎᑦ 
ᒪᓕᒐᓕᐅᕐᕕᖕᒧᑦ. ᐳᓛᖅᓯᒪᔪᓂᒃ ᐃᓕᑕᖅᓯᓂᖅ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, 
ᒪᓕᒐᓕᐅᖅᑎ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᑉᓗᒃᑰᖅᐸᒃᑲ ᑲᖏᖅᖠᓂᕐᒥᐅᑕᐃᑦ 
ᐸᓂᒐᓗ ᓇᓪᓕᐅᑎᔪᖅ ᓇᓪᓕᐅᖕᓂᖅᓯᐅᖅᖢᒍ, 
ᑐᓵᙱᒐᓗ ᓄᓕᐊᕋᒃᑕᐅᖅ ᑲᑎᑎᑕᐅᓂᐊ 
ᓇᓪᓕᐅᑎᓯᒪᖕᒪᑦ ᖁᕕᐊᓱᖃᑎᒋᕙᒃᑲ. 
 
(ᑐᓵᔨᑎᒎᓕᖅᑐᖅ) ᐅᕗᖓ ᑐᙵᓱᓐᓂᐊᖅᑯᑦ ᑖᒃᑯᐊ 
ᑲᖏᖅᓯᓂᕐᒦᙶᖅᑐᑦ ᒥᔅ ᓲᓴᓐ ᕙᓛᒃ. ᑐᙵᓱᒋᔅᓯ 
ᑕᕝᕗᖓ ᒪᓕᒐᓕᐅᕐᕕᓯᖕᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 



ᐱᖓᑦᓯᖅ, ᓄᕕᐱᕆ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒋᔅᓯ 
ᐳᓛᕐᕕᖓᓄᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. 
(ᑐᓵᔨᑎᒎᕈᓐᓃᖅᑐᖅ) ᐃᓕᑕᖅᓯᓂᖅ 
ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐃᓕᑕᕆᔭᐅᖅᑲᐅᔫᒐᓗᐊᖅ 
ᐃᓕᑕᕆᒃᑲᓐᓂᕈᒪᑐᐃᓐᓇᖅᑕᕋ, ᒫᓂᑲ ᐃᑦᑐᒃᓵᕐᔪᐊᑦ. 
ᓄᓇᖅᑲᑎᒋᓚᐅᖅᓯᒪᒐᒃᑯ, ᐃᓛᒃ 
ᐃᒡᓗᓕᖕᒥᐅᑕᒃᓴᔭᐅᖕᒪᑦ. ᐃᓛᒃ ᑕᐅᕙᓂ. ᐊᒻᒪᓗ 
ᐅᐱᒋᑦᑎᐊᖅᐸᕋᐃᓛᒃ ᐱᓕᕆᖃᑦᑕᖅᑕᖓᓂᒃ 
ᐊᒃᓱᐊᓗᒃ ᑲᔪᓯᑦᑎᐊᖃᑦᑕᕐᒪᑦ ᐅᐱᒋᑦᑎᐊᖅᐸᕋ. 
 
ᐊᒻᒪᓗ ᐅᖃᒃᑲᓐᓂᕈᒪᓪᓗᖓᐃᓛᒃ 
ᒪᓕᒐᓕᐅᖅᑎᐅᖃᑎᒃᑲ ᐃᖅᑲᐅᒪᔪᒃᓴᐅᖕᒪᑕ 
ᑕᐃᔅᓱᒪᓂᑲᓪᓚᐅᕌᕐᔪᓕᖅᑐᖅ 1980-ᕈᔪᖕᓂ 
ᐊᑖᑕᒋᓚᐅᖅᓯᒪᔭᖓ ᐃᒡᓗᓕᖕᒥ ᐊᕐᕕᐊᓄᑦ  
ᕿᒧᒃᓯᓚᐅᖅᓯᒪᖕᒪᑕ. ᓲᕐᓗ ᐃᒻᒪᓂᓴᕐᓂᖅᑎᑐᓪᓚᕆᒃ 
ᐊᑐᖅᖢᑎᒃ ᑕᐅᕗᖓ ᕿᒧᒃᓯᓚᐅᖅᓯᒪᖕᒪᑕ. 
ᐅᐱᓐᓇᓪᓚᕆᓚᐅᖅᓯᒪᔪᖅ. ᑕᒪᓐᓇ 
ᓂᓪᓕᐅᑎᒍᒪᖅᑲᐅᔭᕋ ᐅᐱᒋᒃᑲᓐᓂᕈᒪᓪᓗᒍ ᒫᓂᑲ. 
ᓴᙱᓪᓚᕆᒃᑐᓂᒃ ᐊᖓᔪᖅᑳᖃᓚᐅᕐᒪᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᕆᔭᐅᑎᓪᓗᑎᑦ 
ᑐᙵᕼᐅᑦᓯᐊᓂᐊᖅᐳᑦ ᓄᓇᕗᑦ ᒪᓕᒐᓕᐅᕐᕕᐊᓄᑦ.  
 
ᑲᔪᕼᐃᓗᑕ ᑲᑎᒪᔾᔪᑎᒃᓴᑉᑎᒻᓄᑦ. ᐅᖃᐅᕼᐃᒃᑯᑦ 
ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, 
ᒪᓕᒐᓕᐅᖅᑎ ᐋᖁᐊᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 708 - 5(2): ᓄᓇᓕᓐᓂ 

ᑐᖁᖓᔪᒃᑯᕖᑦ (ᐋᖁᐊᖅ) 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 
ᐅᖅᓱᑑᕐᒥᐅᑕᐃᑦ ᐅᓐᓄᓴᒃᑯᑦ, ᐃᓚᒃᑲᓗ 
ᑕᑯᕋᓐᓈᖅᑲᑕ. ᐅᓪᓘᒃ ᒪᕐᕈᐃᓐᓇᐅᓕᖅᑑᒐᓗᐊᒃ.  
 
ᐅᖃᖅᑏ, ᖁᔭᓐᓇᒦᒃ. ᐅᖃᖅᑏ, ᑖᒃᑯᐊ  

ᐅᖃᐅᓯᔅᓴᒃᑲ ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ 
ᓄᓇᓕᖕᓄᑦ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ 
ᒥᓂᔅᑕᖓᓄᑦ.  
 
ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᑎᑎᕋᕐᕕᒋᔪᒐᒃᑯ 
ᔫᓂᐅᑎᓪᓗᒍ ᑕᒫᓂ ᐊᕐᕌᒍᒥ ᐱᔾᔪᑎᖃᖅᑐᒥᒃ 
ᐱᒻᒪᕆᐊᓗᒻᒥᒃ ᓄᓇᓕᒻᒥ ᑐᖁᖓᔪᒃᑯᕕᓐᓂᒃ. 
ᐅᕙᖓ ᑎᑎᖅᑲᖓᓂᒃ ᐃᓱᒫᓗᓐᓂᕋᔪᒐᒪ 
ᑐᖁᖓᔪᒃᑯᕕᖃᙱᑲᑦᑕ ᐅᖅᓱᖅᑑᒥ. ᒥᓂᔅᑕ 
ᖁᔭᓐᓇᒦᕈᒪᔭᕋ ᓇᓗᓇᐃᖅᑐᖅᓯᒪᔪᓂᒃ ᑭᐅᔪᒻᒫᖓ, 
ᑭᐅᕋᑖᓚᐅᕐᖔᖓ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᓂᐊᕐᖓᑕ 
ᐊᒻᒪᓗ ᑕᖅᑲᒃᑯᐊ ᓈᓚᒃᑐᐃᑦ, ᐅᓪᓗᒥ ᑖᒃᑯᐊ 
ᐊᐱᖅᑯᑎᒋᒋᐊᕐᓂᐊᕋᒃᑭᑦ ᐃᓱᒫᓗᓇᖅᑐᖁᑎᕗᑦ. 
 
ᐅᖃᖅᑏ, ᐅᕙᓐᓄᑦ ᑭᐅᓪᓗᓂ ᒥᓂᔅᑕ 
ᓇᓗᓇᐃᖅᓯᓚᐅᕐᖓᑦ ᒐᕙᒪᒃᑯᒡᒎᖅ ᐱᓕᕆᕕᖏᑦ 
ᑲᑐᔾᔨᖃᑎᒌᑦᑐᑎᒃ ᑲᑎᒪᔨᓕᐅᖅᓯᒪᒻᒪᑕ 
ᐅᖃᓕᒫᕐᓗᒋᑦ ᐃᓱᒫᓘᑎᒋᔭᐅᔪᓂᒃ 
ᐱᓕᕆᐊᖃᕆᐊᕐᓂᐊᕐᓗᑎᒃ 
ᓴᓇᒋᐊᖅᑕᐅᖃᑦᑕᕐᓂᖏᓐᓄᑦ ᐊᐅᓚᑕᐅᓂᖏᓐᓄᓪᓗ 
ᑐᖁᖓᔪᒃᑯᕖᑦ ᐊᒻᒪᓗᑦᑕᐅᖅ ᓇᓗᓇᐃᖅᓯᓗᑎᒃ 
ᑭᒃᑯᓐᓄᑦ ᐱᓕᕆᐊᕆᔭᐅᒋᐊᖃᕐᒪᖔᑕ, 
ᐊᐅᓚᑕᐅᒋᐊᖃᕐᒪᖔᑕᓗ ᐃᓅᒍᓐᓃᖅᓯᒪᔪᐃᑦ. 
ᑕᕝᕗᖓ. ᐅᖃᖅᑏ, ᒥᓂᔅᑕ ᐅᓪᓗᒥ 
ᓇᓗᓇᐃᖅᓯᒍᓐᓇᖅᑳ ᑖᓐᓇ ᐱᓕᕆᐊᖑᓂᖓ 
ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓄᓇᓕᖕᓄᑦ ᒐᕙᒪᓕᕆᓂᕐᒧᑦ 
ᐱᔨᑦᓯᕋᕐᓂᕐᒧᓪᓗ, ᒥᓂᔅᑐ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᒡᓗ ᑖᑦᓱᒥᖓ ᐊᐱᕆᒐᕕᑦ. 
ᖁᕕᐊᓱᓚᐅᖅᐳᖓᓗ ᑎᑎᖅᑲᖅᑖᕋᒪ ᐃᓕᖕᓂᒃ 
ᑖᔅᓱᒥᖓ ᐃᓱᒫᓘᑎᖃᕐᓂᕐᒥᒃ. ᑖᓐᓇ 
ᐃᓱᒫᓘᑎᒋᔭᐅᕙᓪᓕᐊᖏᓐᓇᕐᒪᑦ ᓄᓇᓕᖕᓄᑦ. 
ᑕᒪᓐᓇ ᓄᓇᒧᑦ ᐃᓕᓯᓂᖅ ᐃᓅᖃᑎᕕᓂᑉᑕ 
ᑎᒥᖏᓐᓂᒃ. ᐱᑐᐃᓐᓇᐅᙱᒻᒪᑦ, ᐊᒻᒪ ᑕᒪᒃᑯᐊ 
ᓄᓇᒧᑦ ᐃᓛᒃ ᕿᒪᒃᑎᒋᕙᓪᓕᐊᔭᕗᑦ ᐅᐱᒋᓗᑎᒍᑦ 
ᓄᓇᒧᑦ ᐃᓕᖃᑦᑕᕆᐊᖃᖅᑎᑉᑎᒻᓂᒃ.  
 
ᑕᒪᓐᓇ ᐅᖁᒪᐃᑦᑑᓕᖃᑦᑕᕐᒪᑦ ᑕᒪᐃᓐᓄᑦ ᑕᒪᑐᒥᖓ 
ᐱᓕᕆᐊᖃᖅᑐᓄᑦ ᕼᐊᒻᓚᒃᑯᑦ, ᒐᕙᒪᓕᕆᔨᒃᑯᑦ,  

ᐃᓄᓕᕆᔨᒃᑯᑦ ᑕᒪᒃᑯᐊ ᐊᔾᔨᒌᙱᑦᑑᑏᑦ ᑎᒦᑦ. 
ᒫᓐᓇ ᑕᒪᓐᓇ ᓯᕗᒧᒃᐸᓪᓕᐊᓇᓱᒃᑕᕗᑦ ᖃᓄᖅ 
ᐃᖢᐊᓛᖑᓇᔭᕐᒪᖔᑦ ᑕᒪᑐᒪᑉ ᐱᓕᕆᐊᖑᓂᖓᓄᑦ.  
ᐊᔾᔨᒌᖃᑦᑕᙱᒻᒪᑕ ᑕᒪᒃᑯᐊ ᐃᓚᖏᑦ ᓄᓇᓖᑦ 
ᐃᓗᕕᖅᓴᖅᑕᖃᖅᐸᒌᖅᐸᒃᖢᑎᑦ ᐃᓚᖏᑦ 
ᓴᓇᔭᕆᐊᖃᖅᐸᒃᖢᑎᒡᓘᖕᒪᑦ, ᐃᒪᓐᓇᐃᑦᑑᓲᖑᖕᒪᑕ. 
ᒫᓐᓇ ᑕᒪᒃᑯᐊ ᓱᓕ ᐊᔾᔨᒌᙱᑦᑐᐃᑦ ᐃᓱᒫᓘᑕᐅᔪᑦ 
ᐃᓗᐊᓂ ᐅᖃᐅᓯᕆᔭᕗᑦ, ᖃᓄᖅᑑᕈᑎᒋᓇᓱᒃᑕᕗᑦ 
ᓱᓕ. ᐅᖃᖅᑎᑦᓯᔩ, ᖁᔭᓐᓇᒦᒃ. 
 
ᐅᖃᖅᑎ: ᕼᐃᕗᓪᓕᖅᐹᕐᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑕᐃᑲᓂ ᖁᔭᓐᓇᒦᒃ ᑭᐅᔾᔪᑎᖓᓂᒃ 
ᐅᕙᓐᓄᑦ. ᒥᓂᔅᑕ ᓇᓗᓇᐃᖅᓯᔪᒻᒪᑦ 
ᐱᓕᕆᕕᖓᒎᖅ, ᐅᖃᓕᒫᕐᓗᖓ, 
ᐊᖏᖅᓯᒪᓂᖃᖅᑐᖅ ᐃᑲᔪᕐᓂᐊᕐᓗᑎᒃ ᓄᓇᓕᓐᓂᑦ 
ᐊᑭᖏᓐᓂᒃ ᑕᒪᒃᑯᐊ ᐃᓪᓗᑐᖃᒥᓃᑦ 
ᓄᑖᕈᖅᑎᑕᐅᓗᑎᒃ ᑐᖁᖓᔪᒃᑯᕕᕈᖅᑎᑕᐅᓗᑎᒃ 
ᐊᒻᒪ ᐳᓛᕐᕕᕋᓛᖃᕐᓗᑎᒃ ᐃᓚᖏᓐᓄᑦ. ᑕᕝᕘᓇ 
ᒥᑭᔫᑎᓄᑦ ᐊᑭᑐᔫᑎᓄᑦ ᑮᓇᐅᔭᖃᖅᑎᑕᐅᓗᑎᒃ, 
ᑕᕝᕗᖓᒎᖅ $250,000-ᓄᑦ ᐃᓱᖃᕐᓗᒍ 
ᑐᔅᓯᕋᕐᕕᔅᓴᐅᔪᖅ. ᐅᖃᖅᑏ, ᑖᓐᓇ ᐱᐅᔪᒥᒃ 
ᐱᒋᐊᕐᓂᐅᔪᖅ. ᖁᔭᓕᕙᕋᓗ ᒥᓂᔅᑕ 
ᑕᐃᒪᐃᒍᓐᓇᖅᓯᒪᒻᒪᑦ. ᒥᓂᔅᑕ 
ᓇᓗᓇᐃᖅᓯᒍᓐᓇᕆᕚ ᓇᓕᐊᒃ ᓄᓇᓕᒃ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑐᔅᓯᕋᖅᓯᒪᒻᒪᖔᑕ 
ᑕᒪᐅᖓ ᑮᓇᐅᔭᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᖃᐅᔨᒪᒐᑉᑕ ᑖᓐᓇ 
ᒥᓂᔅᑕᐅᕝᕕᒋᔭᕋ ᐊᒥᓱᓂᒃ ᐊᔾᔨᒌᙱᑦᑐᓂᒃ 
ᑐᒃᓯᕋᕐᕕᐅᔪᓐᓇᓲᖑᖕᒪᑦ ᑮᓇᐅᔭᓂᒃ ᐊᒥᓱᓄᑦ 
ᐊᔾᔨᒌᙱᑦᑐᓄᑦ ᐃᓗᓕᖃᖅᖢᑎᒃ. ᐅᕙᓂ ᓵᒻᓂ 
ᐱᑕᖃᙱᑦᑐᖅ ᑐᒃᓯᕋᖅᑕᖓᓂᒃ ᐃᒪᓐᓇ 
ᐊᒥᓲᑎᒋᔪᑦ ᐃᓗᕕᖃᕐᕕᒃᓴᓂᒃ ᑕᐃᒃᑯᓂᖓ 
ᐅᖃᐅᓯᕆᔭᕐᓂᒃ. 
ᑐᒃᓯᕋᖅᓯᒪᓕᖅᑐᕐᓂᒃ ᒫᓐᓇ ᐊᔪᖅᑐᖓ.  
ᑭᓯᐊᓂ ᐅᖃᐅᑎᔪᓐᓇᖅᐸᕋ ᑖᒻᓇ 
ᓇᓗᓇᐃᖅᑕᐅᓯᒪᒐᓗᐊᕐᒪᑦ ᐅᕙᓃᙱᒻᒪᑕ ᓵᒻᓂ, 
ᓵᒻᓄᐊᖅᐸᑕ ᑖᑉᓱᒧᖓ ᑲᑎᒪᔨᐅᖃᑎᒻᓄᑦ 
ᑐᓂᔪᓐᓇᑦᓯᐊᖅᑕᕋᓗᐊᒃᑲ. ᐅᒡᒍᐊᖅᐳᖓ ᐅᕙᓂ  

ᓵᒻᓂ ᓇᓗᓇᐃᖅᓯᒪᙱᒻᒪᑕ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 

ᐅᖃᖅᑎ: ᑭᖑᓪᓕᖅᐹᕐᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᐋᖁᐊᖅ. 
 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᕙᖓ, ᐅᕙᓐᓄᑦ ᑭᐅᔾᔪᑎᖓᓂᒃ ᒥᓂᔅᑕ 
ᐊᖏᓚᐅᖅᑐᖅ ᐱᓕᕆᖃᑎᖃᕐᓂᐊᕐᓂᕋᖅᑐᓂ 
ᐅᖅᓱᖅᑑᖅ ᕼᐋᒻᓚᒃᑯᖏᓐᓂᒃ. ᑖᓐᓇ ᓄᓇᓕᑦᑕ 
ᐊᑲᐅᙱᓕᐅᕈᑎᖓ ᐱᓪᓗᒍ. ᖁᔭᓕᔭᕋ  
ᐊᖏᖅᓯᒪᖕᒪᑦ. ᐅᓪᓗᒥ ᓇᓗᓇᐃᕐᕕᒋᔪᓐᓇᓕᖅᑳᖔ 
ᓱᒋᐊᖅᓯᒪᒻᒪᖔᖅ ᑕᒪᐅᓇ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐅᖅᓱᖅᑑᒥ ᐃᓛᒃ 
ᐃᓗᕕᖅᓯᖃᑦᑕᕐᓂᖅ ᐃᓅᒍᓐᓃᖅᑐᓂᒃ ᐅᖅᓱᖅᑑᒥ 
ᑕᐃᒪᐃᑦᑐᑑᙱᒻᒪᑦ ᓄᓇᕗᓕᒫᒥ ᐊᔾᔨᒌᙱᑦᑐᓂᒃ 
ᐃᓱᒫᓘᑎᖃᖃᑦᑕᕐᖓᑕ ᑕᒪᐅᖓ ᑐᕌᖓᔪᓂᒃ, ᐊᒻᒪ 
ᐊᖏᓪᓕᕙᓪᓕᐊᓪᓗᑎᒃ.  
 
ᑖᒃᑯᐊᓕ ᓇᓗᓇᐃᖅᑐᕋᓱᓪᓗᒋᑦ ᐅᖅᓱᖅᑑᑉ ᒥᔅᓵᓄᑦ 
ᒫᓐᓇ ᓇᓗᓇᐃᕈᓐᓇᙱᑕᒃᑲ. ᑭᓯᐊᓂ 
ᐱᓕᕆᐊᕆᔭᕋᓗᐊᕗᑦ. ᐊᒻᒪᓗ ᐃᑲᔪᕋᓱᑦᑕᕗᑦ 
ᕼᐋᒻᓚᖏᑦ ᑕᒪᒃᑯᐊ ᓇᓪᓕᒋᔭᕗᑦ ᐃᓅᒍᓐᓃᕋᐃᑉᐸᑕ 
ᐱᐅᓂᖅᐹᒃᑯᑦ ᐃᑉᐱᒋᔭᐅᑦᑎᐊᓂᖅᐹᒃᑯᑦ 
ᐊᔅᓱᕈᖅᑎᑦᑎᓗᐊᕋᓱᙱᓪᓗᑕ ᐃᓚᖏᓐᓂᒃ 
ᐃᑲᔪᕋᓱᖃᑦᑕᓂᐊᖅᑕᕗᑦ ᐃᑲᔪᕐᕕᒋᔪᓐᓇᖅᑕᑦᑎᒍᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, 
ᒪᓕᒐᓕᐅᖅᑎ ᑕᐅᑐᙱ. 

ᐊᐱᖅᑯᑦ 709 - 5(2): ᓇᓄᓕᕆᓂᖅ 

(ᑕᐅᑐᓐᖏ) 
ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐊᐱᖅᑯᑎᒃᑲ ᐊᕙᑎᓕᕆᓂᕐᒧᑦ ᒥᓂᔅᑕᐅᔪᒧᑦ 
ᐊᐱᖅᓱᕐᓂᐊᕋᒪ. 
 
ᐅᖃᖅᑎᑦᑎᔩ, ᒥᓂᔅᑕ ᓇᓗᙱᑦᑎᐊᖅᑐᖅ ᑕᐅᕙᓂ 
ᑭᕙᓪᓕᕐᒥ ᐃᓱᒫᓗᖕᓇᖅᑖᖅᑐᖃᕐᒪᑦ ᐅᑭᐅᖑᓯᒪᔪᓂᒃ 
ᑕᐃᒃᑯᐊ ᓇᓄᐃᑦ ᐱᔾᔪᑎᒋᓪᓗᒋᑦ. ᑕᒪᒃᑯᐊᓕ 
ᓇᓄᐃᑦ ᐅᓗᕆᐊᓇᓪᓚᑦᑖᓕᕐᒪᑕ 
ᐸᐅᕐᖓᖅᑕᕆᐊᕈᓐᓇᐃᓪᓕᔪᒍᑦ ᒥᐊᓂᖅᓯᔨᖃᕐᓇᑕ, 
ᐊᖅᐱᒃᑕᕆᐊᕈᓐᓇᐃᓪᓕᔪᒍᑦ. ᐊᑦᑕᑯᓅᖃᑦᑕᖅᑐᑦ  
ᐊᒻᒪᑦᑕᐅᖅ ᐃᓄᐃᑦ ᖃᐅᔨᒪᔪᒍᑦ 
ᓇᓄᖅᑕᐅᖃᑦᑕᓕᖅᑐᑦ ᑕᐃᒃᑯᐊᓗ ᐃᓚᙵᖅᓯᒪᒧᑦ 
ᐃᒃᐱᒋᑦᑎᐊᕋᑦᑎᒍᑦ. 
 
ᑕᐃᒪ ᐃᓄᑐᐃᓐᓇᐅᓪᓗᑕ ᐊᒥᓱᑎᒍᑦ 
ᐅᐃᒻᒪᒃᑎᑕᐅᓯᒪᒐᑦᑕ ᖃᓄᖅ ᓇᓄᐃᑦ ᑰᑕᖏᑦ 
ᐃᓂᒡᓚᒃᓴᖅᑕᐅᖃᑦᑕᕐᒪᖔᖏᑦᑕ. ᐆᑦᑑᑎᒋᓗᒍ 
2015 ᐱᖓᖕᓇᖓᓂᒃ ᑕᓯᐅᔭᕐᔪᐊᑉ ᑕᕆᐅᖓᓂᒃ, 
ᑐᖁᑕᐅᔪᓐᓇᖅᑐᑦ ᑲᑎᑦᑐᒋᑦ ᑕᒪᐃᓐᓂᑦ 
ᐊᖑᔭᐅᔪᓐᓇᖅᑐᑦ ᐊᒥᓱᙳᒋᐊᖅᑕᐅᓚᐅᕐᒪᑕ 24-
28-ᒧᑦ 2015-ᖑᑎᓪᓗᒍ. ᐊᒻᒪ ᑐᑭᓯᓂᕋ ᒪᓕᒃᓱᒍ 
ᒫᓐᓇᓵᑦᑎᐊᖅ ᒪᐃᒥ 2018-ᒥ, 38-ᒧᑦ 
ᓇᓐᓄᒍᓐᓇᖅᑐᒍᑦ. 
 
ᓯᕗᓪᓕᖅᐹᖅ ᒥᓂᔅᑕᒧᑦ ᓇᓗᓇᐃᑦᑎᐊᕈᓐᓇᖅᐹ 
ᖃᓄᖅ ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ ᓇᓐᓄᒍᑎᒃᓴᓂᒃ ᐋᖅᑭᒃᓱᐃᖃᑦᑕᖅᐸ 
ᐊᒻᒪ ᖃᓄᖅ ᓇᓗᓇᐃᑦᑎᐊᕈᓐᓇᖅᐹ ᒥᓂᔅᑕᐅᓗᓂ 
ᐊᖏᕈᓐᓇᖅᐹ ᐋᒃᑳᕈᓐᓇᖅᐹ ᐃᓱᒪᓕᐊᕆᔭᐅᔪᓂᒃ 
ᐆᒪᔪᓕᕆᔨᕐᔪᐊᒃᑯᓐᓄᑦ ᓄᓇᕗᒻᒥ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᐊᕙᑎᓕᕆᓂᕐᒧᑦ, ᒥᓂᔅᑐ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᐄ, ᑖᒃᑯᐊ ᓇᓄᐃᑦ, ᖃᓄᖅ, ᑰᑕᑖᕼᐅᑉᒪᖔᑕ  

ᑕᐃᓐᓇ ᖃᑉᓗᓈᑐᑦ ᑲᑎᑦᑐᒋᑦ ᑕᒪᐃᓐᓂ 
ᐊᖑᔭᐅᔪᓐᓇᕐᓂᖏᑦ, ᖃᑉᕼᐃᓂᒃ 
ᓇᓐᓄᑦᑑᓪᓗᐊᕐᒪᖔᑕ ᑖᓐᓇ 
ᐱᓕᕆᐊᕆᔭᐅᕼᐅᖅᑐᖅ. ᑖᒃᑯᐊ ᐊᕙᑎᓕᕆᔨᒃᑯᓐᓂᑦ 
ᖃᐅᔨᒪᔭᐅᔪᑦ ᐆᒪᔪᓕᕆᔩᑦ, ᓈᓴᐃᒋᐊᖅᑐᖅᓱᑎᒃ 
ᑖᒃᑯᐊ ᓇᓄᐃᑦ ᑖᑉᓱᒪᐅᑉ ᐃᓗᐊᓂ 
ᐅᖃᐅᓯᐅᕙᒃᑐᖅ.  
 
ᑕᓯᐅᔭᕐᔪᐊᑉ ᐱᓇᓐᓇᖓᓂ ᐊᖏᕈᑎᒋᒻᒪᖔᑖ 
ᖃᐅᔨᓴᕐᓂᖃᕐᓗᑎᒃ ᑖᓐᓇ ᓈᓴᐅᑦ 
ᐆᒪᔪᓕᕆᔨᕐᔪᐊᒃᑯᓐᓄᑦ ᑐᓂᔭᐅᓗᓂ ᐊᒻᒪᓗ  
ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᕐᓗᑎᒃ ᖃᑉᓯᓂᒃ ᑖᓐᓇ 
ᓇᓐᓄᒃᑑᓪᓗᐊᕋᔭᕐᒪᖔᑖ. ᑖᓐᓇ ᓈᓴᐅᑦ 
ᐊᕕᑎᓕᕆᔨᕐᑯᑦ ᒥᓂᔅᑐᖓᓄᑦ ᑐᓂᔭᐅᓗᓂ. ᒥᓂᔅᑐ 
ᑖᓐᓇ ᐊᖏᖃᑎᒋᓗᓂᐅᒃ ᐅᕝᕙᓘᕝᕙ 
ᐊᖏᖃᑎᒋᓐᖏᓪᓗᓂᐅᒃ. ᐊᖏᖃᑎᒋᓐᖏᑉᐸᒍ 
ᐅᑎᕐᓗᓂ ᐆᒪᔪᓕᕆᔨᕐᔪᐊᒃᑯᓐᓄᑦ ᐊᓪᓚᒥᒃ 
ᓈᓴᐅᒻᒥᒃ ᐅᕝᕙᓘᕝᕙ ᑕᐃᓐᓇᓴᐃᓐᓇᖅ ᖃᐃᓗᓂ. 
ᒥᓂᔅᑐ ᐃᓱᒪᓕᐅᓕᕐᓗᓂ ᑖᓐᓇ ᓈᓴᐅᑦ 
ᓈᒻᒪᒋᓐᓂᖅᐸᒍ ᐊᖏᖃᑎᒋᓗᒍ. 
ᓈᒻᒪᒋᓐᖏᓐᓂᖅᐸᒍ ᑖᓐᓇ ᒥᓂᔅᑐ ᐊᓪᓚᒥᒃ 
ᓈᓴᐅᒻᒥᒃ ᑐᓂᓯᔫᓪᓗᐊᖑᒐᓗᐊᖅ, ᑭᓯᐊᓂ 
ᐆᒪᔪᓕᕆᔨᕐᔪᐊᑦ ᐱᖁᔮᓂ ᒪᓖᓐᓇᖅᐹᕈᑦᑐᒍᑦ. ᒪ’ᓇ, 
ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ. ᒪᓕᒐᓕᐅᖅᑎ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒥᓂᔅᑐ 
ᖃᐅᔨᒪᑦᑎᐊᕐᒪᑦ ᐃᓄᑐᐃᓐᓇᖅᑎᒍᑦ ᐅᕙᖓ 
ᐃᓚᐅᓪᓗᖓ ᐊᖏᖃᑎᖃᓐᖏᑦᑎᐊᖃᑦᑕᕋᑦᑕ 
ᓇᓄᐃᑦ ᐊᒥᓲᔪᓐᓃᖅᐸᓪᓕᐊᓕᕐᒪᑕ. ᑕᐃᒃᑯᐊ 
ᐅᖃᐅᓯᕆᖅᑲᐅᔭᖏᑦ ᖃᐅᔨᒪᔨᕐᔪᐊᒡᒍᖅ 
ᐆᒪᔪᓕᕆᔩᑦ ᓇᐃᓴᐃᓪᓗᑎᒃ. ᓇᓄᐃᑦ 
ᐊᒥᓱᕈᖅᐸᓪᓕᐊᔪᑦ ᓇᓗᓇᕈᓐᓃᖅᑐᖅ. ᒥᓂᔅᑐᖃᐃ 
ᐅᕙᓐᓄᑦ ᓇᓗᓇᐃᕈᓐᓇᑦᑎᐊᖅᐸ ᑕᐃᒃᑯᐊ 
ᐱᓕᕆᔨᖁᑎᖏᑦ ᑖᔅᓱᒥᖓ ᖃᓄᖅ ᐱᓕᕆᓲᖑᕙᑦ  

ᐊᒻᒪᓗ ᐃᖅᑲᖅᓴᖅᓯᒪᕚ ᐊᐅᓚᑕᐅᓯᒪᓂᕆᔭᖓ 
ᓄᓇᕗᑦ ᐆᒪᔪᓕᕆᔨᕐᔪᐊᑯᓐᓄᑦ? ᐊᓯᕈᐃᓂᕐᒥᒃ 
ᑕᒪᒃᑯᐊ ᑐᒃᓯᕋᐅᑕᐅᕙᒃᑐᑦ ᓇᓄᓄᑦ ᐊᓯᕈᖅᑕᐅᓗᑎᒃ 
ᑰᑕᖏᑦ ᑭᕙᓪᓕᐅᑉ ᐃᓗᐊᓂ. ᐅᖃᖅᑎᑦᑎᔩ, 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᑕᐃᒃᑯᐊ ᖃᐅᒪᔨᕐᔪᐃᑦ ᓈᓴᐅᑎᖏᑦ 
ᐆᒪᔪᓕᕆᔨᕐᔪᐊᒃᑯᑦ ᑐᓂᓲᖅᑑᒐᓗᐃᑦ. ᑭᓯᐊᓂ 
ᑖᒃᑯᐊ ᐆᒪᔪᓕᕆᔨᕐᔪᐊᒃᑯᑦᑕᐅᖅ ᑐᓵᒋᐊᖅᑐᕐᓗᑎᒃ 
ᐅᕝᕙᓘᕝᕙ ᑐᓴᕆᐊᖅᑐᕐᓗᑎᒃ ᐱᑦᑕᖅᑐᑦ. ᑖᒃᑯᐊ 
ᓄᓇᓖᑦ, ᒪᖃᐃᑏᑦ ᖃᓄᕐᓕ ᐃᓱᒪᒻᒪᖔᑖ ᑖᓐᓇ 
ᑰᑕ ᖃᐅᔨᓴᖅᑕᐅᓕᕌᖓᑦ.  
 
ᐊᒻᒪᓗ ᑖᒃᑯᐊ ᐊᓯᕈᐃᓂᕐᒥᒃ ᐅᖃᕋᕕᑦ 
ᑐᑭᓯᑦᑎᐊᖏᒃᑲᓗᐊᖅᖢᒍ ᐊᓯᕈᐃᓂᕐᒥᒃ 
ᐃᒡᓗᕐᔪᐊᕋᓛᖑᔫᕝᕙ ᑖᓐᓇ ᑐᑭᓯᑦᑎᐊᓐᖏᑕᕋ 
ᓱᓇᒥᒃ ᐊᓯᕈᐃᓂᕐᒪᖔᑕ. ᑭᓯᐊᓂ ᑖᒃᑯᐊ ᑖᓐᓇ 
ᓈᓴᐅᖑᓂᐊᖅᑐᖅ ᖃᑉᓰᑦ ᓇᓄᑦᑑᓪᓗᐊᕐᒪᖔᑖ 
ᑖᒃᑯᐊ ᐆᒪᔪᓕᕆᔨᕐᔪᐊᒃᑯᑦ ᑐᓴᕆᐊᖅᑐᖅᖢᑎᒃ 
ᐃᓄᒥᐊᕐᓂᑦ ᐊᒻᒪ ᒪᖃᐃᑎᒃᑯᓐᓂᒃ ᐊᒻᒪ ᑖᒃᑯᐊ 
ᐃᓗᓕᕈᔪᖏᑦ ᑭᓯᑦᓯᓐᓇᒥᐊᖅᑐᑦ ᓂᐹ 
ᑐᓴᖅᑕᐅᒍᐊᕐᒪᑦ ᑐᓵᔭᖅᑐᕌᖓᑕ ᑕᐃᑲᓂ ᑐᓵᕙᑦᑐᑦ 
ᑖᒃᑯᐊ. ᒪ’ᓇ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᑕᐅᑐᓐᖏ. 
 
ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖃᑉᓗᓇᐅᔭᕈᒃᑯᖅᑲᐃ ᑐᑭᓯᑦᑎᐊᕐᓂᐊᖅᐹ.  
(ᑐᓵᔨᑎᒍᑦ) ᒫᓐᓇ ᐊᓯᔾᔩᔪᒪᔪᓂᒃ 
ᓇᓐᓄᖅᑕᐅᔪᓐᓇᖅᑐᓂᒃ ᑭᕙᓪᓕᕐᒥ.  
(ᑐᓵᔨᒃᑰᖏᑦᑐᖅ) ᑖᓐᓇ ᓇᓗᓇᐃᑐᐃᓐᓇᖅᑕᕋ. 
 
ᑭᖑᓪᓕᖅᐹᕋ, ᐅᖃᖅᑎᑦᑎᔩ. ᐃᓄᑐᐃᓐᓇᐅᓪᓗᑕ  

ᐊᒥᓱᑎᒍᑦ ᐃᓱᒪᖃᑦᑕᕋᑦᑕ ᐅᑯᐊ ᓇᓄᖁᑎᕗᑦ. 
ᐃᒪᓐᓇ ᓇᓄᖅᑕᐅᔪᖃᖃᑦᑕᓕᖅᑐᖅ. 
 
(ᑐᓵᔨᑎᒍᑦ) ᐱᕐᔪᐊᖑᐃᓐᓇᖅᑐᖅ ᓱᓕ 
ᓱᖅᑯᐃᖅᑎᑦᑎᐊᕆᐊᖃᕋᑦᑎᒍ 
ᓯᓚᕐᔪᐊᕐᒥᐅᖃᑎᑦᑎᓐᓂᒃ ᓇᓄᖁᑎᕗᑦ ᓄᓇᕗᒻᒥ 
ᐊᑦᑕᓇᖅᑐᒦᓐᖏᒻᒪᑕ. ᓄᓇᓕᕗᓪᓕ 
ᐋᖅᑮᔪᓐᓇᓛᖑᒻᒪᑕ ᖃᓄᖅ ᒥᐊᓂᕆᔭᐅᓂᐊᕐᒪᖔᑕ 
ᓇᓄᐃᑦ. ᖃᐅᔨᒪᔪᖓ ᒥᓂᔅᑕᐅᑉ ᑭᒡᒐᑐᖅᑕᖓᓂ 
ᕼᐋᓗᐄᓐᑎᓪᓗᒋᑦ ᓯᕈᓰᑦ 
ᐳᓚᕋᕈᓐᓇᖅᑎᑕᐅᓐᖏᒻᒪᑕ ᐅᑭᐅᓂᒃ ᑭᖑᓪᓕᕐᓂ. 
ᑕᐃᒪᓕ ᑭᖑᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ, 
ᐅᓂᒃᑳᕈᓐᓇᕐᒪᖔᖅ ᖃᓄᖅᑑᕋᓱᒻᒪᖔᑕ ᐱᓕᕆᕕᖓ 
ᑐᓴᐅᒪᑎᑦᑎᒋᐊᕐᓂᕐᒥᒃ ᑕᒪᒃᑯᐊ ᓇᓄᐃᑦ 
ᐅᓗᕆᐊᓇᖅᑐᒦᓐᖏᒻᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐊᖏᖃᑎᒋᔭᕋ 
ᒪᓕᒐᓕᐅᖅᑎᐅᖃᑎᒐ ᑕᓯᐅᔭᕐᔪᐊᑉ ᐱᖓᓐᓇᖓᓂᒃ 
ᑲᒪᓚᐅᕐᒪᑕ ᐊᒻᒪᓗ ᒐᕙᒪᒃᑯᑦ ᐅᖃᖅᓯᒪᓪᓗᑎᒃ 
ᖃᔅᓰᓐᓇᕈᖅᐸᓪᓕᐊᖏᓐᖏᓐᓂᒃ 
ᑲᑉᐱᐊᓇᖅᑐᒦᓐᓇᑎᒃ. ᓇᓕᒧᐃᓐᓇᕐᒪᑕ. 
ᐊᑎᓕᐅᕋᑖᓚᐅᕋᑦᑕ ᓇᓄᕐᓂᒃ ᑲᒪᖃᑎᒌᓐᓂᕐᒧᑦ 
ᓄᓇᕘᓕᒫᒧᑦ. ᑕᐃᒪ ᑲᒪᖃᑎᒌᓐᓂᕐᒧᑦ 
ᐊᖏᖃᑎᒌᒍᑎᐅᑉ ᐃᓗᐊᓂ ᐋᖅᑭᒃᓯᓯᒪᒐᑦᑕ. ᑖᒃᑯᐊ 
ᓇᓐᓄᖅᑕᐅᔪᓐᓇᖅᑐᑦ ᒪᕐᕉᓐᓂᒃ ᐊᖑᑏᓐᓂᒃ 
ᐊᑕᐅᓯᕐᒥᓪᓗ ᐊᕐᓇᖅ ᐊᑕᓯᕐᒥᒃ ᐊᖑᑎᒥᒃ. ᑖᓱᒧᖓ 
ᐊᕝᕙᓪᓗᐊᖏᓐᓂᒃ ᓇᓐᓄᒍᓐᓇᖅᑐᑦ ᑕᐃᒪᓐᓇᒃ 
ᑕᕝᕙ ᐊᖑᓇᓱᒃᑎᐅᔪᑦ ᐃᑲᔪᕈᑎᒋᖃᑦᑕᖅᑕᕗᑦ 
ᓄᓇᕐᔪᐊᕐᓗ ᖃᐅᔨᒃᑲᕆᐊᕐᓗᒋᑦ ᑖᓐᓇ 
ᑕᓯᐅᔭᕐᔪᐊᕐᒦᑦᑐᑦ ᓇᓄᐃᑦ ᐅᓗᕆᐊᓇᖅᑐᒦᓐᖏᒻᒪᑕ 
ᑖᒃᑯᐊᓗ ᐊᒥᓲᓂᖏᑦ ᓇᓗᓇᐃᖅᐸᑦ. ᖃᓄᒃᑲᓐᓂᖅ 
ᐅᖃᐅᓯᕆᒋᐊᖓ ᓇᓗᒐᒃᑯ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ. 
 
ᐊᐱᖅᑯᑦ 710 - 5(2): ᑕᓪᓕᒪᓂᑦ ᐅᐃᒍᓕᕇᓂ 

ᓴᓇᔾᔪᑕᐅᕙᒃᑐᑦ (ᖁᐊᓴ) 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐊᐱᖅᑯᑎᒋᓂᐊᖅᑕᕋ ᑖᓐᓇ ᐃᒡᓗᓕᕆᔨᒃᑯᑦ 
ᒥᓂᔅᑕᖓᓄᑦ.  
 
ᑕᐃᒪᐃᓛᒃ ᓄᓇᑦᑎᓐᓂ ᑐᓴᖃᑦᑕᒻᒪᓕᕋᑦᑕ ᐊᒻᒪ 
ᖃᐅᔨᓯᒪᓪᓗᑕ ᑕᒪᒃᑯᐊ ᓄᑕᖅᑲᕗᑦ 
ᐊᒥᕐᓗᒡᔪᐊᖃᑦᑕᓕᕐᒪᑕ ᐃᒡᓗᓕᕆᔨᒃᑯᑦ 
ᐃᒡᓗᖓᓃᑎᓪᓗᒋᑦ. ᐃᒫᒃ ᐊᑕᐅᓯᑐᐃᓐᓇᐅᖏᑦᑐᒥᒃ 
ᑭᓯᐊᓂ ᖃᔅᓯᒐᓚᐃᑦ. ᐃᒡᓗᖃᖅᑐᐃᑦ ᑕᒪᒃᑯᓂᖓ 
ᑕᓪᓕᒪᓃᖃᑦᑕᖅᑐᐃᑦ ᐅᐃᒍᓕᕇᓂᒃ 
ᐊᒥᕐᓗᖃᑦᑕᓕᕐᒪᑕ ᐃᓱᒫᓗᓪᓚᕆᓕᕐᒪᑕᐃᓛᒃ. 
ᑕᕝᕙᓐᖓᑦ ᐃᒡᓗᒥᒃ ᑭᓯᐊᓂ 
ᑕᐃᒪᓐᓇᐃᓕᐅᖃᑦᑕᓕᕐᒪᑕ ᐊᒥᕐᓗᖃᑦᑕᓕᕐᒪᑕ 
ᕿᑐᕐᖓᖏᑦ, ᕿᑐᓐᖓᑐᐃᓐᓇᐅᖏᑦᑐᑦ 
ᐊᖏᔪᖅᑳᖏᓪᓗ. 
 
ᐊᐱᖅᑯᑎᒋᔭᕋ ᑖᓇ ᓯᕗᓪᓕᖅᐹᒥᖃᐃ ᑕᒪᓐᓇ 
ᓴᕕᕋᔭᖕᓂᒃ ᖃᓇᖃᖃᑦᑕᕐᒪᑕ ᖃᓇᖃᖃᑦᑕᕐᒪᑕᖃᐃ 
ᐃᓚᖏᑦ ᑕᒪᒃᑯᐊ ᓴᓇᔭᐅᔪᕕᓃᑦ ᐃᒡᓗᕐᔪᐊᑦ 
ᓴᕕᕋᔭᖕᓂᒃ. ᐱᑕᖃᖅᐹ ᐃᒡᓗᕐᔪᐊᓂᒃ ᑕᒪᒃᑯᓂᖓ 
ᓴᓇᔭᐅᕙᒃᑐᓄᑦ ᐅᐃᒍᓕᕇᓂᑦ ᑕᓪᓕᒪᓂᒃ 
ᓄᑕᐅᓐᖏᓐᓂᖅᓴᐅᔪᓂᒃ ᓴᕕᕋᔭᖕᓂᒃ 
ᖃᓇᖃᖃᑦᑕᖅᐹᑦ. ᑕᒻᒪᐸᓗᒃᐳᖓᓗᑭᐊᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᖏᓐᓂ, ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐃᒻᒪᖄ ᑐᓕᒫᕆᔭᕙᒃᑐᐃᑦ ᑕᐃᒪᐃᑦᑐᒥᖅᑲᐃ  

ᐊᐱᖅᑯᑎᖃᖅᑐᖅ? ᑕᐃᒪᐃᑦᑐᖃᓪᓚᑦᑖᖃᑦᑕᕐᒪᖔᑕ 
ᖃᐅᔨᒪᓐᖏᑦᑐᒍᑦ, ᑭᓯᐊᓂ ᑐᑭᓯᔪᓐᓇᖅᑕᕋ ᑖᓐᓇ 
ᐊᐱᖅᑯᑎᒋᔭᖓ, ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᓛᒃ 
ᐅᖃᖅᑲᐅᑎᓪᓗᖓ ᑕᒪᒃᑯᐊ ᓄᑕᖅᑲᓪᓗ ᐊᒡᓛᑦ 
ᐊᖏᔪᖅᑳᖏᑦ ᐃᓚᖏᑦ ᑕᐃᒪᓐᓇᐃᖃᑦᑕᓕᕐᒪᑕ. 
ᖃᓄᐃᓐᖏᑦᑎᐊᕌᓐᓄᓚᐅᕋᓗᐊᖅᑎᓪᓗᒋᑦ 
ᑕᒪᒃᑯᓄᖓ ᓅᓯᒪᔪᑦ ᑕᐃᒪᓐᓇᐃᖃᑦᑕᖅᓯᒪᖕᒪᑕ 
ᑖᔅᓱᒥᖓ ᓇᓗᓇᐃᔭᑦᑎᐊᖅᐳᖓ. ᑕᐃᒪᐃᓛᒃ 
ᓂᕆᐅᑦᑎᐊᕐᓂᐊᕋᓗᐊᖅᐳᖓ ᑕᒪᑐᒥᖓ 
ᖃᐅᔨᒪᓇᓱᒋᓪᓗᒋᑦ ᐊᐱᖅᑯᑎᒋᖅᑲᐅᕙᕋ. 
 
ᑭᓯᐊᓂ ᑕᒪᒃᑯᐊ ᒫᓐᓇᓕ ᐃᒡᓗᕐᔪᐊᑦ 
ᓴᓇᔭᐅᕙᒃᑐᐃᑦ ᓴᕕᕋᔭᖕᒥᒃ ᑕᐃᒪᓐᓇ 
ᑭᓲᓂᕋᖅᑲᐅᔭᖏᓂᒃᑯᐊ. ᑐᓕᒫᖃᕐᒪᑖ 
ᐃᒡᓗᓕᒫᖃᖅᑐᓂᑦ ᓴᕕᕋᔭᓐᓂᒃ ᓴᓇᖃᑦᑕᖅᓯᒪᖕᒪᑖ 
ᒫᓐᓇᒧᑦ ᑎᑭᖦᖢᒍ ᐅᕝᕙᓘᓐᓃᑦ ᒫᓐᓇ 
ᑕᐃᒪᓐᓇᐃᑦᑐᓂᑦ ᓴᓇᓯᒪᔪᖅᑕᖃᖅᐸ ᓱᓕ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᖃᐅᔨᖃᑦᑕᖅᓯᒪᒐᓗᐊᖅᑐᖓᓕ ᑕᒪᒃᑯᐊ 
ᓯᓂᒃᑕᕐᕖᑦ ᓴᓇᔭᐅᒑᖓᑕ ᑕᐃᒪᐃᑦᑐᓂᒃ ᓴᕕᖕᓂᒃ 
ᐱᖃᓲᑦ. ᑕᒪᒃᑯᐊᓕ ᐃᒡᓗᕐᔪᐊᑦ 
ᐊᑐᖅᑐᐊᖅᑕᐅᓚᖓᔪᐃᑦ ᑕᐃᒪᐃᑦᑐᓂᒃ 
ᐱᖃᖃᑦᑕᕐᒪᖔᑕ ᖃᐅᔨᒪᓪᓚᕆᓐᖏᑦᑐᖓ. ᑭᓯᐊᓂ 
ᐅᖃᐅᑎᖅᑲᐅᕙᕋ ᑐᑭᓯᒋᐊᕐᓂᐊᖅᑐᖓ. ᑭᓯᐊᓂ 
ᖃᐅᔨᖃᑦᑕᖅᓯᒪᓂᑰᔪᖓ ᑕᒪᒃᑯᐊ ᓯᓂᒃᑕᕐᕖᓪᓘᓐᓃᑦ 
ᐃᓕᓐᓂᐊᕐᕕᒡᓘᓐᓃᑦ ᓴᓇᔭᐅᒑᖓᑕ ᑕᐃᒪᐃᑦᑐᓂᒃ 
ᐱᑕᖃᐅᖅᑑᒐᓗᐊᖅ ᐊᑐᖅᑐᐊᖅᑕᐅᓂᐊᕌᖓᑕ 
ᑕᐃᒪᐃᑦᑐᓂᒃ ᖃᐅᔨᒪᓪᓚᕆᓐᖏᑦᑐᖓ, ᑭᓯᐊᓂ  

ᑐᑭᓯᒍᒪᓇᖅ ᑖᔅᓱᒧᖓ ᐅᑎᕐᕕᒋᔪᒫᖅᐸᕋ. 
ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏ, 
ᒪᓕᒐᓕᐅᖅᑎ ᖁᐊᓴ. 
 
ᖁᐊᓴ: ᖁᔭᓐᓇᒦ, ᐅᖃᖅᑎᑦᑎᔩ. ᑐᓕᒫᖏᓐᓂᒃ 
ᑕᐅᑐᓐᖑᐊᑐᐃᓐᓇᓕᕋᒪ. 
 
>>ᐃᓪᓚᖅᑐᑦ 
 
ᑭᓯᐊᓂ ᐆᒥᖓ ᐊᐱᕆᒃᑲᓐᓂᕈᒪᕗᖓᐃᓛᒃ, 
ᐅᖃᖅᑎᑦᑎᔩ. ᑕᒪᓐᓇ ᐅᖁᓕᕆᓂᕐᒥᒃ ᑐᓴᖃᑦᑕᕋᑦᑕ 
ᒪᓕᒐᓕᐅᖅᑎᑦᑎᓐᓂᒃ. ᐊᒥᓱᓂᒃ ᐅᖁᖃᖅᑐᐃᑦ 
ᐃᒡᓗᕐᔪᐊᑦ ᑕᒪᔾᔭ ᐊᒥᓲᖃᑦᑕᕐᒪᑕ. ᐃᓛᓐᓂᒃ 
ᑕᑯᒃᓴᐅᔪᑦ ᐃᓚᖏᑦ ᑕᑯᒃᓴᐅᖏᑦᑐᑦ.  
ᑕᑯᒃᓴᐅᓐᖏᑎᓪᓗᒋᑦ ᓱᓕ ᑕᐃᒪᓐᓇ ᑕᒪᓐᓇ 
ᐊᒥᕐᓗᖕᓂᖅ ᐅᕝᕙᓘᓐᓃᑦ ᐋᓐᓂᐊᓕᖃᑦᑕᕐᓂᖅ ᓱᓕ 
ᐊᔾᔨᒋᑐᐃᓐᓇᕐᒪᒍ ᓲᕐᓗ ᑕᑯᒃᓴᐅᖏᑦᑐᓂᒃ. ᑖᓐᓇ 
ᑕᕝᕙ ᐊᐱᖅᑯᑎᒋᓗᐊᖅᑲᐅᕙᕋᐃᓛᒃ ᒥᓂᔅᑕᒧᑦ 
ᐃᒪᓐᓇᒃ ᐃᒡᓗᕐᔪᐊᖓ ᓴᓗᒪᑦᑎᐊᕋᓗᐊᖅᖢᓂ  
ᐅᖁᓐᓂᒃ ᑕᑯᒃᓴᐅᔪᖃᓐᖏᑎᓪᓗᒍ, ᓱᓕ 
ᐋᓐᓂᐊᓕᖃᑦᑕᖅᑐᐃᑦ. 
 
ᑕᒪᓐᓇ ᑭᖑᓪᓕᖅᐹᒥᖃᐃ ᐊᐱᕆᔾᔪᑎᒋᓕᖅᐸᕋ 
ᒥᓂᔅᑕᒧᑦ. ᑕᒪᒃᑯᐊ ᑕᑯᒃᓴᐅᖏᑦᑑᒐᓗᐊᓂᒃ 
ᐅᖃᖃᑦᑕᖅᓯᒪᖕᒪᑦ ᖃᐅᔨ ᖃᐅᔨᓴᖃᑦᑕᖅᓯᒪᖕᒪᑕ 
ᐅᖁᖃᖅᑐᓂᒃ ᐃᒡᓗᕐᔪᐊᓂᒃ ᐊᒡᓛᑦ ᐃᒡᓗᓕᖕᒥ 
ᖃᔅᓯᓂᑭᐊᖅ ᐅᖃᖅᓯᒪᓚᐅᖅᑐᖅ 
ᖃᐅᔨᓴᖅᑕᐅᕌᓂᒃᑐᒡᒎᖅ ᐱᓕᕆᔭᐅᕌᓂᑦᑐᒡᒎᖅ.  
ᑭᓯᐊᓂ ᑕᑯᒃᓴᐅᖏᑦᑐᓂᒃ ᑕᐃᒪᓐᓇ ᐅᖁᓂᒃ 
ᐱᑕᖃᖃᑦᑕᕐᒪᑦ. ᑕᐃᒪᓐᓇᐃᑦᑐᓂᒃ ᑕᑯᒃᓴᐅᖏᑦᑐᓂᒃ 
ᐅᖁᖃᕐᒪᖔᑕ ᐃᒡᓗᕐᔪᐊᑦ ᑕᒪᒃᑯᐊ 
ᖃᐅᔨᓴᖃᑦᑕᕋᓗᐊᕆᕗᖅᑲᐃ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᓇᑦᓯᖅ. 
 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᑕᐃᒪᐃᓛᒃ ᑐᓴᕌᖓᑦᑕ ᑕᒪᒃᑯᐊ ᓱᓕᔪᖅ ᐅᖁᓕᖕᓂᒃ 
ᖃᐅᔨᒑᖓᑦᑕ ᐱᓕᕆᐊᕆᒃᑲᐅᑎᒋᒋᐊᖅᐸᒃᐸᕗᑦ.  
 
ᑕᒪᒃᑯᐊᓕ ᑕᑯᒃᓴᐅᖏᑦᑐᓄᑦ ᐅᖁᕐᓄᑦ 
ᐱᑕᖃᓪᓚᑦᑖᖅᑐᖅ ᓇᓗᓇᓐᖏᑦᑐᖅ. ᐃᒡᓗᒐ 
ᖃᐅᔨᓴᓚᐅᖅᓯᒪᖕᒥᒐᒃᑯ. ᑯᐊᐸᑦᑎᓐᓂᓪᓕ 
ᓂᐅᕕᓚᐅᖅᓯᒪᔪᖓ ᑕᒪᒃᑯᓂᖓ ᐅᖁᓂᒃ 
ᑕᑯᒃᓴᐅᖏᑦᑐᓂᒃ ᐱᑕᖃᓕᓐᖏᒃᑲᓗᐊᕐᒪᖔᑕ 
ᖃᐅᔨᓴᕈᑎᓂᒃ. ᑖᓐᓇ ᓴᖅᑭᑕᖓ 
ᐃᓱᒪᒃᓴᖅᓯᐅᕈᑎᑦᑎᐅᕙᐅᖕᒪᑦ ᑕᐃᒃᑯᐊ 
ᐃᒡᓗᓕᕆᔨᕋᓛᒃᑯᖅᑲᐃ ᐃᒻᒪᖄ 
ᐱᓕᕆᖃᑎᒋᒃᑲᓐᓂᕆᐊᖃᖅᑕᕗᑦ ᑕᒪᔅᓱᒪ ᒥᒃᓵᓄᑦ.  
ᐊᒻᒪ ᖁᔭᓐᓇᒦᒃ ᓴᖅᑭᑎᒻᒪᒍ 
ᐱᓕᕆᐊᕆᒋᐊᕈᒫᕐᓂᐊᖅᐸᕗᑦ 
ᐃᓱᒪᒃᓴᖅᓯᐅᕈᑎᒋᓪᓚᕆᖕᓂᐊᖅᐳᒍᑦ ᑕᒪᓐᓇ, 
ᐅᖃᖅᑏ, ᓴᖅᑭᑦᑕᖓ, ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕌᕐᔪᐊᒧᓪᓗ, 
ᒪᓕᒐᓕᐅᖅᑎ ᒪᐃᓐ. 
 
ᐊᐱᖅᑯᑦ 711 - 5(2): ᒥᑭᔫᑎᓄᑦ 

ᓇᒻᒥᓂᖁᑎᖃᖅᑐᐃᑦ ᐃᓄᓕᒫᖅᓯᐅᑎᓂ 
ᐃᒡᓗᓃᑦᑐᑦ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐊᐱᖅᑯᑎᒃᓴᖃᖅᑐᖓ, 
ᐅᖃᖅᑎᑦᓯᔩ, ᐱᕙᓪᓕᑎᑦᑎᓂᕐᒧᑦ ᒥᓂᔅᑐᒋᔭᐅᔪᒧᑦ. 
 
ᐅᖃᖅᑎᑦᓯᔩ, ᐅᖃᓕᒫᑯᓂᑦᑐᐊᕈᒪᐃᓛᒃ ᑕᒪᒃᑯᓂᖓ 
ᐱᕙᓪᓕᐊᔪᓂᒃ ᐅᖃᓕᒫᕆᑦ ᐋᓕᕈᒪ ᒥᓂᔅᑐ 
ᑮᓇᖓᓄᑦ ᑕᑯᓪᓗᐊᕋᒃᑯ, ᖃᖓᑭᐊᖅ ᓇᖕᒥᓂᖅ 
ᐱᓕᕆᕝᕕᓕᖕᓄᑦ ᐃᑲᔪᖅᑐᐃᓂᕋᖅᖢᑎᒃ ᑖᒃᑯᐊ 
ᐱᕙᓪᓕᐊᑎᑦᓯᔨᒃᑯᑦ ᓴᖅᑮᓚᐅᕐᒪᑕ, ᐅᖃᖅᓯᒪᖦᖢᓂ 
ᖃᓄᖅ ᐃᑲᔫᑎᓂᒃ ᐱᑕᖃᕐᓂᖓᓂᒃ ᐊᒻᒪᓗ 
ᐊᒃᓱᕈᕐᓇᕐᓂᖓᓂᓪᓗ ᐅᖃᐅᓯᖃᖅᖢᓂ. 

(ᑐᓵᔨᑎᒍᑦ) ᐅᖃᖅᑏ, ᐱᕙᓪᓕᐊᔪᑎᒍᑦ 
ᐅᖃᓕᒫᒐᕐᓂᒃ ᑲᔪᖏᖅᓴᐅᑎᓂᒃ ᓴᖅᑭᑕᐅᓚᐅᖅᑐᒥᒃ 
ᐱᕙᓪᓕᐊᔪᓕᕆᔨᒃᑯᓐᓄᑦ, ᐃᒪᐃᓕᖓᔪᒥᒃ, 
“ᐊᑐᖅᑐᐊᕐᓂᐅᑉ ᐊᑭᖓ, ᐆᒻᒪᖅᑯᑎᓄᑦ, ᓂᕿᓄᑦ, 
ᓴᓇᕐᕈᑎᓄᓪᓗ ᖃᕆᓴᐅᔭᒧᓪᓗ 
ᐊᑭᑐᓂᖅᓴᐅᓲᖑᖕᒪᑕ ᖃᓪᓗᓈᑦ ᓄᓇᖓ 
ᑕᑯᓐᓇᖅᑐᒍ. ᐃᓛᓐᓂᒃᑯᑦ ᐱᔭᕐᓂᖏᑦᑑᖃᑦᑕᖅᑐᖅ 
ᑮᓇᐅᔭᓕᐅᖅᑎᐅᓪᓗᓂ.” 
 
(ᑐᓵᔨᒃᑰᖏᑦᑐᖅ) ᐅᖃᖅᑎᑦᓯᔩ, ᐊᒥᓱᑦ ᓇᖕᒥᓂᖅ 
ᐱᓕᕆᕝᕕᑦᑖᕌᖓᑕ ᐱᒋᐊᖅᑳᖁᖅᐳᑦ ᐃᒡᓗᖏᑕ 
ᐃᓗᐊᓂ, ᑕᒪᓐᓇ ᓯᕗᓪᓕᖅᐸᐅᔭᖁᕐᒪᑦ ᐊᒥᓱᓄᑦ.  
ᑭᓯᐊᓂ, ᐅᖃᖅᑎᑦᓯᔩ, ᖃᐅᔨᒪᑉᓗᑕᓗ ᐊᒥᓱᑦ 
ᓄᓇᕗᒥᐅᑦ ᓇᒻᒥᓂᖅ ᐃᒡᓗᖃᓐᖏᖦᖢᑎᒃ 
ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖁᑎᖏᓐᓂᒃ 
ᐃᒡᓗᖃᖅᑎᑕᐅᖅᑰᕐᒪᑕ. ᐊᒻᒪᓗ ᐃᓚᖓᒍᑦ 
ᑐᓴᕐᓇᑦᑕᖅᖢᓂ ᐃᒡᓗᓕᕆᔨᐊᓛᒃ ᒪᓕᒐᕐᓂᒃ  
ᓴᖅᑮᓯᒪᑦᑕᖂᕐᒪᑕ ᓇᖕᒥᓂᖅ ᐱᓕᕆᕝᕕᖃᕐᓂᐅᑉ 
ᒥᒃᓵᓄᑦ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖏᓐᓂᒃ 
ᐊᑐᖅᑐᐊᒫᖅᖢᓂ. 
 
(ᑐᓵᔨᑎᒍᑦ) ᑕᐃᒪ ᐊᐱᖅᑯᑎᒐ ᒥᓂᔅᑕᒧᑦ 
ᓯᕗᓪᓕᖅᐹᒥᒃ ᑕᐃᒫᒃ ᐅᓄᖅᑑ ᓄᓇᕗᒻᒥᐅᑦ 
ᐊᕝᕙᓪᓕᐊᕆᖅᑰᖅᑕᖏᑦ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᓐᓃᒻᒪᑕ. ᒥᓂᔅᑕ ᐅᖃᖅᓯᒪᔪᓐᓇᖅᐹ 
ᑲᑎᖃᑎᖃᕐᓂᐊᕐᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᒥᓂᔅᑕᖓᓂᒃ ᑐᑭᓯᓇᖅᑎᑦᑎᑦᑎᐊᖁᓪᓗᒍ ᖃᓄᖅ 
ᓇᒻᒥᓂᖅ ᑮᓇᐅᔭᓕᐅᕋᓱᖕᓂᕐᒥᒃ ᐃᒡᓗᓕᕆᔨᒃᑰᔪᓂᒃ 
ᐃᒡᓗᖁᑎᖏᑦ ᖃᓄᐃᑦᑐᓂᓪᓗ ᓇᒻᒥᓂᖃᕈᓐᓇᖅᐸᑦ 
ᐊᒻᒪᓗ ᐊᐳᖅᑕᐅᑎᖏᓐᓂᑦ ᐲᔭᐃᒋᐊᕐᓗᑎᑦ 
ᓇᒻᒥᓂᖅ ᒥᑭᔪᓂᑦ ᓇᒻᒥᓂᖃᖅᑐᓄᑦ ᐃᒡᓗᓕᕆᔨᒃᑯᑦ 
ᐃᒡᓗᖁᑎᖏᓐᓃᑦᑐᓂᒃ. (ᑐᓵᔨᒃᑰᖏᑦᑐᖅ) ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᑦ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ,  

ᐅᖃᓕᒫᖅᑐᐃᓐᓅᖕᒪᑦ ᑮᓇᓐᓂᓪᓗ ᕿᒥᕐᕈᐊᑦᑎᐊᕐᒪᑦ 
ᐊᓕᐊᓇᐃᒋᕙᕋ.  
 
ᑭᓯᐊᓂ ᑖᒃᑯᐊ ᐊᒃᓱᕈᖃᑦᑕᖅᑐᐃᓐ 
ᐊᖏᖃᑎᒋᑦᑎᐊᕆᒃᑭᑦ ᐊᒻᒪᓗ ᐊᔾᔨᒌᖏᑦᑐᓂ 
ᐱᓕᕆᕝᕕᖃᐅᖃᑦᑕᕐᒪᑕ. 
ᐃᓚᖏᑦ ᐅᖃᕋᑖᕋᕕᑦ ᐃᒡᓗᓕᕆᔨᒃᑯᓐᓅᖓᔪᑦ. ᐄ, 
ᐊᖏᖃᑎᒋᑦᑎᐊᖅᐸᒋᑦ ᐊᒻᒪᓗ ᑖᓐᓇ 
ᒪᓕᒐᓕᐅᖅᑎᐅᖃᑎᒐ ᐃᒡᓗᓕᕆᔨᒃᑯᓐᓄᑦ 
ᒥᓂᔅᑑᖃᑎᒐ ᑲᑎᒪᖃᑎᒋᖃᑦᑕᖅᓱᒍ 
ᐅᖃᓪᓚᖃᑎᒋᖃᑦᑕᖅᓱᒍ ᒪᑉᐱᖓᑦᑎᐊᕐᒪᑦ 
ᐅᖃᓪᓚᖃᑎᒋᑦᑎᐊᕐᓂᐊᖅᓱᒍᓗ ᑖᔅᓱᒧᖓ, ᑖᒃᑯᐊ 
ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒪ’ᓇ. ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪ’ᓇ, ᒥᓂᔅᑐ. 
(ᑐᓵᔨᒃᑰᓕᖅᑐᖅ) ᐅᒃᐱᕆᒐᒃᑯ ᑖᓐᓇ 
ᐃᑲᔫᑎᖃᕋᔭᕐᒪ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓄᑦ 
ᓇᖕᒥᓂ ᐱᔅᓇᔅᑖᕈᒪᑐᐃᓐᓇᕆᐊᓖᓪᓗ.  
 
ᐅᕙᓂᑦᑕᐅᖅ ᐊᓯᖏᓐᓄᑦ ᐅᖃᖅᓯᒪᖕᒪ 
ᐃᑲᒻᒪᖅᑯᑏᑦ, ᓱᑲᓐᓇᖅᑐᑦ ᐊᑭᖏᑦ. ᐅᖃᖅᑏ, 
ᐊᕕᒃᑐᖅᓯᒪᔪᑦ ᐅᓄᖅᑐᑦ ᑲᓇᑕᒥ ᓄᓇᓖᑦ 
ᒐᕙᒪᖏᑦ ᐊᕕᒃᑐᖅᓯᒪᔪᓪᓘᓐᓃᑦ ᒐᕙᒪᐃᑦ ᑕᐃᒫᒃ 
ᐊᑭᑭᓪᓕᒋᐊᖅᑎᑦᑎᖅᓯᒪᔪᖕᒪᑕ ᓇᖕᒥᓂᖅ 
ᑮᓇᐅᔭᓕᐅᕋᓱᖕᓂᖅ, ᑮᓇᐅᔭᓂᒃ 
ᐊᑐᓕᖅᑎᑦᑎᓇᓱᒃᖢᑎᒃ ᐱᔅᓇᔅᖃᖅᑐᑦ.  
 
ᐊᐱᖅᑯᑎᒃᑲᓐᓂᕋ, ᑕᐃᒫᒃ ᐱᓕᕆᖃᑎᖃᓪᓗᓂ 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕᐅᔪᖅ 
ᖃᓄᖅᑑᖃᑎᖃᕈᓐᓇᖅᐸ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓐᓂᒃ ᓴᖅᑭᑎᓂᕐᒥᒃ 
ᐊᑭᑭᒡᓕᒋᐊᖅᓯᒪᔪᒥᒃ ᐃᑯᒻᒪᖅᑯᑎᓄᑦ 
ᑐᕌᖓᓪᓚᑦᑖᖅᑐᓂᒃ ᒥᑭᔫᓂᖅᓴᓄᑦ ᐱᔅᓇᔅᓄᑦ. 

ᐅᖃᐅᓯᖃᖅᑐᒐ ᖁᓪᓕᒃᑯᑦ ᐊᑭᖃᖅᑎᑦᑎᓂᖏᓐᓂᒃ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᑦ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᒪᓕᒐᓕᐅᖅᑎᐅᖃᑎᒐ 
ᑖᔅᓱᒥᖓ ᐅᖃᐅᓯᖃᖅᑐᐊᐃᓐᓅᖕᒪᑦ. ᐄ, ᑖᓐᓇ 
ᒥᓂᔅᑑᖃᑎᒐᑦᑕᐅᖅ ᐱᓕᕆᖃᑎᒋᑦᑎᐊᕐᓂᐊᖅᐸᕋ.  
ᑕᐃᒪᓐᓇᐃᑦᑐᖃᕇᕐᒪᓪᓗᑭᐊᖅ 
ᖃᐅᔨᒋᐊᕋᓱᓐᓂᐊᖅᐳᖓ. ᑭᓯᐊᓂ ᑕᒪᒃᑯᐊᑦ 
ᖁᓪᓕᒃᑯᑦ ᐊᑭᖁᑎᖏᑦ ᐊᔾᔨᒌᙱᐊᔾᔪᖃᑦᑕᐅᑎᖕᒪᑕ 
ᑕᐃᒪᓐᓇᐃᑎᓪᓗᒍ ᑭᓯᐊᓂ ᑖᓐᓇ 
ᐅᖃᓪᓚᖃᑎᒋᑦᑎᐊᕐᓂᐊᖅᑲᕋ ᑖᒃᑯᐊᑦ 
ᓇᖕᒥᓂᖃᖅᑐᓄᑦ ᑐᕌᖓᔪᓄᑦ ᑕᐃᒪᓐᓇᐃᑦᑐᓂᒃ 
ᓴᖅᑮᒍᓐᓇᕋᔭᕋᑦᑕᑭᐊᖅ, ᑕᐃᒪᓐᓇᐃᔾᔮᖏᒃᑯᑦᑕ 
ᐃᓕᓐᓄᑦ ᐅᓂᒃᑳᑦᑎᐊᕈᓐᓇᕋᔭᕆᓪᓗᑕ. ᖁᔭᓐᓇᒦᒃ, 
ᐅᖃᖅᑎᑦᑎᔨ. 
 
ᐅᖃᖅᑎ: ᒪ’ᓇ. ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪ’ᓇ ᒥᓂᔅᑐ 
(ᑐᓵᔨᒃᑰᓕᖅᑐᖅ) ᐃᒃᑯᐊ ᑎᑭᕋᕐᔪᐊᖅ ᐅᒃᑑᑎᕆᓗᒍ 
ᐊᑭᑐᓂᖅᐹᖑᖕᒪᑦ ᓄᓇᕗᒻᒥ ᐆᒻᒪᖅᑯᑏᑦ ᐊᒻᒪᓗ 
ᑕᒪᓐᓇ ᐱᔅᓇᓯᐊᓛᓄᑦ ᑲᑦᑑᒥᐅᑎᒋᔭᐅᖃᑦᑕᖅᖢᓂ.  
 
ᐊᒻᒪᓗ ᐅᑯᐊ ᑮᓇᐅᔭᑦ ᑎᑎᕋᖅᑕᐅᖃᑦᑕᕐᓂᖏᑦ 
ᐅᖃᐅᓯᕆᔪᒪᒋᓪᓗᒍ, ᑮᓇᐅᔭᓕᕆᓂᕐᒧᑦ ᐱᔨᑦᑎᕈᑏᑦ 
ᑕᒪᒃᑯᐊ ᐅᓄᙱᑦᑐᕐᔪᐊᒻᒪᕆᐊᓘᖕᒪᑕ 
ᓄᓇᕘᓕᒫᒥᑦ. ᐊᒻᒪᓗ ᑕᒪᓐᓇ 
ᑐᙵᕕᒋᔭᐅᓪᓚᕆᖃᑦᑕᖅᖢᓂ ᐱᔅᓇᓯᐊᓛᓄᑦ. 
ᐱᔅᓇᔅᖃᐃ ᓇᓗᓇᐃᖅᓯᔪᓐᓇᖅᐸ 
ᐃᖅᑲᓇᐃᔭᖅᑎᒥᓂᒃ ᐃᖅᑲᓇᐃᔭᖃᑎᖃᓪᓗᓂ 
ᐃᓄᖕᓂᒃ ᕿᓂᕐᓗᑎᒃ ᐋᖅᑭᒃᓯᔪᓐᓇᖅᑐᓂᒃ 
ᑮᓇᐅᔭᓕᕆᓂᕐᒧᑦ ᐱᔨᑦᑎᕈᑎᓂᒃ ᓄᓇᓕᖕᓂ? 
ᑕᐃᒪᐃᑦᑐᒥᒃ ᐱᔅᓇᔅᑕᖃᓕᕐᓂᐊᕐᒪᑦ ᓄᓇᕗᑦ  

ᓄᓇᓕᖁᑎᓕᒫᖏᓐᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᑦ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑕᖅᑲᒃᑯᐊ ᓈᓚᒃᑐᑦ 
ᓇᓗᓇᐃᖅᓯᒐᕕᑦ ᐱᔅᓇᔅᑎᐊᕙᓪᓛᓘᒐᔭᖅᑐᒥᒃ. 
ᑕᐃᒪ ᓄᓇᕗᒻᒥᐅᑦ ᑭᒃᑯᓗᒃᑖᓪᓗ ᓄᓇᕗᒻᒥᐅᑕᐃᑦ 
ᑕᒪᒃᑯᓂᖓ ᐱᔅᓇᔅᕆᔭᐅᔪᓐᓇᖅᑐᓂᒃ ᕿᓂᖁᓪᓗᒋᑦ 
ᐱᔾᔪᑎᒃᓴᖅᑕᖃᔮᖏᑦᑐᖅ ᒪᑯᓂᖓ ᑮᓇᐅᔭᑦ 
ᑎᑎᕋᖅᑕᐅᖃᑦᑕᖏᓐᓂᖏᓐᓂᒃ 
ᐱᒋᐊᖅᑐᖃᕈᓐᓇᕐᒪᑦ ᐊᓯᖏᓂᒡᓗ. 
ᑲᔪᖅᓴᐃᑐᐃᓐᓇᖅᐳᖓ ᓄᓇᕗᒻᒥᐅᓂᒃ ᑕᒪᒃᑯᐊ  
ᑮᓇᐅᔭᓕᐅᕈᑕᐅᒍᓐᓇᖅᑐᑦ ᐱᒋᐊᖅᑎᑕᐅᓗᑎᖕ 
ᐊᑐᐃᓐᓇᐅᖏᑉᐸᑕ ᓄᓇᓕᖁᑎᒥᓐᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ 
ᐃᖃᓗᐃᑦ-ᓂᐊᖁᙳᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᐱᖅᑯᑦ 712 - 5(2): ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐊᑐᖅᑐᐊᖅᑎᒃᑯᑦ 
(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᐅᓇ 
ᐊᐱᖅᑯᑎᒋᓂᐊᖅᑕᕋ ᐱᕙᓪᓕᐊᔪᓕᕆᓂᕐᒧᑦ 
ᒥᓂᔅᑕᕆᔭᐅᔪᖅ ᓄᓇᕗᒻᒥ ᐱᔅᓇᔅᓕᕆᓂᕐᒧᑦ 
ᑕᐃᒃᑯᓄᖓ ᑎᒥᖁᑎᒋᔭᐅᔪᖅ.  
 
ᐊᒻᒪᓗ ᐱᕕᖃᕐᓂᕐᓂ ᖁᔭᓐᓇᒦᕈᒪᔪᖓ ᒥᓂᔅᑐ 
ᐊᕿᐊᕉᖅ ᑕᐅᓄᖓ 
ᑐᓚᒃᑕᕐᕕᓕᐊᕈᔾᔭᐅᔪᓐᓇᖅᑲᐅᒐᑦᑕ ᐊᒃᓱᐊᓗᒃ 
ᖁᕕᐊᓇᖅᑲᐅᔪᖅ.  
 
>>ᐸᑦᑕᑐᖅᑐᑦ 

ᐅᖃᖅᑏ, ᑐᓴᕈᒥᓈᓘᓇᔭᖅᑐᖅ ᐊᕐᕌᒍᑕᒫᖅᓯᐅᖅᑏᑦ 
ᑕᐃᒃᑯᐊ ᓄᑖᖑᓛᑦ ᓄᓇᕗᒻᒥ ᐱᔅᓇᔅᓕᕆᓂᕐᒧᑦ 
ᑯᐊᐳᕋᐃᓴᒃᑯᓐᓄᑦ ᐅᓂᒃᑳᓕᐊᕆᔭᐅᓚᐅᖅᑐᑦ 
ᐅᑭᐊᒃᓵᖅ ᐃᒪᐃᓕᖓᔪᑦ “ᐱᔪᒪᓂᖃᓪᓚᕆᒃᑐᒍᑦ 
ᐅᓄᒃᑲᓐᓂᖅᑐᓂᒃ ᐃᓐᓇᕐᓄᑦ ᑐᕌᖓᔪᓂᒃ 
ᐱᔨᑦᑎᕈᑎᓂᒃ ᓴᖅᑭᑦᑎᔪᒪᓪᓗᑕ 
ᖃᓪᓗᓈᓂᐅᙱᑦᑐᖅ. ᑕᒪᓐᓇ 
ᐱᔅᓇᔅᑖᕆᔭᐅᔪᓇᓪᓚᕆᒃᑐᖅ ᐃᓐᓇᐃᑦ 
ᐸᖅᑭᕕᖏᓐᓂᒃ ᐱᑕᖃᓕᖅᐸᑦ ᓄᓇᕗᒻᒥ. 
 
ᐅᖃᖅᑏ, ᑖᓐᓇ ᒥᓂᔅᑕᕆᔭᐅᔪᖅ ᖃᐅᔨᒪᖕᒥᔪᖅ 
ᐊᕐᕌᒍᑕᒫᖅᓯᐅᑎᓂᒃ ᑎᑎᕋᖃᑦᑕᕐᒪᑦ 
ᓂᕆᐅᒋᔭᒥᖕᓂᒃ ᑖᒃᑯᓄᖓ ᑲᑎᒪᔨᖏᓐᓄᑦ 
ᑐᓐᓂᖅᑯᑕᐅᔪᒃᓴᓂᒃ. ᓇᓗᓇᐃᖅᓯᔪᓐᓇᖅᐹ ᖃᓄᖅ 
ᑎᓕᓯᓛᕐᒪᖔᑦ ᓄᓇᕘᒥ ᐱᔅᓇᔅᓕᕆᓂᕐᒧᑦ 
ᑯᐊᐳᕋᐃᓴᒃᑯᖏᓐᓄᑦ  
ᐊᑐᖅᑐᐊᖃᑦᑕᕐᓂᐊᕐᒪᑕ ᓴᓇᔪᒪᒍᑎᒃ 
ᐊᐅᓚᑦᑎᔪᒪᒍᑎᒡᓘᓐᓃᑦ ᐃᓐᓇᐃᑦ ᐸᖅᑭᕕᖏᓐᓂᒃ 
ᓄᓇᕘᒻᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᖓ ᓄᓇᕗᑦᒥ 
ᐱᔅᓇᔅᑖᕐᓂᕐᒧᑦ ᑯᐊᐳᕋᐃᓴᕐᑯᓐᓄᑦ, ᒥᓂᔅᑕ 
ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᑭᓇᑐᐃᓐᓇᖅ ᐱᔅᓇᔅᑖᕈᒪᔪᖅ 
ᓄᓇᕗᒻᒥᐅᖑᑐᐊᕈᓂ ᓇᐅᒃᑯᑦ ᑮᓇᐅᔭᓂᒃ 
ᐊᑐᖅᑐᐊᒐᒃᓴᓂᒃ ᕿᓂᕈᓐᓇᖅᑐᖅ ᑖᒃᑯᐊᓗ 
ᑯᐊᐳᕋᐃᓴᙳᔪᑦ ᐊᑐᖅᑐᐊᕐᕕᐅᔪᓐᓇᕆᓪᓗᑎᒃ. 
ᑖᒃᑯᐊ ᐅᐱᒋᓪᓚᕆᒃᑕᒃᑲ 
ᐃᓱᒪᓕᐅᑦᑎᐊᖅᑐᐊᓘᖃᑦᑕᕐᒪᑕ 
ᐱᔅᓇᔅᖑᔪᓐᓇᖅᑐᒥᒡᓗ ᐱᒋᐊᖅᑎᑦᑎᓯᒪᓪᓗᑎᒃ, 
ᓯᕗᓪᓕᐅᔾᔭᐅᓯᒪᒃᐸᑦ ᑖᓐᓇ ᐱᔭᒃᓴᖅᑎᒍᑦ. ᐄ, ᑕᐃᒪ 
ᑲᔪᖏᖅᓴᐃᕗᒍᑦ ᑭᓇᑐᐃᓐᓇᖅ ᐱᒋᐊᕈᒪᒍᓂ 
ᐃᑲᔪᕈᓐᓇᖅᑕᕗᑦ.  
 
ᐊᒻᒪᓗ ᑲᑎᒪᔨᖏᑦ ᐅᖃᓪᓚᖃᑎᒋᓪᓗᒋᑦ ᑲᑎᒪᔨᖏᑦ 
ᐊᓯᖏᓐᓂᒃ ᑮᓇᐅᔭᖅᑖᕝᕕᐅᔪᓐᓇᖅᑐᓂᒃ 
ᕿᓂᒃᑲᓐᓂᓲᑦ, ᐊᑐᖅᑐᐊᖅᑎᓂᒃ ᐅᕝᕙᓘᓐᓃᑦ 
ᐊᓯᖏᓐᓂᒃ. ᑮᓇᐅᔭᓂᒃ ᐊᑐᖅᑐᐊᕈᒪᔪᑦ 
ᒥᒃᓵᓅᖓᔪᓂᒃ ᐱᔭᕌᖓᒥᒃ ᑕᐃᒃᑯᓂᖓ  

ᕿᓂᖃᓯᐅᔾᔨᖃᑦᑕᕐᒥᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᐄ, 
ᐃᑲᔪᖅᓱᑦᑎᐊᕈᓐᓇᕐᒪᑦ ᑕᐃᒪᐃᓐᓇᐃᑦᑐᓂᒃ 
ᐊᑐᖅᑐᐊᕈᒪᔪᓂᒃ. 
 
ᐅᖃᖅᑏ, ᒥᓂᔅᑕᐃᑦ ᒫᓐᓇᐅᓚᐅᖅᑐᖅ ᑎᑎᖅᑲᑦ 
ᓂᕆᐅᒋᔭᖏᓐᓂᒃ ᐅᖃᓕᒫᓚᐅᕋᒪ ᐅᖃᖅᓯᒪᓪᓗᓂ 
ᐃᒪᐃᓕᓪᓗᓂᓗ: “ᑐᓴᕈᒪᕗᖓ ᖃᓄᖅ 
ᐃᓱᒪᒋᔭᐅᖕᒪᖔᑦ ᐊᑕᐅᓯᙳᖅᑎᑕᐅᒃᐸᑕ ᓄᓇᕗᒻᒥ  
ᐱᔅᓇᔅᓄᑦ ᐊᑐᖅᑐᐊᕐᕕᒃ ᐊᒻᒪᓗ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᓐᓂᒃ.” ᑕᒪᓐᓇ 
ᕿᒥᕐᕈᓇᒃᑕᐅᒃᑲᓐᓂᕆᐊᓕᒃ ᐱᖃᑎᒋᓗᒋᑦ ᓄᓇᕘᒥ 
ᐱᕙᓪᓕᐊᔪᓕᕆᓂᒃᑯᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔾᔪᑎᓕᕆᓂᕐᒧᓪᓗ ᐱᓕᕆᕖᑦ. 
ᓇᓗᓇᐃᖅᓯᔪᓐᓇᖅᐹ ᑖᒃᑯᐊ 
ᐊᑕᐅᓯᙳᖅᑎᑕᐅᔪᒪᓂᖏᑦ ᖃᓄᐃᓕᖓᓕᕐᒪᖔᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᓄᓇᕘᒥ ᐊᑐᖅᑐᐊᕐᕕᖏᓐᓇ 
ᐅᖃᓪᓚᖃᑎᒋᓚᐅᖅᓯᒪᒐᒃᑭᑦ ᐊᒻᒪᓗ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕋᐃᓴᓐ ᐃᒃᓯᕙᐅᑕᖏᑦ 
ᐊᐅᔭᖅ ᐊᒻᒪᓗ ᐊᑕᐅᓯᙳᖅᑎᑕᐅᓂᐊᕐᒪᖔᑦ 
ᑕᒪᓐᓇ ᐅᖃᐅᓯᕆᓚᐅᖅᓯᒪᒐᑦᑎᒃᑯᑦ. 
ᐃᒪᐃᓕᓚᐅᖅᓯᒪᔪᑦ ᒫᓐᓇ ᐱᓕᕆᐊᖏᑦ ᑕᑯᓇᒃᑐᑦ 
ᐊᒻᒪᓗ ᐱᓕᕆᕝᕕᒃᐳᑦ ᖃᓄᐃᓕᐅᕐᓂᖏᑦ 
ᖃᓄᐃᓕᐅᕈᓐᓇᕐᓂᕗᓪᓗ 
ᐃᑲᔪᖃᑎᒌᖕᓂᖅᓴᐅᖁᓪᓗᑕ. 
 
ᑕᐃᒪᓐᓇ ᑎᓕᓂᐊᖅᑕᕗᑦ ᐃᖅᑲᓇᐃᔭᖅᑎᕗᑦ 
ᑕᐃᒪᓐᓇ ᕿᒥᕐᕈᓇᒃᑕᐅᖏᓐᓇᖁᓪᓗᒍ, 
ᐃᓗᓕᖃᐅᕐᓂᖅᓴᐅᓕᕈᓐᓇᕐᓂᐊᕐᒪᑦ. ᐱᓕᕆᕝᕕᑦᑕ  

ᐃᖅᑲᓇᐃᔭᖅᑎᖏᑦᑕᐅᖅ ᖃᓄᐃᓕᐅᖃᑦᑕᕐᓂᖏᑦ 
ᐱᕙᓪᓕᐊᔪᓕᕆᓂᖅ ᐱᔾᔪᑎᒋᓪᓗᒍ. ᑖᓐᓇ 
ᑎᓕᓯᓯᒪᔪᖓ ᐃᖅᑲᓇᐃᔭᖅᑎᑦᑎᓐᓂᒃ ᑕᐃᒪᓐᓇ 
ᐊᒻᒪ ᐃᒃᓯᕙᐅᑖᒃ ᑖᒃᑯᖕᓄᖓ ᑎᒥᐅᔫᖕᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐃᒡᓚᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖃᓄᑭᐊᕐᖓᐃᑦ.  
 
>>ᐃᒡᓚᖅᑐᑦ 
 
(ᑐᓵᔨᒃᑰᕈᓃᖅᑐᖅ) ᑭᖑᓪᓕᖅᐹᖅ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᑐᓴᕐᓂᓗᐊᕋᑖᖅᑐ ᒥᓂᔅᑕ ᑭᐅᖅᑲᐅᒻᒪᑦ ᑕᐃᒫ. 
ᑕᐃᒫᒃ ᑐᓴᕈᒥᓇᖅᑐᖅ ᑕᐃᒫᒃ ᑐᓴᕐᓗᓂ, ᐃᒫᒃ 
ᐃᖅᑲᓇᐃᔭᖃᑎᒌᑦᑎᐊᖅᑐᐊᓘᓪᓗᑎᒃ, ᐄ, 
ᑕᐃᒪᐃᒋᐊᖃᕋᑦᑕᖏᓛᒃ. 
 
(ᑐᓵᔨᒃᑰᓕᖅᑐᖅ) ᒥᓂᔅᑕ ᐃᖅᑲᐃᓂᐊᕆᕗᖅ 
ᑕᓚᕖᓴᒃᑯᑦ ᑲᑎᒪᔨᕋᓛᑦ ᓈᓚᖕᓂᖃᓚᐅᖅᓯᒪᖕᒪᑕ 
ᒪᓕᒐᓕᐅᖅᑎᐅᓚᐅᖅᓯᒪᔪᓂᒃ ᐱᔾᔪᑕᐅᓪᓗᑎᒃ 
ᐊᐅᓚᓂᖏᑦ ᓄᓇᕘᒥ ᐱᔅᓇᓯᓄᑦ ᐊᑐᖅᑐᐊᕐᕕᒃ 
ᐊᒻᒪᓗ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 
ᑯᐊᐳᕋᐃᓴᓐ. ᑕᐃᔅᓱᒪᓂ 
ᐊᑐᓕᖁᔭᖅᑕᖃᓚᐅᖅᓯᒪᔪᑦ ᓄᓇᕘᒥ ᐱᔅᓇᓯᓄᑦ 
ᐊᑐᖅᑐᐊᕐᕕᖕᒥ ᒪᓕᒐᕐᔪᐊᖅ ᐋᖅᑭᒋᐊᖅᑕᐅᖁᓪᓗᒍ 
ᐊᑐᖅᑐᐊᖅᑕᐅᔪᓐᓇᖅᑐᑦ ᐅᓄᖅᓯᒃᑲᓐᓂᖁᓪᓗᒋᑦ 
ᐊᕐᕌᒍᒐᓴᖕᓄᑦ ᐅᓄᕐᓂᖏᑦ ᐊᓯᔾᔨᓚᐅᖅᓯᒪᙱᒻᒪᑕ. 
ᒥᓂᔅᑕ ᖃᓄᐃᓕᐅᖅᓯᒪᓕᖅᐸ ᑖᔅᓱᒥᖓ 
ᐊᑐᓕᖁᔭᕐᒥᒃ ᐊᒻᒪᓗ ᖃᖓ ᒪᓕᒐᒃᓴᕐᒥᒃ 
ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓛᖅᐸ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐊᕿᐊᕉᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ.  

 
>>ᐃᒡᓚᖅᑐᑦ 
 
ᒪᓕᒐᒃᓴᕐᒥᒃ ᐋᖅᑭᒋᐊᕈᑎᒃᓴᖏᓐᓂᒃ ᒫᓐᓇ 
ᐱᓯᒪᙱᑦᑐᖓ ᐊᑕᐅᓯᙳᖅᑎᑦᑎᖁᔨᓂᕐᒥ, ᑕᒻᒪᕈᒪ 
ᐅᖃᐅᔾᔭᐅᓂᐊᖅᐳᖓ, ᐃᖅᑲᐅᒪᕗᖓ ᑭᖑᓪᓖ 
ᑕᐃᒃᑯᐊ ᒪᓕᒐᓕᐅᖅᑏᑦ ᐃᒃᓯᕚᖅᑎᓪᓗᒋᓐ ᑕᐃᒃᑯᐊ 
ᐊᑐᖅᑐᐊᖅᑕᐅᔪᓐᓇᖅᑐᑦ 
ᐅᓄᖅᓯᑎᑕᐅᒃᑲᓐᓂᓚᐅᖅᓯᒪᔪᑦ ᐱᔅᓇᓰᑦ 
ᐃᑲᔪᖅᑕᐅᒃᑲᓐᓂᖁᓪᓗᒋᑦ. ᑖᓐᓇ 
ᑐᑭᓯᒃᑲᓐᓂᕆᐊᕐᓂᐊᖅᐸᕋ ᐊᒻᒪᓗ ᓇᓗᓇᐃᓪᓗᒍ 
ᐃᓕᔅᓯᓐᓄᑦ ᒪᓕᒐᒃᓴᓂᒃ ᐊᓯᔾᔨᖅᓯᒋᐊᖅᑐᖃᖅᐸᑦ-
ᒋᐊᖃᕈᑦᑕ ᑕᐃᒪᓐᓇᐅᓛᖅᑐᒍᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒪ’ᓇ ᒥᓂᔅᑕ ᐊᕿᐊᕈᖅ.  
 
>>ᐃᒡᓚᖅᑐᑦ 
  
ᐅᖃᐅᕼᐃᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ 
ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 
 
ᐊᐱᖅᑯᑦ 713 - 5(2): ᐹᕕᓐᓛᒃᑯᑦ ᑐᓪᓕᐊᓂᒃ 

ᐱᓕᕆᔪᒪᓂᕐᒧᑦ ᑐᒃᓯᕋᐊᑎᖓᑦ (ᖃᒪᓂᖅ) 
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
(ᑐᓵᔨᒃᑰᓕᖅᑐᖅ) ᐅᓇ ᐊᐱᖅᑯᑎᒋᓂᐊᖅᑕᕋ 
ᓯᕗᓕᖅᑎᒧᑦ.  
 
ᓄᓇᕗᒻᒥ ᐊᒻᒪᓗ ᐅᖃᖅᑲᐅᒐᒪ ᐅᐊᑦᑎᐊᖅ ᑖᒃᑯᐊ 
ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓄᓘᔮᑉ 
ᑐᒡᓕᐊᓂ ᐱᓕᐊᖓᓂᒃ ᒫᓐᓇ ᓈᓚᒍᑎᖃᕐᒪᑦ. ᐊᒻᒪ 
ᓇᓗᓇᐃᖅᓯᒃᑲᓐᓂᕈᒪᕗᖓ ᐃᑲᔪᖅᓱᓪᓚᕆᒃᑲᒃᑭᑦ 
ᑕᐃᒃᑯᐊ ᒥᑦᑎᒪᑕᓕᖕᒥ ᑭᒡᒐᖅᑐᐃᔩᑦ 
ᓴᖅᑭᑦᑎᖃᑦᑕᕐᒪᑕ ᓄᓇᑦᑕ ᐃᓱᒫᓘᑎᒋᔭᖕᓂᒃ 
ᑖᒃᑯᓄᖓ ᐊᕙᑎᓕᕆᔨᒃᑯᓐᓄᑦ. 
 
ᑖᓐᓇ ᓯᕗᓪᓕᖅ ᓯᕗᓕᖅᑎᒧᑦ ᐊᐱᖅᑯᑎᒐ 
ᐃᒪᐃᓕᖓᔪᖅ: ᓇᓗᓇᐃᖅᓯᔪᓐᓇᖅᐹ ᖃᔅᓯᓂᒃ 
ᑎᑎᖅᑲᓂᒃ ᐊᐅᓪᓚᖅᑎᑦᑎᖃᑦᑕᕐᒪᖔᑦ ᑲᓇᑕᐅᑉ 
ᒥᓂᔅᑕᖏᓐᓄᑦ ᐱᔾᔪᑎᒋᓪᓗᒍ ᑐᒡᓕᐊᓂᒃ ᓴᓇᔭᐅᔪᖅ 
ᓄᓘᔮᖕᓂ, ᐊᒻᒪᓗ ᓇᓗᓇᐃᖅᓯᔪᓐᓇᖅᐹ 
ᖃᓄᐃᑦᑐᓂᒃ ᐊᑐᓕᖁᔭᓕᐅᖅᓯᒪᖕᒪᖔᑦ ᑲᓇᑕᐅᑉ  

ᒐᕙᒪᒃᑯᖏᓐᓂ ᐱᔾᔪᑎᒋᓪᓗᒍ ᑖᔅᓱᒪ ᑐᒃᓯᕋᐅᑕᐅᑉ 
ᐊᖏᖅᑕᐅᓂᐊᕐᓂᖓᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓕᐅᖅᑎᐅᔪᖅ ᓄᓇᕗᑦᒥ, 
ᕼᐃᕗᓕᐅᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅᑖ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᓐᓇ ᓄᓘᔮᖕᓂ ᑐᒡᓕᐊᓂᒃ 
ᑐᒃᓯᕌᕆᔭᐅᔪᖅ ᒫᓐᓇ ᓈᓚᒍᑕᐅᖕᒪᑦ ᐊᒻᒪᓗ 
ᒐᕙᒪᐃᑦ ᑭᒡᒐᖅᑐᖅᖢᒋᑦ ᒐᕙᒪᐅᓪᓗᑕᓗ ᓄᓇᕗᑦ 
ᐊᑐᓕᖅᑎᑕᐅᓯᖕ̀ᒪᑦ ᑕᐃᒃᑯᐊ ᐃᒻᒥᒃᑰᖅᑐᑦ 
ᑎᒥᙳᖅᑎᑕᐅᓯᒪᔪᑦ ᐃᒻᒥᒃᑰᓪᓗᑎᒃ 
ᓈᓚᖕᓂᖃᖃᑦᑕᓪᓗᑎᒃ. ᓇᐅᒃᑯᑐᐃᓐᓇᖅ  
ᐃᓚᐅᙱᑦᑐᒍᑦ ᖃᓄᑐᐃᓐᓇᖅ ᐃᓱᒪᓕᐅᖅᐸᑕ 
ᑖᒃᑯᐊ ᒪᓕᑐᐃᓐᓇᕐᓂᐊᖅᑕᕗᑦ ᐱᔾᔪᑎᒋᓪᓗᒍ 
ᓄᓘᔮᖕᓂ ᑐᒡᓕᐊᓂᒃ ᓴᓇᓂᕆᔭᐅᔪᒪᔪᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᖁᔭᓐᓇᒦᒡᓗ 
ᑭᐅᙳᐊᑕᔅᓯᓐᓇᕐᒪᖔᓯ. (ᑐᓵᔨᒃᑰᓕᖅᑐᖅ) ᐅᖃᖅᑏ, 
ᑖᓐᓇ ᖃᐅᔨᒪᓂᐊᕐᒪᑦ ᓯᕗᓕᖅᑎ ᓄᓇᕗᑦ ᒐᕙᒪᒃᑯᑦ 
ᑭᖑᓪᓕᖅᐹᖅᓯᐅᑎᓂᒃ ᑎᑎᕋᖅᓯᒪᔪᓂᒃ 
ᑐᓐᓂᖅᑯᑎᖃᓚᐅᖅᑐᑦ ᓄᓇᕘᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓄᑦ ᓯᑏᕝᕙ 24, 2019-ᖑᑎᓪᓗᒍ. 
ᑕᐃᒃᑯᐊ ᐅᓪᓗᒥ ᓈᓚᒃᑐᑦ ᓄᕈᐊᖅᑎᒃᑲ 
ᑐᓴᕐᓂᐊᕐᒪᑕ ᓯᕗᓕᖅᑎ ᖃᓄᐃᑦᑐᓂᒃ 
ᐃᓱᒫᓘᑎᒋᔭᕐᒥᓂᒃ ᓴᖅᑭᑦᑎᓯᒪᕙᑦ ᓄᓇᕗᑦ 
ᒐᕙᒪᒃᑯᖏᓐᓃᙶᖅᑐᓂᒃ ᐱᔾᔪᑎᒋᓪᓗᒍ ᓅᓘᔮᖕᓂ 
ᑐᒡᓕᐊᓂᒃ ᐱᓕᕆᐊᖑᔪᒪᔪᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᓵᓐᓃᙱᒻᒪᑦ ᑕᐃᒃᑯᐊ 
ᐃᓱᒫᓘᑎᒋᔭᐅᔪᑦ ᑭᓯᐊᓂ 7-ᖑᓚᐅᖅᑐᑦ ᑕᐃᒃᑯᐊ 
ᓇᓗᓇᐃᓚᐅᖅᑕᒃᑲ ᐃᓚᖓᑦ ᐋᖅᑭᒃᓯᒪᓕᖅᖢᓂ 
ᐊᒻᒪᓗ ᓄᓘᔮᑦ ᐃᖅᑲᓇᐃᔭᖃᑎᒋᔭᕗᑦ ᑕᐃᓐᓇ 
ᐊᑕᐅᓯᖅ ᐱᔭᕇᖅᓯᒪᙱᑦᑐᖅ ᐱᔾᔪᑎᒋᓪᓗᒍ. 
ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᕐᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᖃᒪᓂᖅ. 
 
ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 
ᓯᕗᓕᖅᑎ ᖁᔭᓐᓇᒦᖅᖢᒍ ᑭᐅᖕᒪᑦ. ᑖᓐᓇ 
ᓯᕗᓕᖅᑎ ᖃᐅᔨᒪᓂᐊᕐᒪᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦᑕ ᑲᑎᒪᔨᖏᑦ ᐃᓘᓐᓇᖏᑦ 
ᐱᓇᓱᐊᕈᓯᐅᓚᐅᖅᑐᒥᒃ ᓂᕈᐊᓚᐅᖅᑐᑦ  
ᐃᑲᔪᖅᓱᐃᙱᓐᓂᕋᖅᖢᑎᒃ ᓄᓘᔮᖕᓂ ᑐᒡᓕᐊᓂᒃ 
ᑐᒃᓯᕌᕆᔭᖓᓐᓂᒃ. ᓯᕗᓕᖅᑎᖃᐃ ᓄᓇᕗᑦ 
ᒐᕙᒪᒃᑯᑦ ᐃᑲᔪᖅᓱᙱᓐᓂᖏᓐᓄᑦ 
ᓇᓗᓇᐃᖅᓯᔪᓐᓇᖅᐸ ᓄᓘᔮᖕᓂ ᑐᒡᓕᐊᓂᒃ 
ᑐᒃᓯᕌᕆᔭᐅᔪᓄᑦ, ᒥᑦᑎᒪᑕᓕᖕᒥᐅᑕᐃᑦ ᕼᐊᒻᓚᒃᑯᑦ, 
ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᖏᑦ, ᐊᒻᒪᓗ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒧᓯᒃᐸᑕ 
ᐊᑭᕋᖅᑐᕐᓂᕐᒥᓂᒃ ᑐᒃᓯᕌᕆᔭᐅᔪᒥᒃ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑲᐅᒐᒪᐃᓛᒃ ᑕᐃᒃᑯᐊ 
ᑎᒥᙳᖅᑎᑕᐅᔪᑦ ᐱᕙᓪᓕᐊᔾᔪᓯᖏᑦ ᐃᒻᒥᒃᑰᖅᖢᑎᒃ 
ᐱᓕᕆᖃᑦᑕᕐᒪᑕ, ᖃᐅᔨᓴᐃᖃᑦᑕᖅᖢᑎᒡᓗ 
ᐱᓕᕆᐊᕆᔭᐅᔪᒪᔪᓕᒫᓂᒃ. ᒪᑯᐊᓗ ᐅᓗᕆᐊᓇᖅᑐᑦ 
ᐊᕙᑎᒧᓪᓘᓐᓃᑦ ᓱᕈᕈᑕᐅᔪᓐᓇᖅᑐᑦ 
ᓂᕐᔪᑎᓄᓪᓘᓐᓃᑦ ᐃᒻᒥᒃᑰᕐᓗᑎᑦ 
ᐃᓱᒪᓕᐅᖃᑦᑕᕐᓂᐊᕐᒪᑕ. ᐊᐱᖅᓱᖃᑦᑕᖅᑐᑦ 
ᑕᐃᒃᑯᓂᖓ ᑐᒃᓯᕋᐅᓯᐅᖅᑐᓂᒃ ᓇᐅᒃᑯᑐᐃᓐᓇᖅ 
ᑕᒪᓐᓇ ᐱᓕᕆᐊᖑᑎᓪᓗᒍ ᒪᐅᖓᑐᐃᓐᓇᖅ 
ᓂᓪᓕᔾᔮᙱᑦᑐᖓ ᐱᓕᕆᐊᒥᓂᒃ 
ᐱᓕᕆᐊᖃᖅᑎᓪᓗᒋᑦ.  

ᑕᐃᒃᑯᐊ ᐃᑲᔪᖅᓱᕐᓂᐊᙱᑕᒃᑲ ᓇᓕᐊᑐᐃᓐᓇᖅ 
ᐊᒻᒪᓗ ᐊᑐᓕᖁᔭᓕᐅᕋᔭᖅᖢᑎᒃ ᑲᓇᑕᐅᑉ 
ᒐᕙᒪᒃᑯᖏᓐᓄᑦ. ᑕᐃᓐᓇᓕ ᑲᓇᑕᐅᑉ ᒐᕙᒪᒃᑯᖏᑦ 
ᐃᒻᒥᒃᑰᖅᖢᓂ ᐊᖏᖅᓯᓲᖑᕗᖅ 
ᐋᒃᑳᖅᓯᓲᖑᕗᕐᓘᓐᓃᑦ, ᑕᐃᒪᓐᓇ ᐱᕙᓪᓕᐊᔾᔪᓰᑦ. 
ᐄ’, ᐊᑐᓕᖁᔭᓕᐅᕐᓂᐊᖅᑐᑦ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᑕᐃᒃᑯᐊ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᙳᖅ. 
 
ᐊᐱᖅᑯᑦ 714 - 5(2): ᒪᒃᑯᒃᑐᑦ ᑎᒥᒥᒍᑦ 

ᐊᔪᕈᑎᓖᑦ (ᕿᓐᖑᖅ) 
 
ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 
ᐊᐱᖅᑯᑎᖃᕈᒪᕗᖓ ᐃᓄᓕᕆᔨᒃᑯᑦ ᒥᓂᔅᑕᑖ 
ᐃᓇᖏᖅᓯᒪᔨᒋᔮᓄᑦ.  
 
ᐅᖃᖅᑎᑦᓯᔩ, ᐃᓅᕼᐅᒃᑐᑦ ᓄᓇᕗᒋᔭᑉᑎᒻᓂ 
ᐊᒃᕼᐅᕈᕐᓂᖃᖅᑯᑦ ᐃᓅᕼᐃᖏᑦ 
ᓈᒻᒪᙱᑦᑑᑎᓪᓗᒋᑦ. ᐃᓕᖅᑯᓯᑦᓴᕐᓗᒃᑐᑦ. ᑖᑉᑯᐊᓪᓗ 
ᐃᓕᖅᑯᕼᐃᑦᓴᕐᓗᒃᑲᓗᐊᖅᑎᓪᓗᒋᑦ 
ᐃᓕᓐᓂᐊᕆᐊᖃᖅᐳᑦ ᐊᓪᕌᒍᑕᒫᑦ, ᐃᓕᓐᓂᐊᕐᓂᖏᑦ 
ᓄᖑᓚᐃᑦᑑᖕᒪᑕ. ᑕᐃᑲᓂ ᑭᓪᕙᖅᑐᖅᑕᒻᓂ 
ᐃᓅᕼᐅᒃᑐᖃᖅᑯᖅ ᐃᓕᓐᓂᐊᖅᕼᐃᒪᔪᕕᓂᕐᓂᒃ 
ᕼᐅᓕ ᐃᓕᓐᓂᐊᖅᑖᙱᔾᔪᑎᒃ ᐅᑭᐅᖏᑦ 
ᓈᒻᒪᒃᕼᐃᖕᒪᑕ ᓄᖅᑲᕆᐊᖃᓕᖅᕼᐃᒪᕗᑦ.  
 
ᒥᓂᔅᑕ ᐃᖏᐊᖅᕼᐃᒪᔪᖅ ᑐᒃᕼᐃᑎᑦᑎᔪᓐᓇᖅᐸ 
ᑕᐃᑉᑯᐊ ᐃᓕᖅᑯᕼᐃᑦᓯᐊᕐᓗᒃᑐᑦ ᒥᒃᕼᐋᓄᑦ 
ᖃᓄᐃᑦᑐᒥᒃ ᐃᓕᓐᓂᐊᕈᑎᒃᓴᖃᖅᐸ 
ᐊᑐᒐᒃᕼᐊᖅᑕᖃᖅᐸᑦ ᓄᓇᒋᔭᑉᑎᒻᓂ? ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᒥᓂᔅᑕᐅᓚᐅᑲᒃᑐᖅ ᐃᓄᓕᕆᔨᒃᑯᓐᓄᑦ, 
ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ. ᑖᒃᑯᐊ ᐃᓄᓕᕆᔨᒃᑯᑦ  

ᐱᓕᕆᖃᑎᖃᖃᑦᑕᕐᒪᑕ ᒐᕙᒪᑐᖃᒃᑯᓐᓂᑦ ᑕᒫᓂᓗ 
ᐊᖏᕈᑎᖃᖅᓱᑎᒃ ᑖᒃᑯᓂᖓ ᑮᓇᐅᔭᓂᒃ 
ᐊᑐᐃᓐᓇᖃᖅᑎᑦᑎᓪᓗᑎᒃ ᐅᖃᐅᓯᕆᔭᕋ ᑖᓐᓇ 
ᐱᖃᑕᐅᒋᑦᓯᓚᓯᒪᔪᖅ, ᖃᓪᓗᓈᑎᑐᑦ 
ᐃᖅᑲᓇᐃᔮᖅᑎᑖᖁᓪᓗᒋᑦ ᐊᖏᕈᑎ. ᑖᒃᑯᐊ 
ᐊᑐᖅᓱᓂᔾᔪᒃ ᒫᓂ ᐊᑐᐃᓐᓇᖃᕐᒪᑕ $2 ᒥᓕᐊᓐ 
ᑮᓇᐅᔭᓂᒃ ᑕᒪᒃᑯᓂᖓ ᐃᖅᑲᓇᐃᔭᕐᓂᕐᒧᑦ 
ᐃᓕᓴᐅᑎᐅᒍᓐᓇᖅᑐᑦ ᐊᒻᒪᓗ ᓄᓇᓕᓐᓄᑦ 
ᑐᔅᓯᕋᐅᑎᐅᔪᓐᓇᖅᑐᑦ ᑕᒪᒃᑯᐊ ᑎᒥᖏᓐᓂᒃ 
ᐊᔪᕈᑎᖃᖅᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᕼᐃᕗᓪᓕᖅᐹᕐᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᕿᙳᖅ. 
 
ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ 
ᑭᐅᕐᓚᖅᑰᖅᑕᕋᓗᐊᖓ ᕼᐃᕗᓪᓕᖅᐹᖅ 
ᐃᓚᒋᐊᕈᑎᒋᔭᕋ. ᑐᑭᕼᐃᓐᓇᖅᕼᐃᑦᑎᐊᕐᓂᐊᕐᒪᑦ 
ᖃᑉᓗᓈᑑᕐᓗᒍ ᐅᖃᐅᕼᐃᓂᐊᖅᐸᕋ. 
 
(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᖃᓚᐅᕋᒪ ᓯᕗᐊᒍᑦ 
ᑖᒃᑯᐊ ᒪᒃᑯᒃᑐᐃᑦ ᑎᒥᒃᑯᑦ ᐊᔪᕈᑎᖃᖅᑐᐃᑦ 
ᐊᔭᐅᖅᑐᖅᑕᐅᖃᑦᑕᕐᒪᑕ ᐃᓕᓐᓂᐊᕐᕕᖕᒥ. ᐃᒻᒪᖄ 
ᖃᓄᖅ ᖃᐅᔨᒪᓕᙱᑦᑎᓪᓗᒋᑦ ᓱᓕ, ᓱᓕ 
ᐃᓕᓐᓂᐊᖅᑎᑕᐅᔭᕆᐊᖃᓚᐅᒪᑕ. ᑕᐃᒪ ᐊᒥᓲᒻᒪᑕ 
ᑖᒃᑯᐊ ᒪᒃᑯᒃᑐᐃᑦ ᐊᒻᒪ ᑕᒪᒃᑯᓂᖓ 
ᐊᔪᕈᑎᖃᖅᑐᓂᒃ. 
 
ᒥᓂᔅᑕᓕ ᑕᐃᒪ ᑕᒡᕙᓃᑦᑐᖅ ᐅᖃᕈᓐᓇᖅᐸ 
ᓇᓗᓇᐃᔪᓐᓇᖅᓯᒃᐸᑦ ᑕᒡᕙᓂ ᒪᓕᒐᓕᐅᕐᕕᖕᒥ 
ᐸᕐᓇᐅᑎᖃᖅᓯᒪᕚ ᒪᒃᑯᒃᑐᓄᑦ ᑕᒪᒃᑯᓄᖓ ᑎᒥᒃᑯᑦ 
ᐊᔪᕈᑎᖃᖅᑐᓄᑦ? ᐊᒻᒪᓗ ᐃᒻᒪᖄ 
ᖁᕕᐊᓱᓕᕐᓂᖅᓴᐅᓂᐊᕐᒪᑕ ᑕᒪᒃᑯᐊ ᒪᒃᑯᒃᑐᐃᑦ 
ᐊᒻᒪᓗ ᐃᓅᓯᕐᒥᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒫᓐᓇᐅᔪᖅ 
80-ᐅᖕᒪᑕ ᑖᒃᑯᐊ ᐃᓚᐅᓯᒪᔪᐃᑦ ᐱᔭᒃᓴᒧᑦ 
ᐃᓕᓐᓂᐊᒐᒃᓴᒧᑦ ᐃᓚᐅᓯᒪᔪᐃᑦ ᐊᒡᓕᖅᑮᖑᔪᑦ 
ᑕᒪᒃᑯᓂᖓ ᐃᓕᓐᓂᐊᒐᒃᕼᐊᓄᑦ. ᐅᕙᒍᑦ 
ᐃᑲᔪᖅᑐᐃᖃᑦᑕᖅᕼᐃᒪᒐᑉᑕ ᓄᓇᕗᒻᒥ ᑖᒃᑯᐊ  

ᐊᔪᕈᑎᖃᖅᑐᑦ ᑎᒥᒃᑯᑦ ᒪᑭᓐᓇᓱᒃᑏᑦ 
ᑲᑐᔾᔨᖃᑎᒌᒃᑯᖏᑦ. ᑕᕝᕙ ᑖᒃᑯᐊ ᐱᔭᒃᓴᐅᔪᐃᑦ, 
ᑐᑭᓯᐅᒪᔭᒃᑯᓪᓕ ᓱᓕ ᑕᒪᓐᓇ ᐃᖏᓪᕋᔪᖅ. ᐅᑭᐅᓪᓗ 
ᕼᐃᕗᐊᒍᑦ ᑕᒪᒃᑯᐊ 130-ᖑᓚᐅᕐᒪᑕ ᑕᒪᒃᑯᐊ 
ᐃᓚᐅᔪᕕᓃᑦ. ᑕᐃᒪ ᐃᑲᔪᖅᑐᖅᓯᒪᕙᒃᑲ ᐃᓄᐃᑦ 
ᑕᒪᒃᑯᓂᖓ ᐊᔪᕈᑎᖃᖅᑐᐃᑦ ᑎᒥᒃᑯᑦ ᐅᕝᕙᓘᓐᓃᑦ 
ᐊᒻᒪᓗ ᑖᒃᑯᐊ ᑲᑐᔾᔨᖃᑎᒌᒃᑯᑦ 
ᐃᑲᔪᖅᑐᖅᓯᒪᖃᑦᑕᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᖁᕐᓗᖅᑑᕐᒧᑦ, ᒪᓕᒐᓕᐅᖅᑎ ᖃᒥᙳᐊᖅ. 
 
ᐊᐱᖅᑯᑦ 715 - 5(2): ᐆᒪᔪᓕᕆᓂᖅ 

(ᖃᒥᓐᖑᐊᖅ) 
ᖃᒥᙳᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) 
ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ 
ᖁᕐᓗᖅᑑᕐᒥᐅᓪᓗ.  
 
ᐅᖃᖅᑏ, ᐊᐱᖅᑯᑎᖃᕈᒪᓂᐊᖅᑐᖓ ᑖᓐᓇ 
ᒥᓂᔅᑕᐅᔪᒧᑦ ᐊᕙᑎᓕᕆᔨᒃᑯᓐᓄᑦ.  
 
ᐅᖃᖅᑏ, ᑕᐃᒪ ᕿᒥᕐᕈᔭᐅᔪᖅ ᑖᓐᓇ ᕿᑎᕐᒥᐅᑦ 
ᑐᒃᑐᖁᑎᖏᓐᓄᑦ.  
ᑕᐃᒪ ᑖᓐᓇ ᐃᖢᐃᓪᓕᐅᕈᑕᐅᔪᖅ ᐅᖃᐅᓯᐅᔪᖅ 
ᐃᑉᐸᒃᓵᓂ ᑕᐃᒪ ᑖᒃᑯᐊ ᐃᑲᔪᖅᑐᕐᓂᒃᑲ ᑕᒪᒃᑯᐊ 
ᐃᒻᒪᖄ ᐊᒪᕈᓐᓄᓗ, ᐊᒻᒪᓗ ᑐᒃᑐᐃᑦ ᐊᒥᓲᓂᖏᑦ. 
ᑭᓯᐊᓂᑦᑕᐅᖅ ᑖᒃᑯᐊ ᐊᐱᖅᑯᑎᒃᑲ, ᓱᒻᒪᓪᓕ ᑖᒃᑯᐊ 
ᒐᕙᒪᒃᑯᑦ ᐊᒻᒪᓗ ᐊᕕᑦᑐᖅᓯᒪᔪᒃ ᐊᒪᕈᐃᓄᓪᓗ 
ᑕᒪᒃᑯᐊ ᖃᐅᔨᓴᖅᑕᐅᖃᑦᑕᕐᓂᖏᑦ ᐊᒻᒪᓗ ᑖᒃᑯᐊ 
ᓄᓇᑦᓯᐊᕐᒥ ᒐᕙᒪᒃᑯᑦ 
ᐊᑭᓕᖅᓱᖅᑕᐅᖃᑦᑕᖅᓯᒪᓪᓗᑎᐅᖕᒪᑕ.  
 
ᑕᐃᒪ ᑭᐅᔪᖅ ᐊᐱᖅᑯᑎᒐᓄᑦ ᐅᖃᖅᓯᒪᔪᖅ ᒥᓂᔅᑕ 
ᖃᓄᖅ ᑭᐅᓂᖅ ᖃᓄᖅ ᐊᔪᕐᒪᒍ, ᐅᖃᕐᓂᐊᖅᐳᖓ 
ᖃᓄᖅ ᓄᓇᕗᑦ ᒐᕙᒪᒃᑯᑦ ᖃᓄᐃᑦᑐᒥᒃ 
ᓴᖅᑮᑎᑦᑎᒪᖕᒪᑕ ᑕᒪᒃᑯᓂᖓ. ᑕᐃᒪ 
ᑐᑭᓯᒍᒪᒐᓗᐊᖅᑐᖓ ᐃᒫᒃ ᐊᐱᕆᓂᐊᖅᐸᕋ, 
ᐅᕘᓇᕙᓪᓗᖅ. ᐃᒻᒪ ᐅᖃᕈᓐᓇᖅᐹ ᑖᓐᓇ ᑖᒃᑯᐊ 
ᐊᑭᑦᑐᕆᐊᕈᓐᓇᖅᐸᐅᒃ ᑖᒃᑯᐊ ᐅᕝᕙᓘᓐᓃᑦ ᑖᒃᑯᐊ 
ᐊᑭᓕᖅᓱᖅᑕᐅᖃᑦᑕᖅᑐᑦ ᓄᓇᑦᓯᐊᑉ 
ᒐᕙᒪᒃᑯᖏᓐᓂᒃ ᒫᓐᓇ ᑮᓇᐅᔭᑦ ᐊᑐᖅᑕᐅᓯᒪᒻᒪᑦ? 
ᖁᔭᓐᓇᒦᒃ, ᐅᖃᖅᑏ. 

 
ᐅᖃᖅᑎ: ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ 
ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᒫᓐᓇᐅᔪᖅ ᑖᓐᓇ ᒫᓐᓇ 
ᐅᖃᕈᓐᓇᙱᒻᒪᑦ. ᖃᐅᔨᒋᐊᕈᓐᓇᖅᑕᕋᓗᐊᕋ. 
ᑭᓯᐊᓂᓕ ᐃᒪᖄ ᓄᓇᑦᓯᐊᖅ ᐊᑭᖏᓐᓂᒃ ᐊᔾᔨᑦᑐᓂ 
ᓴᖅᑭᑦᑎᑐᒪᙱᑦᑐᖓ ᑭᓯᐊᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᕐᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖃᒥᙳᐊᖅ. 
 
ᖃᒥᙳᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) 
ᓱᒻᒪᓪᓕ ᑖᒃᑯᐊ ᐅᖃᕈᓐᓇᙱᑉᐸᑦ ᑕᒪᑐᒧᖓ 
ᐊᐱᖅᑯᑎᒋᔭᓐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᐃᒪ ᐊᕐᕌᓂ ᑖᒃᑯᐊ 
ᐱᔭᒃᓴᕆᔭᐅᓚᐅᖅᑐᑦ ᕿᑎᕐᒥᐅᓂ 
ᐱᒋᐊᖅᑎᓚᐅᕋᑦᑎᒍᑦ ᑕᒪᓐᓇ 
ᐃᑲᔪᖅᑐᕋᖃᑕᐅᓚᐅᕋᒃᑯ ᑕᒪᓐᓇ ᐊᒪᕈᕐᓄᑦ 
ᐊᑭᖏᓐᓄᑦ ᑕᕝᕙᓂ ᐅᑭᐅᕐᒥ ᓄᓇᕗᓕᒫᒥ ᑕᒡᕘᓇ 
ᑕᐅᑐᒃᓯᒪᓂᐊᑐᐃᓐᓇᖅᑕᕗᑦ.  
 
ᖃᓄᐃᙱᖃᑦᑕᕐᒪᖔᑦ ᓄᓇᕗᒻᒥᐅᓗᒃᑖᓄᑦ. ᑕᐃᒪ 
ᐱᔾᔪᑎᒋᓪᓗᒍ ᒫᓐᓇ ᐅᖃᕐᓂᖅ ᓲᕐᓗ 
ᐊᑭᑦᑐᕆᐊᕈᑖᓂᓪᓘᓐᓃᑦ ᐊᒻᒪᓗ ᑕᒪᒃᑯᐊ ᐊᒻᒪᓗ 
ᓄᓇᑦᓯᐊᒃᑯᑦ ᐊᑐᖅᓯᒪᒻᒪᒍ ᓂᕈᐊᖅᓯᒪᒻᒪᑕ ᑕᐃᒪ 
ᐄ’ ᐊᑭᓕᖅᑐᐃᔪᒪᒻᒪᑕ ᑖᒃᑯᓂᖓᑦᓴᐃᓐᓇᕐᒧᑦ. ᑖᓐᓇ 
ᑕᑯᓗᒃᑖᕐᓗᒍ ᑕᒡᕙ ᑕᐃᒪ ᐃᓚᖏᑦ ᐃᓗᓕᖃᐅᖅᑐᑦ 
ᑭᓯᐊᓂ ᑭᒡᓕᖃᖅᖢᓂ ᐊᑕᐅᓯᕐᒧᑦ ᓲᕐᓗ ᕼᐅᖅᐸᓂᒃ 
ᐊᖑᓇᓱᒃᑯᕕᑦ ᐊᒻᒪᓗ ᖃᓄᐃᑦᑐᓂᒃ ᐄ’ 
ᐊᑭᓕᒐᒃᓴᖃᖅᑐᖅ. ᓲᕐᓗ ᐊᒪᕈᕐᒥ ᓄᓇᑦᓯᐊᕐᒥᓘᓐᓃᑦ 
ᐊᒪᕈᕈᕕᑦ, ᐄ’ ᑮᓇᐅᔭᖅᑖᒃᑲᓐᓂᕈᓐᓇᖅᑐᑎᑦ 
ᖄᖓᒍᑦ. ᐊᔾᔨᒌᙱᑦᒻᒪᑕ ᑕᒪᒃᑯᐊ ᐊᑭᖏᑦ.  
 
ᒫᓐᓇ ᐱᒋᐊᓕᕼᐋᕋᑉᑎᒍᑦ ᑖᓐᓇ ᐊᒪᕈᕐᓂᕐᒧᑦ  

ᓄᓇᕗᒥᐅᓗᒃᑖᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᕐᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᖃᒥᙳᐊᖅ. 
 
ᖃᒥᙳᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) 
ᐅᖃᖅᑏ, ᑕᐃᒪ ᑖᓐᓇ ᐃᖢᐃᑦᑐᑦ ᑐᒃᑐᓕᖕᒧᑦᑕᐅᖅ 
ᐊᐅᓚᑕᐅᓂᖏᑦ ᐃᖢᖅᑎᒋᔭᑦ 
ᐃᓗᐃᓪᓕᐅᕈᑕᐅᓯᒪᔪᑦ ᑖᓐᓇ ᑖᒃᑯᐊ ᐱᓕᕆᕝᕖᑦ 
ᖁᕐᓗᖅᑑᕐᒥᐅᑕᐅᔪᑦ ᐆᒪᔪᓕᕆᔨᒃᑯᖏᓐᓂᒃ 
ᐱᓕᕆᖃᑎᖃᖅᓯᒪᒻᒪᑕ ᓄᓇᕗᑦ ᒐᕙᒪᒃᑯᓪᓗ  
ᓄᓇᑦᓯᐊᕐᓗ ᐊᒻᒪᓗ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᖏᑕ ᑲᑎᒪᔨᖏᑦ 
ᐸᕐᓇᐅᑎᖏᓐᓄᑦ. 
 
ᐅᖃᖅᑏ, ᑕᐃᒪ ᑐᑭᓯᐅᒪᒐᒪᓕ ᓄᓇᕗᑦ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᑎᒪᓂᖃᕈᒫᕐᒪᑕ 
ᑕᐃᑲᓂ ᖁᕐᓗᖅᑑᕐᒥ ᑕᖅᑮᑦ ᖃᐃᔪᒥᒃ. ᒥᓂᔅᑕᓕ 
ᓇᓗᓇᐃᖅᓯᑦᑎᑦᑎᔪᓐᓇᖅᐹ ᖃᓄᕆᑦᑐᓂᒃ 
ᑲᑎᒪᔾᔪᑎᒃᓴᖃᕋᔭᖅᐸ ᑖᒃᑯᐊ ᐃᓚᔭᐅᓯᒪᓗᒋᑦ 
ᕿᑎᕐᒥᐅᑦ ᑐᒃᑐᖁᑎᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᐃᒪ ᖃᐅᔨᒪᙱᑦᑐᖓ 
ᑲᑎᒪᔾᔪᑎᒃᓴᖃᕐᒪᖔᖅ ᕼᐅᓕ. ᑖᓐᓇ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐄ’ 
ᑲᑎᒪᑎᑦᑎᕕᔾᔪᐊᕐᓂᐊᕐᒪᑕ ᑭᓯᐊᓂ 
ᓴᖅᑮᑎᑦᑎᔪᒫᖅᑐᖓ ᑕᒪᒃᑯᓂᖓ ᑭᐅᔾᔪᑕᐅᔪᒥᓪᓗ. 
ᑭᓯᐊᓂ ᒫᓐᓇᐅᔪᖅ ᖁᕐᓗᖅᑑᕐᒥᐅᑦ ᐃᒻᒪᖄ 
ᑲᑎᒪᓂᖃᖅᓯᒪᔪᐃᑦ ᑕᒪᒃᑯᓂᖓ ᑖᒃᑯᐊ 
ᑐᒃᑐᓕᕆᓂᕐᒧᑦ ᒫᓐᓇᐅᔪᖅ ᐊᒻᒪᓗ 
ᐱᓕᕆᖃᑎᒋᓂᐊᕐᒥᔭᕗᑦ ᑖᒃᑯᐊ ᖁᕐᓗᖅᑑᖅ 
ᐃᔅᓯᐅᒃᑯᖏᑦ ᐊᒻᒪᓗ ᑖᒃᑯᐊ 
ᑐᓴᐅᒪᑎᑦᑎᖃᑦᑕᕐᓂᐊᖅᑕᕗᑦ ᑕᒪᒃᑯᐊ 
ᐸᕐᓇᐅᑎᒋᔭᐅᔪᑦ ᑐᒃᑐᓕᕆᓂᕐᒧᑦ ᑕᐃᑲᙵᑦ 
ᑕᐅᕙᙵᑦ ᕿᖓᐅᑦ ᑐᒃᑐᖁᑎᖏᓐᓄᓪᓘᓐᓃᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐸᖕᓂᖅᑑᕐᒧᑦ, ᒪᓕᒐᓕᐅᖅᑎ ᓇᑲᓱᒃ. 

 
ᐊᐱᖅᑯᑦ 716 - 5(2): ᐅᖃᐅᓯᓕᕆᓂᐅᑉ 

ᖃᓄᐃᓕᖓᓕᕐᓂᖓ ᓄᓇᕘᒥ (ᓇᑲᓱᒃ) 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ. 
(ᑐᓵᔨᑎᒎᓕᖅᑐᖅ) ᐋᑕᒻ ᐊᒻᒪ ᕼᐃᓗᕆ 
ᐃᕐᓂᖅᑖᓵᕋᑉᓯᒃ ᖁᕕᐊᓲᑎᒋᕙᔅᓯᒃ. 
(ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᖅᐹᒥᒃ 
ᐅᖃᕈᒪᓕᕐᒥᒐᒃᑯ.  
 
ᐅᓐᓄᓴ ᐊᐱᖅᑯᑎᒋᓂᐊᖅᑕᕋ ᐃᓕᖅᑯᓯᓕᕆᓂᕐᒧᑦ 
ᒥᓂᔅᑕᐅᔪᖅ. 
 
ᐱᓇᓱᐊᕈᓯᐅᓚᐅᖅᑐᒥᒃ ᐅᖃᐅᓯᖃᓚᐅᕐᖓᑦ 
ᐅᖃᐅᓯᓕᕆᓂᖅ, ᐃᓛᒃ ᐃᓄᒃᑐᑦ ᐅᖃᐅᓯᐅᔪᖅ. 
ᖃᐅᔨᓴᖅᑕᐅᓂᐅᓯᒪᔪᖅ ᑖᓐᓇ ᑲᓇᑕᒥ ᐊᑎᖃᖅᑐᖅ 
ᐱᕙᓪᓕᐊᓂᖓ ᐅᖃᐅᓯᑉ ᖃᓄᐃᓕᖓᓕᕐᓂᖓ 
ᓄᓇᕗᒻᒥ. ᖃᐅᔨᓴᖅᑕᐅᓂᐅᓯᒪᔪᖃᐃᖅ ᓄᓇᕘᒧᑦ 
2001-ᒥ 2016-ᒧᑦ. ᑖᓐᓇ ᐊᐱᖅᑯᑎᒋᔪᒪᓕᕐᒥᒐᒃᑯ 
ᐃᓗᐊᓃᖃᓯᐅᑎᔪᖅ ᑖᔅᓱᒪᐅᑉ ᖃᐅᔨᓴᕐᓂᐅᓯᒪᔪᑉ 
ᐅᖃᖅᓯᒪᒻᒪᑕ ᑕᐃᑲᓂ ᐅᖃᐅᓯᕆᓚᐅᕐᖓᒍᓗ 
ᒥᓂᔅᑕᐅᑉ 2001-ᖑᑎᓪᓗᒍ ᐃᓄᒃᑐᑦ ᐅᖃᐅᓯᖅ 
ᖁᕝᕙᓯᒃᑲᓂᖅᓯᒪᒋᐊᖓᓂᒃ ᓇᓗᓇᐃᖅᓯᓚᐅᕐᖓᑦ 
ᑭᓯᐊᓂ ᑖᒃᑯᐊ ᐃᓗᐊᓃᑦᑐᑦ ᕿᒥᕐᕈᐊᖅᑐᒋᑦ 
ᐃᓚᖓᓂᒃ ᐃᓄᒃᑐᑦ ᐅᖃᐅᓯᖅ ᐊᑐᖅᑕᐅᖅ ᖃᓄᖅ, 
ᐊᑉᐸᔅᓯᕙᓪᓕᖅᓯᒪᖔᕐᓂᖓᓂᒃ ᑕᐃᑲᓂ 
ᐅᓂᒃᑲᐅᓯᐅᔪᒥᒃ. ᓇᓗᓇᐃᖅᓯᒪᒻᒪᑦ 2001-
ᖑᑎᓪᓗᒍ 79 ᐳᓴᓐ ᐃᓄᒃᑐᑦ ᐅᖃᕈᓐᓇᖅᓯᒪᔪᒥᓃᑦ 
ᖃᐅᔨᓴᖅᑕᐅᓂᖅᑕᖃᖅᑎᓪᓗᒍ. ᐊᕐᕌᒍᑦ 15 
ᐊᓂᒍᕐᖓᑕ 2016-ᖑᓕᖅᑎᓪᓗᒍ 
ᐊᑉᐸᔅᓯᓯᒪᑦᑕᓕᕐᓂᖅᑯᖅ 76.3 ᐳᓴᓐ. 
 
ᑖᓐᓇ ᐃᓚᖓᒍᑦ ᐃᓛᒃ ᐃᓚᖓᒎᑐᐃᓐᓇᖏᑦᑐᖅ 
ᐃᓱᒫᓗᓇᖅᑐᖅ ᑕᒪᓐᓇ ᐅᓂᒃᑳᖑᔪᖅ ᑖᓐᓇ 2001-
ᒥᑦ ᑖᓐᓇ 71 ᐳᓴᓐ ᓄᓇᕘᒥ 
ᐅᖃᕈᓐᓇᕐᓂᕋᖅᑐᒥᓃᑦ ᐊᖏᕐᕋᖓᓂᒃ ᐃᓗᐊᓂ 
ᐃᓕᑦᑐᑎᒃ, ᐊᖏᔪᖅᑳᖏᓐᓄᑦ ᐅᖃᐅᓯᖏᓐᓂᒃ 
ᐅᖃᓲᖑᓂᕋᖅᑐᒥᓃᑦ 71.7 ᐳᓴᖑᑎᓪᓗᒍ. 2016-
ᖑᓕᕐᖓᑦ 65.3 ᐳᓴᓐ 
ᐅᖃᕈᓐᓇᖅᓯᒪᓂᕋᑦᑕᓕᕐᓂᖅᑯᐃᑦ ᐅᖃᐅᓯᖓᓂᒃ 
ᐊᖓᔪᖅᑳᒃᑯᖓᑕ.  
 
ᑖᓐᓇ ᒥᓂᔅᑕ ᓇᓗᓇᐃᖅᓯᒍᓐᓇᐸᖃᐃ 
ᐅᔾᔨᕈᓱᑦᑎᐊᕋᓗᐊᕐᒪᖔᑦ ᑕᒪᔅᓱᒥᖓ ᐅᖃᐅᓯᕐᒥᑦ 
ᐃᓄᒃᑐᑦ ᔭᒐᐃᕙᓪᓕᐊᓂᖓᓂᒃ ᔭᒐᐃᕙᓪᓕᐊᒃ, 
ᖃᓄᖅ ᐅᖃᐅᓯᐅᔪᖅ ᑖᓐᓇ ᔭᒐᑉᐸᓪᓕᐊᓂᖓᓂᒃ  

ᐅᔾᔨᕈᓱᑦᑎᐊᖅᑳ? ᐊᒻᒪᓗ ᖃᓄᖅ 
ᐃᓱᒫᓗᓇᖅᑎᓪᓗᒍ ᖃᓄᖅᑑᕋᓱᐊᖅᑲ ᑕᒪᔅᓱᒥᖓ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒪ̀ᓇ. ᒥᓂᔅᑐ ᐃᓕᖅᑯᕼᐃᓕᕆᓂᕐᒧᓪᓗ 
ᐱᖅᑯᕼᐃᓕᕆᓂᕐᒧᑦ, ᒥᓂᔅᑐ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ 
ᐊᒻᒪᓗ ᓇᑯᕐᒦᒃ ᐸᓐᓂᖅᑑᖅ ᒪᓕᒐᓕᐅᖅᑎᖓ 
ᐊᐱᖅᑯᑎᖓᓄᑦ ᐅᖃᐅᓯᓕᕆᓂᕐᒧᑦ. ᑖᓐᓇ 
ᓴᖅᑭᑕᐅᓚᐅᖅᑐᖅ ᑖᓐᓇ ᑭᓪᓕᓯᓂᐊᖅᑎᕐᔪᐊᒃᑯᑦ  
ᑲᓇᑕᒥ ᐱᓕᕆᖃᑎᒋᑦᓱᑎᒍ ᐅᓂᒃᑳᓕᐊᖅ 
ᐊᑯᓂᑲᓪᓚᒃ ᑖᒃᑯᐊ ᕿᒥᕐᕈᐊᓯᒪᒻᒪᑕ ᓄᓇᕗᑦ 
ᐃᓗᐊᓂ ᑕᐃᑲᙵᑦ ᐱᒋᐊᖅᑐᓂ 2001-ᒥᑦ 2016-
ᒧᓄᑦ. ᑕᒪᒃᑯᐊ ᐅᔾᔨᕆᔭᐅᕙᓪᓕᐊᖃᑦᑕᖅᓯᒪᒻᒪᑕ 
ᖃᓄᐃᓕᖓᓂᕆᓯᒪᔭᖓᓂᒃ. ᑕᐃᒪ 
ᑕᐃᒪᐃᓐᓂᑯᖓᓄᑦ ᒐᕙᒪᐅᑦᓱᑕ 
ᐅᖃᐃᓐᓇᖅᓯᒪᕙᓪᓕᐊᒐᓱᐊᖅᓯᒪᕗᒍᑦ. 
 
ᐊᒻᒪᓗ ᐅᖃᐃᓐᓇᖅᓯᒪᒋᕗᖓ ᐊᖏᕐᕋᒥ ᑕᖅᑳᓂ 
ᒐᕙᒪᐅᐃ ᐃᓗᐊᓂᑑᖏᑦᑐᖅ ᑖᓐᓇ 
ᐅᖃᐅᓯᓕᕆᓂᖅ ᐱᓕᕆᐊᕆᔭᐅᒍᓐᓇᕐᒪᑦ, ᐊᖏᕐᕋᒥ 
ᐅᖃᐅᓯᕐᖓᕆᔭᐅᑎᓪᓗᓂ ᑖᓐᓇ 
ᓴᙱᔫᓂᖅᐹᖑᒐᔭᕐᒪᑦ. ᑐᑭᓯᐅᒪᔭᑦᑎᒍᑦ ᐊᒻᒪᓗ 
ᑖᒃᑯᐊ ᐅᓂᒃᑳᓕᐊᕆᔭᐅᓯᒪᔪᑦ ᐊᑑᑎᖃᕐᓂᐊᖅᑐᑦ 
ᐃᒻᒪᖄ ᓲᕐᓗ ᑖᒃᑯᐊ ᐅᖃᕈᓐᓇᖅ, 
ᐅᖃᐅᓯᓕᕆᓂᒃᑯᑦ ᓴᙲᓂᖅᓴᕈᖅᐸᓪᓕᐊᓂᖅᓴᐃᑦ 
ᓲᕐᓗ ᐱᔨᑦᓯᕋᕐᓂᒃᑯᑦ ᐊᒻᒪᓗ ᒐᕙᒪᒃᑯᑎᒍᑦ 
ᖃᓄᐃᓕᐅᕈᑎᔅᓴᓂᑦ 
ᓴᖅᑭᔮᕐᕕᒋᒋᐊᒃᑲᓐᓂᕈᓐᓇᕐᓂᐊᕋᑦᑎᒍ.  
 
ᐅᖃᖅᑏ, ᑖᓐᓇ 
ᑲᔪᓯᕙᓪᓕᐊᖏᓐᓇᕋᓱᐊᕈᑎᒋᒍᒪᕙᕗᑦ 
ᑐᑭᓯᔭᐅᒃᑲᓐᓂᖁᓪᓗᑎᒍ ᓄᓇᕗᒻᒥᐅᓄᑦ ᑖᒃᑯᐊ 
ᓄᓇᓖᑦ ᐃᓚᖏᑦ ᓴᙱᔫᑦᑎᐊᖏᓐᓇᕐᒪᑕ ᓱᓕ 
ᐅᖃᐅᓯᕐᒥᑎᒍᑦ, ᐊᒻᒪᓗ 
ᑕᐃᒪᐃᖏᓐᓇᕐᓂᐊᖁᒐᑦᑎᒍ 
ᐊᒥᓱᖑᖅᐸᓪᓕᐊᑲᓐᓂᖁᑐᐃᓐᓇᖅᑕᕗᑦ ᑕᒪᓐᓇ 
ᐅᖃᕈᓐᓇᖅᑐᑦ ᐊᒻᒪᓗ ᑐᑭᓯᐊᖃᑦᑕᐅᑎᒍᓐᓇᖅᑐᑦ 
ᐅᖃᐅᓯᕐᒥᑎᒍᑦ. ᖁᔭᓇᒦᒃ, ᐅᖃᖅᑏ.  
 

ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᓇᑲᓱᒃ.  
 
ᓇᑲᓱᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᖁᔭᓐᓇᒦᓪᓗ 
ᒥᓂᔅᑕ ᑕᐃᓐᓇ ᐅᖃᐅᓯᕆᒻᒪᒍ 
ᑭᓪᓕᓯᓂᐊᖅᑎᑯᓐᓄᑦ ᖃᐅᔨᓴᖅᑕᐅᓂᐅᓯᒪᔪᖅ 
ᓄᓇᕗᑦ ᒐᕙᒪᒃᑯᓐᓂᑦ ᑖᓐᓇᓗ ᑲᒪᒋᔭᐅᓯᒪᔪᖅ 
ᐅᖃᐅᓯᕗᑦ 2.0 ᑖᓐᓇ ᓴᖅᑭᖅᑕᐅᓚᐅᖅᓯᒪᔪᖅ ᔫᓂ 
2018-ᖑᑎᓪᓗᒍ. ᒥᓂᔅᑕ ᐊᐱᕆᒍᒪᓕᕐᒥᔭᕋ, ᑭᓱᓂ 
ᐃᓗᓕᖏᓐᓂᒃ ᑕᕝᕙᙶᖅᓯᒪᔪᓂᒃ ᐅᖃᐅᓯᕗᑦ 2.0  
ᐸᕐᓈᕆᔭᐅᓯᒪᔪᓂᒃ ᖃᓄᐃᑦᑑᕙᑦ ᑐᓴᕈᒥᓇᖅᓯᒪᔪᑦ 
ᐋᖅᑭᓱᖅᑕᐅᓯᒪᔪᑦ ᑕᕝᕙᙵᑦ. ᒥᓂᔅᑕᖃᐃ 
ᓇᓗᓇᐃᖅᓯᒍᓐᓇᖅᑲ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᒥᓂᔅᑐ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ:ᖁᔭᓐᓇᒦᒃ, 
ᐅᖃᖅᑏ, ᖁᔭᓐᓇᒦᓪᓗ ᐊᐱᕆᒋᐊᒃᑲᓂᕐᒪᑦ. 
ᐅᖃᖅᑏ, ᑖᓐᓇ ᐆᑦᑑᑎᒋᑐᐃᓐᓇᕐᓗᒍ 
ᑲᑎᒪᕕᔾᔪᐊᖅᑎᑦᑎᑲᓐᓂᓚᐅᖅᑐᒍᑦ ᒫᑦᓯᐅᓚᐅᖅᑐᒥᑦ 
ᑕᒫᓂ ᐃᖃᓗᓐᓂᑦ ᐅᖃᐅᓯᓕᕆᓂᕐᒥᑦ 
ᓄᓇᕗᒻᒥᐅᑕᓂᑦ ᐃᓚᐅᑎᑦᑎᓪᓗᑕ ᑖᓐᓇ 
ᐅᖃᐅᓯᕗᑦ 2.0. ᓲᕐᓗ ᐸᕐᓇᐅᑎᐅᒻᒪᑦ 
ᑐᑭᒧᐊᒍᑎᔅᓴᕆᓂᐊᖅᑕᕗᑦ ᐊᕐᕌᒍᐃᑦ ᓯᕗᓂᑦᑎᓐᓂᑦ 
ᐊᒻᒪᓗ ᑖᓐᓇ ᓇᓗᓇᐃᔭᕐᕕᐅᑲᓐᓂᖅᓯᒪᒋᓪᓗᓂ 
ᖃᓄᐃᓕᐅᕈᑎᔅᓴᐅᑲᓂᕐᓂᐊᕐᒪᖔᑦᑕ ᒐᕙᒪᐅᓗᑕ 
ᐊᑐᖅᐸᓪᓕᐊᖃᑦᑕᕈᒪᓂᐊᖅᑕᑎᓐᓂ ᐊᒻᒪᓗ 
ᓄᓇᕗᒻᒥᐅᓄᑦᑕᐅᖅ ᑖᓐᓇ ᐊᑐᖅᑕᐅᒍᓐᓇᓂᐊᕐᒪᑦ.  
ᑖᓐᓇ ᐅᖃᐅᓯᕗᑦ 2.0 ᓯᑕᒪᐃᓕᖓᖅᑲᕐᒪᑕ 
ᑐᕌᒐᕆᔭᖏᑦ ᐃᓕᓐᓂᐊᕈᑎᑦᓴᓕᕆᓂᖅ 
ᐃᖅᑲᓇᐃᔭᕐᕕᐅᑉ ᐃᓗᐊᒍᑦ, ᐊᒻᒪᓗ ᐱᔨᑦᓯᕋᐅᑏᑦ 
ᐊᒻᒪᓗ ᑭᖑᓪᓕᖅᐹᖓ ᐅᖃᐅᓯᓕᕆᓂᖅ 
ᒪᑭᒋᐊᒃᑲᓐᓂᕈᑎᑦᓴᕆᓂᐊᖅᑕᖏᓐᓂᒃ.  
 
ᑖᓐᓇ ᐱᓇᓱᐊᕈᓯᕆᔭᑦᑎᓐᓂᒃ ᐊᐱᖅᓱᓚᐅᕐᒥᒻᒪᑦ 
ᖁᕐᓗᖅᑑᖅ ᒪᓕᒐᓕᐅᖅᑎᖓ ᑕᒪᒃᑯᐊ 
ᐆᑦᑑᑎᒋᓗᒋᑦ ᓄᓇᓖᑦ ᐃᓚᖏᑦ ᐅᖃᐅᓯᕐᒥᓄᑦ 
ᐊᑐᓗᐊᕈᓐᓃᕐᓂᖅᓴᐅᔪᑦ ᑕᒪᓐᓇ 
ᐱᓕᕆᐊᕆᕙᓪᓕᐊᖏᓐᓇᖅᐸᓪᓕᐊᒍᒪᓂᐊᖅᓴᕗᑦ 
ᐱᔾᔪᑎᒋᓪᓗᒍ. ᐊᒻᒪᓗ ᐅᑯᐊ 
ᑐᑭᒧᐊᒍᑎᔅᓴᐅᒐᓗᐊᖅᑎᓪᓗᒋᑦ ᑭᓯᐊᓂ 
ᐊᑐᓕᖅᐸᓪᓕᐊᒍᑎᑦᓴᓂᑦᑕᐅᖅ ᐸᕐᓇᐅᑎᓂᑦᑕᐅᖅ 
ᓴᖅᑮᐸᓪᓕᐊᒍᒪᓂᐊᕆᓪᓗᑕ ᑖᔅᓱᒪ ᓴᓂᕌᒎᓂᐊᖅᑑᑉ 
ᐅᖃᐅᓯᕗᑦ 2.0. ᖁᔭᓐᓇᒦᒃ, ᐅᖃᖅᑏ.  
 



ᐱᖓᑦᓯᖅ, ᓄᕕᐱᕆ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᓇᑲᓱᒃ.  
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓇ ᑕᐃᓐᓇ 
ᖃᐅᔨᓴᖅᑎᐅᓯᒪᔪᖅ ᑭᓪᓕᓯᓂᐊᖅᑎᑯᓐᓄᑦ 
ᒐᕙᒪᒃᑯᓐᓄᑦ ᐃᓛᒃ ᑲᓇᑕᒥ, ᐅᖃᖅᓯᒪᒻᒥᒻᒪᑕ 
ᖃᓄᖅ ᐊᑉᐸᓯᓕᒃᑲᓂᖅᓯᒪᓂᖓᓂᒃ ᐃᓄᒃᑐᑦ 
ᐅᖃᐅᓯᐅᓯᒪᔪᖅ 2001-2011-ᒧᑦ ᑭᓯᐊᓂ ᑖᓐᓇ 
ᓴᖑᓯᒪᔫᔮᕐᒥᒻᒪᑦ ᓲᕐᓗ ᑭᐳᒃᑐᓂ 2011-ᒥᑦ 2016-
ᒧᑦ ᓲᕐᓗ ᒧᒥᒃᑑᔮᖅᑐᓂ. ᑕᒪᓐᓇ ᐃᓚᖓᒍᑦ ᐃᓛᒃ 
ᐱᐅᔪᐊᓗᒃ ᓇᓗᓇᐃᖅᓯᓯᒪᒻᒪᑦ ᑕᕝᕙᓂ  
ᐃᖅᑲᓇᐃᔭᕐᕕᐅᑉ ᐃᓗᐊᓂ ᐃᓄᒃᑐᑦ ᐅᖃᐅᓯᖅ  
ᐅᖃᐅᓯᕐᒥᒃ ᐅᖃᐅᓯᖃᕈᓐᓇᓂᖅᓴᐅᖃᑦᑕᓕᖅᑐᐃᑦ 
ᐃᖅᑲᓇᐃᔭᕐᕕᐅᑉ ᐃᓗᐊᓂ ᐊᒥᓱᕈᖅᐸᓪᓕᐊᓂᖓ 
ᑖᓐᓇ ᑐᓴᕈᒥᓇᖅᑐᖅ.  
 

ᒥᓂᔅᑕᖃᐃ ᑕᒪᔅᓱᒥᖓ ᑕᒪᑐᒥᖓ 
ᐅᖃᐅᓯᖃᕐᔫᒥᔭᓐᓂᐊᖅᑲ ᐅᓂᒃ ᐃᓛᒃ 
ᖃᓄᖅᑑᕈᑎᖏᓐᓂᒃ ᑕᕝᕙᓂ ᑲᑎᒪᓂᐅᑉ ᐃᓗᐊᓂ 
ᒐᕙᒪᒃᑯᑦ ᖃᓄᐃᓕᐅᖅᐸᓪᓕᐊᒻᒪᖔᑕ ᐅᖃᐅᓯᕐᒥᑦ 
ᐸᐸᒃᑎᓂᕐᒥᑦ ᐃᓛᒃ ᔭᒐᐃᑦᑕᐃᓕᒪᓂᕐᒥᑦ? ᖁᔭᓐᓇᒦᒃ, 
ᐅᖃᖅᑏ.  
 

ᐅᖃᖅᑎ: ᒥᓂᔅᑐ ᔪᐊᓇᓯ.  
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ 
ᖁᔭᓐᓇᒦᒃ ᒪᓕᒐᓕᐅᖅᑎ ᐸᓐᓂᖅᑑᒧᑦ 
ᐊᐱᖅᑯᑎᖓᓄᑦ. ᑕᒪᓐᓇ 
ᖃᐅᔨᓴᖅᐸᓪᓕᐊᖃᑦᑕᓂᐊᖅᑐᒍᑦ ᐊᒻᒪᓗ 
ᐊᔾᔨᒌᙱᑦᑐᓂᑦᑕᐅᖅ ᑮᓇᐅᔭᑎᒍᑦ 
ᑐᒃᓯᕋᕐᕕᐅᖃᑦᑕᕐᒥᒐᑦᑕ ᐅᖃᐅᓯᓕᕆᓂᕐᒥᑦ ᑖᒃᑯᐊ 
ᑐᓂᕐᕈᓯᐊᑦ ᐃᑲᔫᑎᓪᓗ. ᑖᓐᓇ ᒐᕙᒪᑐᖃᒃᑲᓐᓄᑦ 
ᐊᖏᖃᑎᒌᒍᑎᖃᕋᑦᑕ ᑖᓐᓇᓗ 
ᐃᓱᓕᒃᐸᓪᓕᐊᓂᐊᖅᑎᓪᓗᓂ 
ᐸᕐᓇᒃᐸᓪᓕᐊᒐᓱᐊᕋᓗᐊᖅᑐᒍᑦ ᑖᓐᓇ ᓄᑖᖅ 
ᒐᕙᒪᑐᖃᒃᑯᑦ ᐃᖏᑉᐸᓪᓕᐊᓕᖅᑎᓪᓗᒋᑦ. ᑖᓐᓇ 
ᐊᖏᕈᑎ ᐅᖃᐅᓯᓕᕆᓂᕐᒧᑦ ᑲᓇᑕᐅᑉ ᒐᕙᒪᒃᑯᖏᑦ 
ᐊᒻᒪᓗ ᐅᕙᒍᑦ ᓄᓇᕗᑦ ᒐᕙᒪᒃᑯᖏᑦ 
ᖃᓄᐃᓕᖓᓂᐊᕐᒪᖔᖅ ᑖᓐᓇ.  
 

ᐊᒻᒪᓗ ᑕᒪᓐᓇ ᐅᖃᐅᓯᓕᕆᓂᖅ ᑲᑕᑉᐸᓪᓕᐊᓯᒪᔪᖅ 
ᑭᓯᐊᓂ ᖃᓄᖅ ᒪᑭᒋᐊᒃᑲᓐᓂᕈᑎᑦᓴᕆᓂᐊᖅᑕᖏᓐᓂᒃ  
ᐅᔾᔨᕈᓱᑉᐸᓪᓕᐊᒐᓱᐊᕈᒪᒻᒥᒐᑦᑕ, ᐊᒻᒪᓗ 
ᐃᑲᔪᖅᓯᖅᑕᐅᒍᒪᓪᓗᑕ ᓄᓇᕗᒻᒥᐅᓄᑦ ᖃᓄᖅ ᑖᓐᓇ 
ᓴᖑᒃᑲᓐᓂᕈᓐᓇᕐᒪᖔᖅ ᑖᒃᑯᐊ ᐄ, 
ᐊᒥᓱᙳᖅᐸᓪᓕᐊᒻᒪᑕᐃᓛᒃ ᓄᓇᕗᒻᒥᐅᑦ ᐊᒻᒪᓗ 
ᒪᕐᕈᐃᓕᖓᖅᑲᓪᓗᓂᑦᑕᐅᖅ ᑖᒃᑯᐊ ᓲᕐᓗ ᐊᖏᕐᕋᒥᓂᒃ 
ᐊᑐᖃᑦᑕᖅᑐᑦ ᐅᖃᐅᓯᕐᖓᕆᔭᒥᓂᒃ. ᑭᓯᐊᓂᑦᑕᐅᖅ 
ᐃᓚᖏᑦ ᑐᑭᓯᐊᔪᑦ ᐅᕙᓘᓐᓃᑦ ᖃᐅᔨᒪᓂᕋᖅᑐᑦ 
ᐅᖃᐅᓯᕐᒥᒃ ᑖᒃᑯᐊ ᓇᓗᓇᐃᔭᖅᐸᓪᓕᐊᖃᑦᑕᕋᑦᑎᒍ 
ᑕᐃᑰᓇ ᑭᒡᓕᓯᓂᐊᖅᑎᐅᑉ ᐅᓂᒃᑳᖓᑎᒍᑦ.  

ᑭᓯᐊᓂ ᓇᓗᓇᐃᔭᑦᑎᐊᖅᓯᒪᒻᒪᑕ ᑖᒃᑯᐊ 
ᓈᓴᖅᓯᒪᒋᓪᓗᑎᒃ ᖃᓄᐃᓕᖓᒻᒪᖔᖅ 
ᐅᖃᓕᒫᖅᑕᐅᖁᑦᓯᐊᖅᑕᕋ ᓄᓇᕗᒻᒥᐅᓄᑦ 
ᐊᒡᒍᑐᖅᓯᒪᑦᑎᐊᕐᒪᑕᓘᓐᓃᑦ ᑖᒃᑯᐊ ᐃᓚᖏᑦ ᓄᓇᓖᑦ 
ᑕᒪᐃᓐᓂᑦ ᓄᓇᕗᑦ ᐃᓗᐊᓂ 
ᑐᑭᓯᓇᕆᐊᒃᑲᓐᓂᕈᑎᑦᓴᐅᒻᒪᑕ ᐊᒻᒪᓗ 
ᖃᐅᔨᒪᒃᑲᓐᓂᕈᑎᒋᓂᐊᖅᓱᑎᒍ 
ᖃᓄᐃᓕᐅᒃᑲᓐᓂᕈᓐᓇᕐᒪᖔᑦᑕ ᓯᕗᓂᑦᓴᒧᑦ. 
ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᒪᓕᒐᓕᐅᖅᑏᑦ ᐅᔾᔨᕈᕼᐅᖕᓂᐊᖅᐳᕼᐃ 
ᐅᖃᐅᓯᒃᑯᑦ ᐊᐱᖅᓱᕐᓂᖅ ᖃᐅᔨᕼᐊᐅᑖ ᐃᕼᐅᓕᖕᒪᑦ.  
ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᕋᒻᐴᑦ.  
 
ᐱᒋᐊᖅᑎᑕᖅ 056 - 5(2): ᐊᐱᖅᓱᕐᓇᐅᑉ 

ᐃᓚᔭᐅᓂᖓ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᒪᓕᓪᓗᒍ ᒪᓕᒐᖅ 39-7 ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᐅᖅᓱᖅᑑᖅ 
ᒪᓕᒐᓕᐅᖅᑎᖓᓄᑦ. ᑖᓐᓇ ᐊᐱᖅᓱᕐᓇᖅ 
ᐅᐃᒍᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. 
ᐊᐱᖅᓲᑕᐅᔪᓐᓇᖏᒫᖅᕼᐅᓂ, ᓈᒻᒪᒃᓴᖅᑐᑦ? 
ᓈᒻᒪᒃᓴᙱᑦᑐᑦ? ᐱᖁᔨᕗᖔᕈᑦ ᑲᔪᕼᐃᕗᖅ. 
ᐅᖃᐅᕼᐃᒃᑯᑦ ᐊᐱᖅᓱᕐᓇᖅ ᑕᒃᖠᒋᐊᖅᐳᖅ 
ᐃᑲᕐᕋᕐᒥᒃ ᓇᑉᐸᕐᒥᒃ.  
 
ᐅᖃᐅᕼᐃᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ 
ᑕᓯᐅᔭᕐᔪᐊᒧᑦ, ᒥᔅᑐ ᕋᒻᐴᑦ.  
 
ᐊᐱᖅᑯᑦ 717 - 5(2): ᐃᓄᓕᕆᔭᐅᔾᔪᑎᑦ 

ᓴᓂᑭᓗᐊᕐᒧᑦ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᐃᓄᓕᕆᔨᒃᑯᑦ 
ᒥᓂᔅᑕᕆᑲᐃᓐᓇᖅᑕᖓᓄᑦ. 
 
ᓄᕕᐱᕆ 4-ᖑᑎᓪᓗᒍ ᓇᒡᒐᔾᔭᐅᒥ ᐊᐱᕆᓚᐅᕋᒃᑯ 
ᒥᓂᔅᑕ ᑖᓐᓇ ᖃᕋᓴᐅᔭᒧᑦ ᖁᐱᕐᕆᑎᑕᐅᓯᒪᔪᖅ 
ᖃᓄᖅ ᐊᒃᑐᐃᓂᐊᕐᒪᖔᖅ ᓴᓂᑭᓗᐊᕐᒥᐅᓂᒃ 
ᑕᐃᒃᑯᐊᓗ ᓱᒃᑯᐊᕿᔭᖅᑐᖅᑐᑦ ᐃᑲᔫᓯᐊᕆᐊᖅᑐᐃᑦ  

ᐊᓂᑎᑕᐅᓛᕐᒪᖔᑕ ᐅᑎᖅᑎᑕᐅᓛᕐᒪᖔᑕ. ᒥᓂᔅᑕ 
ᐅᖃᓚᐅᖅᑐᖅ ᓂᕿᑖᕈᑎᔅᓴᑖᕈᓐᓇᓂᐊᕐᖓᑕᒎᖅ 
ᑐᐊᕕᕐᓇᖅᑐᖃᓕᕋᐃᑉᐸᑦ ᑲᔪᓰᓐᓇᓂᐊᕐᖓᑕᒎᖅ 
ᐱᔨᑦᑎᕋᖅᑕᐅᔪᑦ.  
 
ᑕᐃᒪᓕ ᐊᐱᖅᓱᕐᓇᖅ ᐃᓱᓕᕋᑖᑦᑎᐊᑎᓪᓗᒍ 
ᓄᕕᐱᕆ 4 ᑐᓴᖅᑎᑕᐅᓚᐅᕐᒥᒐᒪ 
ᐃᑲᔫᓯᐊᕋᓱᒋᐊᖅᑐᖅᑐᐃᑦ 
ᐅᑎᕆᐊᖅᑎᑕᐅᖃᑦᑕᖅᑐᐃᑦ ᓴᓂᑭᓗᐊᕐᒥ. 
ᑐᓴᐅᒪᑦᑎᐊᙱᓗᐊᕐᓂᕐᖓᑕᒎᖅ ᐊᒻᒪ  
ᓴᓂᑭᓗᐊᕐᒥᐅᑦ ᑕᐃᒃᑯᐊᑐᐊᑦᑎᐊᑦ ᓄᓇᕗᒻᒥᐅᓂ 
ᓂᕿᑖᕈᑎᔅᓴᖃᙱᑦᑐᑐᐊᒥᓃᑦ.  
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐅᓪᓗᒥ ᓱᒻᒪᑦ 
ᓂᕿᑖᕈᑎᔅᓴᐃᑦ ᐸᐃᑉᐹᑦ ᑐᓂᔭᐅᓯᒪᙱᓂᕐᒥᒪᖔᑕ 
ᓴᓂᑭᓗᐊᕐᒧᑦ ᑐᐊᕕᕐᓇᖅᑐᖅᑕᖃᖅᑎᓪᓗᒍ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑑᓚᐅᑲᒃᑐᖅ ᐃᓄᓕᕆᔨᒃᑯᓐᓄᑦ, 
ᒥᓂᔅᑐ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥ 
ᒪᒥᐊᒍᒪᔪᖓ ᓴᓂᑭᓗᐊᕐᒥᐅᓄᑦ 
ᐃᑲᔫᓯᐊᖃᑦᑕᖅᑐᓄᑦ ᐊᒻᒪᑦᑕᐅᖅ ᐊᓯᖏᓐᓄᑦ 
ᓄᓇᓕᓐᓂ ᐅᑎᖁᔭᐅᓯᒪᔪᓄᑦ 
ᐃᑲᔫᓯᐊᕆᐊᖅᑐᕋᓱᑦᑎᓪᓗᒋᑦ ᑖᔅᓱᒥᖓ 
ᖃᕋᓴᐅᔭᕐᓗᕐᓂᕐᒥᒃ ᐱᔾᔪᑎᖃᖅᑐᑎᑦ.  
 
ᓂᕿᑖᕈᑎᔅᓴᐃᑦ ᐊᓪᓚᕝᕕᓕᒫᓃᑦᑑᒐᓗᐊᑦ ᑭᓯᐊᓂᓕ 
ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑏᑦ ᐱᒋᐊᖅᑎᑲᑦᑎᒍ 
ᖃᐅᔨᓚᐅᖅᑐᒍᑦ ᓴᓂᑭᓗᐊᖅ ᐱᓚᐅᖅᓯᒪᓐᓂᖏᒻᒪᑦ 
ᑕᐃᒪᐃᑦᑐᓂᒃ ᓂᕿᑖᕈᑎᓂᒃ ᐸᐃᑉᐹᓂᒃ. ᑕᐃᒪᓕ 
ᐊᓪᓚᕝᕕᒃ ᓴᓇᒋᐊᖅᑕᐅᕋᑖᕈᓘᔭᔪᒻᒪᑦ ᓴᓂᑭᓗᐊᕐᒥ 
ᑕᐃᒃᑯᐊ ᐴᖅᑲᖅᑕᒥᓂᐅᒻᒪᑕ ᓂᕿᑖᕈᑏᑦ. 
ᐱᔮᖅᑯᑕᐅᙱᑦᑐᒥ ᐅᑎᖅᑎᑕᐅᓐᓂᕐᖓᑕ 
ᐊᖏᔪᖅᑳᖃᕐᕕᖓᓄᑦ. ᑕᕝᕘᓇ 
ᑐᐊᕕᕐᓇᖅᑐᓕᕆᓪᓗᑕ ᖃᐅᔨᓚᐅᕋᑦᑎᒍ 
ᐋᖅᑭᒋᐊᕋᓱᑦᑕᕋᓗᐊᕗᑦ. ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᓐᓄᑦ, ᒪᓕᒐᓕᐅᖅᑎ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᑖᓐᓇ ᐊᓪᓚᕝᕕᑭᓱᕐᓂᖅ ᐊᒥᓱᐊᓗᒃ ᐊᕐᕌᒍᓂ 
ᐅᖃᐅᓯᕆᖃᑦᑕᖅᓯᒪᓕᕋᒃᑯ ᓴᓇᒋᐊᖅᓯᓕᕐᖓᑕ 
ᐃᓂᔅᓴᖃᙱᓗᐊᓕᕐᖓᑦ ᑕᐃᒪ ᑲᖏᖅᓯᓂᕐᒧᑦ 
ᓇᒧᒃᑭᐊᖅ ᐊᐅᓪᓚᖅᑎᑕᐅᖔᓕᖅᑐᒥᓃᑦ 
ᐱᕖᒍᑎᒻᒪᑕ.  
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓱᒋᐊᒃᑲᓂᕐᓂᕐᒪᖔᑕ 
ᐃᑲᔫᓯᐊᕆᐊᓕᓕᒫᑦ ᐃᑲᔫᓯᐊᖁᓪᓗᒋᑦ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓄᓕᕆᔨᒃᑯᑦ 
ᐊᐅᓪᓚᑎᑦᑎᓚᐅᖅᑐᐃᑦ ᐃᒃᐸᔅᓴᖅ ᓂᕿᑖᕈᑎᔅᓴᓂᒃ 
ᐊᒻᒪ ᐊᑐᐃᓐᓇᐅᓕᓚᐅᖅᑐᑎᒃ 1-ᒥ ᐅᓐᓄᓴᒃᑯᑦ 
ᐊᒻᒪᓗ ᐅᓪᓗᒥ 35 ᐃᑲᔫᓯᐊᖅᑏᑦ ᐃᑲᔫᓯᐊᖅᑲᐅᕗᑦ 
ᓂᕿᑖᕈᑎᔅᓴᑖᖅᑲᐅᕗᑦ. ᑕᐃᒃᑯᐊ 
ᓂᖃᐃᓲᑎᔅᓴᓕᕆᔨᖏᑦ ᖁᔭᓕᒍᒪᔭᒃᑲ 
ᐱᓕᕆᓯᒪᒻᒪᑕ ᑕᐃᒫᒃ. ᑕᐃᒫᒃ 
ᐱᓕᕆᒋᐊᖃᖅᓯᒪᒻᒪᑕᐃᓛᒃ 
ᐊᑐᐃᓐᓇᖃᖅᑎᑎᓐᓂᖏᓐᓇᑦᑕ ᓂᕿᑖᕈᑎᔅᓴᓂᒃ 
ᓴᓂᑭᓗᐊᕐᒧᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑭᖑᓪᓕᖅᐹᒥ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᒥᓂᔅᑕᑦᑕᐅᖅ ᐅᓪᓗᒥᒧᑦ ᓇᓗᓇᐃᕆᒍᓐᓇᕆᕚ 
ᐊᓯᖏᓐᓂ ᓄᓇᓕᓐᓂ 
ᐱᔭᕆᐊᑐᔪᖅᓯᐅᖅᑐᖃᕐᒪᖔᑦᑕᐅᖅ ᓂᕿᑖᕈᑎᔅᓴᓂᒃ 
ᐱᑎᑦᑎᒐᓱᑦᑐᑎᑦ. ᐄᖑᑉᐸᑦ ᓇᓕᐊᓐᓂ 
ᓄᓇᓕᓐᓂᐅᕙ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᐊᕿᐊᕈᖅ.  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᒥᓂᔅᑕᐅᑲᐃᓐᓇᖅᑐᖓ 
ᑐᓴᖅᑎᑕᐅᓚᐅᙱᑦᑐᖓ ᐊᓯᖏᓐᓂ ᓄᓇᓕᓐᓂ 
ᐊᑲᐅᙱᓗᐊᖅᑐᖃᕆᐊᖓ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ.  
 
ᐊᐱᖅᑯᑦ 718 - 5(2): ᑐᓚᑦᑕᕐᕕᓐᓂ ᐊᒥᒐᖅᑐᑦ 

(ᖃᐃᕐᓂᖅ) 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᐊᐱᖅᑯᑎᒋᓂᐊᖅᑕᕋᓕ 
ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓄᑦ ᐅᓪᓗᒥ 
ᐱᕙᓪᓕᐊᔪᓕᕆᒍᓐᓇᖅᑰᕐᒪᑦ 
ᐱᕚᓪᓕᑎᑦᑎᔪᒪᓪᓗᑕᓗ.  
 
ᐅᖃᖅᑎᑦᑎᔩ, ᑕᐃᒪ ᑭᖑᓂᓐᓂ 
ᒪᓕᒐᓕᐅᖅᑎᑕᖃᖃᑦᑕᖅᓯᒪᖕᒪᑦ 
ᑐᓚᒃᑕᕕᑦᑖᕈᒪᖃᑦᑕᖅᓯᒪᑎᓪᓗᒋᑦ ᑕᑉᐱᑲᓂ 
ᐊᒥᑦᑐᕐᒥ. ᖃᐅᔨᒪᒋᐊᒃᑲᓐᓂᖁᓪᓗᒋᑦ ᒪᕐᕉᖕᓂᒃ 
ᓄᓇᓖᖕᓂᒃ ᑭᒡᒐᖅᑐᕋᒪ ᐃᒡᓗᓕᐅᑉ ᐃᓚᖓᓪᓗ 
ᓴᓂᕋᔭᒡᓗ. ᑕᐃᒪᓐᓇ ᐊᒥᑦᑐᕐᒥ ᐅᖃᕌᖓᒪ ᑖᒃᑯᐊ 
ᐅᖃᐅᓯᕆᔭᒃᑲ ᑕᒪᕐᒥᒃ. ᑕᐃᒪ ᐅᖃᓵᖅᐳᖓ 
ᒪᓕᒐᓕᐅᖅᑏᑦ, ᕼᐃ’, 
ᑐᓚᒃᑕᕐᕕᒃᑖᕈᒪᐃᓐᓇᖅᓯᒪᖃᑦᑕᖅᑐᐃᑦ ᑭᖑᓂᓐᓂᒃ. 
ᑕᕝᕙᓕ ᒫᓐᓇ ᑕᓪᓕᒪᖓᓃᓕᖅᑎᓪᓗᑕ ᖃᓄᕐᓕ 
ᑕᕝᕙ ᐱᕙᓪᓕᐊᔪᓕᕆᔨᒃᑯᑦ ᑕᔅᓱᒥᖓ ᐊᒥᑦᑐᕐᒥᐅᓂᒃ 
ᑐᓚᒃᑕᕐᕕᒃᑖᕈᒪᑎᓪᓗᒋᑦ ᐃᒃᓴᕐᕕᖕᒥᓪᓘᓐᓃᑦ.  
 
ᓯᕗᓪᓕᖅᐹᖑᖃᑕᐅᔪᓐᓇᖅᐱᑖ 
ᓄᓇᓕᕋᓛᖑᑎᓪᓗᒋᑦ ᑖᒃᑯᐊ ᑭᒡᒐᖅᑐᖅᑕᒃᑲ? ᑖᓐᓇ 
ᓯᕗᓪᓕᖅᒥᒃ ᐊᐱᖅᑯᑎᒋᕙᕋ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ 
ᐃᖏᓪᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ, ᐅᖃᖅᑎᑦᑎᔩ, ᑖᓐᓇ 
ᒪᓕᒐᓕᐅᖅᑎᐅᖃᑎᒐ ᐊᓕᐊᓇᐃᑦ ᑖᔅᓱᒥᖓ 
ᐅᖃᐅᓯᖃᖃᑦᑕᕐᒪᑦ, ᐅᖃᐅᓯᖃᐃᓐᓇᖁᓪᓗᒍᓗ. 
ᑕᒪᒃᑯᐊ ᐊᒃᓱᐊᓗᒃ ᐱᔭᐅᒍᒪᓯᒪᒻᒪᑕ ᓄᓇᓕᒐᓴᓐᓄᑦ.  

ᑖᒃᑯᐊ ᑐᓚᑦᑕᕐᕕᒻᒧᑦ ᑐᕌᖓᔪᓂᒃ.  
 
ᒫᓐᓇ ᓴᖅᑭᔮᖅᑎᑦᑎᒐᑦᑕ ᖃᓪᓗᓈᑎᑐᑦ 
(ᑐᓵᔨᑎᒎᓕᖅᑐᖅ) ᑐᔅᓯᕋᐅᑎᖃᖅᑐᒍᑦ 
ᐊᑭᑦᑐᕋᐅᑎᖁᔨᓪᓗᑕ (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 
ᓄᓇᓕᓕᒫᑦ ᐳᓚᕋᑦᑕᐅᖁᓪᓗᑎᒍᑦ. ᒫᓐᓇᐅᔪᖅ 
ᑖᓐᓇ ᐃᒃᖠᓵᕆᓇᓱᒃᑐᖅ ᑖᒃᑯᓂᖓ ᐱᓕᕆᔪᒪᔪᓂᒃ 
ᐱᓇᓱᒃᑲᑦᑕ ᒫᓐᓇ. ᑖᒃᑯᐊ ᐱᓚᐅᕐᓗᒋᑦ 
ᑎᓕᐅᕆᓯᒪᔪᒍᑦ ᐊᒻᒪᓗ ᑕᕝᕘᓇ (ᑐᓵᔨᑎᒎᓕᖅᑐᖅ) 
ᑐᒃᓯᕋᐅᑎᓕᐅᖁᔨᔾᔪᑎᑎᒍᑦ (ᑐᓵᔨᑎᒎᕈᓐᓃᖅᑐᖅ) 
ᓄᓇᓕᓕᒫᑦ ᑖᒃᑯᐊ 18-ᖑᔪᐃᑦ  
ᑕᐃᒪᓐᓇᐃᑦᑐᖃᙱᑦᑐᐃᑦ ᐳᓛᕆᐊᖅᑕᐅᖁᓪᓗᑎᒍᑦ 
ᐊᒻᒪᓗ ᐳᓛᕆᐊᕐᓂᐊᕈᑎᒃ ᓄᓇᓕᓐᓂ 
ᐅᖃᓪᓚᖃᑎᖃᕐᓗᑎᒃ ᐊᒻᒪᓗ ᓄᓇᓕᖕᓄᑦ 
ᐳᓚᕋᒡᓗᑎᒃ ᑕᒪᒃᑯᐊ ᓇᐅᒃᑯᑦ ᑐᓚᒃᑕᕐᕕᒃᓴᓂᒃ 
ᐸᕐᓇᐅᑎᖃᕈᓐᓇᕐᒪᑕᑭᐊᖅ. 
 
ᐃᓚᖏᑦ ᐱᑕᖃᕇᖅᑐᑦ ᐊᒥᑦᑐᕐᒥ ᐱᑕᖃᕐᒪᑦ 
ᐸᕐᓇᐅᑎᑐᖃᕐᓂᒃ ᐱᑕᖃᕐᒪᒃᑭᐊᖅ ᖃᐅᔨᒪᙱᑦᓱᖓ 
ᒫᓐᓇᐅᔪᖅ. ᑕᐃᒪᓐᓇᐃᑦᑐᖃᕐᓂᕈᓂ ᑕᒪᒃᑯᐊ 
ᐱᖃᓯᐅᑎᔭᐅᓗᑎᒃ ᕿᒥᕐᕈᔭᐅᓂᐊᖅᑐᑦ 
ᐅᓂᒃᑳᓕᐊᕆᔭᐅᓕᕐᓗᑎᑦ ᐅᕙᓐᓄᑦ ᑕᕝᕗᖓ ᑖᒃᑯᐊ 
ᐱᓚᐅᕐᓗᑎᒍᑦ ᑮᓇᐅᔭᐃᑦ ᐊᑐᐃᓐᓇᕆᔭᐅᔪᐃᑦ 
ᒫᓐᓇᐅᔪᖅ ᒐᕙᒪᑐᖃᒃᑯᓐᓄᑦ ᑕᐃᑰᓇᑎᒋ 
ᑐᔅᓯᕋᕋᓱᒍᒫᖅᓯᒪᓪᓗᑕ. ᑕᐃᒪᓐᓇ 
ᐸᕐᓇᐅᑎᖃᖅᓯᒪᕗᒍᑦ ᑐᓚᒃᑕᕐᕕᐅᑉ ᒥᔅᓵᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᕼᐃᕗᓪᓕᖅᐹᕐᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 
ᓇᓗᓇᐃᔭᑦᑎᐊᕋᑖᕋᕕᑦ ᑖᔅᓱᒥᖓ 
ᕿᓄᖓᓲᑎᒋᔭᐅᔪᒥᒃ. ᑕᒡᕘᓇᑦᑕᐅᖅ 
ᓇᓗᓇᐃᖅᓯᓚᖓ ᑕᐃᒪᖃᐃ ᑕᐃᒃᑯᐊ 
ᐳᓚᕋᓐᓂᐊᕐᓂᕋᖅᓯᒪᔭᑎᑦ ᑕᐃᑯᖓ ᐊᒥᑦᑐᕐᒥᐅᓄᑦ 
ᐳᓛᖅᓯᒪᓕᖅᐹᑦ ᓴᓂᕋᔭᖕᒧᑦ, ᐃᒡᓗᓕᖕᒧᓪᓗ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᒪᑐᐃᖓᖕᒪᑦ 
ᒫᓐᓇ (ᑐᓵᔨᑎᒎᓕᖅᑐᖅ) ᑐᒃᓯᕋᐅᑎᓕᐅᖁᔨᔾᔪᑎ 
(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᓂᕈᐊᕇᕈᑦᑕ ᑭᓯᐊᓂ  

ᐳᓛᕆᐊᕐᓂᐊᖅᑐᐃᑦ. ᒫᓐᓇ, ᒫᓐᓇᐅᔪᖅ 
ᐳᓛᕆᐊᖅᑐᖃᖅᓯᒪᖅᑰᙱᑦᑐᖅ ᐊᒥᑦᑐᕐᒧᑦ ᑖᔅᓱᒪᐅᑉ 
ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᑭᖑᓪᓕᖅᐹᕐᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ. ᒪᓕᒐᓕᐅᖅᑎ ᖃᐃᕐᓂᖅ. 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕘᓇᓕ 
ᓇᓗᓇᐃᔭᓚᐅᕐᓚᖓ. ᑕᕝᕘᓇ ᑐᒃᓯᕋᐅᑎᑎᒍᑦ 
ᐅᖃᖅᑲᐅᒐᕕᑦ 18 ᓄᓇᓖᒡᒎᖅ ᐱᔪᒪᓯᒪᔪᐃᑦ.  
ᐅᕘᓇᓗ ᐅᖃᖅᓯᒪᓪᓗᓂ ᓇᓗᓇᐃᖅᓯᒃᑲᓐᓂᕐᓚᖓ 
ᑖᒃᑯᐊᒎᖅ ᐳᓚᕌᓂᒃᐸᑕ ᑕᐃᒪᒎᖅ ᑎᓴᒪᓂᒡᓘᓐᓃᑦ 
6-ᓂᒡᓘᓐᓃᑦ ᓂᕈᐊᕋᔭᕐᒪᑕ ᑖᒃᑯᓇᙵᑦ 18-ᖑᔪᓂᒃ. 
ᑖᓐᓇ ᑐᒃᓯᕋᐅᑎ ᐸᐃᑉᐹᖅ ᓴᖅᑭᑕᐅᓯᒪᔪᖅ ᐊᒃᑑᕝᕙ 
18, 2019. ᑕᐃᒪᓕ ᑕᒪᓐᓇᑦᑕᐅᖅ 
ᐊᒃᓱᕉᑎᐅᒋᖃᑦᑕᖅᑎᓪᓗᓂ ᐊᖑᓇᓱᒃᑎᓄᑦ, ᐊᑯᓂ 
ᐱᔭᐅᓯᒪᔪᒪᔫᒐᓗᐊᖅ. ᑕᐃᒪ ᑕᒡᕘᓇ ᑕᒪᒃᑯᐊ 
ᑐᓚᒃᑕᕐᕕᖃᙱᑦᑐᐃᑦ 
ᓯᕗᓪᓕᖅᐹᖑᑎᒍᓐᓇᕐᓂᐊᖅᐱᓯᐅᒃ 
ᐱᕙᓪᓕᐊᔪᓕᕆᔨᐅᑎᓪᓗᓯ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐄ’ ᑖᓐᓇᐃᓛᒃ 
ᐅᖃᓕᒫᕋᑖᖅᑕᐃᑦ ᐅᖃᖅᓯᒪᖕᒪᑦ ᐱᒋᐊᕋᑖᕐᓗᑕ 
ᑎᓴᒪᓂᒃ ᐅᕝᕙᓘᓐᓃᑦ 6-ᓂᒃ ᓴᓇᓯᒪᑉᐸᒌᖁᔨᓪᓗᑕ.  
ᑖᓐᓇ ᑕᐃᒪᓐᓇᐃᓕᖓᔪᖅ ᖃᐅᔨᒪᒐᑦᑕ ᑖᒃᑯᐊ 
ᒐᕙᒪᑐᖃᒃᑯᓐᓂ ᑕᕆᐅᑦ ᓴᐳᔾᔭᐅᓂᖓᓄᑦ 
ᐸᕐᓇᐅᑎᖓᓄᒃ $94 ᒥᓕᐊᓂᒃ ᑮᓇᐅᔭᓂᒃ 
ᐊᑐᐃᓐᓇᖃᖅᑎᑦᑎᒻᒪᑕ ᓱᓕ ᒫᓐᓇ. ᑐᔅᓯᕋᐅᑎᓂᒃ 
ᑕᑯᔪᒪᓛᕐᒪᑕ ᑖᓐᓇ ᐸᕐᓇᐅᑎᑦᑎᐊᕙᐅᖁᓪᓗᑎᒍᑦ.  
 
ᓇᓪᓕᐊᒃ ᓄᓇᓕᐅᓂᐊᕐᒪᑕᑭᐊᖅ ᖃᐅᔨᒪᙱᑦᑐᒍᑦ 
ᑖᒃᑯᐊ ᐳᓚᕋᓚᐅᕐᓗᑎᒍᑦ ᑭᓯᐊᓂ ᖃᐅᔨᒍᑦᑕ, 
ᓇᓪᓕᐊ ᓯᕗᓪᓕᐅᑎᓇᓱᓐᓂᐊᕋᑦᑎᒍᑦ, ᐊᒻᒪᓗ 
ᐃᓕᔅᓯᓐᓂᒃ ᒪᓕᒐᓕᐅᖅᑎᐅᖃᑎᓐᓂᒃ 
ᐱᓕᕆᖃᑎᖃᑦᑎᐊᕈᒪᔪᖓ ᑕᒪᒃᑯᐊ 
ᕿᒥᕐᕈᐊᑦᑎᐊᖅᑕᐅᑦᑎᐊᓚᐅᕐᓗᑎᒃ ᑕᐃᒪᓐᓇ 
ᐱᓕᕆᑦᑎᐊᕋᓱᓐᓂᐊᖅᑐᖓ. ᐃᓕᖕᓂᒃ  

ᒪᓕᒐᓕᐅᖅᑎᐅᖃᑎᓐᓂᒃ ᐊᑕᐅᓯᐅᙱᑦᑐᒥᒃ ᑕᒫᓂ 
ᐃᒡᓗᕐᔪᐊᒥ ᐅᖃᐅᓯᐅᓯᒪᓕᕐᒪᑦ, ᐊᒃᓱᐊᓗᒃ 
ᐱᕕᒡᔪᐊᖑᓪᓗᓂᓗ ᑖᓐᓇ ᓂᕆᐅᑦᑎᐊᖅᑐᖓ 
ᑕᒪᒃᑯᐊ ᕿᒥᕐᕈᐊᖅᑕᐅᓚᐅᖅᑎᓪᓗᒋᑦ ᐃᓕᔅᓯᓐᓂᒃ 
ᕿᒥᕐᕈᐊᖃᑎᖃᕈᒪᑦᑎᐊᕐᓂᐊᖅᑐᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᖁᕐᓗᖅᑐᕐᒧᑦ, ᒪᓕᒐᓕᐅᖅᑎ ᖃᒥᙳᐊᖅ. 
 
ᐊᐱᖅᑯᑦ 719 - 5(2): ᐋᓐᓂᐊᕕᓕᐊᕈᔾᔨᓂᕐᒧᑦ 

ᐃᑲᔫᑎᑦ ᕿᑎᕐᒥᐅᓄᑦ (ᖃᒥᓐᖑᐊᖅ) 
 
ᖃᒥᙳᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓ.  
 
ᐅᖃᖅᑏ, ᑕᐃᒪ ᐃᓅᓕᓴᖅᑕᐅᔪᑦ 
ᐋᓐᓂᐊᕕᓕᐊᖃᑦᑕᖅᑐᑦ ᓂᕈᐊᖅᑎᒃᑲ 
ᐃᓱᒫᓘᑎᖃᕐᒪᑕ ᐱᕕᖃᕐᓂᕐᒧᑦ ᑖᓐᓇ 
ᑐᑭᓯᓇᖅᓯᑎᒋᐊᖁᒐᒃᑯ. 
 
ᒥᓂᔅᑕ ᑐᑭᓯᓇᖅᓯᑎᒋᐊᕈᓐᓇᖅᐹ ᖃᓄᐃᒻᒪᑦ 
ᐋᓐᓂᐊᕐᕕᖕᒥ ᐃᖅᑲᓇᐃᔭᖅᑐᑦ, ᖃᓄᐃᒻᒪᑦ 
ᐊᖏᖅᑎᐅᙱᓚᑦ ᐊᖏᖅᑕᐅᓇᓱᒃᑎᓪᓗᒋᑦ 
ᒪᓕᖕᓂᐊᖅᑐᑦ ᐋᓐᓂᐊᕕᓕᐊᖅᑐᓄᑦ 
ᐊᐅᓪᓚᕆᐊᖃᖃᑦᑕᖅᑐᓄᑦ 
ᐃᓅᓕᓴᖅᑕᐅᔭᖅᑐᖅᖢᑎᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑯ ᐋᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑐ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᖁᔭᒋᕙᕋᓗ ᐊᐱᖅᑯᑎᖓᓄᑦ. 
ᑕᐃᒪᓕ ᐋᓐᓂᐊᕕᓕᐊᖃᑦᑕᖅᑐᓂᒃ ᖃᓄᖅ 
ᐊᖏᖅᑕᐅᓇᓱᓲᖑᖕᒪᖔᑕ ᐋᓐᓂᐊᕕᖕᒥ 
ᖃᐅᔨᒪᔭᐃᓐᓇᕆᔪᓐᓇᙱᒻᒪᒍ ᑖᓐᓇ ᓄᓇᕗᑦ  

ᒐᕙᒪᒃᑯᓐᓄᑦ ᐊᐅᓪᓚᖅᑎᑕᐅᓂᐊᕌᖓᑕ 
ᐊᑯᓐᓂᖓᓃᔾᔫᒥᔪᒥᒃ ᐊᔾᔨᒌᒃᑐᒥᒃ 
ᐱᓕᕆᐊᖑᖁᓪᓗᒋᑦ.  
 
ᐅᖃᖅᑏ, ᐋᓐᓂᐊᕕᓕᐊᖅᑐᓂᒃ ᑕᑯᒍᑎᒃ, ᑕᐃᒪ 
ᐅᓂᒃᑳᓂᒃ ᑐᓵᖃᑦᑕᖅᓯᒪᔪᐃᓐᓇᐅᓪᓗᑕ ᖃᓄᖅ 
ᓄᓇᓖᑦ ᐃᓚᖏᑦ 
ᐱᑦᑎᐊᖅᑕᐅᓂᖅᓴᐅᖅᑰᔨᖃᑦᑕᕐᓂᖏᓐᓂᒃ. ᑕᐃᒪ 
ᐊᔾᔨᒌᑦᑎᐊᖅᑐᒥᒃ ᐱᔪᒪᒐᑦᑎᒍᑦ ᑕᐃᒪᓕ 
ᒪᓕᒃᑕᐅᔭᕆᐊᖃᕌᖓᑕ ᒪᓕᒃᑕᐅᖃᑦᑕᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᕐᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖃᒥᙳᐊᖅ. 
 
ᖃᒥᙳᐊᖅ: ᖁᐊᓇᖅ, ᐅᖃᖅᑏ. (ᑐᓵᔨᑎᒎᓕᖅᑐᖅ) 
ᐅᖃᖅᑏ, ᐅᔾᔨᕆᔭᐅᓯᒪᖕᒪᑦ ᑖᒃᑯᐊ 
ᐋᓐᓂᐊᕐᕕᓕᐊᖃᑦᑕᖅᑐᑦ ᐃᓄᑑᓪᓗᑎᒃ 
ᖃᖓᑕᓲᒃᑯᕕᖕᒨᕆᐊᖃᖃᑦᑕᕐᒪᑕ 
ᐋᓐᓂᐊᕕᓕᐊᕆᐊᖃᕌᖓᑕ.  
ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᐋᖅᑭᒃᓱᐃᓯᒪᖕᒪᖔᑕ 
ᐅᓪᓗᒥ ᑕᒪᒃᑯᐊ ᐊᒡᔭᖅᑕᐅᓂᖏᑦ ᒥᑦᑕᕐᕕᖕᒧᑦ 
ᐊᒻᒪᓗ ᖃᓄᖅ ᒫᓐᓇ ᖃᓄᖅ ᐋᖅᑭᒃᓱᐃᓯᒪᕙᑦ 
ᑖᒃᑯᐊ ᐋᓐᓂᐊᕕᓕᐊᖅᑐᓄᑦ ᓄᓇᓕᖕᓃᙶᖅᑐᓄᑦ 
ᓄᓇᓕᖕᒧᓪᓗ ᖁᕐᓗᖅᑑᕐᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑖᓐᓇ ᓴᖅᑭᑕᐅᕋᑖᓚᐅᕐᒪᑦ 
ᒪᑯᓄᖓ ᑐᐊᕕᕐᓇᖅᑐᓄᑦ ᓄᓇᓯᐅᑎᓄᑦ.  
 
ᐅᖃᖅᑏ, ᐊᒥᓱᐊᖅᑎᖅᖢᑎᑦ ᕼᐋᒻᓚᒃᑯᑦ ᓇᖕᒥᓂᖅ 
ᐋᓐᓂᐊᕕᓕᐊᖅᑐᓂᒃ ᒥᕝᕕᒻᒨᕈᔾᔨᓲᖑᖕᒪᑕ. ᑕᐃᒪ 
ᑕᐃᒪᐃᓕᐅᕈᑎᒃᓴᖃᕌᖓᒥᒃ ᑖᒃᑯᐊᓕ 
ᐊᑭᓖᑎᑦᑎᓪᓗᑎᒃ. ᑕᐃᒪᓕ 
ᑐᐊᕕᕐᓇᖅᑐᖅᓯᐅᑎᑖᖅᐸᑦ ᓄᓇᓯᐅᒻᒥᑦ 
ᕼᐋᒻᓚᒃᑯᓪᓘᓐᓃᑦ ᓄᓇᓯᐅᑎᖃᖅᐸᑕ 
ᐋᓐᓂᐊᕕᓕᐊᕐᓗᑎᒃ ᒥᕝᕕᓕᐊᕈᑕᐅᔪᓐᓇᖅᖢᓂ.  

ᑮᓇᐅᔭᓂᒃ ᐅᑎᖅᑎᑦᑎᕕᐅᓲᖅ ᐋᖅᑭᒃᐸᒌᖅᓯᒪᔪᓂᒃ. 
ᑭᓯᐊᓂᓕ ᓄᓇᓖᑦ ᐅᓄᕐᓂᖅᓴᐃᑦ ᐊᓯᐊᒍᑦ ᓲᕐᓗ 
ᑖᒃᓯᑎᒍᓪᓘᓐᓃᑦ ᐱᑕᖃᕐᒥᖕᒪᑕ. ᑖᓐᓇᓕ 
ᐅᑎᖅᑎᑦᑎᕕᐅᒐᔭᖅᖢᓂ ᑮᓇᐅᔭᓂᒃ. 
 
ᐊᐃᑦᑖᖑᒐᓗᐊᖅ ᐅᖃᖅᑏ, ᑖᒃᑯᐊ ᐋᓐᓂᐊᕕᖕᒥ 
ᐃᖅᑲᓇᐃᔭᖅᑐᑦ ᐋᓐᓂᐊᕕᐅᑉ 
ᓄᓇᓯᐅᑎᖁᑎᖏᓐᓂᒃ ᓇᓪᓕᐅᒃᑯᒫᓂᒃ 
ᐱᔾᔪᑎᖃᖅᖢᑎᒃ ᐅᓯᔪᓐᓇᓲᖑᙱᒻᒪᑕ ᒥᕝᕕᖕᒧᑦ. 
ᑭᓯᐊᓂ ᑐᐊᕕᕐᓇᕐᔪᐊᖅᑎᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᕐᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᖃᒥᙳᐊᖅ. 
 
ᖃᒥᙳᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒎᓕᖅᑐᖅ) 
ᐅᖃᖅᑏ, ᐃᒪᐃᑦᑑᖅᑰᔨᖕᒪᑦ ᐋᓐᓂᐊᕕᓕᐊᖃᑦᑕᖅᑐᑦ 
ᑐᓴᐅᒪᔭᕆᐊᖃᖅᑕᒥᓂᒃ ᑐᓴᐅᒪᖃᑦᑕᙱᒻᒪᑕ 
ᐅᖄᓚᕕᒋᔪᓐᓇᖅᑕᒥᓂᒃ ᓇᖕᒥᓂᖅ 
ᐊᖏᕐᕋᕋᓱᒃᖢᑎᒃ ᖃᖓᑕᓲᒃᑯᑦ  
ᐅᓯᔭᐅᔾᔪᑎᖏᓪᓗ ᒥᕝᕕᖕᒥ ᐊᓯᖏᓐᓄᓪᓘᓐᓃᑦ 
ᐃᓱᒫᓗᒋᔭᖃᖅᐸᑕ ᐋᓐᓂᐊᕕᓕᐊᕐᓂᕐᒧᑦ. ᒥᓂᔅᑕ 
ᐅᖃᖅᓯᒪᔪᓐᓇᖅᐹ ᑖᒃᑯᐊ 
ᐋᓐᓂᐊᕕᓕᐊᖃᑦᑕᖅᑐᓕᒫᑦ ᓇᒧᑦ 
ᐅᖄᓚᔪᓐᓇᕐᒪᖔᕐᒪᑕ ᑐᓴᐅᒪᑎᑕᐅᓗᑎᒃ 
ᐊᐅᓪᓚᓚᐅᙱᓐᓂᖏᓐᓂᒃ ᑭᒃᑯᓐᓄᑦ ᐅᖄᓚᔪᓕᒫᒥᒃ 
ᖃᐅᔨᒪᓂᐊᕐᒪᑕ ᓈᒻᒪᙱᑦᑐᖃᑳᓪᓚᒃᐸᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐅᖃᖃᑦᑕᖅᓯᒪᒐᒪ ᑕᐃᒫᒃ. 
ᑕᐃᒪᓕ ᐋᓐᓂᐊᕕᓕᐊᖃᕈᑎᑦ 
ᐅᖃᓕᒫᒐᒃᓴᖅᑕᖃᐅᑦᑎᐊᕐᒪᑦ ᒪᓕᒐᖏᓐᓂᒡᓗ 
ᑎᑎᕋᖅᓯᒪᓪᓗᑎᑦ ᒪᓕᒋᐊᖃᖅᑕᖏᓐᓂᒃ 
ᐋᓐᓂᐊᕕᓕᐊᖅᓯᒪᓪᓗᑎᒃ ᐊᑎᓕᐅᕈᑎᖃᖃᑦᑕᕐᒪᑕ. 
ᑖᒃᑯᐊᓗ ᐅᖄᓚᕕᒋᔪᓐᓇᖅᑕᖏᑦ ᑕᐃᑲᓂ 
ᑎᑎᕋᖁᑎᖏᖕᓃᑦᑐᑦ ᑭᓯᐊᓂᓕ ᒪᓕᒐᓕᐅᖅᑎ 
ᑐᓴᐅᒪᔭᖃᓪᓚᑦᑖᖅᐸᑦ ᐅᕝᕙᓘᓐᓃᑦ 
ᐋᓐᓂᐊᕕᓕᐊᖅᑐᕕᓂᕐᒥᒃ ᑕᐃᒪᐃᑦᑐᒧᑦ 
ᑐᓴᖅᑎᑕᐅᓐᓂᙱᑦᑐᓂᒃ ᖃᐅᔨᒃᑲᓐᓂᐊᖅᐹᖓ.  
 
ᑎᑎᕋᖅᓯᒪᔭᖓ, ᐅᖃᖅᑏ, ᕿᑎᕐᒥᐅᓂ, 1-844- 

8101-ᖕᒪᑦ ᐊᑭᖃᙱᑦᑐᖅ. ᑕᐃᒪᓕ 
ᐋᓐᓂᐊᕕᓕᐊᖅᓯᒪᔪᖅ ᕿᑎᕐᒥᐅᓂᑦ  
ᐃᓱᒫᓗᒋᔭᖃᖅᐸᑦ ᑕᕝᕗᖓ ᐅᖄᓚᖃᑦᑕᕈᓐᓇᖅᑐᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ. 
 
ᐊᐱᖅᑯᑦ 720 - 5(2): ᑐᓴᕈᑎᓕᕆᓂᖅ 

ᖃᕆᓴᐅᔭᒃᑯᑦ (ᖁᐊᓴ) 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐊᐱᖅᑯᑎᒋᓂᐊᖅᑕᕋ ᑖᓐᓇ ᒥᓂᔅᑕᐅᔪᒧᑦ ᓄᓇᕗᒻᒥ 
ᓯᓚᑦᑐᖅᓴᕐᕕᓕᕆᓂᕐᒧᑦ. 
 
ᑕᐃᒪᐃᓛᒃ ᒫᓐᓇᓵᖅ, ᒫᓐᓇᓵᕈᓗᒃ ᐊᒻᒪᓗ 
ᒫᓐᓇᐅᔪᖅ ᑕᒪᒃᑯᐊ ᖃᕋᓴᐅᔭᐃᑦ ᒫᓐᓇ 
ᓄᖅᑲᖔᑲᑕᕐᒪᑕ. ᐊᒻᒪᓗ ᐱᓕᕆᔨᖃᐅᖅᖢᑎᒃ 
ᑕᒪᒃᑯᓂᖓ. ᐆᒥᖓᓕ ᑕᐃᓇᔭᙳᐊᖅᑕᕋ 
ᑐᓴᖅᑐᓕᕆᓂᕐᒧᑦ ᐅᐊᔭᓕᕆᔩᑦ. ᖃᕋᓴᐅᔭᓕᕆᔩᑦ. 
ᑕᒪᒃᑯᓂᖓ ᐱᓕᕆᔨᐅᕙᖕᒪᑕ ᑕᒪᒃᑯᓂᖓ. 
 
ᓯᕗᓪᓕᖅᐹᒥᖃᐃ ᐊᐱᕆᔪᒪᔪᖓ ᑖᔅᓱᒧᖓ 
ᒥᓂᔅᑕᒧᑦ ᑕᐃᒪᓐᓇᐃᑦᑐᓂᒃ ᖃᕋᓴᐅᔭᓕᕆᓂᕐᒧᑦ 
ᑲᒪᔨᐅᔪᓄᑦ ᐃᓕᓐᓂᐊᖅᑎᑦᑎᖃᑦᑕᖅᐹᑦ ᐊᒻᒪᓗ 
ᑖᒃᑯᐊ ᓯᓚᑦᑐᖅᓴᕐᕕᓕᕆᔨᒃᑯᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᓄᓇᕗᑦ 
ᕼᐃᓚᑦᑐᖅᕼᐊᕐᕕᓕᕆᓂᕐᒧᑦ, ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᒃ, ᐊᐱᕆᖕᒪᑦ. ᑕᐃᒪᐃᓛᒃ ᐳᓚᕋᕈᒫᕋᑦᑕ 
ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᑐᓴᕆᐊᕐᓗᑎᑦ ᓱᓇᒥᒃ 
ᑕᑯᔪᒪᓇᔭᕐᒪᖔᑕ ᐃᓕᓐᓂᐊᕈᑕᐅᓇᔭᖅᑐᓂᒃ 
ᓄᓇᓕᖕᓂ ᐃᓛᒃ ᓯᓚᑦᑐᖅᓴᕐᕕᒃᑯᑦ.  
 
ᖃᕆᑕᐅᔭᓕᕆᓂᕐᒧᑦ ᖃᕆᑕᐅᔭᐃᑦ  

ᐊᑐᖅᑕᓪᓚᕆᐊᓗᒋᓕᕋᑦᑎᒍᑦ ᓇᓗᓇᙱᑦᑐᖅ 
ᑕᒪᒃᑯᐊ ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐃᓚᖏᑦ  
ᖃᕆᑕᐅᔭᕐᒥᒃ ᐃᓕᓐᓂᐊᖅᑎᑕᐅᖃᑦᑕᖅᑐᑦ. 
ᖁᔭᓐᓇᒦᒃ. 
 
ᐅᖃᖅᑎ: ᕼᐃᕗᓪᓕᖅᐹᕐᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒥᓂᔅᑕ 
ᖃᐅᔨᒪᕚ ᖃᖓ ᑭᖑᓪᓕᖅᐹᒥᒃ 
ᐃᓕᓐᓂᐊᖅᑎᑦᑎᓚᐅᖅᐸᑦ ᑕᐃᒪᓐᓇᐃᑦᑐᓂᒃ, 
ᐅᑭᐅᖅᑕᖅᑐᒥᐅᑕᓂᒃ ᓄᓇᕗᒻᒥᐅᑕᓂᒃ? ᑕᒪᒃᑯᐊ 
ᖃᕆᓴᐅᔭᓕᕆᔨᐅᓂᕋᓵᖅᑕᖏᑦ ᖃᕋᓴᐅᔭᓕᕆᓂᕐᒧᑦ 
ᐃᓕᓐᓂᐊᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᒪᒥᐊᓇᖅ ᑖᒃᑯᐊ (ᑐᓵᔨᑎᒎᓕᖅᑐᖅ) 
ᐅᖃᖅᓯᒪᔪᖃᙱᑦᑐᖅ ᑎᑎᖅᑲᖁᑎᓐᓂᒃ ᖃᖓ 
ᑭᖑᓪᓕᖅᐹᒥᒃ ᑕᐃᒪᐃᓕᐅᑦᑎᑦᑎᓐᓂᕐᒪᖔᑕ 
ᖃᕋᓴᐅᔭᓕᕆᓂᕐᒥᒃ. ᐅᖃᖅᑏ, ᑭᓯᐊᓂ 
ᒪᓕᒐᓕᐅᕐᕕᓕ ᐅᖃᐅᑏᓐᓇᕋᑦᑎᒍᑦ 
ᐅᖃᐅᑏᓐᓇᕋᒃᑭᑦ ᓄᓇᓕᖕᓂ ᖃᐅᔨᒋᐊᕐᓂᐊᕋᑦᑕ 
ᖃᓄᐃᑦᑐᓂᒃ ᐃᓕᓐᓂᐊᕐᓂᕐᒥᒃ ᑕᑯᔪᒪᖕᒪᖔᑕ.  
ᑐᙵᓱᑦᑎᑦᑎᐊᖅᐸᕋ ᒪᓕᒐᓕᐅᖅᑎ ᑭᓯᐊᓂ ᒫᓐᓇ 
ᖃᕋᓴᔭᐅᒃᑯᑦ ᖃᐅᔨᒋᐊᕈᓐᓇᙱᓐᓇᑦᑕ. ᓄᓇᓕᖕᓂ 
ᑐᓴᕋᓱᖕᓂᐊᖅᑐᓄᑦ ᓄᓇᓖᑦ ᖃᓄᐃᑦᑐᓂᒃ 
ᑕᑯᔪᒪᖕᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᕐᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ. ᒪᓕᒐᓕᐅᖅᑎ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᑕᒪᒃᑯᐊ ᒥᓂᔅᑕᐃᑦ ᑕᒪᒃᑯᓂᖓ 
ᑐᓴᐅᒪᑎᑕᐅᖃᑦᑕᑦᑎᐊᖅᑐᒃᓴᐅᒍᓗᐊᕐᒪᑕ 
ᐊᐱᕆᖅᑲᐅᔭᕋᓗᐊᕋᐃᓛᒃ ᖃᖓ ᑭᖑᓪᓕᖅᐹᒥᒃ 
ᑖᒃᑯᐊ ᓯᓚᑦᑐᖅᓴᕐᕕᒃᑯᑦ 
ᐃᓕᓐᓂᐊᖅᑎᑦᑎᓚᐅᒪᖔᑦ, ᐊᒻᒪᓗ ᐃᓱᒪᒋᓪᓗᒍ 
ᒪᑯᐊ ᐃᓄᐃᑦ ᑕᐃᒪ ᐃᓕᓐᓂᐊᖃᑦᑕᖅᓯᒪᔪᐃᑦ 
ᓇᓗᓇᙱᒻᒪᑕ ᑕᒪᒃᑯᓂᖓ. ᖃᐅᔨᒪᓪᓗᖓᓗ  

ᐃᓕᓐᓂᐊᖃᑦᑕᖅᑎᑕᐅᓯᒪᔪᐃᑦ  
ᑕᐃᑲᓂ. ᖃᐅᔨᒪᓇᔭᓐᖑᐊᕋᓗᐊᕐᒪᑦ ᓇᖕᒥᓂᖅ 
ᒥᓂᔅᑕᐅᓗᓂ ᑕᒪᒃᑯᓂᖓ.  
 
ᑕᐃᒪᓖᓛᖅ ᑭᖑᓪᓕᖅᐹᕆᓕᕐᓗᒍ 
ᐊᐱᕆᓂᐊᕐᒥᒐᒃᑯ, ᑭᐅᔾᔮᑕᒃᓴᕆᓐᖏᒻᒥᔭᖓ ᑖᒃᑯᐊ 
ᐃᓕᓐᓂᐊᕌᓂᒃᓯᒪᔪᐃᑦ ᓯᓚᑦᑐᖅᓴᕐᕕᖕᒥ ᑖᒃᑯᓇᓂ 
ᓄᓇᕗᑦ ᒐᕙᒪᒋᔭᑦᑎᓐᓂ ᓴᓇᕙᑦ? ᖃᑦᓯᐅᒡᓗᑎᓪᓗ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ ᑕᐃᒃᑯᐊ ᑎᑎᕋᕐᕕᖕᒥ ᐊᒡᓚᒃᑎᐅᓂᕐᒥᒃ 
ᐃᓕᓐᓂᐊᖅᑎᑕᐅᖃᑦᑕᖅᑐᐃᑦ ᓯᓚᑦᑐᖅᓴᕐᕕᖕᒥ 
ᑕᒪᒃᑯᓂᖓ ᖃᕆᑕᐅᔭᓂᒃ 
ᐃᓕᓐᓂᐊᖅᑎᑕᐅᖃᑦᑕᖅᑐᐃᑦ ᖃᔅᓰᑦ 
ᓴᓇᓕᖅᑎᑕᐅᓯᒪᖕᒪᖔᑕ ᖃᐅᔨᒪᓐᖏᑦᑐᒍᑦ 
ᑕᒪᒃᑯᓂᖓ. ᐅᖃᖅᑏ, ᐊᒥᓲᖕᒪᑕ 
ᐃᓕᓐᓂᐊᕌᓂᒃᐸᓪᓕᐊᔪᐃᑦ ᓄᓇᕗᑦ ᐊᓯᐊᓄᑦ 
ᓴᓇᔭᖅᑐᖃᑦᑕᖅᖢᑎᒡᓗ ᑕᒪᒃᑯᓂᖓ ᑭᓯᐊᓂ 
ᐃᓕᓐᓂᐊᕌᓂᒃᑐᓂᒃ ᓯᓚᑦᑐᖅᓴᕐᕕᖕᒥ 
ᓇᒧᑐᐃᓐᓇᑦᑎᐊᖅ ᑲᓇᑕᒥ ᐃᖅᑲᓇᐃᔮᒃᓴᒥᒃ 
ᐆᒃᑐᕌᖓᑕ ᓴᓇᔪᓐᓇᖃᑦᑕᖅᑐᐃᑦ. ᖁᔭᓐᓇᒦᒃ, 
ᐅᖃᖅᑏᑦ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ-ᓂᐊᖁᓐᖑ ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᐱᖅᑯᑦ 721 - 5(2): ᖃᓄᐃᓕᖓᓂᖓ 
ᐋᖓᔮᖅᑐᓄᑦ ᓯᓂᒋᐊᖅᑐᕐᕕᒃ ᐃᖃᓗᓐᓂ 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐊᐱᖅᑯᑎᒐ ᐃᓚᒌᑦ 
ᐱᔨᑦᓯᖅᑕᐅᓂᖏᓐᓄᑦ ᒥᓂᔅᑕᐅᓚᐅᑲᒃᑐᒧᑦ.  
 
ᐅᖃᖅᑏ ᐃᖅᑲᐅᒪᔪᒃᓴᐅᒐᕕᑦ ᐅᐱᕐᖔᒥ 
ᑲᑎᒪᓂᖃᖅᑎᓪᓗᑕ, ᖁᕕᐊᓱᒃᑐᒻᒪᕆᐅᓕᓚᐅᕋᒪ 
ᐃᓕᓴᖅᓯᒋᐊᒃᓴᖅ ᐊᒻᒪᓗ 
ᐱᓕᕆᔪᒻᒪᕆᐅᓚᐅᕐᓂᖏᓐᓂᒃ ᐱᓕᕆᔨᐅᔪᑦ 
ᑲᔪᓯᑎᑦᑎᓚᐅᕐᒪᑕ ᒪᑐᐃᖅᓯᓂᕐᒥᒃ ᓯᕗᓪᓕᖅᐹᒥ 
ᐃᖃᓗᖕᓂ ᐋᖓᔮᖅᑐᓄᑦ ᓯᓂᒋᐊᖅᑐᕐᕕᐅᔪᑦ. ᑖᓐᓇ 
ᐋᖓᔭᕐᓇᖅᑐᓄᑦ ᓯᓂᒋᐊᖅᑐᕐᕕᒃ ᐊᐅᓚᓚᐅᕐᒪᑦ 
ᓂᒡᓚᓱᖕᓂᖅᐹᖏᓐᓂ ᐊᕐᕌᒍᒥ ᐊᒻᒪᓗ ᒪᑐᔭᐅᓪᓗᓂ 
ᔪᓚᐃ 1, 2019-ᖑᑎᓪᓗᒍ.  
 
ᒥᓂᔅᑕ ᐅᖃᕆᐊᒃᑲᓐᓂᕈᓐᓇᖅᐸ ᑖᓐᓇ ᖃᖓ  

ᐃᖃᓗᖕᓂ ᐋᖓᔮᖅᑐᓄᑦ 
ᓯᓂᒋᐊᖅᑐᕐᕕᐅᖃᑦᑕᖅᑐᖅ ᒪᑐᐃᒃᑲᓂᕐᓂᐊᕐᒪᖔᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕᐅᓚᐅᑲᒃᑐᖅ ᐃᓄᓕᕆᔨᒃᑯᓐᓄᑦ, 
ᒥᓂᔅᑐ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 
ᐊᐱᖅᑯᑎᒋᖕᒪᒍ. ᐱᓕᕆᕕᒃᐳᑦ 
ᐃᖅᑲᓇᐃᔭᖃᑎᒋᓂᐊᖅᑕᒥᖕᓂᒃ ᓄᓇᓕᖕᓂ ᒫᓐᓇ 
ᕿᓂᖅᑐᑦ. ᑕᐃᒪᐃᓐᓂᖓᓄᓪᓗ ᖃᖓ 
ᒪᒃᐱᒃᑲᓐᓂᕐᓂᐊᕐᒪᖔᑦ ᓇᓗᔪᒍᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐊᐱᖅᑯᑎᓐᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
(ᐊᕐᓇᒃᑲᖅ) 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᑖᓐᓇ ᐱᕐᔪᐊᕌᓗᒃ ᒪᑐᐃᒃᑲᓐᓂᕆᐊᖃᕐᒪᑦ 
ᐊᔪᕐᓇᕈᓐᓃᑐᐊᖅᐸᑦ. 
 
ᖁᔭᓐᓇᒦᖅᖢᒍ ᑖᓐᓇ ᐋᖓᔮᖅᑐᓅᒐᓗᐊᖅ 
ᐃᓂᒋᔭᐅᖃᑦᑕᖅᑐᖅ ᒪᑐᐃᖅᑕᐅᓚᐅᖅᓯᒪᖕᒪᑦ 
2019-ᒥ ᐆᒃᑑᑎᒋᔭᐅᓪᓗᓂ ᐊᒥᓱᑦ ᑲᑐᔾᔨᖃᑎᒌᑦ 
ᑎᒥᓪᓗ ᑕᒪᑐᒥᖓ ᓴᖅᑭᑦᑎᔪᓐᓇᓚᐅᖅᑐᑦ. ᐅᑭᐅᒃᑯᑦ 
ᐊᒃᓱᐊᓗᒃ ᓂᒡᓚᓱᖃᑦᑕᕐᒪᑦ ᑕᐃᒃᑯᓄᖓ 
ᐅᐸᒡᕕᒃᓴᖃᓐᖏᑦᑐᓄᑦ ᐱᓗᐊᕐᓗᒋᑦ ᑕᐃᒃᑯᐊ 
ᐃᒥᖅᓯᒪᔪᑦ.  
 
ᒥᓂᔅᑕ ᐅᓂᒃᑲᐅᓯᖃᕈᓐᓇᖅᐹ ᑕᐃᓐᓇ 
ᐆᒃᑑᑕᐅᓚᐅᖅᑐᖅ ᐋᖓᔮᖅᑐᓅᒐᓗᐊᖅ 
ᓯᓂᒃᑕᕆᐊᖅᑐᕐᕕᐅᖃᑦᑕᓚᐅᖅᑐᖅ ᖃᓄᖅ 
ᐊᐅᓚᑕᐅᓚᐅᕐᒪᖔᑦ, ᖃᓄᕐᓗ ᖃᐅᔨᓴᖅᑕᐅᖕᒪᖔᑦ 
ᐊᒻᒪᓗ ᓇᐅᒃᑯᑦ ᐱᐅᓯᒃᑲᓐᓂᕈᓐᓇᓂᐊᕐᒪᖔᑦ 
ᒪᑐᐃᒃᑲᓐᓂᖅᐸᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᑖᓐᓇ 
ᒪᓕᒐᓕᐅᖅᑎ ᑖᓐᓇ ᐊᐱᖅᑯᑎᒋᖕᒪᒍ. ᑖᒃᑯᐊ  

ᐱᓕᕆᕕᒃᐳᑦ ᐋᖅᑭᒃᓱᐃᕙᓪᓕᐊᔪᑦ 
ᐊᑐᑯᑖᖕᓂᐊᖅᑐᒥᒃ 
ᑮᓇᐅᔭᖃᖅᑎᑕᐅᖏᓐᓇᕈᓐᓇᕐᓂᐊᕐᒪᑦ 
ᐊᐅᓚᑕᐅᓗᓂᓗ ᑕᐃᒃᑯᐊ ᑭᓱᑦ 
ᖃᐅᔨᓴᖅᑕᐅᓚᐅᕐᒪᖔᑕ ᑐᑭᓯᐅᒪᑦᑎᐊᖏᑦᑐᖓ 
ᑭᓯᐊᓂ ᐃᒪᐃᓕᐅᖅᑐᒍᑦ ᐊᕗᖓᐅᔨᓯᒪᔪᓂᒃ 
ᐸᕐᓇᐅᓯᐅᕈᒪᓪᓗᑕ ᑕᒪᒃᑯᓄᖓ ᑕᐃᒪᐃᑦᑐᓄᑦ 
ᐱᓕᕆᐊᓄᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ. ᖁᔭᓐᓇᒦᒃ, 
ᐅᖃᖅᑏᑦ. 
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᔨᒪᑦᑎᐊᖅᑐᒍᑦ ᐊᖏᕐᕋᖃᓐᖏᖦᖢᓂ ᐊᒃᖢᓪᓗᓂ 
ᓂᕿᖃᓐᖏᓪᖢᓂ ᐅᐃᕆᓯᒪᓪᓗᓂ ᐃᓱᒪᓗ 
ᐱᐅᓐᖏᑦᑑᑎᓪᓗᒍ ᐊᒃᓱᐊᓗᒃ ᐋᓐᓂᕐᓇᕐᒪᑦ. ᐊᒻᒪᓗ 
ᑕᒪᒃᑯᓂᖓ ᓴᖅᑭᑦᑎᔭᕆᐊᖃᖅᑐᒍᑦ 
ᓄᓇᖅᑲᑎᓕᒫᕗᑦ ᐱᓗᐊᕐᓗᒋᑦ ᑕᐃᒃᑯᐊ 
ᐊᔪᕐᓂᖅᐹᑦ ᐱᔨᑦᑎᕈᑎᓂᒃ 
ᓴᖅᑭᔮᕐᕕᐅᔪᓐᓇᕐᓂᐊᕐᒪᑕ.  
 
ᒥᓂᔅᑕᖃᐃ ᐅᕗᖓ ᐅᓂᒃᑳᓛᖅᐳᖅ ᐃᒻᒪᖃ 
ᑭᖑᓪᓕᕐᒥ ᑲᑎᒪᕐᔪᐊᒃᑲᓐᓂᓕᕈᑦᑕ 
ᖃᓄᐃᓕᐅᖅᓯᒪᓕᕐᒪᖔᑦ ᒪᑐᐃᖓᐃᓐᓇᕐᓂᐊᖅᑐᒥᒃ 
ᐃᒥᖅᓯᒪᔪᓄᑦ ᓯᓂᒃᑕᕐᕕᒋᔭᐅᔪᓐᓇᖅᑐᒥᒃ 
ᐋᖅᑭᒃᓯᓂᐊᕐᒪᑕ. ᑮᓇᐅᔭᖃᖅᑎᑕᐅᖏᓐᓇᕐᓗᑎᒃ 
ᐊᐅᓚᔾᔪᑎᖏᑦ ᑐᑭᒧᐊᕈᑎᖏᓪᓗ ᑕᒪᔾᔭᐅᓪᓗᑎᒃ 
ᐃᓕᓐᓂᐊᖅᑎᑕᐅᓗᑎᒡᓗ ᐃᖅᑲᓇᐃᔭᖅᑏᑦ ᐊᒻᒪᓗ 
ᐃᑲᔪᖅᓲᑎᒃᓴᓂᒃ ᐋᖅᑭᒃᓯᓯᒪᓗᑎᒃ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᐊᕿᐊᕈᖅ.  
 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᖓ ᒪᓕᒐᓕᐅᖅᑎᒧᑦ. 
ᒥᓂᔅᑕᐅᑲᐃᓐᓇᖅᖢᖓ ᒥᓂᔅᑕ ᑕᐃᓐᓇ 
ᐅᖃᖃᑎᒋᓂᐊᖅᐸᕋ ᑕᐃᒪᐃᑦᑐᓂᒃ ᐱᓕᕆᔨᐅᔪᖅ. 
ᐊᕗᖓᐅᔨᓯᒪᔪᓂᒃ ᐋᖅᑭᓯᓯᒪᔪᒪᒐᒪ 
ᐊᖏᕈᓐᓇᙱᑦᑐᖓᐅᒐᓗᐊᖅ ᑭᓯᐊᓂ ᑕᒪᓐᓇ 
ᐅᓂᒃᑲᐅᓯᕆᓂᐊᖅᑕᕋ ᑕᐃᔅᓱᒧᖓ ᒥᓂᔅᑕᓪᓚᕆᖕᒧᑦ. 
ᐅᕙᓂ ᐱᐅᓂᖅᐹᖑᔪᖅ ᐱᐅᔪᒥᒃ 
ᓴᖅᑭᑦᑎᔭᕆᐊᖃᕋᑦᑕ ᖃᐅᔨᒪᓕᕈᑦᑕ  
ᐋᖅᑭᒃᓯᓯᒪᓕᕈᑦᑕᓗ ᐅᓂᒃᑲᐅᓯᕆᓛᖅᑕᕗᑦ  

ᐃᓕᔅᓯᓐᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕌᕐᔪᐊᒧᓪᓗ, 
ᒪᓕᒐᓕᐅᖅᑎ ᒪᐃᓐ.  
 
ᐊᐱᖅᑯᑦ 722 - 5(2): ᑐᓴᒐᒃᓴᖅ 

ᖃᕆᓴᐅᔭᓯᐅᑎᓄᑦ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᕼᐃᕗᓕᖅᑎᒋᔭᑉᑎᓐᓄᑦ 
ᐊᐱᖅᕼᐅᕈᐊᖅᑐᖓ. ᐅᖃᖅᑎᑦᓯᔩ, ᒫᓐᓇᐅᔪᖅ 
ᑕᒪᓐᓇ ᖃᕋᑕᐅᔭᓕᕆᓂᖅ ᐱᔾᔪᑎᒋᑉᓗᒍ 
ᒐᕙᒪᓗᒃᑖᒧᑦ ᑕᒪᓐᓇ ᐊᒃᑐᐊᓂᖃᕐᒪᑦ 
ᕼᐃᕗᓕᖅᑎᒋᔭᑉᑎᓐᓄ ᐊᐱᖅᕼᐆᑎᒋᕙᕋ.  
 
ᕼᐃᕗᓪᓕᖅᐹᖅ ᑖᓐᓇ ᐊᐱᖅᑯᑎᒋᔭᕋ 
ᑐᕼᐊᕐᓇᖅᕼᐃᒪᖕᒪᑦ ᐱᕙᓪᓕᐊᔪᑎᒍᑦ ᑕᒪᓐᓇ 
ᐊᖏᔫᓚᐅᕐᒪᑦ ᖃᕋᑕᐅᔭᑦ ᐃᓗᐊᑎᒍᑦ 
ᖁᐱᕐᕆᕼᐃᒪᓂᖅ ᖃᑉᓗᓈᑎᑐᑦ Malware 
Ransonware. ᑕᐃᒪ ᕼᐃᕗᓕᖅᑎᕗᖃᐃ 
ᑐᕼᐊᖅᑎᑦᑎᔫᓪᓗᐊᖅᐸ ᒫᓐᓇᒧᑦ ᒐᕙᒪᒃᑯᑦ ᖃᓄᖅ 
ᐊᒃᕼᐅᕈᖅᕼᐃᒪᕙᑦ ᑕᒪᑐᒪ ᒥᒃᓵᓄᑦ ᐊᒻᒪᓗ 
ᐃᑲᔪᖅᑎᑖᖅᕼᐃᒪᕙᑦ ᓄᓇᕗᑦ 
ᕼᐃᓚᑖᓂᖔᖅᕼᐃᒪᔪᓂᒃ ᑕᒪᓐᓇ 
ᐱᓕᕆᐊᕆᔭᐅᔫᓪᓗᐊᖁᑉᓗᒍ? ᒪ’ᓇ, ᐅᖃᖅᑎᑦᓯᔩ.  
 
ᐅᖃᖅᑎ: ᕼᐃᕗᓕᐅᖅᑎᐅᔪᖅ ᓄᓇᕗᒻᒥ, 
ᕼᐃᕗᓕᖅᑎ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 
ᐄ, ᑖᓐᓇ ᒪ’ᓈᖅᐸᕋ ᑖᒃᑯᐊ 
ᓄᓇᕗᒻᒥᐅᑕᔫᓪᓗᐊᕐᒪᖔᑕ ᓄᓇᕗᑦ ᒐᕙᒪᑦ ᖃᓄᒃ 
ᐊᒃᕼᐅᕈᖅᓱᑎᒃ ᐱᓕᕐᒪᖔᑕ. ᑕᐃᒪ ᑕᐃᒪᙵᑦ 
ᑖᓐᓇ ᖃᕆᑕᐅᔭᕗᑦ ᐊᔪᓕᖅᑎᑕᐅᕋᑉᑎᒍ ᑖᓐᓇ 
ᖁᐱᕐᕈᓇᖅᑐᖅ Virus ᓄᖅᑲᕆᐊᖅᖢᒍ. ᑕᐃᒪᙵᑦ 
ᐱᒋᐊᖅᖢᒋᑦ ᑖᒃᑯᐊ ᒐᕙᒪᒃᑯᑦ ᐱᓕᕆᔨᖏᑦ ᑖᓐᓇ 
ᖃᐅᔨᕼᐊᐅᑦ ᑲᐃᕕᒃᖢᒍ ᐱᓕᕆᑦᑕᕐᒪᑕ ᒫᓐᓇ 
ᒪ’ᓈᕈᐊᖅᐸᒃᑲ ᐱᓕᕆᔪᐊᑦᓯᐊᒥᐊᖅᓯᒪᖕᒪᑕ ᐊᒻᒪ 
ᐱᓕᕆᕐᔪᐊᕐᒪᑕ ᕼᐅᓕ.  
 
ᐄ, ᑖᓐᓇ ᐊᐱᖅᑯᑎᖃᒃᑲᓐᓂᖅᐹ ᓄᓇᕗᑦ 
ᕼᐃᓚᑖᓂ ᐃᑲᔪᖅᑕᐅᖕᒪᖔᑕ. ᐄ’, ᓄᓇᕗᑦ 
ᕼᐃᓚᑖᓂ ᒫᓐᓇ ᐃᑲᔪᖅᑕᐅᔪᒍᑦ. ᒪ’ᓇ, ᐅᖃᖅᑏ.  
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᒪᐃᓐ.  

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) 
ᐅᖃᖅᑏ, 
ᖃᕋᓴᐅᔭᓕᕆᔨᐅᙱᑦᑐᐊᕐᔪᐊᒪᕆᐊᓘᒐᓗᐊᖅᖢᖓ 
ᐃᓚᖏᑦ ᑕᒪᒃᑯᐊ ᖃᕋᓴᐅᔭᓄᑦ ᐊᑕᔪᑦ 
ᑐᑭᓯᓇᑲᐅᑎᒋᙱᒻᒪᑕ.  
 
ᑭᓯᐊᓂᓕ ᑕᐃᒪᓐᓇ ᖁᐱᕐᕆᔭᐅᑎᓪᓗᒋᑦ 
ᐊᒃᑐᐃᓂᖃᓪᓚᕆᑎᓪᓗᒍᓗ ᒐᕙᒪᒃᑯᓐᓂ 
ᐊᒃᑐᖅᑕᐅᔪᕐᔪᐊᒻᒪᕆᐊᓗᒃ ᖃᕋᓴᐅᔭᒃᑯᑦ 
ᑎᑎᕋᐃᕈᓐᓇᐃᓕᓪᓗᑕ ᑮᓇᐅᔾᔭᒃᓴᐅᑏᓪᓗ. ᑕᒪᒃᑯᐊ 
ᐊᑭᓕᕈᓐᓇᐃᓕᐅᓪᓗᑎᒃᑯᑦ. ᖃᐅᔨᒪᓪᓗᖓᓗ 
ᓴᓗᒻᒪᖅᓴᖅᑕᐅᓇᓱᒃᑑᒐᓗᐊᖅ. ᑭᓯᐊᓂ 
ᒐᕙᒪᒃᑯᖅᑲᐃ ᓇᓗᓇᐃᖅᓯᔪᓐᓇᖅᐸᑦ ᖃᖓ 
ᓴᓗᒻᒪᖅᑕᐅᓂᐊᕐᒪᖔᑦ ᐅᓪᓗ ᖃᑦᑎᑦ ᑕᖅᑭᓪᓘᓐᓃᑦ 
ᐊᒻᒪᓗ ᖃᖓ ᒐᕙᒪᒃᑯᑦ ᐊᐅᓚᐅᓯᒥᓂᒃ 
ᐊᑐᓕᑲᓐᓂᕈᓐᓇᕐᓂᐊᖅᐸᑦ 
ᖃᕋᓴᐅᔭᒃᑰᖅᑎᑉᐸᒃᑕᖏᓪᓗ ᐅᑎᖅᑎᑕᐅᓗᑎᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᕼᐃᕗᓕᐅᖅᑎ ᓴᕕᑲᑖᖅ.  
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᖁᕕᐊᓱᒃᑐᖓ 
ᓇᓗᔪᕈᓘᖕᒥᒐᒪᑦᑕᐅᖅ ᑕᒪᒃᑯᓂᖓ ᖃᕋᓴᐅᔭᑦ 
ᒥᒃᓵᓄᑦ ᐊᐅᓚᑕᐅᔾᔪᑎᑐᐊᑯᓗᖏᑦ ᑕᒪᒃᑯᐊ 
ᖃᐅᔨᒪᒐᒃᑭᑦ.  
 
ᖃᖓ ᓴᓗᒻᒪᖅᑕᐅᓂᐊᕐᒪᖔᑦ ᓇᓗᔪᖓ ᖃᖓᓗ 
ᐊᐅᓚᐅᓯᑦᑎᓐᓄᑦ ᐅᑎᕐᓛᕐᒪᖔᑦᑕ 
ᐅᖃᕈᓐᓇᙱᑦᑐᖓ. ᑕᒪᒃᑯᐊᓕᒫᑦ ᑭᓱᓕᒫᑦ 
ᖃᕋᓴᐅᔭᕐᒦᑦᑐᑦ ᓄᐊᑕᐅᕙᓪᓕᐊᔪᑦ ᐊᒻᒪᓗ  
ᐃᒻᒥᒃᑰᖅᑐᒥᒃ ᐋᖅᑭᓯᓚᐅᕐᓗᑕ ᑭᓯᐊᓂ ᑕᐃᒃᑯᓄᖓ 
ᓄᑖᓄᑦ ᓄᑕᐅᙱᑦᑐᑦ ᐃᓕᐅᖅᑲᖅᑕᐅᖕᒥᓗᑎᒃ. 
ᑕᐃᓐᓇ ᖁᐱᕐᕆᔾᔪᑕᐅᔪᖅ ᑕᕝᕗᖓ 
ᓄᑖᕐᒨᕐᓂᐊᙱᒻᒪᑕ ᐊᒻᒪᓗ ᖃᕋᓴᐅᔭᓕᒫᑦ ᐊᑐᓂ 
ᖃᐅᔨᓴᕆᐊᖃᕐᓂᐊᕐᒥᔭᕗᑦ  
ᓴᓗᒻᒪᖅᓴᕐᓗᑎᒍᓗ.  
 

ᐃᒻᒪᖃ ᐱᓇᓱᐊᕈᓯᖅ ᐊᑕᐅᓯᖅ ᒪᕐᕉᒡᓘᓐᓃᑦ 
ᐋᖅᑭᒍᓐᓇᖅᑕᕗᑦ ᑭᓯᐊᓂ ᖃᖓ ᐱᐅᓯᑦᑎᓐᓄᑦ 
ᐅᑎᕐᓂᐊᕐᒪᖔᑦᑕ ᓇᓗᔪᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑭᖑᓪᓕᖅᐹᒧᑦ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔨ, ᒪ’ᓇ ᓯᕗᓕᖅᑎ 
(ᑐᓵᔨᒃᑯᑦ) ᑮᓇᐅᔭᑎᒍᑦ ᐊᒃᑐᖅᑕᐅᓂᖅ 
ᐱᔾᔪᑎᒋᓪᓗᒍ ᐊᒻᒪᓗ ᐱᕙᓪᓕᐊᓂᖅ, 
ᓴᓗᒻᒪᖅᓴᐃᓇᓱᓕᑕᐃᓐᓇᕋᑦᑕ, ᖃᔅᓯᑐᕐᓂᐊᕐᒪᖔᑦ 
ᓱᓕ ᓇᓗᒐᑦᑎᒍᑦ ᐃᖅᑲᓇᐃᔭᖅᑎᑦᑎᓂᖅ 
ᐃᒻᒪᖄᓘᓐᓃᑦ ᓱᓇᒃᑯᑖᑦ ᑕᒪᒃᑯᐊ ᐊᓯᖏᑦ 
ᐊᑐᖃᑦᑕᕆᐊᖃᓕᖅᑕᕗᑦ ᑮᓇᐅᔭᖅᑕᖃᖅᐸ 
ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᓯᖏᓐᓂᒃᓘᓐᓃᑦ 
ᑐᐊᕕᕐᓇᖅᑐᓕᕆᔾᔪᑎᓄᑦ ᐊᑐᖅᑕᐅᔪᓐᓇᕐᓂᐊᖅᑐᓂᒃ 
ᑕᐃᒃᑯᐊ ᑮᓇᐅᔭᖅᑐᕈᑏᑦ ᓄᓇᕗᑦ ᒐᕙᒪᒃᑯᑦ 
ᑮᓇᐅᔭᖅᑐᕈᑎᖏᑦ ᐊᒃᑐᖅᑕᐅᓂᐊᖏᒻᒪᑕ 
ᑮᓇᐅᔭᑭᒃᓴᖅᑐᕐᔪᐊᒻᒪᕆᐊᓘᒐᑦᑕ ᓄᓇᕗᒥ, 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᓴᕕᑲᑖᖅ. 
 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ, ᐅᖃᖅᑎ ᓇᓗᓇᐃᖅᓯᔪᓐᓇᖏᑦᑐᖓ 
ᖃᔅᓯᑐᕐᓂᐊᕐᒪᖔᑦ ᓱᓕ ᐱᓕᕆᐊᕆᒐᑦᑎᒍᑦ ᐊᒻᒪᓗ 
ᖃᓄᖅ ᐊᑯᓂᐅᑎᒋ ᐱᓕᕆᐊᕆᓂᐊᕐᒪᖔᑦᑎᒍᑦ 
ᓇᓗᔪᒍᑦ ᐃᖏᕐᕋᑏᓐᓇᕋᓱᑐᐃᓐᓇᖅᑕᕗᑦ ᑕᐃᒪᓐᓇ 
ᐋᖅᑭᒃᐸᓪᓕᖑᔭᕐᓗᓂᐅᔭᕆᐊᖃᕐᓂᐊᕐᒪᑦ ᐊᒻᒪᓗ  
ᖃᕋᓴᐅᔭᐅᑉ ᖁᒻᒧᐊᒃᑎᑕᐅᓯᒪᔪᒧᑦ ᐱᑐᒃᓗᑕ 
ᐱᓕᕆᕝᕖᑦ. 
 
ᑖᒃᑯᐊ ᐱᔨᑦᑎᕈᑏᑦ ᐊᑐᖅᑕᐅᔭᕆᐊᖃᓪᓚᕆᒃᑐᑦ 
ᓴᖅᑭᔮᖅᑏᓐᓇᕋᓱᒃᖢᑎᒍᑦ ᕿᒥᕐᕈᓇᖏᑦᑐᒍᓪᓘᓐᓃᑦ 
ᖃᔅᓯᑐᕐᓂᐊᕐᓂᖏᑦ  

ᐃᖏᕐᕋᑎᒋᐊᒃᑲᓐᓂᕋᓱᑐᐃᓐᓇᑦᑎᐊᒻᒪᕆᒃᑕᕗᑦ 
ᒫᓐᓇ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᓱᕐᓂᖅ ᖃᐅᔨᓴᐅᑖ 
ᐃᓱᓕᒻᒪᑦ. ᑲᑎᒪᔾᔪᑎᒃᓴᑉᑎᓐᓄᑦ ᑲᔪᓯᓗᑕ. 
ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. ᑲᔪᓯᓗᑕ. ᑭᐅᔾᔪᑏᑦ 
ᑎᑎᖃᑎᒍᑦ ᑎᑎᕋᖅᓯᒪᔪᑎᒍᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᔪᓯᓗᑕ, (ᑐᓵᔨᒃᑯᑦ) 
ᑭᐅᔾᔪᑏᑦ ᑎᑎᕋᖅᓯᒪᔪᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᔪᓯᓗᑕ, ᑭᐅᔾᔪᑏᑦ ᑲᒥᓯᓇᐅᑉ 
ᐅᖃᐅᓯᕐᖓᐅᑎᖏᓐᓄᑦ. (ᑐᓵᔨᒃᑰᕈᓐᓃᖅᑐᖅ) 
ᑲᔪᓯᓗᑕ, ᑐᒃᓯᕋᐅᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ 
ᒪᓕᒐᓕᐅᖅᑎ ᖃᐃᕐᓂᖅ. 
 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᖅ 020 - 5(2): ᐊᑭᑭᓛᖅ 

ᐃᑲᕐᕋᖅᓯᐅᑦ ᑮᓇᐅᔾᔭᓵᓄᑦ (ᖃᐃᕐᓂᖅ) 
 
ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, 
ᑕᕝᕙᓃᑦᑐᓐᓇᓚᐅᖏᓐᓇᒪ ᑕᐃᒪ ᑕᑉᓱᒥᖓ 
ᐊᑭᑦᑐᕆᐊᖅᓯᔪᒪᑎᓪᓗᒋᑦ 
ᑮᓇᐅᔭᓕᐊᕆᖃᑦᑕᖅᑕᖓᓂᒃ.  
 
(ᑐᓵᔨᒃᑯᑦ) ᐅᖃᖅᑏ, ᐅᑯᐊ ᐊᑎᓕᐅᖅᑕᐅᓯᒪᔪᑦ 65-
ᓄᑦ ᐊᑎᓕᐅᖅᑕᐅᓯᒪᓪᓗᑎᒃ ᐃᒡᓗᓕᖕᒥ 
ᓴᓂᕋᔭᖕᒥᓗ.  
 
ᐅᖃᖅᑏ, ᐅᑯᐊ ᐊᑎᓕᐅᖅᓯᒪᔪᑦ ᓇᓗᓇᐃᖅᓯᓯᒪᔪᑦ 
ᓄᓇᕗᑦ ᒐᕙᒪᒃᑯᓐᓄᑦ ᐊᑭᑭᓐᓂᖅᐹᖅ 
ᐃᑲᕐᕋᖅᓯᐅᑏᑦ ᐊᑭᑦᑐᕆᐊᖅᑕᐅᖁᓪᓗᒍ ᐊᕐᕌᒎᖕᓄᑦ 
ᒪᕐᕉᖕᓄᑦ.  
 
ᐅᖃᖅᑏ, ᖁᕕᐊᓱᒃᑐᖓ ᐅᑯᐊ ᐊᑎᓕᐅᖅᓯᒪᔪᑦ 
ᓴᖅᑭᑦᑐᓐᓇᕋᒃᑭᑦ ᑭᒡᒐᖅᑐᖅᖢᒋᑦ ᑕᐃᒃᑯᐊ 
ᓂᕈᐊᖅᑎᒃᑲ ᐊᒥᑦᑐᕐᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᑎᓕᐅᖅᓯᒪᔪᑎᒍᑦ 
ᑐᒃᓯᕋᐅᑏᑦ. 11. ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ  

ᑐᒃᓯᕋᐅᑎᓄᑦ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, 
ᒥᓂᔅᑕ ᔪᐊᓇᓯ. 
 

ᑲᑎᒪᔾᔪᑎᒃᓴᖅ 11: ᑭᐅᔾᔪᑎᑦ 
ᐊᑎᓕᐅᕈᑕᐅᓯᒪᔪᒥᓂᕐᒧᑦ 

 
ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 005 - 5(2): 

ᐅᓪᓗᓕᒫᒧᑦ ᒥᑭᓛᓂᑦ ᐃᓕᓐᓂᐊᑎᑦᑎᓂᖅ, 
ᐃᓕᓐᓂᐊᕕᒻᒥ ᓂᕆᑎᑦᑎᓂᖅ ᐊᒻᒪᓗ 
ᐃᓕᓐᓂᐊᕐᓇᐅᑉ ᐃᑲᕐᕋᖏᑕ ᓯᓚᑖᒍᑦ 
ᐱᓕᕆᔾᔪᑎᑦ (ᔪᐊᓇᓯ) 

 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑎ, ᑭᐅᔾᔪᑏᑦ 
ᓴᖅᑭᑕᐅᓚᐅᖅᓯᒪᔪᑦ ᒪᓕᒐᓕᐅᖅᑎ ᐋᑕᒻ ᐋᕆᐊᒃ-
ᓚᐃᑦᓯᑑᓐ...  
 
>>ᐃᒡᓚᖅᑐᑦ 
 
...ᐅᓪᓗᓕᖅᓯᒪᓪᓗᓂ ᐅᑐᐱᕆ 21, 2019 5-5(2) 
ᐱᔾᔪᑎᓖᑦ ᐅᓪᓗᓕᒫᖅ ᐃᓕᓴᓕᓵᖅᑐᓄᑦ 
ᓂᕆᑎᑦᑎᖃᑦᑕᕐᓂᕐᒧᓪᓗ ᑐᕌᖓᔪᑦ.  

ᑕᕝᕙᐅᕗᖅ ᑎᑎᕋᕐᕕᖕᒧᐊᖅᑎᓯᒪᓕᖅᑕᕋ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪ’ᓇ. (ᑐᓵᔨᑎᒍᑦ) ᖁᔭᓐᓇᒦᒃ. ᑖᓐᓇ 
ᑲᑎᒪᔾᔪᑎᒃᓴᑦᑎᓐᓄᑦ 
ᑎᑎᕋᖅᑕᐅᖃᓯᐅᔾᔭᐃᓯᒪᓕᑲᐅᑎᒋᔪᖅ ᒪᓕᒐᕗᑦ 
ᒪᓕᒡᓗᒍ. ᐅᓂᑉᑳᑦ ᑲᑎᒪᔨᕋᓛᑦ 
ᐱᓕᕆᐊᖃᓚᐅᖅᑎᓪᓗᒋᑦ ᐱᖁᔭᒃᓴᓂᑦ 
ᐊᓯᖏᓐᓂᓗ. ᐱᑕᖃᖏᒻᒪᑦ. ᑲᔪᓯᓗᑕ. ᓈᓴᐅᑎᓕᒃ 
13. ᑎᑎᖅᑲᓂᒃ ᓴᖅᑭᑦᑎᓂᖅ. ᒥᓂᔅᑕ 
ᑮᓇᐅᔭᓕᕆᓂᕐᒧᑦ ᒥᓂᔅᑕ ᕼᐃᒃᔅ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 222 - 5(2): 2018-

2019-ᒧᑦ ᑐᓂᕐᕈᓯᐊᑦ ᐃᑲᔫᑏᓪᓗ (ᕼᐃᒃᔅ) 
ᓴᖅᑭᑕᐅᔪᖅ ᑎᑎᖅᑲᒃ 223 - 5(2): 2018-

2019-ᒧᑦ ᒐᕙᒪᒃᑯᑦ ᑮᓇᐅᔭᖏᓐᓄᑦ 
ᐊᕐᕌᒍᑕᒫᑦ ᐅᓂᒃᑳᖅ (ᕼᐃᒃᔅ) 

ᓴᖅᑭᑕᐅᔪᖅ ᑎᑎᖅᑲᒃ 224 - 5(2): ᑮᓇᐅᔭᓄᑦ 
ᐅᓂᒃᑳᖑᓚᐅᑲᒃᑐᖅ 
(ᑕᒻᒪᖅᓯᒪᔪᖅᓯᐅᖅᑕᐅᓯᒪᓐᖏᑦᑐᑦ) ᒫᑦᓯ 
31, 2019 (ᕼᐃᒃᔅ) 

 
ᓴᖅᑭᑕᐅᔪᖅ ᑎᑎᖅᑲᒃ 225 - 5(2): ᑭᐅᔾᔪᑎᑦ 

2019-2020-ᒥ ᑎᑎᖅᑲᓄᑦ ᓂᕆᐅᓐᓂᕐᒧᑦ 
ᓄᓇᕘᒥ ᑎᒥᖁᑎᒋᔭᐅᔪᓄᑦ (ᕼᐃᒃᔅ) 

 
ᓴᖅᑭᑕᐅᔪᖅ ᑎᑎᖅᑲᒃ 226 - 5(2): 2018-

2019-ᒧᑦ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 
ᓯᕘᖅᑐᕐᓗᒐᓕᕆᓂᕐᒧᓪᓗ ᑲᑎᒪᔩᑦ ᐊᕐᕌᒍᑕᒫᑦ 
(ᕼᐃᒃᔅ) 

 
ᓴᖅᑭᑕᐅᔪᖅ ᑎᑎᖅᑲᒃ 227 - 5(2): 2018-

2019-ᒧᑦ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 
ᓯᕘᖅᑐᕐᓗᒐᓕᕆᓂᕐᒧᓪᓗ ᑲᒥᓴᓇᒃᑯᑦ 
ᐊᕐᕌᒍᑕᒫᑦ ᐅᓂᒃᑳᖓᑦ (ᕼᐃᒃᔅ) 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. 6-ᓂᒃ ᓴᖅᑭᑦᑎᔪᒪᔪᖓ.  
 
ᐅᓪᓗᒥ 2018-19 ᓄᓇᕗᒥ ᐃᒥᐊᓗᓕᕆᓂᕐᒧᑦ 
ᓱᕐᕋᖕᓇᖅᑐᓄᓪᓗ ᑲᑎᒪᔩᑦ 2018-19 ᓄᓇᕗᒥ 
ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓄᓪᓗ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ.  
 
2019-2020 ᓂᕆᐅᒋᔭᐅᓯᒪᔪᑦ ᐅᑭᐅᖅᑕᖅᑐᒥ 
ᑎᒥᖑᖅᑎᑕᐅᓯᒪᔪᓄᑦ.  
 
ᐊᒻᒪᓗ ᓴᖅᑭᑎᑦᑎᖕᒥᔪᖓ ᐊᑐᑲᐃᓐᓇᖅᑐᑦ 
ᑮᓇᐅᔭᓕᕆᓂᕐᒧᑦ ᐅᓂᒃᑳᑦ ᒫᑦᓯ 31, 2019.  
 
ᐊᒻᒪᓗ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦᑕ 
ᐅᓂᒃᑳᖏᑦ. ᒥᔅᑕ ᓚᐃᑦᓯᑑᓐ 
ᑕᑯᔪᒪᓂᐊᖅᑕᒃᓴᕆᕙᖏᑦ.  
 
ᐊᒻᒪᓗ ᑐᓂᕐᕈᑏᑦ ᐅᑎᖅᑎᒋᐊᑐᖏᑦᑐᓪᓗ 2018-
19ᒧᑦ ᐊᑐᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇ. ᑎᑎᖃᓂᒃ ᓴᖅᑭᑦᑎᓂᖅ. ᒥᓂᔅᑐ 
ᐱᕙᓪᓕᐊᔪᓕᕆᓂᕐᒧᑦ ᐃᖏᓪᕋᔪᓕᕆᓂᕐᒧᓪᓗ,  

ᒥᓂᔅᑐ ᐊᕿᐊᕈᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 228 - 5(2): 2016-

2019-ᒧᑦ ᐊᕐᕌᒍᑕᒫᑦ ᐅᓂᒃᑳᑦ 
ᐃᓄᒃᓯᐅᑎᓂᑦ ᓂᕿᓂᑦ ᐸᔪᖅᑎᕆᓂᕐᒧᑦ 
(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒪ ᓴᖅᑭᑕᒃᑲ 2017-18 
ᑖᒃᑯᐊ ᐅᓂᒃᑳᓕᐊᖑᔪᑦ ᐅᑭᐅᓕᒧᑦ ᓂᕿᓪᓚᕆᖕᒧᑦ 
ᑐᓂᐅᖅᑲᐃᓂᕐᒧᑦ ᐱᔭᒃᓴᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇ. ᒥᓂᔅᑐ (ᑐᓵᔨᒃᑯᑦ) 
ᒐᕙᒪᐅᖃᑎᒌᒃᑐᓕᕆᓂᕐᒥᒃ, ᓯᕗᓕᖅᑎ ᓴᕕᑲᑖᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 229 - 5(2): ᓄᓇᕗᒻᒥ 

ᑭᓪᓕᓯᓂᐊᖅᑎᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᑦ 
2016-2017-ᒧᑦ (ᓴᕕᑲᑖᖅ) 

 
ᓴᖅᑭᑕᐅᔪᖅ ᑎᑎᖅᑲᒃ 230 - 5(2): ᓄᓇᕗᒻᒥ 

ᑭᓪᓕᓯᓂᐊᖅᑎᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᑦ 
2018-2019-ᒧᑦ (ᓴᕕᑲᑖᖅ) 

 
ᓴᖅᑭᑕᐅᔪᖅ ᑎᑎᖅᑲᒃ 231 - 5(2): ᓄᓇᕗᑦ 

ᒐᕙᒪᒃᑯᑦ ᑭᐅᔾᔪᑎᖓᑦ ᐅᓂᒃᑳᒧᑦ 
ᕿᒥᕐᕈᓂᕐᒥᒃ 2015-2016, 2016-2017 
ᐊᒻᒪᓗ 2017-2018-ᒧᑦ ᐊᕐᕌᒍᑕᒫᑦ 
ᐅᓂᒃᑳᑦ ᑭᒡᒐᖅᑐᐃᔨᒥᒃ ᓱᕈᓯᕐᓄᑦ 
ᒪᒃᑯᒃᑐᓄᓪᓗ (ᓴᕕᑲᑖᖅ) 

 
ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᐃᒪ ᐱᖓᓱᓂᒃ 
ᓴᖅᑭᑦᑎᔪᒪᒐᒪ. ᑖᒃᑯᐊ ᓄᓇᕗᑦ ᑭᒡᓕᓯᓂᐊᖅᑎᓄᑦ 
ᐊᐃᕆᓕ 20, ᒫᑦᓯ 31, 2017 ᐊᒻᒪᓗ 2018,  
2019 ᐅᓂᒃᑳᓕᐊᑦ ᓄᓇᕗᑦ ᑭᒡᓕᓯᓂᐊᖅᑏᑦ 
ᐊᒻᒪᓗ ᖁᕕᐊᓱᑦᑎᐊᖅᐳᖓ ᐅᑉᓗᒥ 
ᓴᖅᑭᑦᑎᔪᓐᓇᕋᒪ ᒐᕙᒪᒃᑯᑦ ᑖᒃᑯᐊ ᑭᐅᔾᔪᑎᓄᑦ 
ᐅᓂᒃᑳᖏᑦ ᕿᒥᕐᕈᔭᐅᔪᕕᓃᑦ 2015-16, 2016-17 
ᕿᒥᕐᕈᔭᐅᔪᕕᓃᑦ 2017-18 ᐅᓂᒃᑳᓕᐊᖑᔪᑦ  

ᐊᕐᕌᒍᒧᑦ ᑖᒃᑯᐊ ᓱᕈᓯᕐᓄᑦ ᐊᒻᒪ ᒪᒃᑯᒃᑐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇ. ᑎᑎᖃᓂᒃ ᓴᖅᑭᑦᑎᓂᖅ. ᒥᓂᔅᑐ 
ᒪᓕᒐᓕᕆᓂᕐᒧᑦ, ᒥᓂᔅᑐ ᐃᖃᓪᓗᐊᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 232 - 5(2): 

ᑎᒍᔭᐅᓯᒪᔪᓕᕆᔨᒃᑯᑦ ᒪᓕᒐᓕᕆᔨᒃᑯᓐᓂ 
2017-2018-ᒧᑦ ᐊᕐᕌᒍᑕᒫᑦ ᐅᓂᒃᑳᖓᑦ 
(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑉᓗᒥ 
ᓴᖅᑭᑦᑎᔪᒪᔪᖓ 2017-18-ᒧᑦ ᐅᑭᐅᒧᑦ 
ᐅᓂᒃᑳᓕᐊᖑᔪᖅ ᑖᒃᑯᐊ ᐊᓄᓪᓚᒃᓰᕕᖕᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇ. ᑎᑎᖃᓂᒃ ᓴᖅᑭᑦᑎᓂᖅ. ᒥᓂᔅᑐ 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 
 
ᓴᖅᑭᑕᐅᔪᖅ ᑎᑎᖅᑲᒃ 233 - 5(2): ᑲᓇᑕᒥ 

ᒐᕙᒪᓄᑦ ᐅᓂᒃᑳᖅ ᒥᓂᔅᑕᓄᑦ 
ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᓂᖓᓄᑦ 
ᓄᓇᖃᖅᑳᖅᑐᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐊᒻᒪᓗ ᐃᓕᓐᓂᐊᖅᑐᓕᕆᓂᐅᑉ 
ᓯᕗᓂᒃᓴᖓᓂᒃ CMEC 108, ᕕᒃᑐᐊᕆᐊᒥ, 
ᐳᕆᑎᔅ ᑲᓚᒻᒥᐊᒥ (ᔪᐊᓇᓯ) 

 
ᓴᖅᑭᑕᐅᔪᖅ ᑎᑎᖅᑲᒃ 234 - 5(2): 

ᓄᓇᖃᖅᑳᖅᑐᓄᑦ ᐃᓕᓐᓂᐊᓂᕐᒧᑦ 
ᑐᕌᖓᓗᐊᕐᓂᖓ ᑲᓇᑕᒥ ᒥᓂᔅᑕᐃᑦ 
ᐃᓕᓐᓂᐊᖅᑐᓕᕆᓂᕐᒧᑦ, ᕚᓐᑰᕙᒥ, ᐳᕆᑎᔅ 
ᑲᓚᒻᒥᐊᒥ, ᔪᓚᐃ 6, 2018-ᒥ (ᔪᐊᓇᓯ) 

 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᒃᑯᑦ): 
ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓴᖅᑭᑦᑐᒪᔭᒃᑲ 
ᐊᕕᒃᑐᖅᓯᒪᔪᓂᒃ ᓄᓇᓕᖕᓄᓗ ᑖᒃᑯᐊ ᐅᓂᒃᑳᓕᐊᑦ 
ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᒻᒪᓗ 
ᓄᓇᖃᖅᑳᖅᓯᒪᔪᑦ ᐃᓕᓐᓂᐊᕐᓂᓕᕆᓂᖓᓄᑦ. 
ᑖᒃᑯᐊ ᓯᕗᓂᒃᓴᒧᑦ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᐅᔪᑦ ᑲᓇᑕᒥ ᕙᓐᑰᕙᒥ ᔪᓚᐃᑦ 25, 2019-ᒥ  
ᐊᒻᒪᑦᑕᐅᖅ ᓴᖅᑭᑦᑎᔪᒪᕗᖓ ᑖᒃᑯᐊ 
ᐅᓂᒃᑳᓕᐊᖑᔪᑦ ᒥᓂᔅᑕ ᐃᓕᓐᓂᐊᕐᓂᓕᕆᕐᓂᕐᒧᑦ 
ᑐᕌᖓᔪᑦ ᓄᓇᖃᖅᑳᖅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᑦ 
ᓯᕗᓂᒃᓴᒥᓗ ᐃᓕᓐᓂᐊᕐᓂᓕᕆᓂᕐᒥᒃ ᑖᒃᑯᐊ 
ᑲᑎᒪᔨᖏᓐᓂᖔᖅᖢᓂ ᕕᒃᑐᕆᔭ ᐲᓰᒥ 
ᑲᑎᒪᓚᐅᕐᒪᑕ ᔪᓚᐃ 25, 2019ᒥ ᖁᔭᓐᓇᒦᒃ, 
ᐅᖃᖅᑏ. 

ᐅᖃᖅᑎ: ᒪ’ᓇ. ᑎᑎᖃᓂᒃ ᓴᖅᑭᑦᑎᓂᖅ. 
ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 
ᑎᑭᕋᕐᔪᐊᕐᒧᓪᓗ. ᒪᓕᒐᓕᐅᖅᑎ ᒪᐃᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 235 - 5(2): ᑎᑎᖅᑲᐃᑦ 

ᑲᑎᒪᔨᕋᓛᓄᑦ ᒪᓕᒐᒃᓴᓕᕆᓂᕐᒧᑦ ᒪᓕᒐᒃᓴᖅ 
25-ᒧᑦ, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪᓗ 
ᐃᓄᐃᑦ ᐅᖃᐅᓯᖓᓐᓄᑦ ᓴᐳᔾᔨᓂᕐᒧᑦ 
ᒪᓕᒐᖅ (ᒪᐃᓐ) 

 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᒃᑯᑦ) ᐅᖃᖅᑏ, 
ᐃᒃᓯᕙᐅᑕᕆᔭᐅᓪᓗᖓ ᒪᓕᒐᓕᐅᖅᑎᓄᑦ 
ᕿᒥᕐᕈᔪᓄᑦ ᐱᖁᔭᓂᒃ, ᓴᖅᑭᑦᑐᒪᕙᒃᑲ 
ᖃᐃᑕᐅᓯᒪᔪᑦ ᒫᓐᓇᒧᑦ ᐊᔾᔨᖏᓐᓂᒃ ᐱᔾᔪᑎᒋᓪᓗᒍ 
ᕿᒥᕐᕈᓂᖅ ᐱᖁᔭᒃᓴᖅ 25 ᐋᖅᑭᒋᐊᖅᑕᐅᔪᒪᓂᖓ 
ᐃᓕᓐᓂᐊᕐᓂᓕᕆᕐᓂᒧᑦ ᐱᖁᔭᖅ ᐊᒻᒪᓗ ᐃᓄᐃᑦ 
ᐅᖃᐅᓯᖏᓐᓄᑦ ᓴᐳᒻᒥᔭᐃᔾᔪᑎ ᐱᖁᔭᖓ.  
 
(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎᑦᓯᔩ, ᒪ’ᓈᕈᐊᖅᑐᖓ 
ᑕᐃᒃᑯᓄᖓ ᑎᑎᕋᓚᐅᖅᑐᓗᒃᑖᓄᑦ 
ᑲᑎᒪᔨᐅᔪᓄᓪᓘᓐᓃᑦ ᑕᒪᓐᓇ ᐱᖁᔭᒃᓴᖅ 25 
ᒥᒃᓵᓄᑦ ᑐᓴᖅᑎᑦᑎᓚᐅᕐᒪᑕ ᐅᕙᑦᑎᓐᓂᒃ 
ᑲᑎᒪᔨᐅᔪᓂᒃ. ᑖᒃᑯᐊ ᑲᑎᒪᔨᐅᖃᑎᒋᔭᒃᑲᓗ 
ᑕᒪᒃᑯᓂᖓ ᑎᑎᖃᐅᓯᐊᕆᓯᒪᔭᑉᑎᓐᓂᒃ 
ᐅᖃᓕᒫᑦᓯᐊᖅᓯᒪᕗᒍᑦ ᒫᓐᓇᒧᑦ ᐊᒻᒪ 
ᐅᖃᐅᓯᕆᑦᓯᐊᖅᓯᒪᑉᓗᑎᒍᑦ 
ᐃᓱᒪᒃᓴᖅᓯᐅᕈᑎᒋᑉᓗᑎᒍᐃᓛᒃ. 
 
ᐅᖃᖅᑎᑦᓯᔩ, ᑕᐃᒪ ᓄᕙᒻᐸ 25-27ᒧᑦ ᑕᕝᕙᓂ 
ᒪᓕᒐᓕᐅᕐᕕᐅᑉ ᐃᓗᐊᓂ ᑲᑎᒪᑎᑦᓯᒋᐊᕈᒫᕋᑉᑕ 
ᒫᓐᓇᑦᓴᐃᓐᓇ ᑕᑯᒃᓴᐅᔪᒃᑯᑦ ᑲᑎᒪᓂᖃᕐᓗᒍ 
ᐱᖁᔭᒃᓴᖅ 25 ᒥᒃᓵᓄᑦ ᐊᒻᒪᓗ 
ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᐊᓯᖏᓪᓗ 
ᐃᓚᒋᔭᐅᒍᐊᖅᓯᒪᔪᑦ ᖃᐃᖁᓯᒪᓂᐊᕋᑉᑎᒍᑦ ᐊᒻᒪ 
ᑕᒪᑦᓱᒪ ᑲᑎᒪᓂᒋᓂᐊᒐᑉᑕ ᒥᒃᓵᓄᑦ 
ᑐᓴᖅᑎᑦᑎᔾᔪᑎᒥᒃ ᓴᖅᑮᒋᐊᓪᓚᓯᔪᒍᑦ  
ᓴᖅᑮᓂᐊᕋᓗᐊᖅᑐᒍᑦ ᖃᓄᐃᓐᓂᐊᕐᓂᖓᑦᑕ 
ᒥᒃᓵᓄᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᒪ’ᓇ ᑎᑎᖃᓂᒃ ᓴᖅᑭᑦᑎᓂᖅ (ᑐᓵᔨᒃᑯᑦ) 
ᖁᔭᓐᓇᒦᒃ.  

 
ᓴᖅᑭᑕᐅᔪᖅ ᑎᑎᖅᑲᒃ 236 - 5(2): 2018-

2019-ᒧᑦ ᐊᕐᕌᒍᑕᒫᑦ ᐅᓂᒃᑳᖅ 
ᒪᓕᒐᓕᐅᖅᑏᑦ ᐅᑎᕐᕕᐅᓂᖏᓐᓄᑦ, 
ᑮᓇᐅᔭᓕᐊᖏᓐᓄᑦ, ᐊᑭᓕᐅᑎᒥᓂᖏᓐᓄᑦ 
ᐃᑲᔫᓯᐊᕈᑎᒥᓂᖏᓐᓄᓪᓗ ᐄᐳᕈ 1, 2018-
ᒥᒃ ᒫᑦᓯ 31, 2019-ᒧᑦ (ᒥᑭᓐᖑᐊᖅ) 

ᓴᖅᑭᑕᐅᔪᖅ ᑎᑎᖅᑲᒃ 237 - 5(2): ᐅᓂᒃᑳᖅ 
ᒪᓕᒐᓕᐅᖅᑏᑦ ᐃᓚᐅᓐᖏᓯᒪᓂᖏᓐᓂᑦ 
ᒪᓕᒐᓕᐅᕐᕕᑉ ᑲᑎᒪᓂᖏᓐᓂ ᐊᒻᒪᓗ 
ᑲᑎᒪᔨᕋᓛᑦ ᑲᑎᒪᓂᖏᓐᓂ ᐊᒻᒪᓗ 
ᒪᓕᒐᓕᐅᖅᑏᑦ ᑲᑎᒪᓂᖏᓐᓂ ᐄᐳᕈ 1, 
2019-ᒥᒃ ᔫᓂ 30, 2019-ᒧᑦ (ᒥᑭᓐᖑᐊᖅ) 

 
ᓴᖅᑭᑕᐅᔪᖅ ᑎᑎᖅᑲᒃ 238 - 5(2): 2018-

2019-ᒧᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ 
ᑮᓇᐅᔭᐃᑦ ᐅᓂᒃᑳᖓᑦ ᒪᓕᒐᓕᐅᕐᕕᒻᒥ 
ᓄᖅᑲᐅᓯᓂᕐᒧᑦ ᒪᓕᒐᑉ ᐊᑖᒍᑦ (ᒥᑭᓐᖑᐊᖅ) 

 
ᓴᖅᑭᑕᐅᔪᖅ ᑎᑎᖅᑲᒃ 239 - 5(2): 2018-

2019-ᒧᑦ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ 
ᑮᓇᐅᔭᐃᑦ ᐅᓂᒃᑳᖓᑦ ᐃᓚᒋᖃᐊᕈᑎᑦ 
ᓄᖅᑲᐅᓯᓂᕐᒧᑦ ᒪᓕᒐᑉ ᐊᑖᒍᑦ (ᒥᑭᓐᖑᐊᖅ) 

 
ᒪᓕᒐᓕᐅᖅᑏᑦ ᖃᐅᔨᒪᒋᑦᑎ ᑎᓴᒪᐅᖕᒪᑕ ᑖᒃᑯᐊ 
ᓴᖅᑭᑦᑕᕆᐊᖃᖅᑕᒃᑲ ᐅᓪᓗᒥ.  
 
ᓯᕗᓪᓕᖅᐹᖅ 2018-19 ᐊᕐᕌᒍᒧᑦ ᐅᓂᒃᑳᖑᔪᖅ 
ᒪᓕᒐᓕᐅᖅᑏᑦ ᑮᓇᐅᔭᓕᐊᖏᓐᓄᑦ 
ᑮᓇᐅᔭᖅᑐᕈᑎᒋᓯᒪᔭᖏᓐᓄᓗ, 
ᑮᓇᐅᔭᐃᕈᑎᒋᓯᒪᔭᖏᓪᓗ ᐊᒻᒪᓗ 
ᐃᑲᔫᓯᐊᕆᖃᑦᑕᖅᑕᖏᓐᓄᑦ. 
 
ᐊᐃᑉᐸᖓ ᓴᖅᑭᓐᓂᐊᖅᑕᕋ ᑎᑎᖃᑎᒍᑦ ᐅᓂᒃᑳᖅ 
ᒪᓕᒐᓕᐅᖅᑏᑦ ᐅᐸᖃᑦᑕᕐᓂᖏᓐᓄᑦ 
ᐅᐸᖃᑦᑕᖏᑦᑐᓪᓗ ᒪᓕᒐᓕᐅᖅᑎᐅᔪᑦ 
ᑲᑎᒪᓂᕆᔭᖏᓐᓂ ᐊᐃᕆᓕ 1, 2019-ᒥᒃ ᔫᓂ 30, 
2019-ᒧᑦ. 
 
ᐱᖓᔪᖓᑦ, 2018-19 ᑮᓇᐅᔭᓕᕆᔨᓄᑦ 
ᓈᓴᖅᑕᐅᓯᒪᓕᖅᑎᓪᓗᒋᑦ ᒪᓕᒐᓕᐅᕐᕕᐅᑉ 
ᑮᓇᐅᔭᖅᑐᕈᑎᒋᓯᒪᔭᖏᓐᓄᑦ ᓄᖅᑲᖓᓕᖅᑎᓪᓗᒋᑦ 
ᐱᖁᔭᖓᑎᒍᑦ. 
 
ᑎᓴᒪᖓᑦ, 2018-19 ᑮᓇᐅᔭᓕᕆᔨᓄᑦ 
ᓈᓴᖅᑕᐅᓯᒪᓕᖅᑎᓪᓗᒋᑦ ᒪᓕᒐᓕᐅᕐᕕᐅᑉ ᐃᓗᐊᓂ  

ᐊᖏᖅᑕᐅᕙᒌᖅᓯᒪᖏᑦᑐᑦ ᑮᓇᐅᔭᖅᑐᕈᑎᒃᓴᖏᓐᓄᑦ 
ᐃᓚᒋᐊᕈᑕᐅᓯᒪᔪᓄᑦ. ᒪ’ᓇ. 
 
ᓇᓗᓇᐃᔭᐃᓂᖅ ᐱᖁᔭᔨᕗᖔᕈᑎᓂᒃ ᑲᔪᓯᓗᑕ. 
ᑲᔪᓯᓗᑕ ᓈᓴᐅᑎᓕᒃ 15 ᓇᓗᓇᐃᔭᐃᓂᖅ 
ᐱᖁᔨᕗᖔᕈᑎᓂᒃ, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒪᓕᒐᓕᐅᖅᑎ 
ᐸᖕᓂᖅᑑᒧᑦ ᒪᓕᒐᓕᐅᖅᑎ ᓇᑲᓱᒃ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 38 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᐅᕐᕕᒻᒧᑦ ᓯᕗᓕᖅᑎᓄᑦ ᑲᑎᒪᔨᓄᓪᓗ 
ᒪᓕᒐᖅ ᐊᒻᒪᓗ ᐃᓚᒋᐊᕈᑎᒃ ᓄᖅᑲᐅᓯᓂᕐᒧᑦ 
ᐃᑲᔫᑎᓄᑦ ᒪᓕᒐᖅ - ᖃᐅᔨᒃᑲᐃᒍᑦ 

 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) 
ᖃᐅᔨᑎᑦᑎᕗᖓ ᕿᑎᖅᑰᖑᓕᖅᐸᑦ ᓄᕙᒻᐸ 7, 
2019 ᒪᓕᒐᒃᓴᖅ 38, ᐋᖅᑭᒋᐊᕈᑕᐅᔪᒪᔪᖅ 
ᒪᓕᒐᓕᐅᕐᕕᖕᒥ ᐊᖓᔪᖅᑲᐅᑎᓄᓪᓗ ᒪᓕᒐᕐᒥᒃ, 
ᐊᒻᒪᓗ ᖄᒃᑲᓐᓂᐊᒍᑦ ᒪᓕᒐᓕᐅᖅᑏᑦ 
ᓄᖅᑲᐅᖓᓕᖅᑐᓄᑦ ᑮᓇᐅᔭᖅᑖᕈᑎᖏᓐᓄᑦ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒪ’ᓇ. ᑲᔪᓯᓗᑕ. ᐱᖁᔨᕗᖔᕈᑏᑦ. ᑲᔪᓯᓗᑕ. 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᔪᓯᓗᑕ. 18 ᑐᒡᓕᕆᓕᖅᑖᓂᒃ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᑲᔪᓯᓗᑕ. ᑲᑎᒪᑐᐃᓐᓇᕐᓂᖅ 
ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐱᖁᔭᒃᓴᓂᑦ 
ᐊᓯᖏᓐᓂᒃᓗ ᐱᖁᔭᒃᓴᐃᑦ 8, 26, 29, 33 ᐊᒻᒪᓗ 
34. ᐃᒃᓯᕙᐅᑕᕆᔭᐅᓂᐊᖅᖢᓂ ᒥᔅᑕ ᕋᒻᐴᑦ. 
 
ᐊᒻᒪᓗ ᐱᔪᓐᓇᕐᓂᓐᓂᒃ ᑐᓂᔭᐅᓯᒪᑎᓪᓗᖓ 
ᓈᓴᐅᑎᓕᒃ 50 – 5 (2) ᑲᑎᒪᑐᐃᓐᓇᕐᓂᖅ  
ᑲᑎᒪᓂᐊᖅᑐᖅ ᐅᓂᑉᑳᓕᓚᐅᖄᖅᑎᓐᓇᒋᑦ. 
ᑲᔪᓯᒋᐊᓚᐅᖅᑳᖅᑎᓐᓇᑕ ᑲᑎᒪᑐᐃᓐᓇᕐᓂᖅ 20 
ᒥᓂᑦᒥᑦ ᓄᖅᑲᖔᕐᓂᐊᖅᐳᒍᑦ. 
 
ᐃᖅᓱᖅᑏ.  

 
>>ᓄᖅᑲᑲᐃᓐᓇᖅᑐᑦ 16:10ᒥ ᑲᑎᒪᑐᐃᓐᓇᓂᕐᒧᓪᓗ 
ᑲᔪᓯᓪᓗᑎᑦ 16:40ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ, 
ᒪᓕᒐᓕᐅᖅᑎᐅᖃᑎᒃᑲ. ᑲᑎᒪᓂᖅ ᐅᑯᐃᖅᐸᕋ. 
ᑲᑎᒪᔨᓕᒫᑦ ᑲᒪᒋᔭᕆᐊᖃᕐᓂᐊᕋᑦᑎᒍ ᒪᓕᒐᒃᓴᐃᑦ 
33, 26, 34 ᐊᒻᒪᓗ 29 ᖃᓄᖅ ᐃᓱᒪᕕᓯ. ᒥᔅᑕ 
ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᐱᓕᕆᐊᕆᖅᑳᕈᐊᒐᖅᐳᑦ ᑖᓐᓇ 
ᒪᓕᒐᒃᓴᖅ 33 ᐊᒻᒪ ᑭᖑᓂᐊᒍᑦ ᒪᓕᒐᒃᓴᐃᑦ 26, 
34 ᐊᒻᒪ 29. ᒪ’ᓇ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 
ᐊᖏᖅᓯᒪᕕᓰᑦ ᒪᓕᒐᒃᓴᖅ 33-ᒧᑦ. 
 
ᐃᓚᖏᑦ ᑲᑎᒪᔩᑦ: ᐊᒋᖅᐳᒍᑦ. 
 
ᒪᓕᒐᒃᓴᖅ 33 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 
2, 2018-2019 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒻᒪᖃ 
ᒥᓂᔅᑕ ᕼᐃᒃᔅ ᐃᒻᒪᖃ ᓵᔅᓯᓃᑦᑐᓂᒃ ᐱᖃᑎᖃᕈᕕ? 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᐊᖏᖅᐱᓯ ᑖᒃᑯᐊ ᐱᖃᑎᖃᕐᓂᐊᖅᑎᓪᓗᒋᑦ 
ᓵᑦᑎᓐᓂ?  
 
ᐃᓚᖏᑦ ᑲᑎᒪᔩᑦ: ᐊᒋᖅᐳᒍᑦ. 
 



ᐱᖓᑦᓯᖅ, ᓄᕕᐱᕆ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ. ᐃᖅᓱᖅᑏ ᐊᑏ 
ᑖᒃᑯᐊ ᐃᓯᖅᑎᒃᑭᑦ. 
 
ᖁᔭᓐᓇᒦᒃ. ᓇᓗᓇᐃᔭᕐᓗᒋᑦ, ᒥᔅᑕ ᕼᐃᒃᔅ ᐃᒪᖃ 
ᑖᒃᑯᐊ ᐅᖃᐅᓯᕆᔪᓐᓇᖅᐱᒋᑦ ᐊᑎᖏᑦ ᐊᒻᒪᓗ 
ᐅᖃᐅᓯᕆᓂᐊᖅᑕᐃᑦ ᑲᔪᓯᑎᓐᓂᐊᖅᐸᐃᑦ. ᒥᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓴᐅᒥᒃᖠᓐᓄᑦ ᒥᓂᔅᑕᐅᑉ ᑐᒡᓕᐊ 
ᑮᓇᐅᔭᓕᕆᔨᒃᑯᓐᓂ ᔨᐊᕝ ᓴᐅᓐ ᐊᒻᒪ ᑖᓐᓇ 
ᑕᓕᖅᐱᒃᖠᖅ ᒥᓂᔅᑕᐅᑉ ᑐᒡᓕᐊ ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂ ᑳᓐᔅᑕᓐᔅ ᕗᕋᐃ.  
 
ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᑲᑎᒪᔩᑦ ᓵᑦᓯᓐᓄᑦ 
ᓴᖅᑭᖅᑐᖓ ᐅᓪᓗᒥ ᐅᓂᒃᑳᕆᒍᒪᓪᓗᒍ ᒪᓕᒐᒃᓴᖅ, 
33 ᐃᓚᒋᐊᕈᑏᑦ ᑮᓇᐅᔭᖅᑑᑎᒃᓴᓄᑦ 
ᐊᐅᓚᔾᔪᑎᒃᓴᓄᑦ ᐋᖅᑭᐅᒪᑦᓯᔾᔪᑎᒃᓴᓄᓪᓗ ᒪᓕᒐᖅ, 
ᓈᓴᐅᑖ 2, 2018-2019. ᑕᑉᕘᓇ ᒪᓕᒐᒃᓴᒃᑯᑦ 
ᒐᕙᒪᒃᑯᑦ ᐅᓄᖅᓯᒋᐊᕆᒍᒪᒻᒪᑕ ᐃᓘᓐᓈᒍᑦ 
ᐊᐅᓚᔾᔪᑎᒃᓴᓄᑦ ᐋᖅᑭᐅᒪᔾᔪᑎᒃᓴᓄᓪᓗ 
ᐊᑭᓕᐅᑎᒃᓴᐅᓚᐅᖅᑐᓄᑦ 2018-19 $17.765 
ᒥᓕᐊᓂᒃ.  
 
ᐃᒃᓯᕙᐅᑖᖅ ᑲᑎᒪᔩᓪᓗ, ᐱᖓᓱᓕᖅᑲᖓᔪᖅ ᑖᓐᓇ 
ᑐᒃᓯᕋᐅᑦ. ᐊᑐᓂ ᐋᖅᑭᒍᑎᒃᓴᐅᓪᓗᓂ 
ᑐᒃᓯᕋᐅᑕᐅᓯᒪᔪᓂᒃ ᑭᑉᕙᐃᒍᑎᒃᓴᖏᓐᓂᒃ 
ᐊᑭᓕᖅᓲᑎᓪᓚᑦᑖᖑᓚᐅᖅᑐᑦ 
ᓇᓗᓇᐃᖅᑕᐅᓚᐅᖅᑐᓂᒃ 
ᐱᓕᕆᐊᖑᖃᑦᑕᓲᖑᓂᖏᑎᒍᑦ ᐸᕐᓇᑕᐅᓪᓗᑎᒃ 
ᑮᓇᐅᔭᓕᕆᔾᔪᑎᒥᓃᑦ.  
 
ᓯᕗᓪᓕᕐᒥ ᑐᒃᓯᕋᖅᑐᒍᑦ $5.512 ᒥᓕᐊᓂᒃ 
ᑮᓇᐅᔭᓕᕆᔨᒃᑯᓐᓄᑦ ᐊᑭᓕᐅᑎᒃᓴᐅᓇᔭᖅᑐᓂᒃ 
ᐊᕐᕌᒎᑉ ᐃᓱᐊᓄᑦ ᑮᓇᐅᔭᓕᕆᔾᔪᑕᐅᓚᐅᖅᑐᓂᒃ 
ᐊᑭᓕᖅᓲᑕᐅᓚᐅᖅᑐᓂᓪᓗ ᑭᒡᒐᖅᑐᐃᓪᓗᑎᒃ 
ᐱᓕᕆᕝᕕᓕᒫᓂᒃ.  
 
ᒐᕙᒪᒃᑯᑦ ᑐᓂᓯᖃᑦᑕᖅᑐᑦ ᐃᓚᖏᓐᓄᑦ 
ᐃᖅᑲᓇᐃᔭᖅᑏᑦ ᐃᑲᔫᓯᐊᖏᓐᓄᑦ ᐃᓐᓇᐅᓂᕐᒧᑦ 
ᓄᖅᑲᖅᑐᓄᑦ. ᓄᓇᕗᑦ ᒐᕙᒪᒃᑯᖏᓐᓄᑦ  
ᐊᑭᓕᖅᑕᐅᒋᐊᖃᕐᓂᐊᕐᒪᑕ ᓯᕗᓂᑦᑎᓐᓂ 
ᐊᑭᓕᖅᓯᒪᒋᐊᖃᓛᕐᒥᖕᒪᑕ, ᓇᓗᓇᐃᖅᓯᒪᓗᑎᒃ 
ᑮᓇᐅᔭᓕᕆᔾᔪᑎᒥᓃᑦ ᓇᓕᖅᑯᑦᑎᓯᒪᖁᒐᑦᑎᒍ 
ᐊᑭᓕᒃᓴᓂᒃ ᒫᓐᓇ.  
 
ᒥᒃᓴᐅᓴᒃᑕᐅᓯᒪᔪᑎᖏᑦ ᐅᓄᕐᓂᖏᓐᓄᑦ ᐊᑭᓕᑦᓴᑦ 
ᐊᑐᖅᖢᒋᑦ ᐃᓚᖏᑦ ᒥᑦᓴᐅᓴᒍᑕᐅᓯᒪᔪᑦ ᐊᒻᒪᓗ  

ᐃᓚᓕᐅᑎᓪᓗᒋᑦ ᖃᐅᔨᒪᔪᕐᔪᐊᓄᑦ 
ᐋᖅᑭᒃᓱᖅᑕᐅᓯᒪᓪᓚᑖᖅᑐᑦ ᑕᑉᕗᖓ. 
ᐋᖅᑭᒃᓱᖅᑕᐅᓯᒪᓪᓚᑖᖅᑐᑦ ᓂᕆᐅᒋᔭᐅᔪᑦ 
ᐊᒥᓱᒃᑲᓐᓂᕐᓄᑦ ᐃᖅᑲᓇᐃᔭᖅᑎᑦᑎᓐᓄᑦ 
ᐱᓇᓱᐊᕈᓐᓇᕐᓂᕐᒥᒍᑦ ᐱᓇᓱᐊᖃᑦᑕᕐᓂᐊᖅᑐᑦ 
ᐃᑲᔫᓯᐊᒃᓴᓂᒃ ᓯᕗᓂᑦᑎᓐᓂ. ᑕᐃᒫᒃ 
ᐅᓄᖅᓯᒋᐊᕆᐊᖃᓚᕿᕙᕗᑦ 
ᐊᑭᓕᑦᓱᕆᐊᖃᖃᑦᑕᕐᓂᐊᖅᑕᕗᑦ. ᐱᓗᐊᖅᑐᒥ, ᓄᓇᕗᑦ 
ᒐᕙᒪᒃᑯᖏᑦ ᐅᓂᒃᑳᕆᐊᖃᕐᒪᑕ $6.6 ᒥᓕᐊᓂᒃ 
ᐊᑭᓕᒃᓴᓂᒃ 2018-19-ᒥ.  
 
ᐃᓐᓇᐅᓂᕐᒧᑦ ᓄᖅᑲᖅᑐᓄᑦ ᐃᑲᔫᑎᒃᓴᑦ 
ᐊᑐᐃᓐᓇᐅᒐᓗᐊᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᐱᓕᕆᕝᕕᓕᒫᓂᒃ, 
ᑐᓂᓂᐊᖅᑕᕗᑦ ᐊᑭᓕᖅᓱᒐᒃᓴᓄᑦ ᐃᓕᖓᑎᓪᓗᒋᑦ 
ᑮᓇᐅᔭᓕᕆᔨᒃᑯᑦ. ᐱᓕᕆᕝᕕᒃ ᔭᒐᐃᒐᔭᓐᖑᐊᖅᑐᒥᒃ 
ᐅᖓᑖᓃᒐᓛᒃᑐᓂᒃ $1 ᒥᓕᐊᓐ 2018-19 1 
ᐳᓴᒐᓚᖓ ᑖᒃᑯᐊ ᑮᓇᐅᔭᖅᑑᑎᒃᓴᑦ. ᑕᑉᕙᖔᖅᑐᖅ 
ᐊᑭᓕᐅᑎᒃᓴᖅᓯᐅᕆᐊᖃᓚᕿᔪᒍᑦ ᐊᕐᕌᒍᑦᑎᓐᓂ 
ᐊᑭᓕᖅᓱᑎᒥᓂᕐᓂᒃ, ᐊᑭᓕᐅᑎᒃᓴᓂᒃ 
ᐃᓚᒋᐊᕆᐊᖃᓚᕿᓕᖅᑐᖅ. 
 

ᐊᐃᑉᐹᓂ, ᐃᒃᓯᕙᐅᑕᖅ ᐊᒻᒪᓗ ᑲᑎᒪᔩᑦ, ᕿᓂᖅᑐᒍᑦ 
$2.847 ᒥᓕᐊᓂᒃ ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᓐᓄᑦ ᐱᓕᕆᕝᕕᐊᓄᑦ 
ᑮᓇᐅᔭᖅᑑᑎᒃᓴᖏᑦ ᐃᓄᖅᓯᓯᒪᓗᐊᓚᐅᕐᓂᖏᓐᓄᑦ 
ᐊᑐᕆᐊᓕᖕᓄᑦ ᐊᕐᕌᒍᒧᑦ. ᐱᓕᕆᕕᒃ 
ᓇᓗᓇᐃᖅᓯᓯᒪᔪᖅ ᒪᕐᕉᓪᓗᐊᑖᖕᓂᒃ 
ᐱᔾᔪᑕᐅᓚᐅᖅᑑᓂᒃ ᖄᖏᐅᑎᒍᑕᐅᓚᐅᖅᑐᓂᒃ 
ᐊᑭᓕᖅᓱᕆᐊᓕᖕᓄᑦ.  
 

ᐱᒋᐊᕈᑎᒋᓗᒍ, ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᑦ ᐱᓕᕆᕝᕕᐊᑦ ᐊᑭᓖᓚᐅᖅᑐᑦ $1.8 
ᒥᓕᐊᓂᒃ 2018-19 ᐊᑭᓕᖅᓲᑕᐅᖃᑦᑕᓚᐅᖅᑐᓂᒃ 
ᓯᕗᓂᖏᓐᓂ ᑮᓇᐅᔭᓕᕆᓐᓇᐃᑦ ᐊᕐᕌᒍᓂ. ᑕᐃᒪ 
ᑖᒃᑯᐊ ᐅᑭᐅᑦ ᓯᕗᐊᒍᑦ ᑕᐃᒪᐃᑎᓪᓗᒋᑦ ᐃᒪᖃ 
ᑕᐃᒪᐃᒋᐊᖃᓚᐅᕋᓗᐊᕐᒪᑦ. ᑕᐃᒪ ᑖᒃᑯᐊ ᐱᓕᕆᔩᑦ 
ᑖᒃᑯᐊ 2018-19-ᒥ ᓂᕆᐅᖕᓇᖏᑦᑐᒥᒃ 
ᐱᔭᒃᓴᖃᓕᓚᐅᕐᓂᕐᒪᑕ ᐊᒻᒪᓗ ᓯᕗᓂᒃᓴᒧᑦ.  
 

ᑐᒡᓕᐊ ᐃᒃᓯᕙᐅᑖᖅ, ᐃᒃᓯᕙᐅᑖᖅ ᐊᒻᒪᓗ 
ᑲᑎᒪᔨᐅᔪᑦ, ᖁᓪᓕᒃᑯᑦ ᐃᑯᒻᒪᖅᑯᑎᓕᕆᔨᐅᔪᑦ 
ᐊᑭᑦᑐᕆᐊᖅᑎᑦᑎᓚᐅᕐᒪᑕ ᒪᐃ 2018-ᖑᑎᓪᓗᒍ.  
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 
ᐱᓕᕆᕝᕕᐊ ᐊᑭᓕᖅᑐᐃᔪᑦ ᒐᕙᒪᒃᑯᑦ ᐃᑭᑦᑕᖅᑐᑦ 
ᐊᑭᖏᓐᓂᒃ ᐊᑭᓕᖅᑐᐃᖃᑦᑕᕐᒪᑕ ᐊᒻᒪᓗ 2018-19-
ᒧᑦ ᑕᑉᕙᓂ ᐅᑭᐅᓕᒫᒧᑦ ᑮᓇᐅᔭᖁᑏᑦ. ᑕᐃᒪ 
ᓇᓗᓇᐃᔭᖅᓯᒪᔪᑦ ᐃᒻᒪᖃ ᐅᖓᖅᑯᓯᒪᔪᑦ 
ᐅᖓᑎᒐᓛᖓᓂ ᐃᑭᑦᑕᖅᑐᐃᑦ $3 ᒥᓕᓂᒃ.  

ᐱᖓᔪᐊᑦ, $9.406 ᒥᓕᐊᓂᒃ ᕿᓂᖅᑐᒍᑦ 
ᐊᑭᓕᐅᑎᒃᓴᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐱᓕᕆᕝᕕᐊᓄᑦ ᐃᑲᔫᑎᒃᓴᒥᒃ 2018-2019 
ᑮᓇᐅᔭᖅᑑᑎᒃᓴᖏᓐᓄᑦ ᐃᓄᖅᓯᒍᑎᒋᓚᐅᖅᑕᖏᓐᓂᒃ. 
ᐃᒃᓯᕙᐅᑕᖅ ᐊᒻᒪᓗ ᑲᑎᒪᔨᓕᒫᑦ ᖃᐅᔨᒪᖕᒪᑕ, ᑖᓐᓇ 
ᑐᒡᓕᕆᓕᖅᑕᖓ ᐊᑭᓕᖅᓲᑎᒃᓴᓄᑦ ᐃᓚᒋᐊᕈᑕᐅᓯᒪᔪᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕝᕕᐊᓄᑦ. ᒫᑦᓯ 
2019 ᒪᓕᒐᓕᐅᕐᕕᒃ ᑐᓂᓯᓚᐅᖅᑐᑦ ᐱᓕᕆᕝᕕᖕᒥᒃ 
$40 ᒥᓕᐊᒃᑲᓂᕐᓂᒃ ᐅᓄᖅᓯᒋᐊᕈᑕᐅᓪᓗᓂ ᐃᓘᓐᓈᒍᑦ 
ᐱᓕᕆᕝᕕᐅᑉ ᑮᓇᐅᔭᖅᑑᑎᒃᓴᖏᓐᓄᑦ 11 ᐳᓴᒥᒃ 
$432.7 ᒥᓕᐊᒐᓚᓐᓄᑦ.  
 
ᑕᑉᕗᖓ ᑐᒃᓯᕋᐅᑎᕙᕋ ᐱᓕᕆᕝᕕᐅᔪᖅ ᐱᓕᕆᕝᕕᐅᑉ 
ᐃᓗᐊᒍᑦ ᒥᑦᓴᐅᓴᒍᑎᓂᒃ ᐊᑐᖅᑕᐅᓪᓗᑎᒃ 
ᑎᑎᕋᖅᑕᐅᓯᒪᔪᑦ ᐊᑐᐃᓐᓇᐅᔪᑦ ᑖᒃᑯᓄᖓ ᑏᓰᒻᕙ 
2018. ᖃᐅᔨᒋᐊᕈᑕᐅᖁᓚᐅᖅᑕᓐᓄᑦ ᐃᓄᖅᓯᓯᒪᔪᓂᒃ 
ᑐᒃᓯᕋᓚᐅᖅᑐᑦ. ᐱᓗᐊᖅᑐᒥᒃ, ᐃᓱᓕᓕᖅᑎᓪᓗᒍ 
2018-19 ᐱᓕᕆᕝᕕᒃ ᖄᖏᐅᑎᓯᒪᓕᓚᐅᖅᑐᑦ 
ᑮᓇᐅᔭᖅᑑᑎᒃᓴᓕᒫᓕᐊᖑᓯᒪᔪᓄᑦ 
ᐋᓐᓂᐊᕐᕕᓕᐊᕆᐊᓕᖕᓄᑦ ᖃᖓᑕᔫᒃᑯᑦ $5.4 
ᒥᓕᐊᓂᒃ ᐊᒻᒪᓗ ᐊᓯᖏᓐᓄᑦ ᐊᑭᓕᖅᓱᕆᐊᓕᖕᓄᑦ 
$3.1 ᒥᓕᐊᓂᒃ. ᐊᑐᓗᐊᓚᐅᕐᒥᔪᒍᑦ ᐊᕐᕌᒍᑕᒫᖅᓯᐅᒻᒧᑦ 
ᑮᓇᐅᔭᖅᑑᑎᒃᓴᓂᒃ ᓘᒃᑖᓄᑦ ᐊᒻᒪᓗ 
ᐋᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᒃᓴᓯᐅᕐᓂᕐᒥᒃ.  
 
ᐊᓯᐊᒍᓪᓕ, ᐱᓕᕆᕝᕕᒃ ᑮᓇᐅᔭᖅᑑᑎᒃᓴᓕᒫᖏᓐᓂᒃ 
ᐊᓯᖏᓐᓄᑦ ᐊᑐᓗᐊᓚᐅᓐᖏᑦᑐᖅ ᐃᓚᒋᔭᐅᓪᓗᑎᒃ 
ᓄᓇᕗᒻᒥᐅᖏᑦᑐᖅ ᐃᓱᒪᒃᑰᖅᑐᓕᕆᔾᔪᑕᐅᖃᑦᑕᖅᑐᓂᒃ, 
ᐅᐃᕆᓇᖅᑐᓂᒃ ᓄᖅᑲᕈᓐᓇᐃᓪᓕᓯᒪᔪᓄᑦ ᒪᒥᓴᕐᕕᖕᒧᑦ, 
ᐋᓐᓂᐊᕕᖕᒦᑦᑐᓄᑦ ᐊᒻᒪᓗ 
ᐃᖢᐊᖅᓴᖅᑕᐅᒋᐊᓕᖕᓄᓪᓗ.  
 
ᑐᓂᓯᒪᔭᕗᑦ ᑖᒃᑯᓄᖓ ᐱᓕᕆᐊᒃᓴᓄᑦ 
ᓇᓗᓇᐃᖅᓯᒪᔪᑦ ᑮᓇᐅᔭᖅᑑᑎᒃᓴᓂᒃ ᐊᒻᒪᓗ 
ᐊᑭᓕᖅᑑᑕᐅᔪᓂᒃ ᓇᐃᓈᖅᓯᒪᔪᓂᒃ ᑲᑎᒪᔨᐅᔪᓄᑦ 
ᑐᑭᓯᑎᑦᓯᒋᐊᕈᑎᓂ ᑎᑎᕋᖅᓯᒪᔪᓂ.  
 
ᐃᒃᓯᕙᐅᑖᖅ ᐊᒻᒪᓗ ᑲᑎᒪᔩᑦ, ᑕᑉᕗᖓ 
ᐃᓱᓕᒍᑎᒋᓪᓗᒍ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᓐᓂᒃ. 
ᐊᐱᖅᑯᑎᒃᓴᖃᖅᑐᖃᖅᐸᑦ ᐊᐱᕆᖃᑦᑕᕈᓐᓇᑦᓯᐊᓕᖅᑐᑦ 
ᑕᑉᕗᓐᖓᖓᔪᓂᒃ ᒪᓕᒐᒃᓴᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᐅᖃᐅᓯᒃᓴᑐᐃᓐᓇᓕᑦᑕᖃᖄ? 
ᐅᖃᐅᓯᑦᓴᑐᐃᓐᓇᓕᑦᑕᖃᓐᖏᑉᐸᑦ 
ᑲᔪᓯᒋᐊᕐᓂᐊᕋᑦᑕ. ᒪᑉᐱᒐᖓ 4 ᒪᓕᒐᒃᓴᑦ 33. 
ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑏᑦ ᐊᐅᓚᑦᑎᓂᕐᒧᑦ 
ᐋᖅᑭᐅᒪᑦᑎᑦᑎᓂᕐᒧᑦ, ᓈᓴᐅᑖ 2, 2018-2019. 
ᑮᓇᐅᔭᓕᕆᔨᒃᑯᑦ ᐊᐅᓚᑦᑎᓂᕐᒧᑦ 
ᐋᖅᑭᐅᒪᑎᑦᑎᓯᓂᕐᒧᑦ ᓯᕗᓂᐊᒍᑦ  

ᐊᖏᖅᑕᐅᓯᒪᓐᖏᑦᑐᑦ $5,512,000. 
ᐊᐱᖅᑯᑎᒃᓴᓕᑦᑕᖃᖅᑳ? ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᑖᒃᑯᐊ ᓇᓗᓇᐃᖅᑎᑦᑎᔾᔪᑏᑦ 
ᑎᑎᕋᖅᓯᒪᔪᑦ ᐅᖃᐅᓯᖃᖅᓯᒪᖕᒪᑕ ᐃᖅᑲᓇᐃᔭᖅᑏᑦ 
ᐃᓚᖏᑦ ᐃᑲᔫᓯᐊᖏᑦ, ᑕᐃᒪᐃᓕᖓᒻᒪᑦ. ᑖᓐᓇ 
ᑭᓲᖕᒪᖔᑦ ᐃᑲᔫᓯᐊᖓ ᐅᖃᐅᓯᕆᒍᓐᓇᖅᑲᐅᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓐᓇᐅᓂᕐᒧᑦ ᓄᖅᑲᖅᑐᓄᑦ 
ᑭᒍᑎᓕᕆᔭᐅᓂᕐᒧᑦ ᐋᓐᓂᐊᕐᕕᓕᐊᕐᓂᕐᒧᑦ 
ᑐᕌᖓᔪᖅ. ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᒪ’ᓇ, ᐃᒃᓯᕙᐅᑖᖅ. ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓯᒪᑦᑎᕙᑉᐹᑦ 
ᐅᑉᕙᓘᓐᓃᑦ ᐱᖃᖅᐸᑦ ᓯᕗᓂᑦᑎᓐᓄᑦ 
ᒥᑦᓴᐅᓴᔭᐅᓯᒪᔪᓂᒃ ᐅᓪᓗᒥ ᐃᖅᑲᓇᐃᔭᖅᑎᐅᓕᖅᑐᑦ 
ᖃᑦᑎᐅᓕᕐᒪᖔᑕ ᐊᒻᒪᓗ 
ᖃᑦᑎᐅᒋᐊᖃᓛᖅᑐᒋᔭᐅᒻᒪᖔᑕ ᐃᖅᑲᓇᐃᔭᖅᑏᑦ, 
ᐃᖅᑲᓇᐃᔭᖅᑎᓄᑦ ᐃᑲᔫᓯᐊᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐃᑦᑐᐊᕿᑦᓴᓕᕆᔨᓂᒃ 
ᐱᓕᕆᖃᑎᖃᖅᐸᑦᑐᒍᑦ ᑕᒪᒃᑯᐊ 
ᐃᖅᑲᓇᐃᔭᖅᑎᓕᕆᔩᑦ, ᐃᖅᑲᓇᐃᔭᖅᑎᓂᒃ 
ᐱᔾᔪᑎᓖᑦ ᑐᑭᓯᒃᑲᓐᓂᕈᑎᒃᓴᐃᑦ ᒫᑦᓯ 2017  
ᑕᐃᓐᓇ ᐊᕐᕌᒎᓚᐅᖅᓯᒪᔪᖅ ᐱᒋᐊᕈᑎᒥᓂᐅᓪᓗᓂ 
4,000-ᐅᓗᐊᖅᑐᐃᒡᒎᖅ ᐃᖅᑲᓇᐃᔭᖅᑏᑦ ᐊᕐᕌᒍᓂ 
ᐃᖅᑲᓇᐃᔭᕈᓐᓇᓂᐊᖅᑑᔮᖅᑕᖏᓐᓂᒃ 
ᒥᑦᓴᐅᓯᑦᓯᓪᓗᑎᒃ ᓂᕆᐅᒋᔭᐅᔪᓕᓪᓗ 
ᖃᑦᑎᐅᓛᕐᒪᖔᑕ ᓯᕗᓂᑦᑎᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᒪ’ᓇ, ᐃᒃᓯᕙᐅᑖᖅ. ᑕᐃᒪᓕ 
ᑖᒃᑯᐊ ᓯᕗᒧᑦ ᒥᑦᓴᐅᓴᔭᐅᓯᒪᔪᑦ ᐱᕕᖃᖅᑎᑦᑎᒋᕚᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 
ᒥᑦᓴᐅᓯᑦᑎᐊᑎᑦᑎᖃᑦᑕᓲᖑᓕᖅᑳᑦ ᑮᓇᐅᔭᓂᒃ? 
ᐅᓇᖃᐃ ᐃᒫᒃ ᐊᐱᕆᖔᕈᒪ, ᐊᕐᕌᒍᑉ ᐃᓱᐊᓂ 
ᑮᓇᐅᔭᓕᕆᔭᐅᓂᖓᓄᑦ ᐊᑭᖏᑦ. 
ᑮᓇᐅᔭᓕᕆᔨᐅᓐᖏᓐᓇᒪ ᑖᓐᓇ 
ᓇᓗᓇᐃᕈᓐᓇᖅᑲᐅᒃ ᖃᓄᖅ ᑐᑭᖃᕐᒪᖔᖅ 
ᑮᓇᐅᔭᓕᕆᔭᐅᓂᖏᓐᓄᑦ ᑮᓇᐅᔭᖅᑐᕈᑏᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᑕᐃᒫᒃ ᐊᐱᕆᖕᒪᑦ. 
ᑐᑭᓯᓇᖅᑎᒋᐊᕐᓗᒍ ᐊᑭᓕᔅᓴᓂᒃ ᑎᒍᒥᐊᖅᐸᑲᑦᑕ 
ᑮᓇᐅᔭᓕᕆᔾᔪᑎᑦᑎᓐᓂᒃ ᐊᑐᕆᐊᖃᓛᕋᑦᑎᒍᑦ 
ᖃᐅᔨᒪᓪᓗᑎᒍᑦ. ᑕᐃᒫᓪᓗ ᓯᕗᓂᕆᓛᖅᑕᑎᓐᓂᒃ 
ᐊᑭᓕᖃᑦᑕᕆᐊᖃᓛᖅᑕᑎᓐᓂᒃ 
ᒥᔅᓴᐅᓯᓯᒪᖃᑦᑕᓲᖑᒐᑦᑕ. ᑕᐃᒫᒃ ᑮᓇᐅᔭᓂᒃ 
ᐊᐅᓪᓛᖅᑐᖃᖅᐸᙱᑦᑑᒐᓗᐊᖅ ᑖᒃᑯᐊ ᑭᓯᐊᓂ 
ᐊᑭᓕᕆᐊᖃᓛᖅᑕᕗᑦ. 
ᑮᓇᐅᔭᓕᕆᔾᔪᑎᑦᑎᓐᓃᑦᑎᑕᐅᕙᒻᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ, ᐱᔭᕇᖅᑮᑦ? 
ᒥᔅ ᑕᐅᑐᙱ. 
 
ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒐᕙᒪᒃᑯᑦ ᐊᒥᓲᓂᖅᓴᐅᓂᐊᖅᑐᒋᑦᑎᓕᔪᒻᒪᑕ 
ᐃᖅᑲᓇᐃᔭᖅᑎᓂᒃ ᓄᖅᑲᐅᓯᐊᖅᑐᓂᒃ. ᓱᒻᒪᓄᑯᐊ  
ᑕᐃᒪᐃᓐᓂᐊᖅᑐᒋᑦᑎᕕᓰ 
ᑕᐃᒪᐃᙱᑐᐃᓐᓇᕆᐊᖃᖅᑎᓪᓗᒍ, ᖃᓄᖅ 
ᐋᖅᑭᓂᖅᑭᓯᐅᒃ? ᖁᔭᓐᓇᒥᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᙱ. ᒥᓂᔅᑕ ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎ ᓱᓕᔪᖅ. ᑕᒪᒃᑯᐊ 
ᒥᔅᓴᐅᓯᑦᑎᐊᕋᓱᓐᓃᑦ 
ᓇᓚᐅᑦᑖᑐᐃᓐᓇᐸᙱᒃᑲᓗᐊᖅᑐᒍᑦ ᓈᓴᐅᑎᓂᒃ 
ᐊᑐᖅᑕᐅᖃᑦᑕᖅᓯᒪᔪᓂᒃ ᐊᓂᒍᖅᓯᒪᔪᓂᒃ 
ᓴᖑᕙᓪᓕᐊᓂᕐᔫᔮᖅᑐᓂᓪᓗ ᐃᖅᑲᓇᐃᔭᖅᑎᑦᑕᓗ 
ᐅᑭᐅᖏᑦ ᖃᑦᑎᒡᒍᑕᐅᓕᕐᒪᖔᑕ, ᖃᓄᖅ 
ᐃᖅᑲᓇᐃᔭᖅᓯᒪᒻᒪᖔᑕᓗ ᑖᒃᑯᐊ ᓄᐊᑕᐅᓪᓗᑎᑦ 
ᒥᔅᓴᐅᓯᔾᔪᑎᒋᓲᕆᔭᕗᑦ. ᐃᓚᖏᑦ 
ᐊᔾᔨᒌᓪᓚᕆᙱᑐᐃᓐᓇᕆᐊᖃᕐᒥᔭᕋᓗᐊᖏᑦ 
ᑮᓇᐅᔭᑦ ᐃᑲᔫᓯᐊᖑᔪᑦ. ᑭᓯᐊᓂ ᓈᒻᒪᑦᑐᓂᒃ 
ᐊᑭᓕᕆᐊᖃᓛᖅᑕᑎᓐᓂᒃ ᑕᑯᒃᓴᐅᑎᑦᑎᓲᖑᒐᑦᑕ 
ᐊᑭᓕᕆᐊᖃᓪᓚᕆᓕᕈᑦᑎᒍᑦ ᐊᑭᓕᐅᑎᒃᓴᖃᓛᕋᑦᑕ 
ᑖᒃᑯᓄᖓ ᐃᑲᔫᓯᐊᔅᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᑕᐅᑐᙱ. 
 
ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓇᐃᖅᑕᐅᑦᑎᐊᖁᔨᑐᐃᓐᓇᖅᑐᖓ 
ᓇᓗᓇᐃᖅᑐᕈᑎᔅᓯᓐᓂᒃ ᐱᔨᑦᑎᕋᐅᑎᒃᑲᓐᓃᒡᒎᖅ 
ᐅᑯᐊ ᐊᓯᐊᓄᑦ ᐊᑭᑐᕋᐅᑎᒡᒍᑕᐅᒐᑎᒃ 
ᑐᓂᔭᐅᑐᐃᓐᓇᕐᓂᑰᕚᑦ? ᖃᓄᐃᑦᑑᒻᒪᑕᐅᑯᐊ 
ᑳᓐᑐᕌᒃᑦ? ᑖᓐᓇ ᑭᖑᓪᓕᖅᐹᕆᓕᖅᑕᕋ. ᖁᔭᓐᓇᒥᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᙱ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᓕᐊᓐᓂᒃ ᒪᑉᐱᒐᖓᓃᒻᒪᖔᖅ 
ᓇᓗᓇᐃᖅᓯᒍᓐᓇᖅᑳ ᒪᓕᒐᓕᐅᖅᑎ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᑕᐅᑐᙱ ᓇᓗᓇᐃᑦᑎᐊᑲᐃᓐᓇᕈᒃ 
ᐊᐱᖅᑯᑏᑦ. ᒥᔅ ᑕᐅᑐᙱ. 
 
ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᒪᓕᒐᓕᐅᖅᑎᓄᑦ ᓇᓗᓇᐃᖅᑐᕈᑎᓃᑦᑐᖅ 
2018-19 ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑮᓇᐅᔭᐃᔭᕈᑎᒥᓃᑦ ᐱᓕᕆᐊᖏᑎᒎᖓᓪᓗᑎᒃ. 
ᑖᒃᑯᐊᒎᖅ ᖄᖓᒍᒃᑲᓐᓂᖅ ᐱᔨᑦᑎᕋᕐᓂᕐᒧᑦ  



ᐱᖓᑦᓯᖅ, ᓄᕕᐱᕆ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑳᓐᑐᕌᖃᕐᖓᑕ. ᓇᓗᓇᐃᖅᑕᐅᖁᑐᐃᓐᓇᖅᑕᕋ ᐅᑯᐊ 
ᐊᑭᑦᑐᕋᐅᑎᐅᙱᑐᒃᑯᑦ ᑳᓐᑐᕌᒃᑦ-ᒥᒃ 
ᑐᓂᔭᐅᑐᐃᓐᓇᕐᓂᑰᕚᑦ? ᓄᓇᕗᑦ ᓯᓚᑖᓃᑉᐹᑦ? 
ᓄᓇᕗᑦ ᐃᓗᐊᓃᑉᐸᑦ? ᖁᔭᓐᓇᒥᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᙱ. ᓯᕗᒧᐊᒐᓛᓕᕋᕕᑦ, ᒫᓐᓇ 
ᑮᓇᐅᔭᓕᕆᔨᒃᑯᓐᓃᒃᑲᒪ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ ᐊᐱᖅᑯᑎᖃᕋᕕᑦ. 
ᑕᐃᑯᖓ ᑎᑭᒃᑯᑦᑕ ᐊᐱᕆᓂᐊᓕᖅᑮᑦ? 
ᐊᐱᕆᑎᑕᐅᓂᐊᖅᑯᑎᑦ ᑕᐃᔅᓱᒪᓂᖔᖅ. 
ᑕᐃᑲᓂᖔᖅ.  
 
ᐊᐱᖅᑯᑎᔅᓴᓕᒃᑕᖃᒃᑲᓐᓂᖅᑳ? ᖁᔭᓐᓇᒦᒃ. 
ᑮᓇᐅᔭᓕᕆᔨᒃᑯᑦ ᐊᐅᓚᒍᑎᔅᓴᖏᑦ 
ᐋᖅᑭᐅᒪᒍᑎᔅᓴᖏᑦ ᓯᕗᓂᐊᒍᑦ 
ᐊᖏᖅᑕᐅᓯᒪᙱᑦᑐᑦ ᑲᑎᑦᑐᒋᑦ $5,512,000. 
ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᐅᓚᒍᑎᖏᑦ 
ᐋᖅᑭᐅᒪᒍᑎᖏᑦ ᓯᕗᓂᐊᒍᑦ ᐊᖏᖅᑕᐅᓯᒪᙱᑦᑐᑦ 
ᑲᑎᓪᓗᒋᑦ, $9,406,000. ᒫᓐᓇ ᒥᔅ ᑕᐅᑐᙱ 
ᑕᐃᓐᓇ ᐊᐱᖅᑯᑎᒋᓂᐊᕋᑖᖅᑕᐃᑦ 
ᐊᐱᖅᑯᑎᒋᔪᓐᓇᖅᓯᔭᐃᑦ, ᐊᒻᒪ ᑕᐃᓐᓇ ᐊᐱᖅᑯᑎ 
ᑭᐅᑦᑕᐅᑎᒋᔪᓐᓇᖅᑭᐅᒃ? ᐅᕝᕙᓘᓐᓃᑦ 
ᐊᐱᕆᔭᐅᒃᑲᓐᓂᕈᒪᕕᑦ? ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᖅᑯᑎᖓ ᐅᖃᒃᑲᓐᓂᕈᓐᓇᖅᑲᒍ 
ᑮᓇᐅᔭᓕᕆᓂᖔᕐᒥᒃ ᐃᓱᒪᕋᑖᕋᒪ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 
ᑕᐅᑐᙱ. 
 
ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪ ᒥᓂᔅᑕ ᖁᔭᓐᓇᒦᖅᑲᕋ 
ᐊᐱᕆᒃᑲᓐᓂᕈᓐᓇᑎᒻᒫᖓ. ᐅᖃᐅᔾᔨᔫᔮᕐᖓᑦ 
ᐅᕙᓐᓂᒃ ᖄᖓᒍᒃᑲᓐᓂᖅ ᐱᔨᑦᑎᕋᐅᑎᓄᑦ 
ᑳᓐᑐᕌᒃᑕᖃᖅᑑᔮᕐᖓᑦ. ᓄᓇᕗᑦ ᒐᕙᒪᑦᑕ 
ᐊᐅᓚᑕᖏᑕ ᐃᓚᒋᔭᐅᕚ? ᐅᕝᕙᓘᓐᓂᑦ  

ᓯᓚᑖᓂᕐᒥᐅᑕᕐᓄᑦ ᖃᐅᔨᒪᔨᑕᕐᒧᑦ ᑎᑭᒍᑕᐅᓯᒪᕙ 
ᓄᓇᕗᒻᒧᑦ? ᖁᔭᓐᓇᒥᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᑕᐅᑐᙱ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᔅᓯᕙᐅᑖᖅ, ᐊᒥᓱᑲᓪᓚᐅᒻᒪᑕ 
ᐱᔨᑦᑎᕋᕐᓂᕐᒧᑦ ᑳᑐᓐᕌᒃᑦ-ᕆᔭᕗᑦ. ᑖᓐᓇ ᐅᓇᓕ 
$700,000-ᕌᖅᑐᖅ ᑕᑯᓪᓗᒋᑦ ᑖᒃᑯᐊ 
ᓇᓗᓇᐃᖅᑐᕈᑎᖏᑦ ᑖᒃᑯᐊ ᐃᓗᓕᖏᑦ 
ᑐᑭᓯᒍᒪᔭᖏᓂᓛᒃ ᐱᓯᒪᒻᒪᖔᒃᑭᑦ 
ᖃᐅᔨᒪᙱᒃᑲᓗᐊᖅᑐᖓ. ᑭᓯᐊᓂᓕ, 
ᖄᖓᒍᒃᑲᓐᓂᖅ ᐱᔨᑦᑎᕋᕐᓂᕐᒧᑦ ᑳᓐᑐᕌᒃᑦ-
ᖃᕆᐊᖃᑲᓪᓚᓐᓂᕈᑦᑕ ᓇᓚᐅᑦᑖᕈᒪᙱᓐᓇᒪ. 
ᑕᕝᕗᖓ ᓄᖅᑲᑲᐃᓐᓇᕆᐊᖃᖅᑐᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᖅᑐᓄᑦ $5.4 
ᒥᓕᐊᓐ ᑮᓇᐅᔭᑦ. ᖃᐅᔨᒪᔪᖓ ᐱᔭᕆᐊᑭᑦᑐᒥᒃ 
ᑭᐅᔾᔪᑎᑕᖃᓚᐅᖅᓯᒪᙱᒻᒪᑦ, ᐊᒻᒪ ᐊᐅᓪᓚᕆᐊᓖᑦ 
ᐊᒥᓱᕐᔪᐊᕌᓘᓪᓗᑎᒃ ᒪᓕᑦᑎᖃᕈᒪᔪᓪᓗ 
ᐊᒥᓱᐊᓘᕙᒃᑐᑎᑦ. ᖃᓄᕐᓕ ᑕᐃᒪ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᖃᑦᑏᓐᓇᕈᕆᐊᖅᑎᑦᑎᒐᓱᐊᖅᑲᑦ 
ᐊᑭᐊᓗᒋᕙᑦᑕᖏᓐᓂᒃ ᐋᓐᓂᐊᕕᓕᐊᕈᑕᐅᒋᐊᓖᑦ? 
ᓇᑲᒐᒃᓴᐅᕙᓄᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ. ᖁᔭᒋᔭᕋ ᐊᐱᕆᒻᒪᑦ ᑕᐃᒫᒃ. ᑖᓐᓇ 
ᐱᓕᕆᐊᖑᓯᒪᔪᕕᔾᔪᐊᕌᓗᒃ ᑕᐃᒃᑯᐊ 
ᐊᐅᓪᓚᖅᑐᓕᕆᔨᕗᑦ ᐋᓐᓂᐊᕕᓕᐊᖅᑐᓄᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ 
ᑲᑐᔾᔨᖃᑎᖃᖅᑐᑎᒃ ᐊᖓᔪᖅᑲᐅᑎᖏᓐᓂᒃ 
ᑮᓇᐅᔭᓕᕆᔨᒃᑯᑦ. 

ᑖᒃᑯᐊ ᐊᐅᓪᓚᖃᑦᑕᖅᑐᐃᑦ ᐋᓐᓂᐊᕕᓕᐊᖅᑐᑎᒃ, 
ᕿᒥᕐᕈᔭᐅᖏᓐᓇᕐᖓᑕ ᓱᓕ. ᐊᓯᔾᔩᓯᒪᓕᕇᖅᑐᒍᑦ 
ᑕᐃᒃᑯᐊ ᐊᒫᒪᑦᑎᑦᑎᔪᑦ 
ᕿᑐᕐᖓᒡᒋᖃᑦᑕᕈᓐᓇᕐᓗᑎᒃ. ᖃᑦᑏᓐᓇᐅᓂᖅᓴᓂᒃ 
ᑎᑭᙲᓐᓇᖅᑐᖃᖃᑦᑕᕐᓂᐊᕆᐊᖓ ᐃᓱᒪᔪᒍᑦ 
ᑎᑭᒋᐊᓕᐅᒐᓗᐊᓂᒃ ᐊᒻᒪᓗ ᐊᐅᓚᑦᑎᐊᓚᐅᕐᒥᔪᐃᑦ 
ᐊᑐᓕᖅᑎᑕᐅᑦᑎᐊᓚᐅᕐᒥᔫᑦ. ᑕᕝᕙᓂ 
ᐱᓇᓱᐊᕈᓯᑦᑎᓐᓂ ᑕᐃᒃᑯᐊ ᖃᕋᓴᐅᔭᒃᑯᑦ 
ᑕᕐᕆᔭᐅᑎᒃᑯᓪᓗ ᐃᓛᒃ ᖃᕋᓴᐅᔭᒃᑯᑦ 
ᐋᓐᓂᐊᕕᓕᐊᖅᑐᖅᓯᐅᑎᓕᕆᔾᔪᑏᑦ, ᑕᒪᒃᑯᐊ 
ᐸᐃᑉᐹᖑᖃᑦᑕᔪᔪᑦ ᖃᕋᓴᐅᔭᒃᑰᖓᓕᖅᑐᑎᒃ, 
ᐊᑐᐃᓐᓇᖃᕐᓂᖅᓴᐅᕙᑦᑐᑎᑦ ᑐᑭᓯᒃᑲᓐᓂᕈᑎᒃᓴᓂᒃ 
ᐊᒻᒪᓗᑦᑕᐅᖅ ᐋᓐᓂᐊᕕᓕᐊᕆᐊᖃᕐᓂᖏᑦ ᑕᕝᕘᓇ 
ᑎᑎᖅᑕᐅᓯᒪᕙᒃᑭᓪᓗᑎᒃ. ᕿᒥᕐᕈᓂᕗᑦ ᐃᓚᖃᖅᑐᖅ 
ᐱᓕᒻᒪᔅᓴᐃᓂᕐᒥᒃ, 
ᐱᓕᒻᒪᔅᓴᐃᓂᖅᓴᐅᖃᑦᑕᕆᐊᖃᕈᑦᑕᓘᓐᓃᑦ 
ᐃᓗᓕᖅᑐᓂᖅᓴᓂᒃ.  
 
ᑕᐃᒪ ᖃᐅᔨᒪᔪᐃᓐᓇᐅᕙᓪᓚᐃᒐᔅᓯ 
ᐃᖅᑲᓇᐃᔭᖅᑎᑭᔅᓱᕐᓂᖅ ᐋᓐᓂᐊᕕᓐᓂ ᑖᒃᑯᐊ 
ᐊᐅᓪᓚᖅᑐᓕᕆᔩᑦ ᐃᑲᔪᖅᑎᑕᐅᓕᓲᖑᖕᒪᑕ, ᐊᒻᒪᓗ 
ᐊᔾᔨᒌᙱᓕᓲᖑᓪᓗᑎᒃ, ᐊᔾᔨᒌᒍᓐᓃᓲᖑᓪᓗᑎᒃ 
ᐱᔨᑦᑎᕋᖅᑕᐅᓂᖏᑦ. ᐱᔮᖅᑯᑕᐅᙱᑦᑐᒥᐅᒐᓗᐊᖅ. 
ᐃᖅᑲᓇᐃᔮᒧᑦ ᐃᓕᔭᐅᑲᓪᓚᓲᖑᖕᒪᑕ 
ᐊᐅᓪᓚᖅᑐᓕᕆᔨᕈᖅᑐᑎᑕᐅᓪᓗᑎᒃ 
ᐃᖅᑲᓇᐃᔭᖅᑎᔅᓴᖃᙱᒐᐃᒻᒪᑕ. ᑖᒃᑯᐊ 
ᐊᐅᓪᓚᖅᑐᓕᕆᔨᕗᑦ ᓄᓇᓕᖕᓄᑦᑕᐅᖅ 
ᐱᓕᒻᒪᔅᓴᐃᔭᖅᑐᖃᑦᑕᖅᓯᒪᒻᒥᔪᑦ. 
ᑎᑭᑎᑦᑎᖃᑦᑕᓂᐊᖅᑐᓪᓗ 
ᐃᓕᓐᓂᐊᕆᐊᖅᑎᑕᖏᓐᓂᒃ.  
ᑖᓐᓇ ᑕᕝᕙ ᐊᖅᑯᑎᓪᓚᕆᐅᒍᓐᓇᖅᑐᖅ 
ᐱᓕᒻᒪᔅᓴᐃᓂᖅ ᐃᓕᓴᑎᑦᑎᓂᖅ.  
 
ᓱᒃᑲᓕᓗᐊᖅᐸᓪᓚᐃᓕᕋᒪ. ᒪᒥᐊᑉᐳᖓ ᑐᓵᔨᓄᑦ. 
 
ᐱᓕᕆᔾᔪᑎᔅᓴᑖᖅᑐᖃᕋᐃᒻᒪᑦ ᐃᖅᑲᓇᐃᔮᒥᓂᒃ, 
ᐃᖅᑲᓇᐃᔭᑦᑎᐊᓂᖅᓴᐅᓲᑦ  

ᐱᔨᑦᑎᕋᑦᑎᐊᓂᖅᓴᐅᓪᓗᑎᓪᓗ.  
 
ᑕᒪᔾᔭ ᑖᒃᑯᐊ ᐱᔭᕆᐊᑭᑦᑐᒋᑦ, ᐱᔭᕆᐊᑭᑦᑐᓂᓂᓛᒃ 
ᐅᖃᐅᓯᕆᕋᑖᖅᑲᒃᑲ. ᐊᐅᓪᓚᖅᑐᓕᕆᓂᒃᑯᑦ 
ᖃᐅᔨᓴᐃᓐᓇᓂᐊᖅᑕᕗᑦ ᑕᒪᒃᑯᐊ 
ᖃᐅᔨᒃᑲᐃᑦᑎᐊᖃᑦᑕᕋᓗᐊᕐᒪᖔᑕᓗ ᓯᕗᓂᐊᒍᑦ. 
ᐊᒻᒪ ᐱᔭᕇᖅᑐᐃᑦ, ᐊᖏᕐᕋᕈᓐᓇᖅᓯᒐᐃᒻᒪᑕᓗ 
ᑕᐃᒃᑯᐊ ᐊᐅᓚᑦᑎᔾᔪᑎᕗᑦ 
ᑐᑭᒧᐊᑦᑎᑕᐅᑦᑎᐊᖃᑦᑕᕐᓗᑎᒃ 
ᐅᑕᖅᑭᑐᐃᓐᓇᖅᑐᖃᖃᑦᑕᓂᐊᙱᒻᒪᑦ 
ᑕᑯᔭᐅᒌᖅᓯᒪᓕᕋᐃᑉᐸᑕ ᐋᓐᓂᐊᕕᓐᓂ ᑕᐅᓇᓂ. 
ᐊᔾᔨᒌᙱᑦᑐᓂᒃ ᑖᓐᓇ ᐱᓕᕆᐊᕆᒐᓱᑦᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐋᓐᓂᐊᕕᓕᐊᖃᑦᑕᖅᑐᐃᑦ ᐊᐅᓪᓚᖅᑐᑎᒃ ᐱᓪᓗᒋᑦ. 
ᖃᐅᔨᒪᔪᒍᑦ ᒐᕙᒪᒃᑯᑦ ᐊᖏᖃᑎᖃᖅᓯᒪᒻᒪᑕ ᓄᑖᒥᒃ 
ᐊᐅᓪᓚᐅᔾᔨᔨᓂᖅᑲᐃ. ᑕᖅᑲᐅᖓ ᑕᑯᔅᓴᐅᕙᓪᓚᐃᔪᑦ 
ᑕᑯᔅᓴᐅᙱᑦᑐᓘᓐᓃᑦ. ᒥᓂᔅᑕ ᐅᖃᐅᔾᔨᒍᓐᓇᖅᑳ 
ᐅᕙᑦᑎᓐᓂᒃ ᖃᓄᖅ ᐊᔾᔨᒌᙱᒻᒪᖔᑎᒃ 
ᑭᖑᓪᓕᐅᔪᔪᖅ ᑳᓐᑐᕌᒃᑦ-ᖑᔪᔪᖅ ᐊᒻᒪᓗ ᒫᓐᓇ 
ᑳᓐᑐᕌᒃᑦ-ᑖᕆᕋᑖᓚᐅᖅᑕᓯ ᖃᓄᖅ 
ᐊᔾᔨᒌᙱᒻᒪᖔᑎᒃ? ᖁᑦᑎᓂᖅᓴᐅᕚ ᐊᑦᑎᓂᖅᓴᐅᕚ 
ᐳᓴᓐᑎᖏᑎᒍᑐᐃᓐᓇᖅ ᓇᓗᓇᐃᕈᓐᓇᖅᑕᐃᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᑕᖏᐸᓗᒃᑐᒋᓪᓕ ᓄᓇᓖᑦ 
ᐊᑉᐸᕆᐊᖅᓯᒪᔪᐃᑦ, ᐃᓚᖏᑦ 
ᖁᕝᕙᕆᐊᖅᓯᒪᔫᒐᓗᐊᑦ. ᓄᓇᓕᑦᑎᒍᑦ  
ᐊᔾᔨᒌᙱᑦᑐᑦ. ᐊᑕᖏᐸᓗᑦᑐᑎᓪᓕ 
ᐊᑉᐸᕆᐊᖅᓯᒪᔫᒐᓗᐊᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. 
ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑐᓴᕈᒥᓇᖅᑯᖅ ᑖᓐᓇ. ᑕᐅᓄᖓ  

ᐊᒻᒧᐊᖏᓐᓇᖁᓇᖅᑑᒐᓗᐊᖅ ᑕᐃᒃᑯᐊ 
ᑮᓇᐅᔭᖅᑐᕐᓃᓂᓛᒃ. 
 
ᑕᒪᒃᑯᐊᓕ ᐋᓐᓂᐊᕕᓕᐊᖃᑦᑕᖅᑐᑦ ᐊᐅᓪᓚᖃᑦᑕᖅᑐᑦ 
ᕿᒥᕐᕈᔭᐅᒻᒪᒡᒎᖅ. ᐅᖃᐅᓯᐅᖏᓐᓇᕐᖓᑦ. 
ᐱᖃᑕᐅᒍᓐᓇᓛᖅᑭᑖ ᐅᕙᓂ ᑲᑎᒪᕐᔪᐊᕕᖕᒥ 
ᖃᐅᔨᑎᑕᐅᓗᑕ ᖃᓄᐃᓕᐅᖅᒪᓕᕐᒪᖔᔅᓯ ᐅᓪᓗᒥᒧᑦ? 
ᕿᒥᕐᕈᒍᓐᓇᓛᖅᑭᑕ ᑭᓱᓂᒃ ᓇᓂᓯᓯᒪᒻᒪᖔᓯ, ᑭᓱᓂᒃ 
ᖃᐅᔨᓯᒪᒻᒪᖔᔅᓯ, ᑭᓱᓂᓪᓗ 
ᐃᓱᒪᑖᕈᑎᖃᖅᓯᒪᒻᒪᖔᔅᓯ? ᐃᓐᓇ ᐱᔾᔪᑎᒋᓪᓗᒍ ᐃᒫᒃ 
ᐊᓯᔾᔩᒍᒪᓕᖅᑯᓯ, ᑕᐃᒪᐃᑦᑐᕈᓘᔭᕐᓂᒃ ᐊᒻᒪ 
ᑕᖅᑲᒃᑯᓇᙵᑦ ᑐᓴᖅᓯᒪᔭᔅᓯᓐᓂᒃ 
ᐋᓐᓂᐊᕕᓕᐊᖅᐸᑦᑐᓂᒃ. ᖃᓄᕐᓗ ᐃᓱᒪᖃᕐᒪᖔᑕ 
ᐊᐅᓪᓚᖅᑎᑕᐅᖃᑦᑕᕐᓂᖅ ᐋᓐᓂᐊᕕᒻᒧᑦ 
ᐊᐅᓚᑦᑎᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ. ᑖᓐᓇ 
ᕿᒥᕐᕈᓂᐅᔪᖅ ᐋᖅᑭᒃᓯᒪᓂᖓ 
ᐅᓂᒃᑳᓕᐅᔾᔮᙱᑦᑐᒍᑦ ᐊᐅᓚᓂᖏᑦ 
ᐋᓐᓂᐊᕕᓕᐊᖃᑦᑕᖅᑐᑦ ᕿᒥᕐᕈᒍᑦᑎᒍᑦ 
ᐊᔾᔨᒌᙱᑦᑐᑎᒍᑦ. ᐃᖅᑲᓇᐃᔭᖅᑎᒃᑲ 
ᐅᖃᖃᑎᒋᔭᕆᐊᖃᕋᔭᖅᐸᒃᑲ ᖃᓄᖅ 
ᐅᓂᒃᑳᓕᐅᖅᑕᐅᔪᓐᓇᕋᔭᕐᒪᖔᑕ.  
 
ᑕᑯᓇᒃᑲᑦᑕ ᐋᖅᑭᒋᐊᖅᐸᓪᓕᐊᓪᓗᒋᑦ 
ᖃᐅᔨᕙᓪᓕᐊᔭᕗᑦ ᐃᒪᓐᓇ ᓄᖅᑲᕐᕕᖃᙱᒻᒪᑦ 
ᐱᒋᐊᕐᕕᖃᓚᐅᕋᓂᓗ. ᖃᐅᔨᒪᔭᕋᓗᐊᕗᑦ ᐊᕐᕌᒍᓂᒃ 
ᐊᑐᖅᓯᒪᔪᓂᒃ ᑕᕝᕙᓂ ᒪᓕᒐᓕᐅᕐᕕᖕᒥ ᐃᒪᓐᓇ  
ᑮᓇᐅᔭᖅᑐᕈᑎᒃᓴᒃᑲᓐᓃᑦ ᐋᓐᓂᐊᕕᓕᐊᖅᐸᑦᑐᓄᑦ 
ᐊᕐᕌᒍᑕᒫᑦ ᑐᒃᓯᕋᒃᑲᓐᓂᖃᑦᑕᕋᑦᑕ 
ᑮᓇᐅᔭᖃᖅᑎᑕᐅᙱᓗᐊᖃᑦᑕᕐᒧᓄᓇ ᑭᓯᐊᓂᓕ 
ᐊᑕᐅᑦᑎᒃᑯᑦ ᐃᒪᓐᓇ 
ᑮᓇᐅᔭᖅᑖᖅᑎᒃᑲᓐᓂᕈᓐᓇᕆᐊᖃᕋᑦᑕ. ᐃᒪᓐᓇ 
ᑲᒪᒋᑦᑎᐊᕐᓗᑎᒍᑦ ᑮᓇᐅᔭᖅᑐᕈᑎᒋᔪᒪᒐᑦᑎᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅ ᐊᕐᓇᒃᑲᖅ. 
 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᖃᐃ ᑭᐅᕋᑖᕐᒪᑦ ᖃᓄᐃᒻᒪᑦ ᐅᓂᒃᑳᕐᒥᒃ 
ᑐᓂᓯᔭᕆᐊᖃᕐᓂᕋᐃᔪᑦ ᑐᓴᕈᒥᓇᕆᒐᔭᕋᒃᑯ 
ᑕᑯᔪᒥᓇᕆᒐᔭᕋᒃᑯ ᐱᓕᕆᕝᕕᒃ 
ᑕᐃᒪᐃᓕᐅᕈᓐᓇᕈᓂ. ᐃᒪᓐᓇᓗ ᑐᓴᐅᒪᔾᔪᑎᓂᒃ 
ᓴᐃᒻᒪᖅᑎᕆᓂᑐᐃᓐᓇᕐᒧᑦ. ᒪᑯᐊ 
ᑮᓇᐅᔭᖅᑐᓗᐊᖃᑦᑕᕐᓂᖏᑦ 
ᑐᑭᓯᐅᒪᑦᑎᐊᕐᓂᖅᓴᐅᓂᐊᕋᑦᑕ 
ᖃᓄᐃᓕᐅᖃᑦᑕᖅᓯᒪᓕᕐᒪᖔᑕᓗ ᐅᓪᓗᒥᒧᑦ 
ᐱᓕᕆᕝᕕᒃ ᖃᓄᐃᓕᐅᕋᓱᓕᖅᐸ ᐋᖅᑭᒐᓱᓪᓗᒍ? 
ᐅᓇᓕ ᐊᔾᔨᙳᐊᖅ ᑕᑯᓕᒪᓇᕐᒪᑦ, ᐊᕐᕌᒍᑕᒫᑦ 
ᐊᑐᐃᓐᓇᐅᒪᔪᑦ. ᐅᖃᖅᑲᐅᒐᕕᑦ ᑕᐃᒪᓕ ᐱᓕᕆᕝᕕᒃ 
ᑲᒪᔪᓐᓇᖅᐸᒍ ᐃᒪᓐᓇ 
ᐅᓗᕆᐊᓇᖅᑐᒦᓕᖅᑎᑦᑎᔾᔮᙱᓪᓗᓂ 
ᑲᙳᓇᖅᑐᖁᑎᒋᔭᐅᓗᒍ. ᑭᓯᐊᓂ ᐊᑕᖏᕐᓗᒍᖃᐃ 
ᐃᓗᐊᙱᓕᐅᕈᑕᖃᖃᑦᑕᕐᒪᖔᑕ ᐱᓕᕆᕝᕕᒃ. 
ᖃᓄᖅ ᓄᓇᕗᒻᒥᐅᑦ ᐃᑉᐱᒍᓱᒃᐸᑦ ᖃᓄᖅ ᑕᒪᓐᓇ 
ᐊᐅᓚᑦᑎᐊᕋᓗᐊᕐᒪᖔᖅ ᐅᖃᐅᑎᑐᐃᓐᓇᖅ ᑖᓐᓇ. 
 
ᒪᑐᒧᖓᓕ ᑮᓇᐅᔭᖃᖅᑎᑦᑎᓂᕐᒧᑦ. 
ᐅᖃᐅᓯᐅᖃᑦᑕᖅᓯᒪᔪᖅ ᑖᓐᓇ ᐊᒥᐊᒃᑯᖏᓪᓗᓂ 
ᐊᑐᓗᐊᙱᓪᓗᓂᓗ ᖃᓄᐃᒻᒪᑦ 
ᑕᐃᒪᐃᓕᐅᙱᓚᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᓚᖏᑎᒍᑦ ᑕᐃᒪᐃᓚᐅᐱᓪᓚᑦᑐᒍᑦ. 
ᐃᒪᓐᓇ ᐊᒥᐊᒃᑯᖏᓪᓗᑎᑦ ᐊᑐᓗᐊᙱᓪᓗᓂ 
ᑭᓯᐊᓂ ᐊᑐᓪᓚᑦᑖᖅᑐᓂ ᐊᕐᕌᒎᓯᒪᔪᓂᒃ 
ᐊᑐᓪᓚᑦᑖᖅᓯᒪᔪᓂᒃ ᐊᑐᖅᑐᒍᑦ.  
ᐊᔾᔨᑲᓴᒋᓗᐊᓚᐅᖅᑐᓂᐅᒃ ᐊᔾᔨᒋᓇᓂᐅᓪᓗ. ᑖᓐᓇᓕ 
ᐃᓗᓕᖓᑦᑕ ᐱᒻᒪᕆᐅᕗᖅ ᑮᓇᐅᔭᓕᕆᓂᕐᒥᒃ 
ᑕᐅᑐᒃᑯᕕᑦ ᐊᔾᔨᒌᙱᑦᑐᓂᒃ ᐊᔭᐅᖅᑕᐅᖃᑦᑕᕋᑦᑕ 
ᐊᕐᕌᒍᓗ ᐊᑐᖅᐸᓪᓕᐊᑎᓪᓗᒍ 
ᐊᓯᔾᔨᖅᐸᓪᓕᐊᖃᑦᑕᕐᒪᑦ ᒥᑭᓪᓕᕙᓪᓕᐊᑎᓪᓗᒍᓗ. 
ᖁᑦᑎᒃᓯᕙᒃᐸᑦᑐᑎᑦ 
ᐊᖅᑭᒋᐊᕈᓐᓇᖅᓯᑦᑎᒃᑲᓐᓂᕆᐊᖃᖅᑐᒍᑦ 
ᓈᓴᐅᑎᖁᑎᑦᑎᓐᓂᒃ ᐊᕐᕌᒍᑕᒫᑦ. 

$100,000-ᓂᒃ ᓴᓂᕐᕙᐃᓯᒪᒍᕕᑦ 2.5 ᐳᓴᒥᒃ 
ᐊᖏᓪᓕᒋᐊᕋᔭᖅᑐᖅ 2.5 ᐳᓴᓐ 
ᐃᓚᒋᐊᑐᐃᓐᓇᐅᕐᓗᒍ $100,000. ᑕᐃᒪᓕ 
ᐱᓕᕆᕝᕕᓕᒫᑦ ᐊᔭᐅᖅᑐᖃᑦᑕᖅᑕᕗᑦ 
ᑮᓇᐅᔭᓕᕆᔨᖁᑎᒃᑲᓗ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ ᑮᓇᐅᔭᓕᕆᔨᖏᑦ 
ᐱᓕᕆᖃᑦᑕᖅᑐᑦ. ᐃᒪᓐᓇ ᒥᒃᓴᐅᓴᔅᓯᐃᖃᑦᑕᖅᑐᑎ 
ᑖᓐᓇᓕ ᐊᒃᓱᕈᓐᓇᕐᓂᕆᖃᑦᑕᖅᑕᖓᑕ ᐃᓚᖓ 
ᑕᑯᓐᓇᕈᕕᐅᒃ ᐋᓐᓂᐊᕕᓕᐊᖃᑦᑕᖅᑐᓄᑦ 
ᐅᓄᖅᓯᒋᐊᖅᐸᑕ ᐱᕈᕐᔪᐊᖅᓯᔪᒻᒪᕆᐅᖃᑦᑕᕐᖓᑕ 
ᐊᔾᔨᒌᙱᓐᓇᕈᓐᓇᙱᒻᒪᑕ ᐃᒪᓐᓇ 
ᒥᒃᓴᐅᓴᒐᓱᒋᐊᖓ ᐊᔪᕐᓇᑲᓴᖃᑦᑕᕐᒪᑦ. 
ᐱᓕᕆᐊᑦᑎᐊᖅᑰᖃᑦᑕᕋᓗᐊᖅᑐᒍᓪᓕ 
ᒥᒃᓴᐅᓴᒃᑎᐅᓪᓗᑕ ᑭᓯᐊᓂ ᐊᑕᐅᑦᑎᒃᑯᑦ ᐃᒪᓐᓇ 
ᐱᔭᒃᓴᓂᑦ ᓇᓕᖅᑲᖄᕈᑕᐅᖃᑦᑕᕐᓂᖏᑦ ᑮᓇᐅᔭᐃᑦ 
ᒥᒃᓵᓄᑦ. ᑖᒃᑯᐊ ᑕᕝᕙ ᐃᓚᖏᑦ 
ᐊᒃᓱᕈᓐᓇᕐᓂᕆᖃᑦᑕᖅᑕᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᐋᓐᓂᐊᕕᓕᐊᖃᑦᑕᖅᑐᓄᑦ ᕿᒥᕐᕈᓂᖅ, ᑭᓱᓂᒃ 
ᑕᐅᑐᒐᖃᓪᓚᑦᑖᕋᔅᓯ? ᑕᑯᓐᓈᒐᖃᑦᑎᐊᑖᖅᐹᑦ 
ᑮᓇᐅᔭᓂᑦ ᐊᑐᙱᓂᖅᓴᐅᓂᕐᒧᑦ ᖃᓄᕐᓗ 
ᐊᑭᑭᓐᓂᖅᓴᒥ ᕿᓂᖅᐹᑦ ᐅᕝᕙᓘᓐᓃᑦ  
ᓇᓕᒧᓕᖅᑎᔾᔫᒥᓗᒋᑦ ᐊᐅᓚᓂᖏᑦ 
ᐋᓐᓂᐊᕕᓕᐊᖃᑦᑕᖅᑐᑦ ᑕᑯᓐᓈᕐᓗᒋᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ 
ᐊᐱᖅᑯᑎᖓᓄᑦ. ᐱᒻᒪᕆᐅᒻᒪᑦ ᒪᕐᕉᓐᓂᒃ ᐱᔾᔪᑎᓂ 
ᖃᐅᔨᒪᒐᑦᑎᒍ ᐋᓐᓂᐊᕕᓕᐊᖃᑦᑕᖅᑐᓄᑦ 
ᑮᓇᐅᔭᖏᑦ ᐱᕈᖅᐸᓪᓕᐊᖏᓐᓇᖅᑐᑦ ᑕᐃᒪ 
ᑮᓇᐅᔭᖅᑐᕈᑎᒃᓴᑲᓐᓂᕐᓂᑦ. ᑭᓯᐊᓂᑦᑕᐅᖅ  

ᐱᔨᑦᑎᕋᖅᑐᖏᓛᒃ ᐊᓯᔾᔩᓯᒪᔭᕗᓪᓕ 
ᐋᓐᓂᐊᕕᓕᐊᖃᑦᑕᓂᕐᒧᑦ ᐊᑐᐊᒐᕐᒥᒃ. ᑕᒪᒃᑯᐊ 
ᐊᒫᒪᑦᑎᑦᑎᔪᑦ ᕿᑐᕐᖓᒥᓂᒃ. ᑖᓐᓇ 
ᑮᓇᐅᔭᖅᑐᕈᑎᒃᑲᓂᐅᒻᒪᑦ ᐋᓐᓂᐊᕕᓕᐊᖃᑦᑕᖅᑐᓄᑦ. 
ᑭᓯᐊᓂᓕ ᑕᒻᒫᑎᕝᕕ ᐊᑭᓖᑎᑦᑎᖃᑦᑕᕐᒪᑕ. 
 
ᑕᐃᒪ ᐊᑐᐊᒐᒥ ᐊᓯᔾᔨᓛᖅᑐᒍ. ᑮᓇᐅᔭᖅᑐᕐᓂᖓ 
ᐊᖏᓪᓕᒋᐊᖅᓯᒪᔪᖅ ᑭᓯᐊᓂ ᐱᔨᑦᑎᕋᕐᓂᕐᒥᒃ 
ᓄᓇᕗᒻᒥᐅᓂ ᐱᔮᕋᖓ ᑐᒃᓯᕋᖅᑕᐅᓚᐅᖅᑐᓂᒃ 
ᐱᑕᖃᕆᐊᓕᓐᓂᒃ. ᑕᐃᒪ ᐊᓂᔫᓴᖅᑕᐅᓂᖓᓄᑦ 
ᐊᕝᕕᐊᔾᔮᙱᑉᐸᑦ ᐅᑯᐊ ᕿᑐᕐᖓᖏᑦ ᐊᒫᒪᑦᑎᑐᑦ 
ᐊᓈᓇᒥᓃᑦᑕᕆᐊᖃᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᐋᓐᓂᐊᕕᓕᐊᖃᑦᑕᖅᑐᓄᑦ ᕿᒥᕐᕈᓂᖅ, 
ᕿᓂᖅᑰᕋᑖᕋᒪ ᐃᒪᐃᑦᑐᒥᒃ ᓇᓂᓯᖃᑦᑕᖅᐱᓰ 
ᑮᓇᐅᔭᒥᒃ ᐊᑐᙱᔾᔪᑎᔅᓴᖏᓐᓂᒃ? ᖃᐅᔨᒪᔭᕋᓗᐊᕋ 
ᐊᒫᒪᒃᑐᑦ ᑖᓐᓇ ᐱᒻᒪᕆᐅᒻᒪᑦ ᑕᒪᒃᑯᐊ 
ᐱᒻᒪᕇᓐᓇᐅᒻᒪᑕ ᑖᔅᓱᒧᖓ ᑕᕝᕙ 
ᐋᓐᓂᐊᕕᓕᐊᖅᑕᖅᑐᓂ ᐊᔪᕐᓇᕈᑎᒥᒃ ᑮᓇ 
ᐋᒡᒑᕈᒪᒻᒪᑦ ᑮᓇᐅᔭᖃᙱᓇᑦᑕ 
ᐊᐅᓪᓚᕈᓐᓇᔾᔮᙱᑦᑐᑏᕈᒪᙱᓇᑦᑕ. 
ᑕᐃᒪᐃᓕᖓᔪᖃᖅᑰᙱᒻᒪᑦ.  
 
ᐅᕗᖓᓕ ᑮᓇᐅᔭᓂᒃ ᐊᑐᙱᓂᖅᓴᐅᔪᓂᒃ 
ᑐᑭᓕᐅᕈᑎᖃᕐᓂᐅᔪᖅ ᓂᕈᐊᖅᑎᒻᒪ ᐃᓚᖏᑦ  
ᐅᖃᖃᑦᑕᕐᒪᑕ ᖃᐅᑉᐸᑦ ᐊᐅᓪᓚᕐᓂᐊᕋᒥ ᐅᓪᓗᒥᓗ 
ᖃᖓᑦᑕᐅᑎᒐ ᐱᖅᑲᐅᓪᓗᒍ. ᑖᓐᓇᓕ 
ᓇᓗᓇᐃᖅᑕᐅᖅᑰᓚᐅᕐᒪᑦ ᐅᓂᒃᑳᓕᐊᖏᓐᓂ 
ᒐᕙᒪᒃᑯᑦ ᓂᐅᕕᖃᑦᑕᕐᓂᖏᑦ ᖃᖓᑦᑕᐅᑎᓂᒃ. 
ᐊᔾᔨᒌᙱᑦᑕᖃᓚᐅᙱᒻᒪᑦ ᐃᒪᓐᓇ ᐊᑭᑭᓐᓂᖅᐹᒥ 
ᖃᖓᑕᐅᑎᒧᑦ ᐱᓇᓱᓐᓂᐊᕐᓗᓂ.  

ᒪᑐᒧᖓᓪᓚᑦᑖᕐᓕ ᒪᑯᐊ ᖃᖓᑦᑕᐅᑏᑦ 
ᐃᓂᒃᓴᓕᐅᖅᓯᒪᓪᓗᑎ ᐱᓇᓱᐊᕈᓰᑦ ᒪᕐᕉᒃ 
ᓯᕗᓂᖓᒍᑦ ᐊᑭᑭᓐᓂᖅᓴᒥ ᖃᖓᑦᑕᐅᑎᖃᕐᓗᑎᑦ. 
ᐱᓕᕆᕝᕕᒻᒥ ᒫᓐᓇ ᐃᓕᖅᑯᓯᕆᔭᐅᕚ 
ᐊᑐᖅᑕᐅᖃᑦᑕᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᑐᒧᖓᓕ ᐃᓂᒃᓴᓕᐅᕌᖓᑦᑕ ᑖᓐᓇ 
ᐊᑑᑎᖃᙱᒻᒪᑦ ᑮᓇᐅᔭᖏᑎᒍᑦ ᑳᓐᑐᕌᖃᕋᑦᑕ 
ᐊᑭᖏᓐᓄᑦ ᖃᖓᑦᑕᐅᑏᑦ. ᑖᓐᓇᓕ 
ᐊᑑᑎᖃᙱᓐᓂᕋᕈᓐᓇᖅᑕᕋ ᐅᖃᓚᐅᕋᓗᐊᕐᓗᒍ 
ᑕᐃᓐᓇ ᑕᐃᒪ ᐅᖃᖅᑲᐅᒐᒪ ᑐᓴᖅᑎᑦᑎᓂᖅ 
ᐊᐅᓪᓚᕐᕕᒋᓂᐊᖅᑕᖓᓂᒃ ᐱᒻᒪᕆᐅᒻᒪᑦ 
ᐃᓚᒋᓪᓗᓂᐅᒃ. ᑕᐃᒪ ᒪᓕᒐᓕᐅᖅᑎ ᑐᑭᓕᐅᑎᓗᒍ, 
ᐃᒃᓯᕙᐅᑕᐅᑉ ᐊᔪᖅᑎᖏᑉᐸᖓ, ᕿᑐᕐᖓᖃᕐᒪ 
ᒪᓕᒐᓕᐅᖅᑎ ᑕᐃᒪᓕ ᑐᓴᑕᐃᓐᓇᖅᑎᑕᐅᒍᓂ 
ᐋᓐᓂᐊᕕᓕᐊᕐᓂᐊᕐᖓᑦ ᖃᐅᑉᐸᓪᓗ 
ᐊᐅᓪᓚᕆᐊᖃᕐᓗᓂ ᐸᐃᕆᔨᓯᐅᕆᐊᖃᕐᒥᒻᒪᑦ ᑖᓐᓇ 
ᐊᒃᓱᕈᕐᓇᕈᑎᖃᕈᓐᓇᒥᒻᒪᑦ ᑕᐃᒪ ᐅᕝᕙᓘᓐᓃᑦ 
ᖃᖓᑕᓲᒧᑦ ᖄᖏᐅᑎᓗᑎᑦ ᑕᐃᒪᐃᓕᐅᖅᑐᖅ ᓲᕐᓗ.  
 
ᑕᐃᒪᓕ ᐃᓚᒋᖅᑰᕐᒪᒍ ᐱᒻᒪᕆᐅᖅᑰᕐᒪᑦ ᐅᔾᔨᕆᓗᒍ 
ᒫᓂ ᑮᓇᐅᔭᒃᑲᓂᕐᓂᑦ ᑐᒃᓯᕋᕐᓂᖅ ᐊᒻᒪᓗ 
ᖃᐅᔨᒪᓪᓗᖓ ᓴᖅᑭᑉᐸᑦ ᑖᒃᑯᐊ 
ᐋᓐᓂᐊᕕᓕᐊᖅᑕᖅᑐᖁᑎᑦᑎᓐᓄᑦ 
ᐱᓕᕆᐊᖑᓂᐅᔪᖅ ᑭᓯᐊᓂᓕ ᑲᒪᒋᔭᖃᕐᒥᒻᒪᑕ 
ᐋᓐᓂᐊᕕᓕᐊᖅᑐᑦ. ᐃᒪᓐᓇ ᖃᖓᑕᓲᒧᑦ 
ᖄᖏᐅᑎᙱᓪᓗᑎ ᐊᒻᒪᓗ ᓘᒃᑖᒧᑦ  
ᐅᐸᓐᓂᐊᖅᑕᒥᓄᑦ ᓈᒻᒪᓈᕐᓗᒋᑦ ᒪᓕᒐᕐᓂᓪᓗ 
ᒪᓕᓪᓗᑎᒃ ᐋᓐᓂᐊᕕᓕᐊᖅᓯᒪᓕᕈᑎ. ᑕᐃᒫᒃ 
ᑮᓇᐅᔭᖅᑐᓂᖅᓴᐅᖃᑦᑕᕐᒥᒪᑦ ᓘᒃᑖᒥᒃ 
ᑕᑯᕕᔅᓴᕋᓗᐊᒥᓂᒃ ᐅᐸᙱᒃᑯᓂ  

ᐃᖏᕐᕋᑦᑎᐊᑲᓐᓂᓚᐅᕐᓕᐅᒃ 
ᐊᐅᓪᓚᑎᒃᑲᓂᕆᐊᖃᓕᓲᕆᒐᑦᑎᒍ ᖃᖓᑕᓲᓄᑦ 
ᖄᖏᐅᑎᔪᑦ ᐊᑕᐅᓯᐊᕐᓇᓂ ᖃᖓᑕᓲᓂ 
ᐊᖓᔪᖅᑲᐅᑎᕈᔪᓐᓂᒃ ᖃᓄᖅ ᐊᒃᓱᕈᓐᓇᕐᓂᖏᒍᑦ.  
 
ᑕᐃᒪᓐᓇ ᖃᖓᑕᓲᓂᒃ ᐋᖅᑭᓯᓇᓱᓪᓗᓂ ᐊᒻᒪᓗ 
ᐃᒃᓯᕙᐅᑕᐃᑦ ᐊᑐᐃᓐᓇᐅᔪᑦ ᑕᑯᓗᒋᑦ ᖃᖓᑕᓲᒥᒃ 
ᑕᐃᒫᒃ ᐃᑭᑎᑦᑎᙱᑐᐃᓐᓇᕆᐊᖃᖅᑐᑦ. ᑖᒃᑯᐊ 
ᐋᓐᓂᐊᕕᓕᐊᖅᑐᑦ ᓯᕗᓪᓕᐅᔾᔭᐅᓯᒪᓲᑦ ᐃᒪᓐᓇ 
ᐃᑭᓂᐊᖅᑑᒐᓗᐊᑦ ᐃᑭᑎᑦᑎᖏᓪᓗᑎᒃ 
ᐋᓐᓂᐊᕕᓕᐊᖅᑐᓪᓗ ᓴᖅᑭᙱᑉᐸᑕ 
ᓂᐅᕐᕈᑕᐅᔪᓐᓇᕋᓗᐊᕋᓗᐊᖅᑎᓪᓗᒋᑦ ᐃᒃᓯᕙᐅᑕᐃᑦ.  
 
ᑕᐃᒪᓕ ᑲᒪᒋᔪᓐᓇᑦᑎᐊᖅᑕᕋ ᐱᓕᕆᐊᕆᔭᑦᑎᓐᓄᑦ 
ᐅᖃᐅᓯᑦᑕᖃᑦᑎᐊᖏᓐᓂᖓᓄᑦ. ᑖᓐᓇ 
ᐋᖅᑭᓱᖅᐸᓪᓕᐊᓂᖓ ᐊᑐᐊᖅᑕᐅᓂᖓᓕ 
ᐋᓐᓂᐊᕕᓕᐊᖅᑐᐃᑦᑕᐅᖅ ᓇᒻᒥᓂᖅ 
ᑲᒪᒋᔭᒃᓴᖃᕐᒥᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᒥᓂᔅᑕ. ᑕᐃᒪᓕ ᖃᖓᑕᓲᒧᑦ 
ᖄᖏᐅᑎᔪᓄᑦ ᖃᐅᔨᒪᕙᓪᓕᐊᖃᑦᑕᖅᐱᓯ 
ᒥᒃᓴᐅᓴᒃᓯᒪᔪᖅᑕᖃᖅᐸᖃᐃ ᖃᓄᖅ  
ᑮᓇᐅᔭᖅᑐᖅᑎᒋᖃᑦᑕᕐᒪᖔᑕ ᑕᒻᒪᐅᑕᐅᖃᑦᑕᖅᑐᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᕿᒥᕐᕈᕙᓪᓕᐊᓂᐅᑉ ᐃᓚᒋᔭᖓ 
ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 



ᐱᖓᑦᓯᖅ, ᓄᕕᐱᕆ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᒪᓕᒐᓕᐅᖅᑎᐅᖃᑎᒪ 
ᐅᖃᐅᓯᕆᖅᑲᐅᔭᖓᒍᑦ ᐱᒻᒪᕆᐅᖕᒪᑦ ᐅᕙᑦᑎᓐᓄᑦ 
ᐃᒃᓯᕚᕋᑦᑕ ᐊᖏᖁᔭᐅᓪᓗᑕ ᑖᔅᓱᒥᖓ ᐊᕐᕌᒍᑕᒫᓪᓗ 
ᐊᑐᖅᐸᒃᖢᓂ. ᐱᐅᒐᔭᖅᑰᕐᒪᑦ 
ᑐᓴᐅᒪᔾᔪᑎᒃᓴᖃᒃᑲᓐᓂᕈᑦᑕ ᖃᓄᖅ 
ᖃᐅᔨᕙᓪᓕᐊᔭᓯᓐᓂᒃ ᕿᒥᕐᕈᓂᕐᒧᑦ. ᑕᐃᒪᓕ 
ᓈᓴᐅᓯᖅᑕᐅᔭᕌᖓ ᑮᓇᐅᔭᖅᑐᕐᓂᖓ ᒪᑯᓄᖓ 
ᐅᐸᙱᑦᑐᓄᑦ ᖃᖓᑕᓲᒧᓪᓗ ᐃᑭᙱᑦᑐᓐᓄᑦ ᑖᒃᑯᐊ 
ᒥᒃᓴᐅᓴᐃᑦ ᓈᓴᐅᑏᓪᓗ ᒪᓕᒐᓕᐅᖅᑎᓄᑦ 
ᑐᓂᔭᐅᒐᔭᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐱᒻᒪᕆᐅᖅᑰᕐᒪᑦ 
ᑐᓴᐅᒪᔾᔪᑎᔅᓴᐃᑦ ᑕᖅᑲᒃᑯᓄᖓ ᑐᓴᖅᑕᐅᑎᓪᓗᒋᑦ 
ᐊᒃᑐᖅᓯᖃᑦᑕᕐᓂᖓ ᒪᑯᓄᖓ ᐊᑐᖅᑕᐅᖃᑦᑕᖅᑐᓄᑦ 
ᐊᒻᒪᓗ ᖃᓄᖅ ᐊᑐᑲᑕᑎᒋᖃᑦᑕᕐᒥᓗᑎᑦ.  
ᑕᐃᒪᓕ ᖃᐅᔨᑐᐊᕈᒃᑭ ᒪᓕᒐᓕᐅᖅᑎᓄᑦ 
ᑐᓂᔪᒪᑦᑎᐊᕋᔭᖅᑕᒃᑲ ᐱᒻᒪᕆᐅᖕᒪᑦ. ᐅᕙᖓᓕ 
ᓇᖕᒥᓂᖅ ᓂᕈᐊᖅᑎᓐᓂᒃ ᑖᔅᓱᒥᖓ 
ᒪᓕᒐᓕᐅᖅᑎᓕᒫᑲᓴᐃᓪᓗ ᒪᑐᒧᖓ 
ᐋᓐᓂᐊᕕᓕᐊᖅᑕᖅᑐᓄᑦ ᓂᕈᐊᖅᑎᖏᓐᓂ. 
 
ᐃᖅᑲᓇᐃᔭᖅᑎᕗᑦ ᐊᒃᓱᕈᖅᑐᒻᒪᕆᐅᖃᑦᑕᕐᒪᑕ 
ᐊᖅᑭᓯᓇᓱᒃᖢᑎᒃ ᑐᒃᓯᕋᖅᑕᐅᕙᓪᓕᐊᔪᓂᑦ. ᑕᐃᒪ 
ᐊᐱᕆᔭᐅᖅᑲᐅᒐᒪ ᐊᐱᖅᓱᕐᓇᐅᑎᓪᓗᒍ ᐅᓪᓗᒥ 
ᑖᒃᑯᐊ ᐋᓐᓂᐊᕕᓕᐊᖃᑦᑕᖅᑐᑦ 
ᐊᐅᓪᓚᖅᓯᒪᓕᕌᖓᒥ ᖃᐅᔨᒪᔭᕆᐊᖃᕐᒥᒻᒪᑕ 
ᒪᓕᒐᕐᓂᒃ ᐅᖄᓚᐅᑎᖏᓐᓂᓪᓗ ᑕᐃᑲᓂ. ᑖᓐᓇ 
ᐱᒻᒪᕆᐅᓪᓗᒍ ᐃᓚᒋᖅᑰᕐᒪᒍ. ᐄ’. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ.  
 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓂᕆᐅᑦᑎᐊᖅᐳᖓ ᑐᓴᐅᒪᔾᔪᑎᒃᓴᒃᑲᓐᓂᕐᓂᒃ 
ᐱᓛᕐᓂᑦᑎᓐᓂ.  
 
ᒥᓂᔅᑕ ᐅᖃᖅᑲᐅᖕᒪᑦ ᑐᔪᕐᒥᕕᐅᔪᓂ ᑖᒃᑯᐊ 
ᑕᑯᕙᓪᓕᐊᒐᒃᑭ. ᐊᐱᖅᑯᑎᒐᓕ 
ᑮᓇᐅᔭᖅᑐᕈᑎᖃᒃᑲᓂᖅᐸᑦ ᑕᕝᕙᓂ 
ᑳᓐᑐᕌᑲᓐᓂᖅᑎᒍᑦ ᐅᕝᕙᓘᓐᓃᑦ ᐊᓯᖏᑎᒍᑦ 
ᑮᓇᐅᔭᖅᑐᕈᑎᓄᑦ? ᑕᐃᒪᓕ ᑖᒃᑯᐊ ᑐᔪᕐᒥᕕᖕᒧᑦ 
ᐊᑭᖏᓐᓂ ᐱᖁᔭᒃᓴᐅᑉ ᐃᓗᐊᓃᑦᑐᖃᖅᐹ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐋᒃᑲᐅᖅᑰᖅᑐᖅ. 
ᑕᑯᓇᑦᑎᐊᕆᐊᖃᕋᔭᖅᑕᒃᑲ ᑖᒃᑯᐊ 
ᑎᑎᕋᖅᓯᒪᓂᓕᒫᖏᑦ ᐱᖁᔭᒃᓴᑦ ᑖᒃᑯᐊ 
ᑐᓴᐅᒪᔾᔪᑎᕗᑦ ᐱᓯᒪᙱᑕᒃᑲ. ᑐᔪᕐᒥᕕᖕᒧᓪᓕ 
ᑮᓇᐅᔭᖅᑐᕈᑎᖏᑦ ᖃᓄᑭᐊᖅ 
ᐅᖃᐅᓯᕆᑦᑎᐊᕈᓐᓇᖅᐸᕋ. ᑖᒃᑯᐊ 
ᑮᓇᐅᔭᖅᑐᕐᓂᖏᑦ ᐊᒥᓲᓂᖅᓴᐃᑦ 
ᓇᓪᓕᐅᒃᑯᒫᖃᙱᑦᑐᓄᑦ ᐊᑭᓕᖅᓯᒪᖕᒪᑕ. ᑭᓯᐊᓂ 
ᐊᑕᙱᖅᑕᐅᖏᒻᒪᑕ. ᒫᓐᓇ 
ᐅᖃᖃᑎᒋᕙᓪᓕᐊᖏᓐᓇᖅᑕᕗᑦ ᑕᒪᑐᒧᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 
ᑖᓐᓇᐅᖅᑲᐅᑎᓪᓗᒍ ᓇᓪᓕᐅᒃᑯᒫᖅᑕᐅᓯᒪᙱᑦᑐᑦ 
ᑲᓇᑕᐅᑉ ᒐᕙᒪᒃᑯᖏᓐᓄᓂᒃᑯᐊ ᐊᐅᓚᑕᐅᖃᑦᑕᕐᒪᑕ 
ᐊᒻᒪᓗ ᒪᑯᐊ ᓇᔾᔨᔪᑦ ᐊᐃᑉᐸᖃᖃᑦᑕᓕᕐᒥᖕᒪᑕ 
ᐃᕐᓂᔭᖅᑐᓕᕌᖓᒥᒃ ᐊᑐᐊᒐᖅᑕᖃᕐᒪᓪᓘᓐᓃᑦ 
ᐅᕝᕙᓘᓐᓃᑦ ᑐᑭᒧᐊᕈᑎᓂᒃ ᐱᑕᖃᓕᕐᒪᑦ. 
ᒐᕙᒪᐅᓪᓗᑕ ᑮᓇᐅᔭᖅᑖᑲᓐᓂᖃᑦᑕᓕᖅᐱᑖ 
ᑲᓇᑕᐅᑉ ᒐᕙᒪᒃᑯᖏᓐᓂ ᑕᐃᒃᑯᐊ ᒪᓕᑦᑎᖏᑦ 
ᐊᑭᓕᖅᑕᐅᖃᑦᑕᕐᓂᐊᕐᒪᑕ ᐅᕝᕙᓘᓐᓃᑦ  

ᐅᕙᑦᑎᓐᓄᑦ ᐊᑭᓕᖅᓱᖅᑕᐅᕙᑦ ᑕᐃᒃᑯᐊ 
ᒪᓕᑦᑎᒋᔭᐅᖃᑦᑕᓕᖅᑐᑦ ᓇᔾᔨᔪᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᓕᐊᖕᓄᖓᐅᖕᒪᖔᑦ 
ᐋᔾᔩᖃᑎᒌᖕᓂᒃᑰᖃᑎᖃᕇᖅᓯᒪᒐᑦᑎᒃᑯᓂᒃᑯᐊ 
ᑐᔪᕐᒥᕕᒋᔭᐅᖃᑦᑕᖅᑐᑦ ᐊᒻᒪᓗ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᐋᔩᖃᑎᖃᖃᑦᑕᕆᓪᓗᑕ. 
ᐊᔾᔨᒌᑦᑐᐃᓐᓇᐅᖃᑦᑕᙱᒻᒪᑕ ᖃᐅᑕᒫᖅᓯᐅᑏᑦ 
ᑮᓇᐅᔭᖅᑐᕈᑎᖏᑦ. ᓇᓪᓕᐅᒃᑯᒫᖅᑕᐅᓯᒪᙱᑦᑐᒃᑯᑦ 
ᐃᒃᑯᐊ ᐃᓱᒪᖅᓱᕐᒪᑕ ᒪᓕᑦᑎᖃᕈᒪᖕᒪᖔᑦ 
ᐅᕝᕙᓘᓐᓃᑦ ᐋᒃᑲ. ᑕᐃᒪᐃᒃᑲᓗᐊᕐᒥᑎᓪᓗᒍ 
ᑐᙵᐅᑎᒑᖓᑦᑕ ᑕᐃᒃᑯᐊ ᐊᑭᓕᕆᐊᖃᕐᒥᔭᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᑖᒃᑯᓂᖓ ᓈᓴᐅᑎᓂᒃ 
ᑲᑎᖅᓱᐃᔪᓐᓇᖅᐳᖅ ᐊᒻᒪᓗ ᖃᐃᑕᐅᓗᑎᑦ ᖃᓄᑎᒋ 
ᐊᑭᓕᖅᓱᐃᖃᑦᑕᕐᒪᖔᑦᑕ 
ᒪᓕᒃᑎᖃᖅᑎᑦᑎᖃᑦᑕᖅᐸᒃᑎᓪᓗᑕ.  
ᐅᓄᖅᓯᑎᒃᑲᓐᓂᕆᐊᖃᕋᑦᑎᒃᑯ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᕌᖓᔪᑦ ᐊᒻᒪᓗ 
ᐃᓛᓐᓂᒃᑯᑦ ᓇᑲᑎᕆᒋᐊᒃᓴᖅ ᑕᒪᓐᓇ 
ᐃᓱᒪᒋᖃᓯᐅᑎᔭᕆᐊᖃᕐᒥᒐᑦᑎᒃᑯᑦ.  
 
ᐅᓇ ᑭᖑᓪᓕᐅᓗᓂ, ᖃᖓᑦᑕᐅᑏᑦ 
ᐊᓯᔾᔨᖅᑕᐅᓯᒪᖕᒪᑕ ᑕᐃᒃᑯᐊ ᐃᑭᒪᔪᑦ 
ᐱᔪᓐᓇᐅᑎᑖᖃᑦᑕᓕᕐᒪᑕ ᓲᕐᓗ ᖃᖓᑕᓲᖓ 
ᑭᖑᕙᕆᐊᖅᑕᐅᖕᒪᑦ ᓂᕆᔾᔪᑎᓂᓪᓘᓐᓃᑦ ᐸᐃᑉᐹᓂᒃ 
ᑐᓂᔭᐅᖃᑦᑕᕆᐊᖃᓕᕐᒪᑕ. ᑭᖑᕙᕆᐊᖅᑐᖃᕐᒪᑦ 
ᐊᒻᒪᓗ ᓂᕆᔾᔪᑎᑖᖅᐸᑕᓘᓐᓃᑦ ᒫᓐᓇᕈᓗᒃ $100 
ᖃᓯᓐᓂᒃᑭᐊᖅ ᑕᐃᒪᓐᓇ ᐸᐃᑉᐹᓂᒃ 
ᐱᑎᑕᐅᓚᐅᖅᓯᒪᒐᒪ ᖃᖓᑕᓲᕋ ᑭᖑᕙᕐᒪᑦ.  

ᑮᓇᐅᔭᓕᕆᔨᒃᑯᑦ ᐅᖃᓪᓚᖃᑎᒋᔭᐅᓯᒪᕚᑦ 
ᐅᕝᕙᓘᓐᓃᑦ ᐊᓯᖏᑦ ᑕᐃᒃᑯᐊ ᓲᕐᓗ ᑮᓇᐅᔭᖅᑖᖏᑦ 
ᒐᕙᒪᒃᑯᓐᓄᑦ ᐅᑎᖅᑎᑕᐅᔪᓐᓇᕐᓂᐊᕐᒪᑦ?  
 
ᑕᐃᒪᓐᓇᐅᔪᒥᓇᕋᓗᐊᕐᒪᑦ ᒐᕙᒪᒃᑯᓐᓄᑦ 
ᖃᖓᑦᑕᐅᓯᖅᑕᐅᓚᐅᕋᒥ. ᑖᓐᓇ ᑭᖑᓪᓕᖅᐹᖅ 
ᖃᓄᖅ ᑲᒪᒋᔭᐅᖃᑦᑕᕐᓂᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᓐᓇ ᐅᖃᐅᓯᕆᓯᒪᙱᑕᕗᑦ. 
ᐃᓱᒪᖃᑎᒌᒍᑎᒋᙱᖦᖢᑎᒃᑯᓪᓗ ᑕᐃᓐᓇ 
ᖃᖓᑕᔪᖅ ᐃᖢᕐᕆᔮᖏᑎᑕᐅᓕᕋᒥ ᑭᖑᕙᕐᓂᖓ 
ᐱᔾᔪᑎᒋᓪᓗᒍ. ᓂᕿᑖᕈᑎᒋᓗᓂᐅᒃ 
ᓯᓂᒃᑕᕐᕕᖕᒧᓪᓘᓐᓃᑦ ᐊᑐᕐᓗᓂᐅᒃ ᐊᒻᒪᓘᓐᓃᑦ 
ᓯᕗᓂᒃᓴᒥ ᐊᑭᓪᓕᒋᐊᕈᑎᒋᔭᐅᓂᐊᕐᓗᓂ ᐊᒻᒪᓗ 
ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ ᐃᒻᒪᖃ  
ᑕᒪᓐᓇ ᑐᑭᓯᒃᑲᓐᓂᕋᓱᖕᓂᐊᖅᐸᕗᑦ ᐱᓕᕆᕝᕕᑦᑕ 
ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᐊᑎᖁᑎᓐᓂ ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦᑎ 
ᒥᓂᔅᑕ. ᑕᐃᒪᐃᓛᒃ, ᖃᓪᓗᓇᐅᔭᕈᒪᖃᐃ. 
 
(ᑐᓵᔨᑎᒎᓕᖅᑐᖅ) ᐅᖃᖅᑲᐅᒐᕕᑦ 
ᐅᓄᖅᑐᐊᓘᓚᙱᖔᕐᓗᖓᖃᐃ ᑕᐃᒃᑯᐊ 
ᐋᓐᓂᐊᕕᓕᐊᖅᑐᑦ ᐅᐸᖃᑦᑕᖏᓐᓂᖅ ᑕᐃᓐᓇ 
ᐅᓂᒃᑲᐅᓯᕆᒐᓛᖅᑲᐅᒐᖕᓂ ᑐᓴᖃᑦᑕᖅᓯᒪᔭᑎᑦ 
ᐱᔾᔪᑎᒋᓪᓗᒋᑦ ᐊᒻᒪᓗ ᐅᖃᖅᑲᐅᒋᓪᓗᑎᑦ  

ᑖᒃᑯᐊᑦᑕᐅᖅ ᐋᓐᓂᐊᕕᓕᐊᖅᑐᑦ ᐃᒻᒥᓂᒃᑕᐅᖅ 
ᐸᖅᑭᔭᕆᐊᖃᕐᒥᖕᒪᑕ ᑭᓯᐊᓂ ᐃᒡᓗᖔᖓᓄᑦ 
ᑕᑯᓐᓇᖅᖢᒍ ᐋᓐᓂᐊᕕᓕᐊᖅᑐᑦ ᐅᓄᖅᑐᑦ 
ᐊᐅᓪᓚᖅᑎᑕᐅᖃᑦᑕᖅᑐᑦ ᐃᓛᓐᓂᒃᑯᑦ ᑕᐃᒃᑯᖓ 
ᑎᑭᒃᑲᓗᐊᖅᖢᓂ ᓱᓇᐅᕝᕙ 
ᐃᓂᒃᓴᓕᐅᖅᑕᐅᓯᒪᖏᖦᖢᓂ. ᑕᐃᒪᓕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᖃᖓᑦᑕᐅᓯᖅᑕᐅᖤᖅᐳᖅ ᐅᑎᑐᐃᓐᓇᖅᖢᓂ ᐊᒻᒪᓗ 
ᐅᖃᖅᖢᑎᒃ ᐃᓂᒃᓴᓕᐅᖅᑕᐅᓯᒪᖏᓐᓇᒪ 
ᐅᑎᑐᐃᓐᓇᖅᑐᖓ ᖃᖓᑦᑕᐅᑏᑦ 
ᑕᐅᓄᖓᐅᔾᔪᑎᒋᔭᕕᓂᖏᑦ ᑕᕝᕙ ᒐᕙᒪᒃᑯᓐᓄᑦ 
ᐊᑭᓕᖅᑕᐅᔪᑦ.  
 
ᖃᓄᖅ ᑎᑎᖃᖁᑎᖃᖅᐱᓰ 
ᐊᐅᓪᓚᖅᑎᑕᕕᓂᐅᒐᓗᐊᑦ 
ᐅᑎᖅᑎᑕᐅᑐᐃᓐᓇᖅᑐᕕᓃᑦ 
ᐃᓂᒃᓴᓕᐅᖅᑕᐅᓯᒪᖏᓐᓂᕋᒥᒃ. ᐃ ᑕᒪᓇ 
ᓄᓇᕗᒥᐅᓄᑦ ᐊᑐᖅᑕᐅᖃᑦᑕᖅᑐᖅ 
ᖃᔅᓯᐅᓚᐅᕐᒪᖔᖏᑦ ᑕᐃᒃᑯᐊ ᐱᓯᒪᖃᑦᑕᖅᐱᓯᐅᒃ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 
ᐊᐱᖅᑯᑎᒋᖕᒪᒍ ᐊᐱᖅᑯᑎᒃᓴᑦᑎᐊᕚᓗᒃ. ᑖᓐᓇ 
ᑐᑭᓯᒃᑲᓐᓂᕈᒪᓯᒪᖕᒥᔭᕋ. 
ᓈᓴᖅᑕᐅᕙᓪᓕᐊᓂᐊᖅᖢᑎᒃ ᓯᕗᓂᒃᓴᑦᑎᓐᓂ. 
 
ᑕᐃᒃᑯᐊ ᐊᑐᓕᖅᑎᑕᐅᕙᓪᓕᐊᓕᖅᑎᓪᓗᒋᑦ 
ᖃᕋᓴᐅᔭᒃᑯᑦ ᐋᖅᑭᒃᓱᖅᑕᐅᓯᒪᔪᑦ meditech-
ᖑᓂᕋᖅᑕᖅ ᖃᕋᓴᐅᔭᒃᑯᑦ ᑕᐃᖕᓇ ᐊᑐᖅᑕᐅᓕᕋᒥ 
ᐅᓄᖏᓐᓂᖅᓴᓪᓚᑯᓘᓕᖅᑐᑦ 
ᑕᐅᓂᖓᐅᔾᔭᐅᑐᐃᓐᓇᖅᑐᑦ, 
ᑕᐃᒪᐃᒃᑲᓐᓂᖅᑐᖃᔾᔮᔪᓐᓃᖅᑑᓚᖏᑦᑐᖓ ᑭᓯᐊᓂ 
ᐃᓕᓐᓂᐊᕈᑎᒋᔭᐅᓕᖅᑐᑦ 
ᐃᓕᓐᓂᐊᖅᓯᒪᓂᖅᓴᐅᓕᖅᖢᑎᒃᓗ ᐊᒻᒪᓗ 
ᓴᓇᕐᕈᑎᖃᐅᕐᓂᖅᓴᐅᓕᖅᖢᑕ ᐃᖅᑲᓇᐃᔮᒥᓂᒃ 
ᑲᔪᓯᑦᑎᐊᒃᑲᓐᓂᕈᓐᓇᕐᓂᐊᕐᒪᑕ. 
 
ᖃᐅᔨᒪᓗᑎᒃ ᑭᒃᑯᑦ ᐃᓂᒃᓴᓕᐅᖅᑕᐅᓯᒪᖕᒪᖔᑦ  

ᐃᒻᒪᖃ ᒪᕐᕉᒃ ᑕᖅᑮᖕᓂᒃ ᓯᕗᓂᒃᓴᒥ ᐃᓂᒃᓴᓕᐅᕋᒥ 
ᐊᒻᒪ ᖃᐅᔨᑦᑕᓰᓐᓇᓕᖃᑦᑕᖏᓪᓗᑎᑦ ᐅᓪᓗᖓᓂ 
ᐊᐅᓪᓚᕕᔅᓴᕐᓄᑦ. ᑕᒪᓐᓇ ᐱᓕᒻᒪᓴᖅᑕᐅᓂᖓᑕ 
ᐊᒻᒪᓗ ᑐᓴᕈᑎᓂᑦ ᐃᓚᒋᔭᖓ 
ᐋᓐᓂᐊᖅᑐᓕᕆᔨᐅᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛᒃ ᑕᒪᓐᓇ 
ᑕᒪᓐᓇᐃᓛᒃ ᑐᓴᐃᓐᓇᖃᑦᑕᕋᑦᑎᒍᑦ 
ᓄᓇᑦᑎᓐᓃᓕᕌᖓᑕ 
ᐊᐅᓪᓚᖅᑎᑕᐅᓚᐅᕈᓗᐊᖅᖢᓂᒎᖅ ᓱᓇᐅᕝᕙᐅᓇ 
ᐅᐸᒡᕕᒃᓴᖓᓂᒃ ᐋᖅᑭᒃᓯᒪᖏᓐᓂᕐᒪᑦ ᑕᐃᒪᐃᓛᒃ 
ᐃᓱᒫᓗᓇᖃᑦᑕᖅᐳᖅ ᓲᕐᓗ ᑮᓇᐅᔭᕐᔪᐊᒥᒃ ᑕᐃᒪ 
ᐊᑐᕐᒥᔪᑦ ᓲᕐᓗ ᓱᕙᓕᑭᐊᖂᔨᓪᓗᓂ 
ᑕᐅᓄᖓᓚᐅᖅᖢᑎᒃ ᐊᑕᐅᓯᐅᖏᑦᑐᓂᒃ 
ᑐᓴᖃᑦᑕᖅᓯᒪᔪᒍᑦ ᓇᓗᓇᖏᑦᑐᖅ 
ᓄᓇᓕᖁᑎᑦᑎᓐᓂᒃ ᑖᓐᓇ ᐱᔾᔪᑎᒋᓪᓗᒍᐃᓛᒃ 
ᐅᖃᖅᓯᒪᖂᕋᓗᐊᖅᐳᑎᑦ ᑕᒪᓐᓇ 
ᐋᖅᑭᒃᓱᑦᑎᐊᒃᑲᓐᓂᕆᐊᖃᓪᓚᕆᒃᑐᖅ 
ᐊᔭᐅᖅᑐᒃᑲᓐᓂᖅᐸᑦᑎᒋᑦ. 
 
ᑕᐃᒪᓐᓇ $9.4 ᒥᓕᐊᒻᒪᕆᐊᓗᖕᒥᒃ ᓲᕐᓗ 
ᖄᖏᐅᑎᔾᔪᑎᒥᒃ ᑐᒃᓯᕋᖅᑎᓪᓗᓯ 
ᐋᖅᑭᑦᑎᐊᖅᓯᒪᒋᐊᖃᓪᓚᕆᖕᒪᑦ.  
ᑖᓐᓇ ᑕᕝᕙ ᐅᖃᐅᓯᑐᐃᓐᓇᕐᓂᖅᓴᐅᒋᕗᖅ, 
ᐃᒃᓯᕙᐅᑕᖅ, ᐋᖅᑭᒋᐊᖃᕐᓂᖓᓂᒃ 
ᐃᓱᒫᓘᑎᖃᓪᓚᕆᒃᐳᒍᑦ ᑕᕝᕙᓂ. ᑮᓇᐅᔭᓂᒃ 
ᐅᖓᑕᐅᑎᖃᑦᑕᕐᓂᐊᖅᐸᑕ ᑕᒪᔾᔭᐅᖕᒪᑕ. ᑕᐃᒪ 
ᑕᕝᕙ ᐊᔭᐅᖅᑐᒃᑲᓐᓂᑐᐃᓐᓇᖅᐸᕋ ᒥᓂᔅᑕ 
ᑕᒪᑐᒥᖓ ᐊᒻᒪᓗ ᖃᓄᖅ ᐋᖅᑭᒃᓯᒪᔪᒥᒃ  
ᑐᓴᕈᒪᓛᕐᒥᒐᑦᑕ ᐅᕙᒍᑦ ᓇᓗᓇᖏᑦᑐᖅ. ᑖᔅᓱᒥᖓ 
ᑕᕝᕙ ᐅᖃᐅᓯᑐᐃᓐᓇᐅᒍᓗᐊᖅᖢᓂ, ᐃᒃᓯᕙᐅᑖᖅ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᖁᐊᓴ 
ᓂᓪᓕᐅᑎᒋᒐᖕᓂ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᐅᓚᔾᔪᑏᑦ ᒪᑭᒪᐅᑎᖏᓪᓗ 
ᐊᖏᖅᑕᐅᖄᖅᓯᒪᖏᑦᑐᑦ ᑲᑎᓪᓗᒋᑦ $9,406,000. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᒋᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᐱᖅᑐᒐᖅ  

6-ᒨᕐᓗᑎᑦ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑏᑦ 
ᐊᐅᓚᔾᔪᑏᑦ ᒪᑭᒪᐅᑏᓪᓗ ᐊᖏᖅᑕᐅᖄᖅᓯᒪᖏᑦᑐᑦ 
ᑲᑎᓕᒫᖅᖢᒍ $2,847,000. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓐᓄᒃᓴᒃᑯᑦ. ᒪᒥᐊᓇᖅ ᑭᖑᕙᖅᑐᕈᓘᒐᒪ ᐊᒻᒪᓗ 
ᐅᖃᐅᔾᔨᔪᒪᓪᓗᖓ 5ᒥ ᐅᓪᓛᕐᓂ ᒪᑭᖅᑲᐅᒐᒪ. 
ᑕᐃᒪᖓᓂᒃ ᐱᖓᓱᓂᒃ ᐃᑲᕐᕋᓂᒃ ᓯᓂᒃᓯᒪᒐᒪ. 
 
>>ᐃᒡᓚᖅᑐᑦ 
 
ᐅᓇ ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᑕᐃᓐᓇ $1.8 
ᒥᓕᐊᓐ ᐊᑐᖅᑕᐅᓚᐅᖅᓯᒪᔪᕕᓂᖅ ᐊᕐᕌᓂ ᐅᓇ 
ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᑭᓱᓄᑦ ᐅᑯᐊ 
ᐊᑐᖅᑕᐅᓚᐅᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑕᖅ. ᐅᐊᑦᑎᐊᕈᐊᐃᑦ. 
 
ᖁᔭᓐᓇᒦᒃ, ᐃᒃᓯᕙᐅᑕᖅ, ᐊᒻᒪᓗ ᒪᒥᐊᖦᖢᖓ 
ᑭᒡᒍᑎᒃᓴᑦᑎᐊᕙᖃᕈᒪᖃᐅᒐᒪ. 
 
ᑕᐃᒃᑯᐊ ᐆᒻᒪᖁᑏᑦ ᒪᑯᐊᓗ ᐅᒥᐊᕐᔪᐊᒃᑰᕈᑏᑦ 
ᒪᑯᐊᓗ ᓴᓇᐃᓐᓇᕆᐊᓖᑦ ᐱᕙᓪᓕᐊᔪᕕᓃᓪᓗ ᓯᓚ 
ᐱᔾᔪᑎᒋᓪᓗᒍ ᑭᖑᕙᕈᑎᒋᔭᖏᑦ ᒪᑯᐊ 
ᐊᑭᓕᒃᓴᐅᒐᓗᐊᑦ 
ᑎᑎᖃᑎᒎᖅᓯᒪᖏᓗᐊᓚᐅᕐᓂᖏᓐᓄᑦ ᑕᐃᒪᓐᓇ 
ᑭᖑᕙᖅᓯᒪᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᕐᕌᒍ ᑮᓇᐅᔭᓕᕆᓇᐅᑉ ᐊᕐᕌᒍᐊ ᐃᓱᓕᓕᖅᑎᓪᓗᒍ  

ᑎᑎᕋᓲᖑᒐᑦᑕ ᑕᐃᒃᑯᓄᖓ 
ᓂᐅᕕᕐᕕᒋᓚᐅᖅᑕᑦᑎᓐᓂ ᐊᑏ 
ᐊᑭᓕᒃᓴᖅᑖᕈᓐᓇᐅᑏᑦ ᐅᕙᑦᑎᓐᓄᐊᖅᑕᐅᓕ 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐃᓱᓕᓚᐅᖅᑎᓐᓇᒍ. 
ᖃᔅᓯᓂᒃ ᑐᓂᔭᐅᓚᐅᖏᓐᓇᔅᓯ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐅᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑕᖅ. ᑕᐃᒪᐃᑦᑐᓄᑦ ᑐᕌᖓᔪᓄᑦ 
ᐱᓯᒪᖏᑦᑐᖓ ᓇᓕᐊᒃ ᑲᒻᐸᓂᐅᔪᑦ ᑭᖑᕙᖅᖢᑎᒃ 
ᐊᑭᓕᒃᓴᑦ ᓇᓕᖅᑲᖏᓐᓂᒃ ᖃᐃᑦᑎᓚᐅᖏᒻᒪᖔᑕ 
ᐊᑐᕈᒫᕐᓂᐊᖅᑐᓄᑦ ᐃᓕᔭᐅᓯᒪᖏᑦᑐᑦ 
ᓇᓗᓇᐃᖅᓯᔪᓐᓇᖏᑦᑐᖓ ᑭᒃᑯᑦ ᓇᓕᐊᒃ 
ᑲᒻᐸᓂᐅᔪᑦ ᑐᓂᓯᓚᐅᖏᒻᒪᖔᖏᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒻᒪᖅᓯᒪᔪᖅᑕᖃᖅᐸᑦ ᑮᓇᐅᔭᖅᑐᕈᑏᑦ ᐃᓗᐊᓂ 
ᐋᖅᑭᒋᐊᖅᑕᐅᓲᖑᖕᒪᑦ ᑕᐃᖕᓇ ᑕᒻᒪᖅᓯᒪᔪᕕᓂᖅ 
ᐊᕐᕌᒍᖅ ᓄᑖᒥ. ᓯᕗᓂᒃᓴᒥ ᑕᒻᒪᕐᕕᐅᓚᐅᖅᑑᑉ 
ᐊᕐᕌᒍᖓᓂᐅᖏᑦᑐᖅ. ᐅᓇ ᐊᐱᖅᑯᑎᒋᔪᒪᓪᓗᒍ 
ᑖᓐᓇ ᑮᓇᐅᔭᖅᑐᕈᑎ ᖃᓄᐃᒻᒪᑦ 
ᑎᑎᕋᖅᑕᐅᒃᑲᓐᓂᓚᐅᖏᒻᒪᑦ 
ᑕᒻᒪᖅᓯᒪᔪᓐᓃᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑕᖅ. ᑐᑭᓯᐅᒪᓂᕋ ᒪᓕᒃᖢᒍ 
ᑭᖑᕙᖅᑐᓪᓛᓘᓪᓗᑎᖏᒃᑯᐊ ᖃᐃᑕᐅᓚᐅᖅᓯᒪᖕᒪᑦ 
ᑮᓇᐅᔭᖅᑐᕈᑏᓪᓗ ᐱᔭᕇᖅᑕᐅᓕᖅᑎᓪᓗᒋᑦ 
ᑕᐃᒪᓐᓇ ᑕᐃᒪᐃᔾᔪᑖ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒃᓴᒃᑲᓐᓂᕐᓅᕐᓂᐊᓕᕋᒪ ᐱᔾᔪᑎᓖᑦ 
ᖁᓪᓕᒃᑯᑦ ᐆᒻᒪᖁᑎᓕᕆᔨᖏᑦᑕ ᐆᒻᒪᖁᑎᓂᒃ 
ᐊᑭᑦᑐᕆᐊᖅᑎᑦᑎᓚᐅᖅᑎᓪᓗᒋᑦ ᐊᒻᒪᓗ ᐅᑯᓇᓂ 
ᐸᐃᑉᐹᓂ ᐅᖃᖅᓯᒪᔪᖅ ᖁᓪᓕᒃᑯᑦ 
ᐆᒻᒪᖁᑎᓕᕆᔨᖏᑦᑕ 3.3 ᐳᓴᒥᒎᖅ 
ᐊᑭᑦᑐᕆᐊᓚᐅᕐᒪᑕ ᐊᒻᒪ ᐅᖃᖅᓯᒪᓪᓗᑎᒃ 
ᐊᑐᕈᒫᕐᓂᐊᖅᑐᖁᑎᖏᑦ ᐅᖓᑕᐅᔾᔨᓚᐅᖅᖢᑎᒃ 
$3,000,000-ᓂᒃ 10 ᐳᓴᑎᐅᓪᓗᑎᒃ 
$30,000,000-ᖑᑎᓪᓗᒋᑦ ᑮᓇᐅᔭᖅᑐᕈᑎᖏᑦ 
ᖃᓄᐃᒻᒪᓄᑯᐊ ᖁᓪᓕᒃᑯᑦ 3 ᐳᓴᒥᒃ 
ᐊᑭᑦᑐᕆᐊᖅᑎᓪᓗᒋᑦ ᑕᐃᒪᓐᓇᑎᒋᐊᓗᒃ 
ᐃᓚᒃᑲᓐᓂᑲᓪᓚᖕᓂᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑕᖅ. ᒪᒥᐊᓇᖅ. ᐃᒃᓯᕙᐅᑕᖅ 
ᐊᖅᑯᑎᒋᓪᓗᒍ ᑐᖏᓕᕋᐅᓇ ᑭᐅᑎᑦᑐᒪᒐᒃᑯ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 
ᒥᔅᑕ ᓴᐅᓐ. 
 
ᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᐆᒻᒪᖅᑯᑏᑦ ᐊᑭᑦᑐᕆᐊᕐᓂᖏᑦ 
ᐊᖏᓂᖅᐹᖑᓚᐅᖅᑐᑦ ᐊᒃᑐᐃᓂᖅᐹᖑᓚᐅᖅᖢᑎᒡᓗ 
ᐊᑐᕈᒫᕐᓂᐊᖅᑐᖁᑎᖏᓐᓂᒃ ᐊᒻᒪᓗ ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐊᒃᑐᖅᑕᐅᓚᐅᕐᒥᔪᑦ. 
ᐊᖅᑭᒋᐊᕋᓱᓚᐅᖅᑐᕗᑦ ᐊᑐᕈᒫᕐᓂᐊᖅᑐᖁᑎᕗᑦ 
ᐅᓪᓗᒥ ᐱᕙᓪᓕᐊᔪᓄᑦ ᐊᙳᑎᔾᔫᒥᓂᐊᕋᑦᑕ.  
ᑕᒪᑐᒪᓂ ᐊᕐᕌᒍᒥ ᕿᒥᕐᕈᓇᓕᕋᒥᒃ ᐊᑐᕈᒫᕐᓂᐊᖅᑐᑦ 
ᐋᖅᑭᒋᐊᖅᑕᐅᑲᓐᓂᓕᓚᐅᖅᓯᒪᔪᑦ ᐱᕙᓪᓕᐊᓃᑦ 
ᑕᒪᒃᑯ ᒪᓕᒃᖢᒋᑦ.  
 
ᑕᐃᒃᑯᐊ ᐱᔾᔪᑎᒋᓪᓗᒋᑦ 
ᐱᕙᓪᓕᐊᓂᐊᕋᓱᒋᔭᐅᓚᐅᖅᑐᑦ ᑐᖓᐅᑕᐅᓚᐅᕐᒪᑕ 
ᐅᓄᖅᑐᑲᓪᓚᖕᓂᒃ ᐊᒃᑐᖅᑕᐅᓂᐊᖅᑐᑦ ᐃᓛᒃ,  

ᐊᖏᔪᑲᓪᓚᖕᒥᒃ ᐊᒃᑐᖅᑕᐅᓚᐅᖅᓯᒪᔪᒍᑦ 
ᑮᓇᐅᔭᖅᑐᕈᑎᑎᒍᑦ. ᐅᖅᑰᒃᐸᑦ 
ᐊᑐᙱᓐᓂᖅᓴᐅᖦᖤᖅᐳᒍᑦ ᓂᒡᓚᓱᒃᑐᕕᓂᐊᓘᒃᐸᑦ 
ᐊᑐᒃᑲᓐᓂᖦᖤᖅᐳᒍᑦ. ᑕᐃᒃᑯᐊ 
ᐃᒪᐃᓐᓂᐊᕈᓱᒋᔭᐅᔪᑦ ᑕᐃᒪᓐᓇ 
ᐃᖏᕐᕋᓚᐅᙱᒻᒪᑕ ᑮᓇᐅᔭᖅᑐᕈᑏᑦ ᑕᒪᒃᑯᐊ 
ᖁᕝᕙᖅᐹᓪᓕᓚᐅᕐᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᐅᓐ. 
ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᒡᓕᖓ ᐊᐱᖅᑯᑎᒋᔪᒪᔭᕋ ᒪᕐᕉᓕᖅᓯᒪᔪᒻᒪ, ᑕᐃᒪᓕ 
ᓯᕗᓪᓕᖅᐹᒥ ᒥᔅᑕ ᓴᐅᓐ ᐅᖃᖅᑲᐅᒻᒪᑦ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᑎᖅᑏ ᑖᒃᑯᐊ ᑮᓇᐅᔭᖁᖏᑦ 
ᓲᕐᓗ ᐃᑭᑦᑕᖅᑐᓄᑦ ᐊᑭᖏᓐᓄᑦ 
ᒥᒃᖠᒋᐊᖅᑕᐅᒐᔭᕐᒪᑦ ᑮᓇᐅᔭᖁᑎᖏᑦ. ᑕᐃᒪᓕ 
ᓱᓇᐅᕙᓪᓕ ᑖᑉᑯᐊ ᐃᒻᒪᖄ, ᑖᒃᑯᐊ ᖃᑉᓯᓂᓪᓕ 
ᐃᓛᒃ, ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 
ᐃᒪᓐᓇ ᑮᓇᐅᔭᖅᑖᖅᓯᒪᒻᒪᑕ ᑖᒃᑯᐊᓕ ᖁᓪᓕᒃᑯᑦ 
ᐃᑯᒻᒪᖅᑯᑎᓕᕆᔨᒃᑯᑦ ᑕᐃᒃᑯᐊ ᑐᒃᓯᕋᓚᐅᖅᓯᒪᔪᑦ 
ᐊᑭᑦᑐᕆᐊᖅᑎᑦᑎᔪᒪᓪᓗᑎᒃ ᑖᓐᓇ 
ᐱᕙᓪᓕᐊᑎᑕᐅᓂᐊᓕᖅᑐᓂ ᑮᓇᐅᔭ ᐸᕐᓇᐅᑎ. 
ᑖᒃᑯᐊ ᐊᑭᑦᑐᕆᐊᖅᑎᑦᑎᔪᒪᓚᐅᕐᒪᑕ 
ᐃᑭᑦᑕᖅᑐᓕᕆᔨᒃᑯᑦ ᐊᒻᒪᓗ ᑖᒃᑯᐊ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᑮᓇᐅᔭᖁᖏᑦ ᓲᕐᓗ 
ᐃᒻᒪᖄ ᐊᒥᐊᒃᑯᖃᓚᐅᖅᓯᒪᒻᒪᑕ ᐊᒻᒪᓗ 
ᒥᒃᖠᒋᐊᖅᑎᑦᑎᔪᒪᓚᐅᕐᒪᑕᓗ ᑖᒃᑯᓄᖓ. ᑖᓐᓇ 
ᒪᕐᕉᓕᖅᓯᒪᔪᖅ, ᓱᓇᐅᕝᕙ ᑖᒃᑯᐊ ᐱᖃᑖ ᐊᒻᒪᓗ 
ᐱᖃᑖ ᖃᓄᕐᓗ ᑖᒃᑯᐊ ᖁᓪᓕᒃᑯᑦ ᑲᑎᒪᔨᖁᑎᖏᑦ 
ᐊᑭᑦᑐᕆᐊᖅᑎᑦᑎᑎᓪᓗᒋᑦ ᐊᒻᒪᓗ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 
ᒥᒃᖠᒋᐊᖅᑎᑦᑎᓇᓱᒃᓯᒪᓪᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᓐᓇ 
ᐊᐱᖅᑯᑎᒋᖅᑰᑕᐃᑦ ᑖᓐᓇ 
ᑐᓴᖅᑕᐅᑎᒋᓂᐊᖅᑰᖏᓐᓇᒃᑯᑦ ᒥᓂᔅᑕᐅᔪᒥᒃ 
ᑕᐃᒪᓐᓇ ᑕᕝᕙᓂ ᒥᓂᔅᑕ ᐅᖃᕈᒪᓐᓂᕈᓂ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. 2017-18-ᒥ $36.555 ᒥᓕᐊᓐ  



ᐱᖓᑦᓯᖅ, ᓄᕕᐱᕆ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐱᓗᐊᖅᑐᒥᒃ ᑐᕌᖓᔪᐃᑦ ᐃᒻᒪᖄ ᑖᒃᑯᐊ 
ᐃᖢᐊᖅᓯᒋᐊᖅᑎᑦᑎᓚᐅᕈᑦᑕ ᖁᓪᓕᖅ ᐃᑯᒻᒪᖅᑯᑎ 
ᑕᐃᒪ ᐊᑭᑦᑐᕆᐊᖅᑎᑦᑎᒍᒪᑎᓪᓗᒍ. ᐃᒻᒪᖄ, 
ᑐᑭᖃᖅᓯᒪᔪᓂᒃ ᐊᑭᑦᑐᕆᐊᑲᐅᑎᒋᔾᔮᖏᑦᑐᑦ ᑭᓯᐊᓂ 
ᐊᒻᒪᑦᑕᐅᖅ ᓱᓕ ᑐᒡᓕᕆᔭᕋ ᑖᓐᓇ ᓴᐅᓐ 
ᐅᖃᖅᑲᐅᖕᒪᑦ ᐃᒻᒪᖄ ᑖᒃᑯᐊ 
ᓇᓗᓇᐃᔭᐃᕙᓪᓕᐊᓚᐅᕐᒪᑕ ᐊᒻᒪᓗ ᓲᕐᓗ ᐃᒪᓐᓇ 
ᑖᒃᑯᐊ ᐅᖃᐅᓯᐅᔪᖅ ᑖᓐᓇ ᐃᓛᒃᑰᖅᓯᒪᔪᔭᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᒥᖃᐃ ᐊᐱᖅᑯᑎᒋᓂᐊᖅᑕᕋ. ᐅᑯᐊ 
ᑕᑯᓪᓗᒋᑦ ᐅᑭᐅᑉ ᓯᕗᐊᒍᑦ ᑖᒃᑯᐊ ᓄᓇᓕᓐᓂ 
ᒐᕙᒪᒃᑯᓐᓂᓪᓗ ᐱᔨᑦᑎᖅᑏᖅ ᐱᑕᖃᓚᐅᖅᓯᒪᒻᒪᑕ 
ᐃᒻᒪᖄ ᐊᒥᐊᒃᑯᖃᑦᓯᐊᓚᐅᕐᒪᑕ ᐅᑭᐅᑦ ᐱᖓᓱᓄᑦ 
ᑮᓇᐅᔭᓂ $4-6 ᒥᓕᐊᓂᒃ ᑕᒫᓂ ᑐᑭᓯᐅᒪᓪᓗᖓᓗ 
ᑖᒃᑯᐊ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 
ᑖᒃᑯᐊ ᐃᓗᐊᖅᓴᐃᓯᒪᒻᒪᑕ $2.5 ᒥᓕᐊᓂᒃ ᐃᒻᒪᖄ, 
ᐃᓱᒪᑐᐃᓐᓇᖅᑐᖓ ᑕᒡᕙᓂᓗ ᐅᑭᐅᖅ ᐅᑭᐅᖏᔪᒥᒃ 
ᖃᓄᖅ ᐊᔾᔨᒌᖏᓐᓂᖃᖅᓯᒪᕙᑦ ᐅᕝᕙᓘᓐᓃᑦ 
ᒫᓐᓇᐅᔪᕐᓕ ᑮᓇᐅᔭᑦ ᐊᒻᒪᓗ ᓯᕗᐊᒍᑦ ᐱᔭᒃᓴᓄᑦ 
ᑖᒃᑯᐊ ᐊᑭᓕᖅᑐᐃᓂᕐᒧᑦ ᐊᒥᐊᒃᑯᖃᕐᓂᒧᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒻᒪᖄ ᒥᔅᑕ ᑦᓴᓕᒃ ᐅᖃᖅᑲᐅᒻᒪᑦ 
ᐃᒻᒪᖄ ᑖᒃᑯᐊ ᐊᐅᓚᑕᐅᓯᒪᖃᑦᑕᕐᒪᑕ 
ᑲᒪᒋᔭᐅᓂᖏᑦ ᑮᓇᐅᔭᐃᑦ ᐊᒻᒪᓗ ᑖᒃᑯᐊ  
ᒪᓕᒐᓕᐅᖅᑎᓂᒃ ᓴᖅᑭᑕᐅᔫᒐᓗᐊᑦ ᑕᒡᕙᓂ 
ᒪᓕᒐᓕᐅᕐᕕᒻᒥ. ᐊᒻᒪᓗ ᑕᒪᒃᑯᐊ ᐃᓛᓐᓂᒃᑯᓪᓗ ᐄ, 
ᐅᓂᐅᖅᓯᔫᔮᖃᑦᑕᖃᑉᑕ ᐊᒻᒪᓗ ᑮᓇᐅᔭᕐᓗ 
ᐅᑎᕐᕕᒋᖃᑦᑕᕐᓗᒍ ᐊᑐᕆᐊᖃᓕᖃᑦᑕᕐᒪᑕ. 
ᐃᕼᐅᒪᒋᓪᓗᒍᓕ ᑕᐃᒪ ᑕᐅᒃᑯᐊ ᑮᓇᐅᔭᓪᓚᑦᑖᑦ 
ᓱᓇᓪᓚᑦᑖᖏᐅᔪᖅ ᐊᒻᒪᓗ ᑕᒪᒃᑯᐊ ᓲᕐᓗ  

ᑐᖅᑭᐅᒍᓱᖃᖅᓯᒪᙱᑦᑎᓪᓗᒍᓪᓘᓐᓃᑦ ᐄ’. 
ᑕᐃᒪᐃᓕᐅᕐᓂᐊᕈᑉᑕ ᓈᒻᒪᑦᑐᒥᓪᓗ ᑮᓇᐅᔭᕐᒥᓪᓗ 
ᐸᕐᓇᑐᐃᓐᓇᕐᓗᑎᒃ ᐄ’ ᐃᓛᓐᓂᒃᑯᑦ ᑕᐃᒪᐃᑦᑐᒥᒃ 
ᑕᑯᖃᑦᑕᕐᓂᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᓯᕗᓪᓕᐹᒥᒃ ᐊᐱᖅᑯᑎᒋᒐᔭᖅᑕᕋ $1.848,000-ᒧᑦ 
ᑖᓐᓇ ᑖᒃᑯᐊ ᒪᓕᒐᓕᐅᖅᑎᐅᖃᑎᒋᔭᕐᒪ 
ᐊᐱᖅᑯᑎᒋᖅᑲᐅᔭᖓ. ᑖᒃᑯᐊ ᐱᓕᕆᔨᐅᔪᑦ ᓱᓕ 
ᐱᔭᒃᓴᖃᖅᑎᑦᑐᓐᓇᖅᐸᑦ ᑕᒪᒃᑯᓂᖓ ᑭᖑᐊᒍᑦ 
ᑕᒪᒃᑯᐊ ᐊᑭᓕᖅᑐᕆᐊᓖᓪᓗ ᑎᑎᖅᑲᖁᑎᖏᑦ 
ᓴᖅᑮᑎᑦᑎᓂᕐᒥᒃ ᐊᒻᒪᓗ ᑭᖑᕙᖅᖢᑎᒃ 
ᓴᖅᑭᓚᐅᕐᒪᑕᑎᒋᓚᐅᕐᒪᑕ ᐃᓕᔅᓯᓐᓄᑦ. ᐊᒻᒪᓗ 
ᑖᒃᑯᐊ ᐃᓕᖅᑯᓯᑐᖃᖓᒍᑦ ᒪᓕᒃᓯᒪᙱᑦᑎᓪᓗᒍ 
ᑕᐃᒪᓕ ᑐᓂᔭᐅᔪᓐᓇᖅᐱᑖ ᑕᒪᒃᑯᓂᖓ ᐊᑐᐊᖅᑐᖅ 
ᑭᖑᐊᒍᓪᓘᓐᓃᑦ ᐅᑉᓗᕐᒥᒃ? ᑕᐃᒪᓕ ᑐᒃᓯᖅᑐᖅᐸᕋ. 
(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᓕ ᑖᓐᓇ 
ᐃᖢᐃᓪᓕᐅᕈᑎᓪᓗᐊᖅᑖᖕᓂᒃ ᑖᓐᓇᓕ ᑭᓯᐊᓂ 
ᑖᓐᓇ ᑐᑭᖏᓪᓕ ᐃᓗᓕᖏᑦ 
ᐱᓇᓱᕈᓐᓇᒫᖅᑕᕋᓗᐊᕗᑦ. ᑭᓯᐊᓂ 
ᓇᓗᓇᐃᖅᑎᑦᑎᓪᓗᖓ ᐃᒃᓯᕙᐅᑖᖅ, ᑖᓐᓇ 
ᒪᓕᒐᑐᖃᐅᖕᒪ. ᐄ, ᑕᐃᒪ 
ᐃᓪᓗᐊᖅᓴᐃᔨᒋᐊᖃᕋᔭᖅᑕᖅ ᑖᓐᓇ ᑭᖑᓪᓖᑦᑐᓪᓗ 
ᑖᒃᑯᐊ ᑮᓇᐅᔭᖁᑎᖕᓂᒃ ᐃᒻᒪᖄ ᐊᒻᒪᓗ ᑖᒃᑯᐊ 
ᑭᖑᕙᕆᐊᖅᓯᒪᓗᐊᕐᓂᖓᓄᓪᓗ ᓈᒻᒪᓗᐊᙱᑦᑐᖅ  
ᑭᓯᐊᓂ ᐃᓕᖅᑯᓰᓐᓇᕗᑦ ᑕᐃᒫᓗᕋᔭᙱᑦᑑᒐᓗᐊᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᖁᔭᓐᓇᒦᒃ, ᐊᒻᒪᓗ ᓂᕆᐅᒃᓯᒪᔪᒫᖅᐳᖓ ᐃᒻᒪᖄ 
ᑖᒃᑯᐊ ᑐᐊᕈᒥᓇᖅᐸ ᖃᐃᔪᒫᖅᐳᖅ ᐊᒻᒪᓗ ᑕᐃᒪ  

ᑐᓴᖅᑑᔮᕋᒪ ᐃᒪᓐᓇ ᐊᒻᒪᓗ ᐃᓱᓕᒃᑲᓐᓂᖅᖢᖓ 
ᐃᕼᐅᒪᓕᒃᑲᓐᓂᕋᒪ.  
 
ᑖᒃᑯᐊ ᐃᑭᑦᑕᖅᑐᓄᑦ ᐊᑭᑦᑐᕆᐊᕈᑕᐅᔪᑦ, ᐃᓛᒃ 
ᐊᑭᑦᑐᕆᐊᕈᑏᑦ ᑕᑯᓪᓗᒍᓗ ᖃᓄᖅ ᐊᐅᓚᑦᓯᐊᕐᓂᖅ 
ᑕᒪᓐᓇ ᐊᑭᓗᒃ ᑕᒪᒃᑯᐊ ᐊᑭᓕᖅᑐᕆᐊᓖᑦ 
ᓄᓇᓕᖕᓄᑦ ᒐᕙᒪᓕᕆᔨᒃᑯᓪᓗ ᐊᑐᐊᒐᖃᖅᐸᓘᓐᓃᑦ 
ᐊᑐᖅᑕᐅᙱᓕᕌᖓᑦ ᖃᕆᑕᐅᔭᐃᑦ, 
ᖃᒥᑦᑎᖃᑦᑕᕈᓐᓇᖅᐹ ᐃᑭᑦᑕᖅᑐᐃᓪᓗ ᐊᒻᒪᓗ 
ᒐᕙᒪᒃᑯᑦ ᓄᓇᕗᑦ ᒐᕙᒪᒃᑯᑦ ᑎᑎᕋᕐᕕᖏᓐᓂᒃ? 
(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᒪᙱᑦᑐᖓ ᑕᒡᕘᓇ ᑕᒪᒃᑯᓄᖓ 
ᐊᑐᐊᒐᖏᖕᓂᒃ ᑭᓯᐊᓂ ᑕᒪᑉᑕᑦᓯᐊᖅ ᓈᓚᒃᑐᓪᓗ 
ᑕᐅᑐᒃᑐᐃᓪᓗ ᐅᕙᖓᓗ ᓇᖕᒥᓂᖅ ᖃᕆᑕᐅᔭᕋᓕ 
ᖃᒥᖃᑦᑕᙱᓐᓇᒃᑯᓪᓕ ᐅᓐᓄᐊᒃᑯᑦ. ᐊᒻᒪᓗ ᐄ, 
ᑖᓐᓇ ᐃᓪᓗᐊᖅᓯᔭᐅᑐᐃᓐᓇᕆᐊᖃᕐᒥᖕᒪᑦ. 
ᐃᓱᒪᒋᓪᓗᒍᓕ ᑕᐃᒪ ᓇᓗᓇᐃᔭᖅᓯᒪᓗᒍ ᐃᒻᒪᖄ 
ᐃᓱᒪᒋᔭᕋᓕ. ᐄ, ᑖᒃᑯᐊ ᓲᕐᓗ ᑐᓴᐅᒪᖃᑎᒌᖕᓂᒃᑯᑦ 
ᐸᕐᓇᐅᑎᖓᒍᑦ ᐄ’ ᓄᓇᓕᖕᓂᒃ ᒐᕙᒪᓕᕆᔨᒃᑯᑦ 
ᐱᔭᒃᓴᕆᙱᑕᖏᑦ ᐃᓚᖏᓐᓂᒃ ᐱᔭᒃᓴᖏᖕᓂᒃ 
ᓇᖕᒥᓂᕐᓕ ᐃᒻᒥᓂᒃ ᐊᐅᓪᓚᖃᑦᑕᕐᒪᑕ ᐃᑭᑦᑕᖅᑐᐃᑦ 
ᓇᖕᒥᓂᖅ. ᑭᓯᐊᓂ ᑖᓐᓇ ᐱᔭᒃᓴᕆᓗᒍ ᑖᒃᑯᐊ 
ᐊᑐᓗᐊᖅᑕᐅᓕᒪᓂᕐᒥᒃ ᑕᒪᙵᑦ ᐃᑯᒪᒥᒃ 
ᐅᕙᖓᓘᓐᓃᑦ ᑕᒪᒃᑯᐊᑦᑕᐅᖅ ᐄ, ᐅᕙᖓᑦᑕᐅᖅ  
ᐊᓯᔾᔨᕆᐊᖃᖅᑕᕋ ᓇᖕᒥᓂᖅ ᐅᕙᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᖁᔭᓐᓇᒦᒃ, ᒥᓂᔅᑕ. ᐊᒻᒪᓗ ᐄ’ ᐅᕙᖓᑦᑕᐅᖅ 
ᖃᒥᓱᐃᑦᑑᖃᑦᑕᕋᒃᑯ ᐃᑭᑦᑕᖅᑐᖅ. ᑖᓐᓇ 
ᐅᖃᐅᓯᒃᓴᑐᐃᓐᓇᖅ. ᒪᓕᒐᖅ ᑖᓐᓇ ᐊᑐᐊᒐᖅ 
ᐱᕙᓪᓕᐊᑎᑕᐅᔪᓐᓇᖅᐸ ᐃᒻᒪᖄ ᓯᕗᓂᒃᓴᒥ  

ᐊᑭᓕᖅᑐᒐᒃᓴᐃᑦ ᒥᑭᓐᓂᖅᓴᐅᔪᓐᓇᕐᓂᐊᕐᒪᑕ? 
ᐃᒻᒪᖄ ᐃᒪᓐᓇ ᐱᒃᑲᖅᑎᑦᑎᔪᒪᙱᑦᑐᖓ ᑖᒃᑯᓂᖓ 
ᒐᕙᒪᓕᕆᔨᒃᑯᓐᓄᑦ ᑭᓯᐊᓂᑦᑕᐅᖅ ᐅᖃᐅᓯᖃᖅᓯᒪ 
$36 ᒥᓕᐊᓐ ᑮᓇᐅᔭᕐᓂᒃ ᐅᖃᐅᓯᖃᖅᓯᒪᒐᑉᑕ 
ᑮᓇᐅᔭᖁᑖᒃᓴᐅᔪᖅ ᑖᒃᑯᐊ ᐃᑭᑦᑕᖅᑐᓄᑦ. ᑖᓐᓇ 
ᓇᓗᓇᐃᔭᖅᓯᒪᖅᑰᑐᐃᓐᓇᖅᐸᕋ.  
 
ᐊᒻᒪᓗ ᒐᕙᒪᑦ ᐃᒡᓗᖁᑎᖏᑦ ᐱᖃᑕᐅᖅᓯᒪᒃ 
ᐃᑭᑦᑕᖅᑐᖏᑦ ᐃᑯᒪᑎᑕᐅᖃᑦᑕᕐᒪᑕ 
ᖃᐅᔨᒪᙱᑦᑐᖓ. ᓲᕐᓗ 
ᐊᑦᑕᕐᓇᖅᑐᒦᑎᑦᑎᑦᑕᐃᓕᒪᑎᑦᑎᓯᒪᓕᖅᑐᑦ. 
(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐃᕼᐅᒪᒋᑦᕼᐊᒐᖅ. 
ᐊᕼᐃᐊᓂᒃ ᐊᐱᖅᑯᑎᒃᓴᖃᐅᕋᒪ. (ᑐᓵᔨᒃᑰᖏᑦᑐᖅ) 
ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᑕᒡᕙᓂ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ 
ᐱᔨᑦᑎᕋᖅᑏᑦ ᐊᐅᓚᔾᔪᑏᑦ ᐊᒻᒪᓗ ᓯᕗᐊᒍᑦ 
ᐊᑦᑐᐊᓗᐊᖅᓯᒪᔪᑦ $2,847,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕋᖅ 
ᐅᑎᕐᕕᒋᓗᒍ 2. ᑖᒃᑯᐊ ᐃᓚᒋᐊᕈᑏᑦ ᑮᓇᐅᔭᕐᓄᑦ 
ᐊᒻᒪ ᓈᓴᐅᑎᓕᒃ 2 2018-2019-ᒧᑦ. ᑖᓐᓇ 
ᐅᐃᒍᕆᐊᕈᑖ 1. ᐃᖏᕐᕋᔾᔪᑎᓄᑦ 
ᐊᐅᓚᑦᑎᔾᔪᑎᑐᐃᓐᓇᐃᑦ ᐊᒻᒪ ᐃᓚᔭᕈᑏᑦ 
$17,765,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 
ᒪᓕᒐᒃᓴᒧᑦ 33-ᒨᙵᕆᑦᓯ.  
 
ᖁᔭᓐᓇᒦᒃ. ᒪᓕᒐᒃᓴᖅ 33-ᒦᑦᑐᒍᑦ, ᐃᓚᒋᐊᕈᑏᑦ 
ᑮᓇᐅᔭᕐᓄᑦ (ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ 
ᒪᓕᒐᖅ, ᓈᓴᐅᑎᓕᒃ 2, 2018-2019. ᑖᓐᓇ 
ᒪᓕᒐᒃᓴᖅ 1. ᐊᖏᖅᐱᓰ? ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖃᑖ, 2. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖃᑖ 3. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᒍᒧᑦ 
ᒪᑉᐱᕋᖅ 2. ᑖᒃᑯᐊ ᑮᓇᐅᔭᑦ ᐃᒻᒪᖄ ᐅᑭᐅᓕᒫᒧᑦ 
ᐅᑭᐅᒧᑦ ᒫᑦᓯ 31, 2019-ᒥ. ᓂᕈᐊᕐᓂᖅ 
ᓯᕗᓪᓕᖅᐹᒥᒃ ᐊᐅᓚᔾᔪᑏᑦ ᐊᒻᒪ ᑲᑎᓗᒃᑖᕐᓗᒋᑦ, 
$17,765,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᒪᓕᒐᒃᓴᖅ ᑖᓐᓇ 33 ᐊᖏᖅᑕᐅᓯᒪᓕᖅᐸ 
ᑕᒪᔅᓯᖕᓄᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᐅᔪᑦ 
ᐊᖏᖅᑐᐃᓐᓇᐅᕕᓰ 62(2) ᑖᓐᓇ ᒪᓕᒐᒃᓴᖅ 33 
ᐅᑉᓗᒥ ᐱᖓᓱᐊᓂ ᐅᖃᓕᒫᖅᑕᐅᓃᑦ. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ. 
ᓯᕗᕙᕆᐊᖅᓯᒪᒐᒪ. ᒪᒥᐊᓇᐅᒐᓗᐊᖅ. ᐄ, ᑖᓐᓇ 
ᐅᐃᒍᕈᑕᐅᓂᖓ ᓈᒻᒪᖕᒪᑦ ᑭᓯᐊᓂ ᑕᒻᒪᖅᓵᖃᒧᑦ 
ᑖᓐᓇ ᑎᑎᕋᖅᓯᒪᓂᖓᓂᒃ 4. ᐊᖏᖅᑕᐅᕚ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᓪᓕᒪᖓᑦ. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 6-ᒋᔭᖓᑦ. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 7-ᖓ. 
ᐊᖏᖅᐱᓯᐅᒃ? 
 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔪᓯ ᒪᓕᒐᒃᓴᖅ 
ᑖᓐᓇ 33 ᐊᑕᐅᓯᙳᖅᐹ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᐊᖏᖅᐱᓰ ᑖᓐᓇ 62(2) ᑖᓐᓇ ᒪᓕᒐᒃᓴᖅ 33 
ᐅᑉᓗᒥᒧᑦ ᑖᓐᓇ ᐱᖓᓱᐊᓄᑦ ᐅᖃᓕᒫᖅᑕᐅᓂᖓ 
ᐊᖏᖅᑕᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐅᖃᐅᓯᒃᓴᖃᖅᑑᒃᓴᐅᕕᑦ ᒪᑐᔾᔪᑎᒃᓴᓄᑦ? ᐊᑏ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪ ᓱᓕ ᖁᔭᓕᔪᒪᑐᐃᓐᓇᖅᑐᖓ 
ᑖᒃᑯᐊ ᓴᓇᔪᓄᑦ ᐊᒻᒪᓗ ᑕᕝᕙᓃᑦᑐᓂᑦᑕᐅᖅ 
ᑕᐅᒃᑯᐊᓪᓗ ᓈᓚᒃᑐᐃᓪᓗ ᐊᒻᒪᓗ ᑖᒃᑯᐊ 
ᑲᑎᖅᓱᐃᒻᒪᑕ ᑕᒪᒃᑯᓂᖓ. ᐊᒻᒪᓗ ᐊᐱᖅᑯᑎᐅᔪᓄᑦ 
ᑭᐅᔪᓐᓇᕋᒪᓪᓗ ᐊᒻᒪᓗ ᑖᒃᑯᐊ ᐄ’ 
ᓇᓗᓇᐃᔭᖅᑎᓯᒪᔫᒐᓗᐊᖅᑐᖓ ᑎᑎᖅᑲᓂᒃ 
ᐅᖃᐅᓯᐅᔪᓂᓗ ᐊᐱᖅᑯᑕᐅᔪᓄᓪᓗ ᐃᒻᒪᖄ 
ᖁᔭᓕᔪᒪᑦᑎᐊᒻᒪᕆᑉᐳᖓ ᑕᕝᕙᓃᑦᑐᓯ ᑕᒫᓂ ᑖᒃᑯᐊ 
ᐃᑲᕐᕋᓂᑦ ᐊᒥᓱᓄᑦ ᐱᓕᕆᐊᖃᓚᐅᖅᓯᒪᖕᒪᑕ. 
ᖁᔭᓐᓇᒦᒃ. 
 
ᒪᓕᒐᒃᓴᖅ 26 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - 
ᑲᑎᒪᔨᕋᓛᓂ ᐃᓱᒪᒃᓴᖅᐅᖅᑕᐅᓂᖓ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒪᓕᒐᒃᓴᖅ 26-ᒧᑦ ᐊᒻᒪᓗ ᑖᓐᓇ ᑮᓇᐅᔾᔭᒃᓵᑦ 
ᑖᒃᓯᔅ ᐊᓯᔾᔨᕆᐊᕐᓃᑦ ᐊᒻᒪ ᒥᓂᔅᑕ ᕼᐃᒃᔅ, ᐃᒻᒪᖄ 
ᐅᖃᐅᓯᒃᓴᖃᖅᐲᑦ? ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ.  ᐄ, ᑭᓯᐊᓂ ᐱᒋᐊᕐᓂᐊᓚᐅᕐᓗᖓ 
ᐃᒻᒪᖄ ᑖᒃᑯᐊ ᐊᓯᐊᓂᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᒪᕐᕉᒃ  

ᐊᓂᑎᒃᑭᒃ, ᐃᖅᓱᑦᑏ. 
 
ᑲᑎᒪᔩᑦ ᑖᒃᑯᐊ ᒪᕐᕉᒃ ᐃᓯᖅᑎᑦᑐᓐᓇᖅᐸᑕ ᐊᔾᔨᖏᑦ. 
ᐃᖅᓱᑦᑏ, ᑖᒃᑯᐊᒃ ᐃᓯᖅᑎᑦᑐᓐᓇᖅᐱᒌᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  
 
ᓇᓗᓇᐃᑦᑎᑦᓯᓂᖅ ᒥᓂᔅᑕ ᑖᒃᑯᐊᒃ ᐅᖃᐅᓯᕆᒃᑭᑦ 
ᑖᒃᑯᐊ ᑭᓇᐅᒻᒪᖔᑕ ᐊᒻᒪᓗ ᐅᖃᕈᓐᓇᕐᓂᐊᖅᑕᓂᒃ. 
ᒥᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑖᓐ ᑲᓪᕈᓴᓐ, ᑐᒡᓕᕆᔭᐅᔪᖅ 
ᑖᓐᓇ ᒥᓂᔅᑕᐅᔪᒧᑦ ᑮᓇᐅᔭᓕᕆᔨᒃᑯᓐᓄᑦ.  
 
ᐃᒃᓯᕙᐅᑕᓖᒃ, ᐃᒻᒪᖄ ᑕᒡᕙᓂ ᐅᑉᓗᒥ ᒪᓕᒐᒃᓴᖅ 
26 ᑖᓐᓇ ᑮᓇᐅᔾᔭᒃᓴᔪᓄᑦ ᑖᒃᓯᔅ ᒪᓕᒐᕐᔪᐊᖓ. 
 
ᔪᓚᐃ 1, 2019-ᒥ ᒐᕙᒪᑐᖃᒃᑯᑦ ᑕᐃᒪ 
ᐃᓯᐊᕿᕐᓗᒧᑦ ᑖᒃᓯᔅᒥ ᓴᖅᑮᑎᑦᑎᓚᐅᖅᓯᒪᒻᒪᑕ 
ᓄᓇᕗᒻᒥᐅᓄᑦ. ᑖᓐᓇ .05 ᐊᑭᑐᕆᐊᓚᐅᕐᒪᑦ  
ᐅᖅᓱᖅ. ᒐᕙᒪᑐᖃᒃᑯᑦ ᑲᓇᑕᒥ ᑖᒃᑯᐊ 
ᑲᑎᖅᓱᐃᖃᑦᑕᕐᓂᐊᕐᒪᑕ ᓄᓇᕗᒻᒥᐅᑦ ᓄᓇᕗᑦ 
ᒐᕙᒪᒃᑯᓐᓄᑦ. 
 
ᑖᒃᑯᐊ ᑮᓇᐅᔭᑦ ᐱᓂᐊᖅᑕᕗᑦ ᐃᒻᒪᖄ 
ᒐᕙᒪᑐᖃᒃᑯᑦ ᐃᒻᒪᖄ $12 ᒥᓕᐊᓐ ᑮᓇᐅᔭᑦ 
2019, 2019-2020-ᒧᑦ $12 
ᒥᓕᐊᒦᓐᓂᕋᓱᒋᔭᐅᒻᒪᑕ ᒐᕙᒪᒃᑯᓪᓕ ᐃᒻᒪᖃ 
ᐊᑭᓕᖅᓱᖅᑐᕐᓂᐊᖅᑕᖓ. ᑕᒪᒃᑯᐊ ᐃᑭᑦᑕᖅᑐᓄᑦ 
ᐅᖅᓱᓄᑦ ᐊᒻᒪᓗ ᒐᕙᒪᓕᕆᔨᒃᑯᑦ ᐃᓕᓐᓂᐊᕐᕖᑦ, 
ᐅᓂᖅᓯᖃᕐᕖ.  
 
ᐃᒃᓯᕙᐅᑖᖅ, ᑕᐃᒪ ᑖᒃᑯᐊ ᑮᓇᐅᔭᐃᑦ ᐊᒥᐊᒃᑯᖏᑦ  

ᐊᑐᕈᒪᔭᖏᑦ $10 ᒥᓕᐊᓐ ᑮᓇᐅᔭᑦ ᑖᓐᓇ ᑖᒃᑯᐊ 
ᑐᕌᕋᔭᖅᑐᑦ ᑕᒪᒃᑯᓄᖓ ᓇᒻᒥᓂᖃᖅᑐᓄᓪᓗ. ᑕᐃᒪ 
ᐃᓚᖓᑦ ᓄᓇᕗᑦ ᑖᒃᑯᐊ ᑮᓇᐅᔭᑦ 
ᐅᑎᖅᑐᒃᓴᐅᑕᐅᔪᓐᓇᖅᖢᑎᒃ ᐊᒻᒪᓗ ᑕᐃᑲᓂ 
ᐅᖅᓱᖅᑖᕐᕕᖕᒥ ᑕᐃᒪ ᑖᒃᑯᐊ ᐃᓛᒃᑰᖅᓯᒪᓗᒋᑦ 
ᒪᓕᒐᒃᓴᖅ 23-ᒧᑦ.  
 
ᑕᐃᒪ ᖁᕕᐊᓱᑦᓯᐊᖅᐳᖓ ᒐᕙᒪᒃᑯᑦ ᒪᓕᒐᒃᓴᖅ 26 
ᑖᒃᑯᐊ ᑮᓇᐅᔭᒃᓴᒍᑕᐅᓂᐊᕐᒪᑕ ᑮᓇᐅᔾᔭᒃᓵᑦ 
ᑖᒃᓯᒃᑯᑎᒍᑦ ᐊᒻᒪᓗ ᓄᓇᕗᒻᒥᐅᓄᑦ. ᑕᐃᒪ 
ᑐᒃᓯᖅᑐᖅᓯᒪᕗᒍᑦ ᐱᖓᓲᓕᖅᓯᒪᓪᓗᑎᒍᑦ.  
 
ᓯᕗᓪᓕᖅᐹᖅ ᑐᒃᓯᕋᖅᑕᕗᑦ ᑖᓐᓇ 
ᐊᖏᓪᓕᒋᐊᕈᒪᓪᓗᑎᒍᑦ ᐃᓄᒃ $13,325-ᓂᒃ 
$16,000-ᒧᑦ. ᑖᓐᓇ ᑐᒃᓯᕋᖅᑕᖅ ᐃᓄᒃ, ᐃᓛᒃ 
ᑐᑭᖃᖅᑐᖅ ᑖᒃᓰᓂᒃ ᐊᑭᓕᖅᑐᐃᔪᑦ ᐃᒻᒪᖄ 
$3,000-ᒧᑦ ᐅᑭᐅᓕᒫᒧᑦ ᐃᒻᒪᖄ 
ᐊᑭᓕᖅᑐᐃᓂᐊᓵᖅᑎᓪᓗᒋᑦ ᐊᕕᑦᑐᖅᓯᒪᔪᓄᑦ. 
 
>>ᐸᑦᑕᑐᖅᑐᑦ 
 
ᐃᒪᖃᐅᑎᕖᑦ ᐅᖃᐅᓯᕆᒃᑲᓐᓂᕐᓗᒋᑦ ᑖᒃᑯᐊ 
ᑮᓇᐅᔭᑦ ᐊᒥᐊᒃᑯᖏᑦ ᓄᓇᕗᒻᒥᐅᑦ 
ᐱᖏᓐᓇᖅᓯᒪᓂᖅ ᐱᓯᒪᔪᓐᓇᕐᓂᐊᕐᒪᑕ. ᐊᒻᒪᓗ 
ᓂᕆᐅᒃᓯᒪᔪᑦ ᑖᒃᑯᐊ ᐊᓯᔾᔨᕆᐊᕋᔭᖅᑐᑦ $15,500 
ᑲᑎᓗᒃᑖᕐᓗᒋᑦ. ᓄᓇᕗᒻᒥ ᐃᒻᒪᖄ $1.5 ᒥᓕᐊᓐ  
ᑮᓇᐅᔭᓂᒃ ᓇᒻᒥᓂᖅ ᑮᓇᐅᔾᔭᒃᓵᕆᔭᐅᔪᑦ ᑖᒃᓯᔅᖏᑦ 
2019-ᒥ.  
 
ᑐᒡᓕᐊ ᐃᒻᒪᖄ ᑐᒃᓯᕋᖅᓯᒪᒻᒥᔭᕗᑦ 
ᐊᑭᑦᑐᕆᐊᕈᒪᓪᓗᑎᒍᑦ ᑖᒃᑯᐊ ᑮᓇᐅᔾᔭᒃᓵᓄᑦ 
ᑖᒃᓯᔅᓄᑦ $1,020-ᒥᒃ, $1,500-ᒧᑦ. ᓄᓇᕗᑦ ᑖᒃᑯᐊ 
ᐊᑭᓕᖅᑐᐃᖃᑦᑕᖅᑐᑦ ᑖᒃᓯᔅᓂᒃ ᐃᒻᒪᖄ $300-
ᒃᑲᓐᓂᕐᒥᒃ ᑮᓇᐅᔾᔭᒃᓵᓄᑦ ᑖᒃᓯᓕᕌᖓᑕ 
ᑎᑎᖅᑲᖁᑎᒥᓂᒃ. ᑕᐃᒪᓐᓇᓕᐅᖅᓯᒪᔭᕗᑦ ᐃᒻᒪᖄ 
$7,200 ᑖᒃᓯᔅᓄᑦ ᐊᒻᒪᓗ $1.8 ᒥᓕᐊᓐ ᑮᓇᐅᔭᓄᑦ. 
 
ᐱᖓᓱᐊ, ᑐᒃᓯᕋᖅᓯᒪᔪᑦ ᑖᒃᑯᐊ ᓄᓇᕗᑦ  

ᓇᒻᒥᓂᖁᑎᓖᑦ ᑖᒃᓯᐅᓂᕋᖅᑕᐅᔪᓄᑦ ᒥᑭᓂᖅᓴᓄᑦ 
ᑖᒃᑯᐊ ᓇᒻᒥᓂᖁᑎᖃᖅᑐᑦ, 4 ᐳᓴᒥᒃ 3 ᐳᓴᒧᑦ. 
ᑕᒡᕘᓇ ᒐᕙᒪᒃᑯᑦ ᐃᑲᔪᖅᑐᐃᒐᔭᖅᑐᑦ 1,100 ᑖᒃᑯᐊ 
ᓄᓇᓕᖕᓂ ᐊᒻᒪ ᐊᑭᓕᖅᑐᐃᖃᑦᑕᖅᑐᐃᑦ ᑖᒃᓯᔅ 
ᓄᓇᕘᒥ. ᑖᒃᑯᐊ ᓂᕆᐅᒃᓯᒪᔪᑦ ᐃᒻᒪᖄ ᑮᓇᐅᔾᔭᒃᓵᑦ 
ᑖᒃᓯᑎᒍᑦ ᑖᒃᑯᐊ $2.9 ᒥᓕᐊᓐ ᑮᓇᐅᔭᓄᑦ 2019-
2020-ᒧᑦ. ᐊᒻᒪᓗ $3 ᒥᓕᐊᓐ ᑮᓇᐅᔭᑦ 
ᐅᑭᐅᓕᒫᒧᑦ 2020-2021-ᒧᑦ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᓪᓗ, ᑖᒃᑯᑎᒎᓇ ᑖᒃᓯᔅ 
ᖃᑦᑏᓐᓇᕈᕆᐊᖅᑎᑕᐅᓂᖏᑎᒍᑦ, ᒐᕙᒪᒃᑯᑦ 
ᐱᕙᓪᓕᐊᓂᖃᖅᑐᑦ ᐅᑎᖅᑎᑦᑎᓗᑎᑦ 
ᐅᖓᑖᓃᑦᑐᓂᒃ $6.2 ᒥᓕᐊᓐ ᑮᓇᐅᔭᓂᒃ 
ᒐᕙᒪᑐᖃᒃᑯᑎᒍᑦ ᐃᓯᐊᕿᔪᓄᑦ ᑖᒃᓯᔅᓄᑦ ᑮᓇᐅᔭᑦ 
ᐃᓯᖅᐸᓪᓕᐊᑎᑕᐅᓪᓗᑎᑦ ᓄᓇᕗᒻᒥᐅᑕᐅᔪᓄᑦ 
ᓇᒻᒥᓂᖁᑎᖏᓐᓄᓪᓗ ᑕᒫᓂ ᐊᕐᕌᒍᒥ. ᓂᕆᐅᑉᐳᒍᑦ 
ᑲᑎᓕᒫᖅᖢᒋᑦ ᑖᒃᓯᔅᑎᒍᑦ ᐊᑭᓖᙱᓂᖅᓴᐅᓕᕐᓗᑕ 
ᑎᓴᒪᑦ ᑮᓇᐅᔭᓕᕆᓐᓇᑉ ᐊᕐᕌᒎᓂᐊᖅᑐᓂᒃ 
ᐃᒪᓐᓇᐸᓘᓛᕐᒪᑕ $27 ᒥᓕᐊᓐ ᑮᓇᐅᔭᑦ.  
 
ᒪᓕᒐᒃᓴᖅ 26-ᑎᒍᑦ, ᐃᒃᓯᕙᐅᑖᖅ, ᒐᕙᒪᒃᑯᑦ 
ᐱᕙᓪᓕᐊᔪᒻᒪᕆᐅᕗᑦ ᖃᓄᐃᓕᐅᕈᑎᖃᖅᖢᑎᑦ 
ᐅᑎᖅᑎᑦᑎᖃᑦᑕᕐᓗᒋᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ 
ᐃᓯᐊᕿᓪᓗᒧᑦ ᑖᒃᓯᐅᔪᑦ ᐱᕙᓪᓕᐊᔪᓕᕆᓂᑦᑎᓐᓄᑦ 
ᐅᑎᖅᑎᑕᐅᕙᒃᖢᑎᑦ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑏᓪᓗ ᑕᐃᒪ ᑕᕝᕙ 
ᐃᓱᓕᑉᐳᑦ ᒪᑐᐃᕆᐊᙵᕈᑎᒃᑲ ᐊᒻᒪᓗ ᐊᐱᖅᑯᑎᓂᒃ 
ᑭᐅᓇᓱᕈᓘᔭᕈᓐᓇᕐᓂᐊᕆᓪᓗᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᐃᒃᓯᕙᐅᑕᖅ ᑲᑎᒪᔨᕋᓛᖑᐃᓐᓇᖅᑐᓄᑦ  
ᒪᑐᐃᕆᐊᙵᕈᑎᖏᖕᓂᒃ ᐅᖃᐅᓯᒃᓴᖃᖅᐹ? ᐊᑏ, 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐃᒃᕼᐃᕙᐅᑕᕆᔭᐅᓪᓗᖓ 
ᑲᑎᒪᔨᕋᓛᖑᐃᓐᓇᖅᑐᓂᒃ ᐱᖁᔭᒃᕼᐊᓕᕆᓂᐅᑉ 
ᒥᒃᕼᐋᓄᑦ, ᓇᐃᑦᑐᒐᔮᓂᒃ ᐅᖃᐅᕼᐃᒃᕼᐊᖃᖅᑐᖓ. 
ᑲᑎᒪᔨᑐᐃᓐᓇᐃᑦ ᐱᓕᕆᐊᖃᖅᑎ’ᔪᒋᑦ ᐱᖁᔭᒃᓴᖅ 
26 ᒥᒃᕼᐋᓄᑦ.  
 
(ᑐᓵᔨᑎᒎᓕᖅᑐᖅ) ᐃᖅᑲᐅᒪᒐᔅᓯ ᑕᐃᒪ 
ᒪᓕᒐᓕᐅᕐᕕᒻᒥ ᐊᖏᔪᒻᒪᑕ $3.6 ᒥᓕᐊᓐ 
ᑮᓇᐅᔭᓂᒃ ᓄᑖᒧᑦ ᓄᓇᕗᒻᒥ ᐃᓯᐊᕿᓂᕐᒧᑦ 
ᑖᒃᓰᔭᕐᓂᕐᓄᑦ ᐅᑎᖃᑦᑕᕋᔭᖅᑐᓂᒃ. ᑖᓐᓇ  

ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎᒃᑯᑦ ᐊᐅᓚᒍᑎᔅᓴᓄᑦ 
ᐋᖅᑭᐅᒪᒍᑎᔅᓴᓂᒃ ᒪᓕᒐᖅ, ᓈᓴᐅᑎᓕᒃ 1, 2019-
2020-ᒧᑦ ᐋᖅᑭᑦᑕᐅᓚᐅᖅᑐᖅ.  
 
ᒥᓂᔅᑕ ᓴᖅᑭᔮᕋᑖᖑᑎᓪᓗᒍ ᑲᑎᒪᔨᕋᓛᑦ ᓵᖓᓂᒃ, 
ᑎᑎᕋᖅᓯᒪᓂᖏᑎᒍᑦ ᐃᓱᒪᔅᓴᖅᓯᐅᕈᑎᖃᖅᑎᓪᓗᒋᑦ 
ᒪᓕᒐᓕᐅᖅᑏᑦ ᐅᖃᖃᑎᒌᓪᓚᕆᓚᐅᕐᖓᑕ 
ᐊᔾᔨᒌᙱᑦᑐᓂᒃ ᐃᓱᒫᓘᑎᖃᖅᑐᑎᒃ. ᐃᓚᖃᖅᑐᑎᒃ 
ᖃᓄᑎᒋ ᒐᕙᒪᒃᑯᑦ ᑖᒃᓯᓂᒃ ᐃᓚᙵᐃᓂᖓᑦ 
ᑕᐅᕗᖓᓕᒫᖑᓂᐊᕐᒪᖔᖅ. ᐊᒻᒪᓗᑦᑕᐅᖅ 
ᒥᑭᓪᓕᒋᐊᕆᒐᓱᓐᓂᖓ ᐊᑦᑐᐃᓂᕆᔭᖏᖕᓂᒃ 
ᒐᕙᒪᑐᖃᒃᑯᑦ ᐃᓯᐊᕿᓂᕐᒧᑦ 
ᑖᒃᓰᔭᐃᔭᖅᑎᑦᑎᓂᕆᔭᖓᓐᓄᑦ. ᑕᕝᕘᓇ ᑮᓇᐅᔭᓂᒃ 
ᐅᑎᖅᑎᑦᑎᖃᑦᑕᙱᖔᕐᓗᑎᒃ ᐃᓄᖕᓄᑦ, 
ᑖᒃᓯᖏᖕᓂᒃ ᐃᓚᙵᐃᖔᕐᓂᐅᓴᒻᒪᑕ. 
 
ᑲᑎᒪᔨᕋᓛᑦ ᐊᖏᓚᐅᖅᑑᒐᓗᐊᑦ ᒪᓕᒐᒃᓴᖅ 26 
ᑕᕝᕗᖓ ᐅᑎᖁᔭᐅᓪᓗᓂ ᒪᓕᒐᓕᐅᕐᕕᒻᒧᑦ. ᐊᓯᖏᑦ, 
ᐊᓯᒃᑲ ᒪᓕᒐᓕᐅᖅᑎᐅᖃᑎᒃᑲ 
ᐃᓱᒫᓘᑎᖃᕐᓂᐊᕐᒥᔪᑦ ᑖᓐᓇ 
ᐃᓱᒪᒃᓴᖅᓯᐅᕈᑕᐅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᐅᖃᐅᓯᑐᐃᓐᓇᖃᕐᕕᐅᕚᑦ? ᒥᔅᑕ ᑕᐅᑐᙱ. 
 
ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᓕᒫᖅᑐᒍᑦ ᐱᖁᔭᔅᓴᖅ 26, ᑖᓐᓇ 
ᐊᑦᑐᐃᓐᓂᐊᖅᑐᖅ ᓇᒻᒥᓂᖅ ᐊᖏᕐᕋᖃᖅᑐᓂ. 
ᐊᕙᑎᑦᑎᓂ ᖃᐅᔨᒪᒐᓱᑦᑎᐊᓕᕐᓂᐊᕈᑦᑕ 
ᓂᕈᐊᖅᑎᒋᓯᒪᔭᖃᕋᒪ ᑲᖏᖅᓯᓂᕐᒥᑦ, ᑕᐃᓐᓇ 
ᓂᐅᕕᖅᑐᒥᓂᖅ ᐊᕙᑎᒧᑦ ᓱᕈᐃᕙᓪᓕᐊᖏᑦᑐᒥᒃ 
ᒪᑐᒥᑦ $3,000-ᕌᑐᒥᒃ ᐊᑭᑭᓪᓕᒋᐊᖅᓯᒪᔪᒥᒃ. 
ᑕᐃᒪᓕ ᑐᓴᓚᐅᕐᒥᔭᕋ $15,000-ᕌᑐᒥᓂᐅᒐᓗᐊᖅ 
ᒫᓐᓇ $17,000-ᕌᓕᖅᑐᑦ ᐋᖅᑭᑦᑕᐅᔾᔪᑎᖏᑦ 
ᒪᓕᑦᑐᒋᑦ. ᑕᐃᓐᓇ ᐊᕙᑎᒥᒡᒎᖅ 
ᓱᕋᐃᕙᓪᓕᐊᖏᑦᑐᖅ ᒪᑐ. ᓄᓇᕗᒻᒧᑦ ᑖᓐᓇ 
ᐱᖁᔭᖅ ᓄᓇᕗᓕᒫᐸᓗᒻᒧᓂᓛᒃ ᐱᐅᔫᖓᓗᐊᖅ 
ᑭᓯᐊᓂ ᓇᒻᒥᓂᖃᖅᑐᐃᑦ ᑕᐃᒪ 
ᐃᑉᐱᓐᓂᐊᒍᑎᒋᕙᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᐅᓯᔅᓴᖃᕐᕕᒋᒐᕕᐅᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᕈᒪᑐᐃᓐᓇᑕᒃᑲ ᑖᓐᓇ ᑖᒃᑯᐊ ᐱᓕᕆᕕᐅᔪᑦ 
ᑐᑭᓯᒃᑲᓐᓂᕈᑎᔅᓴᓂᒃ ᖃᐃᑦᑎᑲᓐᓂᕐᖓᑕ 
ᑲᑎᒪᔨᕋᓛᓄᑦ ᑐᔅᓯᕌᖑᓯᒪᔪᓂᑦ ᒪᓕᒐᓕᐅᖅᑎᓄᓪᓗ. 
ᑖᓐᓇᐃᓛᒃ ᑐᑭᓯᔭᕐᓂᖏᑦᑐᐊᓘᒻᒪᑦ ᐃᓯᐊᕿᓂᕐᒧᑦ 
ᑖᒃᓰᔭᐃᔭᖅᑎᑦᑎᓂᖅ, ᐃᓱᒪᒋᑐᐃᓐᓇᖅᑐᒍ 
ᐊᑭᑐᔪᐊᓗᒻᒥ ᐃᓅᓇᓱᐊᕆᐊᖃᖅᐸᑲᑦᑕ ᒫᓂ. 
ᑖᓐᓇᓗᑦᑕᐅᖅ ᐃᓯᐊᕿᓂᕐᒧᑦ ᑖᒃᓰ 
ᐃᓱᒫᒍᒋᔭᓪᓚᕆᐅᓚᐅᕐᖓᑦ ᓂᕈᐊᖅᑎᒋᓯᒪᔭᓐᓄᑦ. 
ᐊᒻᒪ ᖁᕕᐊᓱᑦᑐᖓ ᑕᑯᒋᐊᔅᓴᖅ ᒐᕙᒪᒃᑯᑦ 
ᒥᑭᓪᓕᒋᐊᕆᒐᓱᒻᒪᑕ ᐊᑦᑐᐃᓂᖏᓐᓂᑦ ᐊᒻᒪᓗ 
ᓂᕈᐊᖅᑎᒋᓯᒪᔭᒻᒪ ᑖᒃᓰᔭᐃᔭᕆᐊᖃᕐᓂᖏᓂᑦ 
ᐃᓚᙵᖅᑎᕆᒐᓱᑦᑐᑯᓘᒻᒪᑕ. ᑕᐃᒃᑯᐊ ᐃᓯᐊᕿᒧᑦ 
ᑖᒃᓰᔭᕆᐊᖃᕐᓂᕆᓂᐊᓕᖅᑕᕗᑦ ᐱᔾᔪᑎᒋᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᐅᖃᐅᓯᔅᓴᑐᐃᓐᓇᖃᒃᑲᓐᓂᖅᑐᖃᖅᑳ? ᐱᑕᖃᙱᑉᐸ 
ᑲᔪᓯᒋᐊᖑᓱᒃᑲᑦᑕ. ᒪᓕᒐᒃᓴᖅ 26-ᒦᑦᑐᒍᑦ, ᒪᓕᒐᖅ 
ᐊᓯᔾᔩᒍᑕᐅᔪᖅ ᐃᖅᑲᓇᐃᔭᕐᓂᕐᒧᑦ ᑖᒃᓰᔭᐃᔭᕐᓂᕐᒧᑦ 
ᒪᓕᒐᕐᒥᒃ. ᑎᑎᕋᖅᓯᒪᓂ 1. ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ):ᖁᔭᓐᓇᒦᒃ. ᐃᓱᒪᒋᔭᕋᓕᐅᓇ 
ᒪᓕᒐᖏᓛᒃ ᐅᖃᐅᓯᕆᖃᑦᑕᓯᒪᔭᕕᔾᔪᐊᕌᓗᒋᒐᑦᑎᒍ 
ᒪᓕᒐᒃᓴᖅ, ᐃᓱᒫᓘᑎᖃᕐᕕᐅᓪᓗᓂ ᐅᕙᓐᓄᓪᓖ 
ᐃᓱᒫᓘᑎᖃᕐᕕᒐ. ᑕᒪᒃᑯᐊ ᖃᓄᖅ 
ᐅᑎᖅᑎᑕᐅᖃᑦᑕᓂᐊᕐᒪᖔᑕᓗ ᑎᑎᕋᖅᓯᒪᓂᖏᑦ  
ᑕᑯᑦᑎᐊᖅᓯᒪᙱᓇᑦᑎᒍ, ᐃᓄᓐᓄᑦ 
ᑐᕌᖓᓪᓚᕆᑦᑐᓂᒃ ᐅᑎᖅᑐᖃᖃᑦᑕᓂᐊᖅᑳᑦ 
ᐅᖅᓱᐊᓗᓐᓂ ᐊᑐᙱᓂᖅᓴᐅᒐᓱᑦᑐᓅᑦ? ᑕᒪᒃᑯᓄᖓ 
ᐊᓯᖔᖏᓐᓂᒃ ᐆᒻᒪᖅᑯᑎᖃᕋᓱᑦᑐᓄᑦ, ᐆᑦᑑᑎᒋᓗᒍ 
ᓯᕿᓂᕐᒧᑦ ᐆᒻᒪᖅᑯᑎᓕᐅᕈᑎᖃᕐᓂᕈᕕᑦ 
ᐊᓄᕆᒧᓪᓘᓐᓃᑦ ᓴᓇᔾᔪᑎᖃᕐᓂᕈᕕᑦ ᐊᑭᑐᔪᐊᓘᒻᒪᑕ 
ᐊᖅᑭᒐᕐᓂᖏᑦᑐᐊᓘᓪᓗᑎᓪᓗ. ᑕᐃᒪᐃᑦᑐᒥᒃ 
ᒪᓕᒐᒃᓴᖅᑕᖃᖅᑎᓪᓗᒍ 
ᐅᖃᐅᓯᖃᕋᔭᙳᐊᖅᓯᒪᔫᔮᕋᓗᐊᖓᑦ ᑕᒪᒃᑯᓂᖓ. 
ᐱᓕᕆᕕᐅᓪᓗᓯᑦᑕᐅᖅ ᑖᒃᓰᔭᐃᓂᕐᒧᑦ 
ᑐᕌᖅᓯᒪᓂᖅᓴᐅᒐᔅᓯ, ᑐᑭᓯᔪᖓ. 
 
ᓱᒻᒪᑦ ᑕᐃᒪᐃᒐᓱᔅᓯᒪᒻᒪᖔᔅᓯ? ᑭᓯᐊᓂ ᐅᖃᕈᒪᔪᖓ 
ᐃᒪᑦᑐᖃᕆᐊᖃᖅᐸᓚᐃᒻᒥᔪᖅ ᐊᓯᐊᒍᖔᖅ  

ᕿᒥᕐᕈᔭᐅᒋᐊᖃᖅᐸᓪᓚᐃᔪᑦ. ᐃᒫᒃ, ᐱᒍᒪᔾᔪᑎᓂ 
ᓴᖅᑮᒋᐊᖃᖅᑐᓯ ᒪᑯᓂᖓ ᓄᑭᓪᓚᐅᒨᖅᑐᓂ 
ᐊᑐᖏᓂᖅᓴᐅᓲᓂᑦ ᓂᐅᕕᖃᑦᑕᕈᒪᒍᑦᑕ 
ᐃᑲᔪᖅᑕᐅᖃᑦᑕᕐᓗᑕ ᐊᖏᕐᕋᖃᕐᓗᑕ, 
ᐊᖏᕐᕋᖃᖅᑎᐅᓗᑕ ᐊᑦᑐᖅᑕᐅᓂᐊᕋᑦᑕ. 
ᒐᕙᒪᒃᑯᑦᑕᐅᖅ ᐱᓕᕆᒐᓱᖁᒻᒥᔭᕋᓗᐊᕗᑦ 
ᐱᒍᒪᔾᔪᑎᔅᓴᓂᒃ ᓴᖅᑮᑉᐸᑕ. ᑕᐃᒫᒃ 
ᐅᖃᕈᒪᑐᐃᓐᓇᕋᑖᖅᑐᖓ 
ᑲᑎᒪᔾᔪᑎᓅᖅᑕᐅᓂᐊᕐᖓᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᐅᓯᔅᓴᑐᐃᓐᓇᖅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᔅᓴᖃᖅᑐᖓ ᐊᑕᐅᓯᐅᙱᑦᑐᒥᑦ, ᓯᕗᓪᓕᖅ 
ᖁᔭᒋᔭᕋ ᑖᒃᑯᐊ ᐅᑎᖅᑎᒋᐊᖃᖅᑐᒋᒐᔅᓯᐅᖏᓚᒃ 
ᑖᒃᓰᔭᐃᔭᕈᑎᒥᓃᑦ ᐃᓯᐊᕿᔪᓄᑦ ᐊᑭᓖᔪᒥᓂᕐᓄᑦ. 
ᑭᓯᐊᓂᓕ ᓯᕗᓕᖅ ᐊᐱᖅᑯᑎᒐ, ᓱᒻᒪᑦ ᑮᓇᐅᔭᓂᒃ 
ᐅᑎᖅᑐᖃᖃᑦᑕᔾᔮᖏᓪᓚᖅ, ᑖᒃᓯᑎᒍᑦ ᓱᒻᒪᑦ 
ᐅᑎᖅᑐᖃᖃᑦᑕᔾᔮᖏᓚᑦ ᓇᒻᒥᓂᖅ ᐊᖏᕐᕋᓕᓐᓄᑦ 
ᓇᒻᒥᓂᖃᐅᓕᓐᓄᓪᓗ? ᓂᕈᐊᖅᓯᒪᔪᓄᑦ 
ᑮᓇᐅᔭᐃᔭᕆᐊᔅᓴᖅ 
ᐊᑐᙱᓂᖅᓴᐅᒍᑎᒋᓂᐊᖅᑕᖏᓐᓂᑦ 
ᐅᖅᓱᐊᓗᓐᓂᑦ? ᑕᕝᕙ ᐊᐱᖅᑯᑎᒐ ᓯᕗᓪᓕᖅᐹᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒫᖏᓚᒃ 
ᓴᖅᑭᖅᑐᖃᕈᓐᓇᓛᖅᑐᔅᓴᐅᔫᖓᓗᐊᖅ ᑮᓇᐅᔭᓄᑦ 
ᐅᑎᖅᑐᔅᓴᓂᒃ ᐊᖏᕐᕋᒥ ᓴᓇᒋᐊᖅᑐᖃᖅᑎᓪᓗᒍ. 
ᐅᓇ ᐊᕐᕌᒍᖓ ᓯᕗᓪᓕᖅᐹᖑᒻᒪᑦ ᖁᓕᓄᑦ ᐊᕐᕌᒍᓄᑦ 
ᐊᑐᕐᓂᐊᑕᑦᑎᓐᓂᒃ, ᑖᓐᓇ ᑕᕝᕙ ᐃᓱᒪᒋᓚᐅᕋᑦᑎᒍ 
ᐊᑦᑐᐃᑦᑕᐅᑎᒋᔪᓐᓇᓂᐊᖅᑐᖅ 
ᑮᓇᐅᔭᐃᔭᙱᓂᖅᓴᐅᑎᑦᑎᓗᓂ ᑭᒃᑯᑐᐃᓐᓇᕐᓂᒃ. 
 
ᑕᐃᒃᑯᐊᓗ ᑮᓇᐅᔾᔭᔅᓴᓂᖅᓴᐅᖃᑦᑕᑐᐃᑦ ᓇᒻᒥᓂᖅ 
ᐊᖏᕐᕋᖃᔾᔮᔫᖑᒻᒪᑕ ᓄᓇᓯᐅᑎᖃᔾᔮᓱᖑᓪᓗᑎᓪᓗ 
ᐊᑦᑐᖅᑕᐅᓂᖅᐸᖑᓂᐊᖅᑐᓂᒃ ᐃᓯᐊᖅᑭᓂᕐᒧᑦ 
ᑖᒃᓰᔭᕐᓂᕐᒧᑦ. ᑖᒃᑯᐊ ᑕᕝᕙ  

ᐃᓱᒪᒋᒋᐊᖅᑳᓚᐅᖅᑕᕗᑦ ᑖᒃᓯᖏᑎᒍᑦ 
ᐃᑲᔪᖅᑕᐅᒋᐊᕐᓗᑎᒃ ᐊᒻᒪᓗ ᑕᐃᒃᑯᐊ 
ᑮᓇᐅᔾᔭᔅᓴᓂᖅᓴᐃᖏᓛᒃ 
ᑮᓇᐅᔭᐃᔭᕐᓂᖅᓴᐅᖃᑦᑕᕐᖓᑕ ᐃᑲᔫᓯᐊᖁᓪᓗᒋᑦ.  
ᐊᒻᒪᑦᑕᐅᖅ ᒥᑭᔫᑎᓂ ᓇᒻᒥᓂᖃᐅᑎᓖᑦ 
ᐊᑭᑐᓂᖅᓴᐅᓂᐊᓕᕐᖓ ᐊᑭᑦᑐᕆᐊᕆᖁᓇᒋᑦ 
ᓂᐅᕕᐊᔅᓴᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᓯᓄᑦ ᐅᑎᖅᑎᖃᑦᑕᖅᑐᓂᑦ ᐅᑎᖅᑐᔅᓴᓂᖏᓛᒃ 
ᐅᖃᐅᓯᖃᕋᑖᕋᒪ, ᐆᒻᒪᖅᑯᑎᓂᑦ ᐊᖅᑭᑦᑎᕆᑉᐸᑕ 
ᐊᔾᔨᒋᙱᑕᖏᓐᓂᑦ. ᑭᖑᓪᓕᕐᓕ ᐊᐱᖅᑯᑎᒋᓕᕐᒥᔭᕋ, 
ᓱᒻᒪ ᒪᑯᐊ ᑖᒃᓰᔭᕐᓂᕐᒧᑦ ᑮᓇᐅᔭᓕᐊᖑᓂᐊᖅᑐᐃᑦ 
ᐃᓯᐊᕿᓂᕐᒧᖏᓛᒃ ᐊᑐᖅᑕᐅᖃᑦᑕᙱᓚᑦ 
ᐱᒍᒪᓕᖅᑎᑦᑎᒍᑕᐅᓗᑎᒃ ᑭᒃᑯᑐᐃᓐᓇᕐᓄᑦ 
ᓇᒻᒥᓂᖃᐅᑎᓕᓐᓄᓪᓗ, ᓂᐅᕕᕋᓱᑦᑎᓪᓗᒋᑦ 
ᐅᒻᒪᖅᑯᑎᑐᙱᓂᖅᓴᐅᔪᓂᒃ ᓱᓇᒃᑯᑖᓂᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᓇ ᖁᓕᓄᑦ 
ᐊᕐᕌᓂᐊᕐᖓᑦ ᐊᕐᕌᒍᖓᓂ ᓯᕗᓪᓕᖅᐸᖓᓃᓕᕐᖓᑦ.  
ᑕᐃᒫᒃ ᑕᕝᕙ ᐊᑦᑐᐃᓂᕆᓂᐊᖅᑕᖏᓐᓂᒃ 
ᒥᑭᓪᓕᒋᐊᕆᒐᓱᑉᐳᒍᑦ, ᐊᓯᐊᓂᒃ ᐊᓯᖏᓐᓂᒃ 
ᓴᖅᑮᖃᑦᑕᓛᕋᓗᐊᕐᒥᔪᒍᑦ ᓯᕗᓂᑦᑎᓐᓂ. 
ᒪᑐᐃᖓᔪᒍᑦ ᓴᖅᑮᒍᒪᔪᖃᖅᑲᑦ ᒐᕙᒪᒃᑯᓪᓗᑦ 
ᐱᓕᕆᕕᕈᓘᔭᖏᓐᓂ ᑐᓴᕈᒪᓛᖅᑐᒍᑦ, 
ᑭᒃᑯᑐᐃᓐᓇᐃᓪᓗ ᑕᖅᑲᒃᑯᐊ ᓈᓚᑦᑐᐃᑦ 
ᐃᓱᒪᒋᔭᖃᕈᔅᓯ. ᖃᓄᖅ ᒐᕙᒪᒃᑯᑦ 
ᓴᖅᑮᒍᓐᓇᕋᔭᕐᒪᖔᑕ ᐅᕝᕙᓘᓐᓃᑦ 
ᐱᐅᓯᕚᓪᓕᖅᑎᑦᑎᒋᐊᕈᓐᓇᕋᔭᕐᒪᖔᑕ 
ᐱᓕᕆᔾᔪᑎᖏᓐᓂᑦ, ᐅᖅᓱᐊᓗᒻᒧᓘᓐᓃᑦ. 
ᐃᓯᐊᕿᓂᕐᒧᑦ ᑖᒃᓰᔭᐃᔭᕈᑎᖏᓐᓂᑦ ᐊᑐᕐᓗᑎᒃ,  

ᒥᑭᓂᖅᓴᒥᒃ ᐊᑦᑐᐃᓂᖃᓕᕐᓗᑎᒃ ᐊᕙᑎᒥ. ᑕᐃᒫᒃ 
ᓇᓖᕌᕋᔅᓴᖃᖅᑐᒍᑦ ᑲᔪᖏᖅᓴᐃᔾᔪᑎᔅᓴᖃᖅᑐᑕᓗ. 
ᒫᓐᓇᓕ ᐅᕙᓃᑦᑐᒍᑦ ᑖᒃᓯᓂ 
ᐅᖃᐅᓯᖃᕆᐊᖅᑐᖅᑐᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᓚᐅᑉ ᐊᓯᔾᔨᐸᓪᓕᐊᓂᖓ ᐱᒻᒪᕆᐊᓘᑎᓲᕆᒐᒃᑯ 
ᐃᓚᖓ ᑖᓐᓇ ᒫᓐᓇᐅᓕᖅᑐᑦ ᐱᒡᒐᓇᓛᖑᖃᑕᐅᒻᒪᑦ 
ᐊᑐᕆᐊᓕᑦᑎᓐᓂ. ᐃᓱᒪᒋᔭᓐᓂ 
ᐊᑐᓕᖁᔭᓕᐅᖃᑦᑕᖅᓯᒪᒐᒪ ᐊᑕᐅᓯᐊᙱᒻᒪᕆᑦᑐᖓ, 
ᐊᒥᓱᐊᖅᑎᖅᑐᖓ ᐃᓱᒪᒋᔭᓐᓂᑦ. 
ᐱᒍᒪᔾᔪᑕᐅᒍᓐᓇᕋᔭᖅᑐᓂ 
ᐱᒍᒪᓕᕈᑕᐅᒍᓐᓇᕋᔭᖅᑐᓂ ᑕᖅᑲᐅᖓ, 
ᓴᖅᑮᒍᒪᓕᕐᔪᑕᐅᒐᔭᓂᒃ ᐱᓕᕆᔾᔪᑎᐅᔪᓂᑦ. 
ᓄᓇᕗᒻᒥᐅᑦ ᐆᒻᒪᖅᑯᑎᓂ 
ᐊᑐᙱᓂᖅᓴᐅᓕᕐᓂᐊᕐᖓᑕ 
ᐊᑐᙱᓂᖅᓴᐅᒍᒪᓂᐊᕐᖓᑕ. ᖃᑦᑎᐊᑎᖅᑐᖓᑭᐊᖅ 
ᐅᖃᐅᓯᕆᖃᑦᑕᖅᓯᒪᓕᖅᑕᕋ 
ᐊᒥᓱᐊᖅᑎᑲᓪᓚᒻᒪᕆᑦᑐᖓ, ᐊᕐᕌᒎᓐᓂᒃ ᒪᕐᕉᓐᓂᒃ 
ᓴᖅᑭᖃᑦᑕᖅᓯᒪᓕᕋᒃᑯ. ᓱᒻᒪᓂᒃᑯᐊ ᐃᓱᒪᒋᔭᒃᑲ 
ᐃᓱᒪᔅᓴᖅᓯᐅᕈᑕᐅᓯᒪᙱᓚᑦ 
ᑐᔅᓯᕋᐅᑎᐅᓯᒪᙱᓚᓪᓗ? ᑖᒃᑯᐊ ᐱᓪᓗᒋᑦ 
ᐃᓯᐊᕿᓂᕐᒧᑦ ᑖᒃᓰᔭᐃᔭᕐᓃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐱᓕᕆᕖᑦ ᑲᒪᔨᐅᔪᐃᑦ 
ᑭᒃᑯᑐᐃᓐᓇᕐᓄᑦ ᐱᓕᕆᓂᐅᔪᓂᑦ, ᓈᓚᑦᑐᓴᐅᔫᑦ. 
ᑖᒃᑯᐊ ᐱᓕᕆᐊᔅᓴᓄᑦ ᐸᕐᓇᐅᑏᑦ 
ᑕᑯᓛᕐᓂᐊᖅᑐᒋᔪᖓ, ᖃᓄᖅ ᑖᒃᑯᐊ ᑮᓇᐅᔭᑦ 
ᐃᓯᖃᑦᑕᓂᐊᖅᑐᐃᑦ ᐃᓯᐊᕿᓂᕐᒧᑦ ᑖᒃᓯᓄᑦ 
ᐊᑐᖅᑕᐅᖃᑦᑕᓂᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᑭᐅᔾᔪᑎᖓᓂ ᒫᓐᓇ ᓇᓗᓇᐃᖅᓯᕋᑖᕐᖓᑦ,  

ᒐᕙᒪᒃᑯᑦ ᐱᓕᕆᕕᖏᒡᒎᖅ ᐱᓕᕆᐊᔅᓴᓂ 
ᐸᕐᓇᐅᑎᓂᒃ ᓴᖅᑮᖃᑦᑕᓛᕐᖓ ᖃᓄᖅ 
ᐊᑐᕈᒪᒻᒪᖔᑕ ᑖᒃᓯᔭᐃᔭᕈᑎᒥᓂᕐᓂ. ᑖᓐᓇᓕ 
ᑐᑭᖃᖅᑳ ᒐᕙᒪᒃᑯᑦ ᐱᓕᕆᖓᓂ ᓱᓕ 
ᖃᐃᑦᑎᔭᐅᓚᐅᖏᑦᑎᐊᕋᕖᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᓯᒪᓕᖅᑐᒍᑦ ᐱᓕᕆᐊᔅᓴᓄᑦ 
ᐸᕐᓇᐅᑎᓂᑦ. ᐃᓚᖏᑦ ᐃᓗᓕᖅᑐᓂᖅᓴᐃᑦ ᐊᒻᒪ 
ᐃᓚᖏᑦᑕᐅᖅ ᐅᑎᖅᑎᑦᓯᒪᒻᒥᔭᕗᑦ 
ᖃᐅᔨᓴᕆᐊᒃᑲᓐᓂᖅᑕᐅᖁᓪᓗᑎᒍ.  
 
ᑕᐃᒃᑯᐊ ᓱᕐᕋᕙᓪᓕᐊᖏᑦᑐᓂᑦ ᑮᓇᐅᔭᓂᑦ 
ᐃᓯᐅᖅᑲᐃᓂᐅᔪᓄᑦ ᐊᒻᒪ ᖁᓪᓕᒃᑯᑦ 
ᐆᒻᒪᖅᑯᑎᓗᐊᓐᖏᑦᑐᓂᑦ ᐊᖁᑎᐅᑉ ᖃᐅᒻᒪᖏᓐᓂᒃ 
ᐋᖅᑭᑦᑎᕆᓯᒪᑦᑕᕆᕗᑦ ᐃᓐᑲᒥ ᑖᒃᓯᓄᓪᓗ 
ᒥᑭᓪᓕᒋᐊᕆᓪᓗᑎᒃ 6-ᖑᕙᓪᓚᐃᔪᑦ 7-ᖑᕙᓪᓚᐃᔪᑦ 
ᐱᓕᕆᓂᐊᖅᑕᕗᑦ ᓯᕗᓪᓕᖅᐹᖓᓂ ᐊᕐᕌᒍᖓᓂ. 
 
ᑕᑯᒍᒪᓪᓚᕆᓚᐅᕐᒥᔪᖓ ᓴᖅᑭᒍᓐᓇᓛᖅᑐᓂᑦ 
ᐊᓯᖏᓐᓂᑦ ᓯᕗᓂᕆᓛᖅᑕᑎᓐᓂ ᐊᑐᕈᓐᓇᕐᓗᑕᓗ 
ᑮᓇᐅᔭᓂᑦ ᑖᒃᑯᓂᖓ ᐊᒻᒪ ᖃᐅᔨᒪᑦᑎᐊᕋᓱᓪᓗᑕ 
ᑖᒃᑯᐊ ᐊᑐᖅᑕᐅᒐᓗᐊᕐᒪᖔᑕ ᑐᑭᒋᓂᐊᔪᔭᖓᓄᑦ 
ᑖᒃᓰᔭᐃᔭᕐᓂᐅᑉ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᒋᔭᕋ ᒐᕙᒪᒃᑯᑦ ᐱᕕᖃᖅᑎᑦᑎᒐᓛᕐᓂᐊᕐᒪᑕᐃᓛᒃ 
ᖃᓄᖅᑑᓂᕐᒥᒃ ᐅᐊᑦᑎᐊᕈ 
ᓴᖅᑭᖅᑕᐅᒍᓐᓇᕋᔭᖅᑐᓂᑦ ᐱᒍᒪᔾᔪᑎᓂᑦ ᓇᑉᐸᖏᑦ 
ᐅᑎᖃᑦᑕᓂᐊᕐᒪᑕ ᐅᐊᓱᒃᑖᕐᕕᒻᒥᒃ 
ᐅᑎᖅᑎᑦᑎᖃᑦᑕᕐᓂᐊᖅᑐᑎᓪᓗ ᑖᒃᓰᔭᐃᔭᕐᓂᒃᑯᑦ. 
ᐊᕝᕙᖓ $12 ᒥᓕᐊᓐ ᓂᕆᐅᒋᔭᐅᔪᖅ  

ᐃᓯᕐᓂᐊᖅᑐᒋᔭᖅ ᑕᕝᕘᓇ ᑖᒃᓰᔭᐃᔭᖅᑎᑦᑎᓂᒃᑯᑦ. 
ᑖᓐᓇ ᐊᒥᐊᒃᑯᓗᐊᕋᔭᖅᑑᔮᓐᖏᑦᑐᖅ 
ᐆᒻᒪᖅᑯᑎᓕᓐᓂᒃ ᐊᑐᓐᖏᓂᖅᓴᐅᔪᓄᑦ 
ᐱᒋᐊᖅᑎᑦᑎᒐᓱᓐᓂᕐᒧᑦ. ᑕᐃᒪᓕ ᐊᐱᕆᓕᖅᐳᖓ 
ᑖᓐᓇ ᐊᕝᕙᓪᓗᐊᖓᓂᒃ ᐊᑭᓕᐅᑎᒥᓂᖅ 
ᐅᑎᖅᑎᑕᐅᒍᓐᓇᖃᑦᑕᓂᐊᕐᒪᑖ ᑕᒃᓰᔭᐃᔭᕈᑎᒥᓃᑦ 
ᐅᖅᓱᐊᓗᒃᑖᕐᕕᒻᒥᒃ ᐊᑐᖅᑕᐅᖃᑦᑕᕐᓂᐊᖅᑐᑎᓪᓗ 
ᒐᕙᒪᒃᑯᓐᓄᑦ. ᓱᒻᒪᓄᑯᐊ ᐱᕕᑭᑦᑎᑕᐅᕕᐅᑎᑉᐸᑦ 
ᐆᒻᒪᖅᑯᑎᓗᐊᓐᖏᑦᑐᓂᑦ ᓴᖅᑭᖅᑕᐅᒍᒪᔪᓄᑦ 
ᑐᕌᖓᔪᑦ ᐱᑕᖃᑦᑎᐊᓐᖏᓚᑦ? ᖁᔭᓐᓇᒦᒃ, 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᒪᓕᒐᓕᐅᖅᑎ 
ᖃᐅᔨᒪᓪᓚᕆᑦᑐᒃᓴᐅᔪᖅ ᑖᓐᓇ ᐃᓯᐊᕿᓂᕐᒧᑦ ᑖᒃᓯ 
ᐊᑭᖏᓐᓂᑦ ᒪᓕᒃᓯᒪᒻᒪᑦ 
ᐊᑭᑦᑐᐸᓪᓕᐊᖏᓐᓇᓐᖑᓱᒃᑐᓂ ᐊᕐᕌᒍᓄᑦ 
ᑕᓪᓕᒪᓄᑦ. ᑕᐃᒃᑯᐊ ᐅᖅᓱᐊᓗᒃᑖᕐᕕᒻᒥᒃ 
ᐅᑎᖅᑎᖃᑦᑕᕐᓂᐊᖅᑕᕗᑦ ᑖᒃᓰᔭᐃᔭᕈᑎᒥᓃᑦ 
ᐊᑭᑦᑐᐸᓪᓕᐊᖏᓐᓇᖃᑦᑕᓲᖑᒻᒪᑕ 
ᐊᑭᑦᑐᐸᓪᓕᐊᖏᓐᓇᖃᑦᑕᕐᓂᐊᕐᒥᒻᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᕐᒧᑦ ᓅᒋᐊᓕᕐᓚᖓ ᐱᔾᔪᑎᖃᖅᑐᖅ 
ᑎᑎᖅᑲᐅᓯᐊᕆᔪᔭᑦᑎᓐᓂᒃ ᒥᓂᔅᑕᒥᒃ ᐅᑐᐱᕆ 28-
ᖑᑎᓪᓗᒍ. ᑎᑎᖅᑲᒃ ᒥᓂᔅᑕ ᓇᓗᓇᐃᖅᑕᐅᓯᒪᔪᖅ 
ᖃᓄᖅ ᐃᓛᒃᑯᑦ ᑖᒃᓰᔭᐃᔭᕐᓂᒃᑯᑦ ᐊᓯᔾᔨᖅᑕᐅᔪᐃᑦ 
ᑐᕌᖓᑎᑕᐅᓂᐊᕐᒪᑕᒎᖅ ᓄᓇᕗᒥᐅᓄᑦ 
ᐊᔾᔨᒌᓐᖏᑦᑐᓄᑦ ᑮᓇᐅᔾᔭᓯᐊᓐᖏᑦᑐᑦ 
ᑮᓇᐅᔾᔭᓴᕐᔪᐊᖅᑐᓄᑦ ᓇᒻᒥᓂᖃᐅᑎᓕᓐᓄᓪᓗ. 
 
ᐊᑕᐅᓯᖅ ᐃᓱᒫᓗᓇᖅᑐᖅ ᒪᓕᒐᓕᐅᖅᑎᐅᖃᑎᒪ 
ᐅᖃᐅᓯᕆᖅᑲᐅᔭᖓ ᐃᑲᔪᖅᑕᐅᓐᖏᓗᐊᖃᑦᑕᕐᒪᑕ 
ᐊᖏᕐᕋᖃᖅᑎᐅᔪᐃᑦ ᑕᐃᒃᑯᐊ 
ᑖᒃᓰᔭᐃᔭᖅᑎᑕᐅᓪᓚᕆᓐᓂᐊᓕᕐᒪᑕ ᐃᓯᐊᕿᒧᑦ. 
ᑖᓐᓇ ᐊᑭᑦᑐᕆᐊᕐᓂᐅᓴᒻᒪᑕ ᐃᓐᑲᒥ ᑖᒃᓯᒎᖅ 
ᐅᑎᖅᑎᒍᓐᓇᖅᑕᖏᑦ. ᑕᕝᕘᓇ ᐃᓄᓐᓄᒡᒎᖅ  



ᐱᖓᑦᓯᖅ, ᓄᕕᐱᕆ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑎᖃᑦᑕᓂᐊᖅᑐᐃᑦ ᑮᓇᐅᔾᔭᓴᑉᐸᑕ $60,000 -  
$80,000 ᐊᑯᓐᓂᖓᓂ. ᐃᓱᒫᓗᒃᑐᖓ 
ᓇᒻᒥᓂᖃᖅᑏᑦ ᐃᑲᔫᓯᐊᓗᐊᔾᔮᖏᒻᒪᑕ ᑕᕝᕘᓇ 
ᑖᒃᓰᔭᐃᔭᕐᓂᒃᑯᑦ ᑖᒃᓯᓂᑦ ᐃᓚᓐᖓᐃᓂᒃᑯᑦ. 
ᖃᐅᔨᒪᓐᖏᓐᓇᒪᓕ ᓇᒻᒥᓂᖃᖅᑎᐅᔪᓂᒃ 
ᑕᐃᒪᓐᓇᓂᒃ ᑮᓇᐅᔾᔭᔅᓴᔪᓂᑦ $60,000 - 
$80,000-ᓄᑦ. ᐃᓱᒫᓗᒃᑐᖓ.  
 
ᐃᒃᓯᕙᐅᑖᖅ, ᑖᓐᓇ ᐃᑲᔫᑎᐅᒐᓱᒃᑐᖅ 
ᐊᑭᓕᐅᑕᐅᔾᔮᕙᓪᓚᐃᖏᑦᑐᖅ ᐊᖏᕐᕋᖃᖅᑎᐅᔪᓄᑦ. 
ᐅᓇ ᐃᓅᒐᓱᐊᕐᓂᕐᒧᑦ ᑖᒃᓰᔭᕐᓂᕐᒥᒃ 
ᐃᓚᓐᖓᕈᑕᐅᓲᑦ ᐱᓪᓗᒋᑦ. ᖃᔅᓯᑦ ᑕᐃᒪ 
ᓄᓇᕗᒻᒥᐅᑕᐃᑦ ᐃᓚᓐᖓᕈᑕᐅᒐᔭᖅᐸᑦ $300-ᓂᑦ 
ᑖᒃᓰᔭᔭᕆᐊᖃᕐᓂᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒪᑐᐃᖅᓯᔾᔪᑎᓐᓂ 7,200 ᐃᓄᐃᑦ 
ᐃᑲᔪᖅᑕᐅᒐᔭᖅᑐᑦ ᐅᑎᕐᕕᐅᓂᒃᑯᑦ. ᐃᒃᓯᕙᐅᑖᖅ, 
ᖃᐅᔨᒪᑦᑎᐊᕐᒪ ᒪᓕᒐᓕᐅᖅᑎ ᐊᔾᔨᒌᖏᑦᑐᓂᒃ  
ᑕᐃᒪᓕ $60,000-ᓂᒃ ᑮᓇᐅᔭᓂᒃ ᑎᑭᐅᑎᒍᕕᑦ, 
ᐃᒫᒍᓐᖏᑦᑐᖅ $60,000 -$80,000 ᐊᑯᓐᓂᖓᓂ, 
ᐃᒫᖔᖑᒐᔭᖅᑐᖅ $60,000-ᒥᒃ ᐃᓱᖃᓐᖏᑦᑐᒧᑦ. 
ᑕᐅᕗᖓᓕᒫᖑᖕᒪᑦ ᑖᓐᓇ $300-ᓂᑦ 
ᐅᑎᕐᕕᐅᖃᑦᑕᕋᔭᖅᑐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᐅᑉ ᒪᑐᐃᖅᓯᔾᔪᑎᖏᓐᓂᑦ ᒥᓂᔅᑕ 
ᐅᖃᖅᑲᐅᖕᒪᑦ ᐃᓄᑐᐃᓐᓇᐃᑦ $300-ᒧᑦ ᑎᑭᓪᓗᒍ 
ᐅᑎᕐᕕᐅᖃᑦᑕᕐᓂᐊᕐᒪᑕ. ᐊᑐᓂ ᐃᓄᐃᑦ $60,000 
ᐅᖓᑖᓂ ᑮᓇᐅᔭᓕᐅᖅᑐᑦ $300-ᓂᒃ 
ᐅᑎᕐᕕᐅᖃᑦᑕᕐᓂᐊᑑᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᓱᓕᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᑲᓐᓂᕋ ᓇᒻᒥᓂᖅ ᐊᖏᕐᕋᖃᖅᑐᓄᑦ, 
ᐃᓄᐃᑦ ᓇᖕᒥᓂᖅ ᐅᖅᓱᐊᓗᖕᒥᓂᒃ ᐅᖅᑰᓴᐅᑎᒥᒡᓗ 
ᐊᑭᓕᖅᑐᐃᖃᑦᑕᖅᑐᑦ ᖃᓄᖅ ᑖᓐᓇ ᐃᓯᐊᖅᑭᔨᔪᑦ 
ᑖᒃᓯᔭᕐᓄᑦ ᖃᓄᑭᐊᕐᖑᓇ ᐅᖅᓱᐊᓗᓐᓄᑦ 
ᐊᑭᓕᖅᓱᐃᓱᖅ ᐊᕐᕌᒍᑕᒫᑦ ᖃᓄᑭᐊᕐᖓᐃ 
ᑮᓇᐅᔭᐃᕐᓂᖅᓴᐅᖃᑦᑕᕐᓂᐊᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᑐᕐᓂᖓ ᒪᓕᒃᑲᔭᖅᑐᖅ ᑖᓐᓇ 
ᐅᖅᓱᐊᓗᑖᕐᕕᖕᒥ ᐊᕝᕙᓪᓗᐊᖏᓐᓂᒃ 
ᐅᑎᕐᕕᒋᑲᐅᑎᒋᓗᑎ ᑖᔅᓱᒧᖓ ᐆᖅᑰᓴᐅᑎᐅᑉ 
ᐅᖅᓱᒃᓴᖓᑐᑦ ᑖᓐᓇ ᐅᑎᕐᕕᐅᑲᐅᑎ ᑖᓐᓇ 
ᐊᕝᕙᓪᓗᖓ ᑕᕝᕙ ᐊᑭᖓᓂᒃ ᐲᖅᑕᐅᑦᑕᐅᑎᒋᓗᓂ.  
ᑖᓐᓇ ᐊᒃᑐᖅᓯᑲᐅᑎᒋᖕᒪᑦ ᐃᓯᐊᕿᓂᕐᒧᑦ ᑖᒃᓯᒧᑦ 
ᐊᕝᕙᐃᓐᓇᖓᓂᒃ ᐊᒃᑐᖅᑕᐅᓗᓂ ᐊᒻᒪᓗ ᑖᒃᓯᒃᑯᑦ 
ᐅᑎᕐᕕᐅᓂᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᐊᐱᖅᑯᑎᒃᑲᓐᓂᕋ ᒪᑐᒧᖔᖏᓛᒃ 
ᐋᖅᑭᒃᑕᐅᔪᕕᓂᕐᒧᑦ ᑖᒃᑯᐊ ᑖᒃᓰᒃ 
ᐊᑭᑭᓪᓕᒋᐊᕐᖓᒍᑦ ᐅᑎᕐᕕᐅᓂᒃᑯᑦ, 
ᑐᑭᓯᐅᒪᓂᖃᕋᒪ ᒐᕙᒪᑐᖃᒃᑯᓐᓂ ᑮᓇᐅᔭᓂᒃ 
ᑐᙵᕕᖃᕋᑦᑕ ᓇᖕᒥᓂᕐᓗ ᐃᓯᖅᑎᐸᓪᓕᐊᔭᕗᑦ 
10% - 15%-ᒨᖓᖕᒪᑦ ᑮᓇᐅᔭᖅᑖᕆᖃᑦᑕᕋᑦᑕ. 
ᑖᒃᑯᐊ ᓇᖕᒥᓂᖅ ᐃᓯᖅᑎᑕᐅᔪᑦ ᑐᙵᕕᖃᔪᐊᕋᑦᑕ 
ᑕᒪᒃᑯᓄᖓ ᐊᐅᓚᓕᓂᕆᔭᕆᐊᖃᖅᑕᓐᓂᒃ.  
 
ᑐᑭᓕᐅᑎᓗᒍ ᒪᓕᒐᓕᐅᖅᑏᑦ ᑐᒃᓯᕌᖓ 
ᑮᓇᐅᔭᒃᑲᓐᓂᕐᓂᒃ. ᓄᓇᓕᖕᒥᖕᓂ ᑭᐅᔭᐅᖃᑦᑕ  

ᑮᓇᐅᔭᑭᓗᐊᕋᑦᑕ ᑕᐃᒪᐃᓕᐅᕈᓐᓇᖏᑦᑐᒍᑦ. 
ᑕᑯᔭᒃᑯᓪᓗᓂ ᑖᓐᓇ ᐃᓚᙵᕆᐊᕐᓗᒍ ᑖᒃᓰᑦ 
ᓄᓇᕗᑦ ᒐᕙᒪᒃᑯᖏᓐᓄᑦ ᑎᒍᔭᐅᖃᑦᑕ 
ᐃᓇᖏᕐᓗᒍᓗ ᐃᓯᐊᕿᓂᕐᒧᑦ ᑖᒃᓰᔭᖅᑕᐅᔪᓄᑦ. 
ᑖᒃᑯᐊ ᐃᓯᖅᑭᓂᕐᒧᑦ ᑖᒃᓰᔭᖅᑐᑦ ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᐊᑭᓖᔾᔪᑎᒋᒐᑦᑎᒍ. ᐊᐱᖅᑯᑎᒐᓕ 
ᖃᓄᐃᒻᒪᑦ ᒐᕙᒪᒃᑯᑦ ᐃᓯᐊᕿᓂᕐᒧᑦ ᑖᒃᓰᔭᕐᓂᕐᒧᑦ 
ᒐᕙᒪᒃᑯᑦ ᐊᐅᓚᐅᔾᔪᑎᖏᓐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᑭᔪᑯᓗᐃᑦ ᐃᓚᖓ 
ᑖᓐᓇ ᐃᓯᐊᖅᑭᒧᑦ ᑖᒃᓰᔭᕐᓂᒧᑦ ᐃᓯᖅᑎᑕᕗᑦ. 
ᓄᓇᕗᑦ ᒐᕙᒪᒃᑯᓐᓂᒃ ᑎᒍᒥᐊᖅᑕᐅᒍᓐᓇᖅᑐᑦ, 
ᓇᖕᒥᓂᖅᑕᐅᑦ ᑕᐃᒃᑯᓄᖓ 
ᐅᑎᕐᕕᐅᔪᓐᓇᔾᔮᖏᓐᓇᑦᑕᓕ ᑖᒃᑯᓄᖓ 
ᓴᖅᑭᓐᓇᓱᓐᓂ ᑖᒃᑯᐊ ᑮᓇᐅᔭᖅᑐᒃᑲᓐᓂᖅᑐᓄᑦ.  
 
ᐃᒃᓯᕙᐅᑖᖅ, ᑕᖅᑲᒃᑯᐊ 
ᐱᐅᒃᓴᓗᐊᕈᔭᖅᑰᖏᑉᐸᑕᓗᑭᐊᖅ ᐃᓯᐊᕿᓂᕐᒧᑦ 
ᑖᒃᓰᔭᕈᑎᖏᑦ ᑮᓇᐅᔭᖁᑎᑦᑎᓅᑐᐃᓐᓇᕈᑎᒍ, 
ᑖᒃᑯᐊᓗ ᑮᓇᐅᔭᓂᒃ ᐅᑎᖅᑎᑦᑎᖏᓪᓗᑕ 
ᓂᐅᕕᖅᑕᖅᑐᓂᒃ ᑖᓐᓇᓗ ᐃᓯᐊᕿᓂᕐᓗᖕᒧᑦ 
ᑖᒃᓰᔭᕐᒧᑦ ᐱᒋᐊᖅᐸᓪᓕᐊᑎᓪᓗᒍ 
ᖃᔅᓯᑲᓪᓚᐅᖕᒪᑕᑭᐊᖅ. ᑖᓐᓇ ᐊᒃᑐᖅᑕᐅᖃᑎᕕᓂᖓ 
ᒥᑭᒡᓕᒋᐊᕋᓱᒡᓗᒍ ᑖᔅᓱᒪ ᐃᓯᐊᖅᑭᓂᕐᒧᑦ 
ᑖᒃᓰᔭᖅᑎᑦᑎᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᖏᖃᑎᒋᑦᑎᐊᕋᒃᑭᑦ ᑖᒃᑯᐊ ᐃᓯᐊᕿᓂᕐᒧᑦ 
ᑖᒃᓰᔭᖅᑐᑦ ᐃᓯᖅᐸᓂᐊᖅᑐᑦ ᑖᒃᑯᓄᖓ 
ᑮᓇᐅᔭᐃᔭᖅᐸᓪᓕᐊᔪᓄᑦ ᐅᑎᖅᑎᑕᐅᓂᖓ 
ᐊᖏᖃᑎᒋᒐᒃᑯ. ᑕᐃᒪᐃᓕᐅᕐᓗᓂ ᐊᖅᑯᑎᒋᓗᒍ 
ᑖᒃᓯᓕᕆᓂᕐᒧᑦ ᐱᖁᔭᖅ. ᑖᓐᓇ 
ᐊᑲᐅᓂᖅᐹᒃᑰᖅᑰᖏᒻᒪᑦ. 
 

ᐃᒃᓯᕙᐅᑖᖅ, ᐊᓯᐊᓄᑦ ᐊᐱᖅᓱᖔᕐᓂᐊᓕᕐᒥᒐᒪ 
ᒥᓂᔅᑕ ᐅᖃᖅᑲᐅᖕᒪᑦ ᑖᒃᑯᐊ ᑮᓇᐅᔭᐃᑦ ᐃᓚᖏᑦ 
ᑎᒍᒥᐊᖅᑕᐅᓂᐊᕐᒪᑕ ᒐᕙᒪᒃᑯᓐᓂ ᑮᓇᐅᔭᖅᑐᕈᖏᑦ 
ᒥᑭᒡᓕᒋᐊᕐᓗᑎᒃ ᑖᔅᓱᒧᖓ ᐃᓯᐊᖅᑭᒧᑦ 
ᑖᒃᓰᔭᕐᓂᕐᒧᑦ ᐊᑭᑦᑐᕆᐊᕐᓂᖓᓄᑦ. ᑕᐃᒪᓕ 
ᐊᐱᖅᑯᑎᒐ ᖃᓄᖅ ᐊᑭᓕᖅᓱᐃᑎᒋᒃᑲᓐᓂᕐᓂᐊᖅᐸᑦ 
ᒐᕙᒪᒃᑯᑦ ᑖᒃᑯᓄᖓ ᐃᓯᐊᖅᑭᓂᕐᒧᑦ 
ᑖᒃᓰᔭᖅᑎᑦᑎᓂᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᑖᓐᓇ ᐅᖃᓪᓚᐅᑏᑦ 
ᐅᖓᓯᒡᓕᒋᐊᕐᔫᒥᔪᓐᓇᕈᕕᐅᒃ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒥᒃᓴᐅᓴᒃᓯᒪᔪᐃᑦ 2019-2020 ᐊᕐᕌᒍᑦ 
$1.8 ᒥᓕᐊᓂᒃ 2020 ᐊᕐᕌᒍᐊᓂ $3.4 
ᒥᓕᐊᐸᓗᐃᑦ 2021-2022 ᒥᒃᓴᐅᓴᒃᓯᒪᔪᐃᑦ $4.5 
ᒥᓕᐊᓐ ᐊᒻᒪ 2022-2023 $5.3 ᒥᓕᐊᓐ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 
ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐊᒥᓱᒻᒪᕆᐅᖕᒪᑕ ᖃᔅᓯ ᒥᓕᐊᓐᓂᒃ 
ᐅᖃᓪᓚᒃᑯᑕ, ᑭᓇ ᑕᐃᒃᑯᐊ ᓇᓕᐊᒃ ᐱᓕᕆᕝᕕᐅᔪᑦ 
ᑎᒥᐅᔪᓪᓘᓐᓃᑦ ᐊᑭᓕᖅᓱᐃᓂᖅᐹᖑᓕᖅᐸ 
ᐊᑭᑦᑐᕆᐊᕐᓂᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑖᔅᒥᖓ 
ᐃᓯᐊᕿᓂᕐᒧᑦ ᑖᒃᓰᔭᕐᓂᕐᒧᑦ ᑖᒃᑯᐊ 
ᑮᓇᐅᔭᖅᑐᒃᑲᓐᓂᕐᓂᖏᑦ ᐃᓱᒪᒋᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑮᓇᐅᔭᓕᕆᓂᒃᑯᑦ 
ᑮᓇᐅᔭᖅᑐᕈᑎᒃᓴᓕᕆᓂᒃᑯᑦ ᒪᓕᑐᐃᓐᓇᕐᓂᐊᖅᑐᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᒐ 
ᒪᑐᐃᕐᓂᒧᑦ ᓇᖕᒥᓂᖁᑎᓐᓄᑦ ᑖᒃᓰᔭᖅᑕᐅᓂᖓ 
ᐃᓚᙵᖅᑕᐅᓂᖅ ᒥᒃᓴᐅᓴᒃᑕᐅᓯᒪᖕᒪᑦ ᑖᓐᓇ 
ᐊᖏᔪᒻᒪᕆᖕᒥᒃ ᑕᕝᕙᖓᑦ ᑮᓇᐅᔭᑦ. ᑖᒃᑯᐊ 
ᑖᒃᓰᔭᖅᑎᑦᑎᓗᑕ ᒥᑭᒡᓕᒋᐊᖅᑐᓄᑦ ᑕᕝᕙᓄᓪᓗ 
ᑎᑎᕋᖅᓯᒪᒻᒪ 915-ᖂᕐᒪᑕ ᐅᖃᐅᓯᕆᔅᓲᔭᕆᐊᖅ,  
ᒥᑭᔫᑎᓄᑦ ᓇᖕᒥᓂᕆᔭᐅᔪᓄᑦ. $500,000 ᑐᖔᓂ 
ᑕᒫᓂ ᑮᓇᐅᔭᓕᐅᖅᑐᓄᑦ, ᐅᖃᕆᐊᖃᕋᒪ 
ᖁᕕᐊᒋᑦᑎᐊᖅᑕᒃᑯᐊ ᑖᒃᑯᐊ 
ᓇᖕᒥᓂᕐᓅᖓᓪᓚᑦᑖᖅᑐᓂᒃ ᐱᖁᔭᓂᒃ. ᒥᑭᔪᐃᑦ 
ᓇᖕᒥᓂᕆᔭᐅᔪᑦ ᓄᓇᕗᒻᒥ ᑮᓇᐅᔭᐃᔭᖅᑎᑕᑦ 
ᐅᓯᔭᐅᓂᒃᑯᑦ ᖃᖓᑦᑕᐅᑎᑎᒍᑦ, ᐆᒻᒪᖅᑯᑎᑎᒍᑦ 
ᑕᐃᒪᓕ ᓇᐅᒃᑯᑦ ᐃᑲᔪᕈᓐᓇᕈᑦᑎᒍ ᐱᐅᖅᑰᕐᒪᑦ. 
 
ᒪᕐᕉᖕᓂᒃ ᐊᐱᖅᑯᑎᒐ ᐊᑕᐅᑦᑎᒃᑯᑦ ᑖᒃᑯᐊ 
ᓇᒻᒥᓂᖃᕐᓂᐅᑉ ᒥᒃᓴᓄᑦ, ᓯᕗᓪᓕᕐᒥᒃ 
ᖃᐅᔨᒋᐊᕐᕕᐅᓚᐅᖅᐹᑦ ᓇᖕᒥᓂᓖᑦ ᑐᕌᖓᔪᑦ 
ᑎᒥᐅᔪᑦ ᐊᒻᒪᓗ ᑐᒡᓕᐊ ᐱᓕᕆᕝᕕᓯ 
ᒥᒃᓴᐅᓴᐃᓯᒪᕚᑦ ᑖᓐᓇ 1%-ᒥ 
ᐊᑭᑭᒡᓕᒋᐊᕆᓂᐊᖅᑕ ᖃᓄᖅ ᐃᑲᔪᕈᑕᐅᓂᐊᖅᐸᑦ 
ᑖᒃᑯᓄᖓ ᓇᖕᒥᓂᕆᔭᐅᔪᓄᑦ? ᑖᓐᓇ ᑖᒃᓰᖓ 
ᐅᑎᖅᑎᕐᕕᐅᖃᑦᑕᕐᒪᖔᑕ ᖃᐅᔨᒪᙱᓐᓇᒃᑯᑦ. 
(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᙵᕕᖃᕋᔭᖅᑐᖅ ᑖᓐᓇ 
ᑭᖑᓪᓕᐅᕋᑖᖅᑐᖅ ᑭᐅᖅᑳᕐᓂᐊᕋᒃᑯ 
ᐃᖅᑲᐃᓇᓱᒡᓗᒍ ᓯᕗᓪᓕᖅ.  
 
ᑐᒡᓕᐊ ᑖᒃᑯᐊ ᒥᑭᔫᑎᓂᒃ ᓇᖕᒥᓂᖃᖅ ᐃᒪᓐᓇ 
ᖃᔅᓯᓂᒃ ᐃᓯᖅᑎᑦᑎᓂᖅ ᑐᙵᕕᒃ $500,000-ᓂᒃ, 
$5,000-ᓂ ᑖᒃᓰᖏᓐᓂᖅᓴᐅᒐᔭᖅᑐᖅ.  
 
ᒪᒥᐊᓇᐅᒐᓗᐊᖅ ᐃᒃᓯᕙᐅᑖᖅ, ᐳᐃᒍᕋᑖᕋᒃᑯ 
ᓯᕗᓪᓕᖅ ᐊᐱᖅᑯᑎᒋᔭᖓ ᒪᒥᐊᑉᐳᖓ.  
 
ᐃᖅᑲᐃᑎᑕᐅᕋᑖᕋᒪ ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒋᐊᕐᓂᓪᓚᑦᑖᖅᑕᓚᐅᖏᑦᑐᖅ ᑭᓯᐊᓂ 
ᐅᖃᐅᓯᖃᑦᑕᖅᓯᒪᔪᖅ ᖃᑦᓯᐊᖅᑎᑲᓪᓚᒃᑐᓂᑭᐊᖅ 
ᑕᒪᓐᓇ ᒪᓕᒐᓕᐅᕐᕕᖕᒥ ᑕᖅᑳᓂᓗ ᑖᒃᓰᓕᕆᓂᖅ 
ᑕᐃᒪ ᑎᑎᕋᕐᕕᐅᕋᑖᕐᒪᑦ ᓰᑏᕝᕙ 2017 
ᓄᖑᓕᖅᑎᓪᓗᒍ ᑖᒃᑯᐊ ᓇᖕᒥᓂᖁᑎᓖᑦ 
ᑲᑐᔾᔨᖃᑎᒌᖏᑦ ᑖᒃᑯᓄᖓ ᑖᒃᓰᔭᖅᑎᑕᐅᓂᖏᓐᓄᑦ 
ᐊᒻᒪᓗ ᐅᖃᖃᑎᖃᕐᓗᑎᒃ ᐅᔭᕋᓐᓂᐊᖅᑎᓂᒃ  
ᑲᑐᔾᔨᖃᑎᒌᑦ ᐊᒻᒪᓗ ᐅᔭᕋᓐᓂᐊᕐᕕᖕᓂ 
ᐅᖃᖃᑎᖃᖅᑐᖓ. ᖃᓄᑎᒋ ᑕᐃᒃᑯᐊ 
ᖃᐅᔨᒋᐊᕐᓂᐅᓕᕐᒪᑕ ᑖᒃᓂᖓ ᐱᓯᒪᙱᓐᓇᒪ 
ᐃᓗᓕᑯᓘᔭᖏᓐᓂᒃ.  
 
ᐅᖃᕈᓐᓇᖅᑐᖓᓕ ᒪᓕᒐᓕᐅᕐᕕᒻᒥ 
ᐅᖃᐅᓯᐅᖃᑦᑕᖅᓯᒪᖕᒪᑦ ᒥᑭᔪᓄᑦ ᓇᖕᒥᓃᓪᓗ ᑕᐃᒪ 
ᐳᖅᑐᓛᖑᖃᑕᐅᒐᑦᑕ ᓄᓇᕗᑦ 
ᐅᖃᐅᓯᐅᖃᑦᑕᓚᐅᕐᒪᑦ ᖃᓄᖅ 
ᓄᖅᑲᖅᑎᑦᑐᓐᓇᖅᐸᕗᑦ ᖃᓄᖅ 
ᐃᓱᖃᖅᑎᑦᑐᓐᓇᖅᐸᕗᑦ. ᑕᐃᒪ ᑖᒃᑯᓄᖓ 
ᒥᑭᔫᑕᐅᓂᖅᓴᓄᑦ ᓇᖕᒥᓂᓕᖕᓄᑦ ᑖᒃᑯᓄᖓ 
ᐱᔨᑦᑎᕋᖅᑕᐅᖃᑦᑕᖅᑐᓄᑦ ᓄᓇᓕᑦ 1%-ᒥ 
ᐊᑭᑭᒡᓕᒋᐊᖅᑎᑦᑎᓂᖅ ᑖᒃᓰᓄᑦ, ᑖᓐᓇ 
ᐱᐅᓱᕆᔭᐅᓚᐅᕐᒪᑦ ᑕᒻᒪᐅᒍᑕᐅᓪᓗᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᓇᖕᒥᓂᖅ ᐊᖏᕐᕋᖃᖅᑐᓄᑦ ᒪᑐᒧᖓ 
ᐊᓯᖏᓐᓄᑦ ᐱᒋᐊᖅᑎᑦᑐᑦ ᐊᑕᐅᓯᐊᖅᖢᑎᒃ 
ᐅᑎᕐᕕᐅᖃᑦᑕᖅᓯᒪᖕᒪᑕ ᓇᖕᒥᓂᖅ ᐊᖏᕐᕋᓖᑦ 
$500-ᖑᖅᑰᓚᐅᖅᑐᑦ ᑭᐅᔾᔪᑕᐅᓪᓗᓂ ᐅᖅᓱᐊᓘᑉ 
ᐊᑭᑦᑐᖅᐹᓪᓕᕐᓂᖓᓄᑦ ᑕᐃᔅᓱᒪᓂ ᐅᔾᔨᕆᔭᕋᓗᐊᕋ. 
ᑕᕝᕙᓃᖏᑦ ᐱᖁᔭᒃᓴᑦ ᑕᐃᒪ ᐃᒃᓯᕙᐅᑖᖅ, 
ᓄᖅᑲᖅᑎᑐᐃᓐᓇᕆᐊᖃᕋᓗᐊᕆᖓ 
ᐃᓂᖅᑎᕆᐊᑐᐃᓐᓇᕋᔭᕐᓂᖓ ᑖᓐᓇ 
ᐅᖃᐅᓯᐅᖃᑦᑕᖅᓯᒪᔪᑦ ᓯᕗᓂᒃᓴᒥ 
ᐱᒋᐊᖅᑎᑦᑎᓴᐅᔪᓐᓇᕋᔭᖅᑐᓂᒃ ᓇᖕᒥᓂᖅ 
ᐊᖏᕐᕋᖃᖅᑐᑦ ᑮᓇᐅᔭᖅᑖᖅᑎᓪᓗᒋᑦ ᐃᑲᔫᑎᓂᒃ 
ᐃᓯᐊᕿᓂᕐᒧᑦ ᑖᒃᓰᔭᖅᑎᑦᑎᓂᕐᒧᑦ. (ᑐᓵᔨᒃᑰᖏᑦᑐᖅ) 
ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᒃᐱᕈᓱᒃᑐᖓ ᑕᐃᑲᓂ 
ᐃᒃᓯᕚᖅᑎᓪᓗᖓ ᓴᓂᐊᓂᓗᑭᐊᖅ 
ᐊᔭᐅᖅᑐᕈᓐᓇᑕᒻᒪᕆᓚᐅᕋᒃᑭ ᐃᑲᔪᖅᓱᖅᑐᑦ ᑖᓐᓇ 
ᐅᖅᓱᐊᓗᖕᓄᑦ ᐊᑭᑦᑐᖅᐸᓪᓕᐊᑎᓪᓗᒍ ᐃᖅᓱᐊᓗᐃᑦ 
ᐅᑎᖅᑎᐅᑎᒥᓂᖓ. ᑕᐃᒪᓕ 
ᐊᑭᑦᑐᖅᐸᓪᓕᐊᔪᓐᓃᖅᑎᓪᓗᒋᑦ ᑕᐃᓐᓇᓗ 
ᓄᖅᑲᖅᑎᓯᒪᓕᕋᑦᑎᒍ ᒫᓐᓇᒧᑦ ᑐᑭᖃᙱᑦᑐᑦ 
ᑖᒃᑯᐊ ᐃᓯᐊᕿᓂᕐᒧᑦ ᑖᒃᓰᔭᖅᑎᑦᑎᓂᕐᒧᑦ ᑖᓐᓇ 
ᐃᖅᑲᐅᒪᐃᓐᓇᕐᓂᐊᖅᑕᕗᑦ ᓯᕗᒧᐊᒃᐸᓪᓕᐊᓗᑕ 
ᑕᑲᓄᖓ ᐃᓯᖅᐸᓪᓕᐊᓂᐊᖅᑐᓄᑦ ᑮᓇᐅᔭᓄᑦ. 
ᑮᓇᐅᔭᑦ ᐊᑐᐃᓐᓇᕆᓂᐊᖅᑕᖏᑦ ᐊᔾᔨᒌᖏᑦᑐᓂᒃ, 
ᑕᐃᒪ ᐱᓕᕆᐊᒃᓴᓂᒃ ᐱᑕᖃᕐᓂᖓ ᖁᔭᓐᓇᒦᖅᐸᕋ 
ᒪᓕᒐᓕᐅᖅᑎ ᓴᖅᑭᒃᑲᓐᓂᕐᒪᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ ᐋᑦᑑᕝᕙ 30-ᒥ ᑎᑎᖅᑲᐅᓚᐅᖅᑐᓂᒃ 
ᓇᓗᓇᐃᔭᐃᓯᒪᓪᓗᑎᒃ ᒥᒃᓴᐅᓯᖅᑕᖏᓐᓄᑦ ᓄᓇᕗᒻᒥ 
ᒐᕙᒪᒃᑯᓐᓂ ᑮᓇᐅᔭᖅᑐᕈᑕᐅᒃᑲᓐᓂᕐᓂᐊᖅᑐᒥᒃ 
ᐃᓯᐊᕿᓂᕐᒧᑦᑕᐅᖅ. ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᒡᒎᖅ 
ᑮᓇᐅᔭᖅᑐᕈᑎᖃᒃᑲᓐᓂᕐᓂᐊᕐᒪᑕ. ᑖᓐᓇ ᐅᖅᓱᐊᓗᒃ 
ᐱᓪᓗᓂ, ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᑦ 
ᐅᖃᐅᓯᐅᓯᒪᖕᒥᖕᒪᑦ ᒪᑐᒧᖓ ᓄᓇᕗᑦ ᒐᕙᒪᖏᑕ 
ᐅᖅᑰᑎᑦᑎᓂᕐᒧᑦ.  
 
ᐃᓱᒪᒋᒐᒃᑯ ᕼᐋᒻᓚᐅᔪᑦ ᑖᒃᑯᐊ 
ᑮᓇᐅᔭᖅᑐᕈᑎᒃᑲᓐᓃᑦ ᐱᖃᓯᐅᔾᔨᓯᒪᕚᑦ ᓄᓇᓖᑦ 
ᒐᕙᒪᖏᓐᓄᑦ ᑐᕌᖓᕚᑦ ᒪᑯᓄᖓ ᐱᙳᐊᕐᕕᖕᓂ, 
ᓄᓇᓯᐅᑎᒃᑯᕕᖕᓂ ᕼᐋᒻᓚᒃᑯᑦ ᑎᑎᕋᕐᕕᖏᓐᓂ, 
ᐅᖅᓱᐊᓗᖏᓐᓄᑦ ᑮᓇᐅᔭᖅᑐᕈᑎᖏᓐᓂᒃ. 
ᑕᐃᒪᓐᓇᖅᐸᑦ ᑐᓴᕈᒪᑐᐃᓐᓇᖅᑐᖓ ᑖᒃᑯᐊ ᓄᓇᓖᑦ 
ᒐᕙᒪᖏᑦ ᐃᓱᒪᒋᖃᓯᐅᔾᔭᐅᓯᒪᒐᓗᐊᕐᒪᖔᑕ 
ᑮᓇᐅᔭᐃᔭᒃᑲᓐᓂᕐᓂᐊᕐᒥᖕᒪᑕᑦᑕᐅᖅ. 
(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐃᓕᓴᕆᔭᐅᓚᐅᖅᑐᖅ 
ᐅᖅᓱᐊᓘᑉ ᐊᑭᖓᓂᒃ ᐅᑎᖅᑎᑦᑎᓂᒃᑯᑦ 
ᐊᒃᑐᖅᑕᐅᖏᓐᓂᖅᓴᐅᓂᐊᕐᒪᑦ. ᒫᓐᓇ 
ᓇᓗᓇᐃᖅᓯᒪᔪᖃᓪᓚᒃᑖᖏᑦᑐᖅ ᒪᑯᓄᖓ ᓄᓇᓖᑦ 
ᒐᕙᒪᖏᓐᓄᑦ, ᐅᖃᑐᐃᓐᓇᕐᓗᖓ. ᐃᒪᓐᓇ 
ᖁᔭᓈᖅᓯᓯᒪᙱᑦᑎᐊᖅᑐᒍᑦ ᐃᓯᖅᐸᓪᓕᐊᔪᑦ 
ᓴᓂᕐᕙᒃᑕᐅᕙᓪᓕᐊᓂᐊᖅᑐᑦ ᓯᕗᓂᒃᓴᒥᒃ. 
ᐅᖃᐅᓯᐅᔪᓕᒫᓂᒃ ᑐᓴᕐᓂᐊᖅᐳᖓ ᐊᒻᒪ 
ᖃᓄᐃᑦᑐᒥᒃ ᓇᐅᒃᑯᓪᓗ ᐊᒃᑐᖅᑎᔅᓯᔪᓐᓇᕐᒪᖔᑕ.  
 
ᒥᓂᔅᑕ ᐃᖃᓪᓗᐊᖅ ᑖᒃᑯᐊ ᐊᖅᑯᑎ 
ᖃᐅᒻᒪᖅᑯᑎᖏᓐᓂ. ᕼᐋᒻᓚᒃᑯᓐᓂ 
ᑮᓇᐅᔭᖅᑐᕈᑕᐅᔪᓐᓃᖅᐹᓪᓕᕐᔪᐊᕐᓂᐊᕐᒪᑕ. ᑖᓐᓇ 
ᐊᒃᑐᖅᓯᑲᐅᑎᒋᖕᒥᔪᖅᑕᐅᖅ ᑖᓐᓇ ᐃᓯᐊᕿᓂᕐᓗᖕᒧᑦ 
ᑖᒃᓰᔭᐃᖅᑐᑦ ᑮᓇᐅᔭᖅᑐᖏᓐᓂᖅᓴᒥᒃ. ᓈᓴᐅᑎᖏᑦ 
ᐃᖅᑲᐅᒪᙱᑕᕋᓗᐊᕋ ᑭᓯᐊᓂ ᒥᓂᔅᑕ ᐃᖃᓪᓗᐊᖅ  

ᓵᔅᓯᓐᓃᑦᑎᓪᓗᒍ ᑖᔅᓱᒪ ᐸᕐᓇᐅᑎᐅᔪᖅ 
ᐊᖏᔪᒻᒪᕆᐅᓚᐅᕐᒪᑦ ᕼᐋᒻᓚᒃᑯᓂᓪᓗ 
ᑮᓇᐅᔭᖅᑐᕈᑎᒃ ᐊᖏᓂᖅᓴᐅᓪᓗᑎᒃ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᒪᕐᕈᐃᓐᓇᑯᓘᓐᓃᒃ 
ᐊᐱᖅᑯᑎᒃᓴᖃᓕᖅᑐᖓ ᐅᓇ ᐃᒃᑯᐊ 
ᓂᖃᐃᓱᖅᐸᑦᑐᑦ ᐅᓄᖅᑐᐊᓘᖕᒪᑕ ᓄᓇᕗᒻᒥ ᐊᒻᒪᓗ 
ᐅᑯᐊ ᑎᑎᖅᑲᑦ ᕿᒥᕐᕈᓇᒃᖢᒋᑦ ᐊᒻᒪᓗ ᑐᑭᓯᐅᒪᓂᕋ 
ᒪᓕᒃᖢᒍ ᓂᖃᐃᓱᖅᑏᑦ 
ᐃᑲᔫᓯᐊᖅᑖᕆᖃᑦᑕᖅᑕᖏᑦᑕ ᐅᓄᕐᓂᖏᑦ 
ᐊᖏᒡᓕᒋᐊᖅᑕᐅᒐᓚᖕᓂᐊᖅᑐᑦ.  
 
ᒪᑯᐊᓗ ᑖᒃᓰᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑖᒃᓰᑦ 
ᐅᑎᖅᑎᑕᐅᖃᑦᑕᕐᓂᖏᑦ ᖃᓄᑭᐊᖅ 
ᒪᑐᐃᖓᓗᐊᖅᐸᓘᓐᓃᖅᑲᐃ ᐊᐱᖅᑯᑎᒐ ᑭᓯᐊᓂ 
ᓂᖃᐃᓱᖅᐸᒃᑐᑦ ᐊᔾᔨᒌᓐᖏᓗᐊᖅᑐᓂᒃ  
ᐱᑎᑕᐅᖃᑦᑕᕐᒪᑕ ᐊᒻᒪᓗ ᑕᐃᒃᑯᐊ, ᑕᐃᒃᑯᐊᓕᖃᐃ 
ᐃᓱᒪᒋᔭᐅᕙᑦ ᓂᖃᐃᓱᖃᑦᑕᖅᑐᑦ. (ᑐᓵᔨᒃᑰᖏᑦᑐᖅ) 
ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᔾᔨᒌᓐᖏᓐᓂᖃᐅᕋᓗᐊᖅᑎᓪᓗᒋᑦ 
ᑕᒫᓂᖃᐃ $110-ᓂᒃ ᑕᐃᒪᓐᓇᑎᒋ 
ᐊᒃᑐᖅᑕᐅᓂᐊᖅᑐᑦ ᑭᓯᐊᓂ ᓇᓖᕌᕈᑏᑦ 
ᐊᔾᔨᒌᓐᖏᑦᑐᑦ ᑕᐃᒃᑯᐊ ᕿᒥᕐᕈᓇᖅᑕᕗᑦ 
ᓂᖃᐃᓱᖅᑐᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᐃᒡᓗᓂᒃ 
ᐊᑐᖅᑐᐊᖅᑕᑦ ᐊᑭᑭᑦᑐᓪᓛᓗᖕᒦᒻᒪᑕ 
ᑕᐃᒪᐃᑦᑑᓂᖓᓄᓪᓗ ᐊᒃᑐᖅᑕᐅᓗᐊᖃᑦᑕᖅᐳᑦ 
ᐃᒡᓗᓕᕆᔨᕐᔪᐊᒃᑯᑦ ᒪᑯᓄᖓ ᐅᖅᓱᐊᓗᖕᓄᓪᓗ  

ᐃᑯᒻᒪᖅᑯᑎᓄᑦ ᑕᒪᒃᑯᓄ ᐊᑭᓕᖅᓱᐃᖏᒻᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇᖃᐃ ᐊᐱᖅᑯᑎᒋᔭᕋ ᐊᓯᒍᒑᖅ ᐅᖃᕈᒃᑯ. 
ᑎᑎᖅᑲᑎᒃ ᓇᓕᐊᑭᐊᖅ ᑕᐃᒃᑯᐊ ᓂᖃᐃᓲᑏᑦ 
ᐊᓯᔾᔨᖅᑕᐅᑉᐸᑕ $100. ᐱᒋᐊᕐᕕᖓᓂᒃ 
ᐊᑭᖃᕋᔭᖅᑐᖅ ᐊᕐᕌᒎᑕᒫᑦ ᐊᒻᒪᓗ ᐅᖃᖅᓯᒪᓪᓗᓂ 
ᑖᓐᓇ ᐅᓄᓐᖏᓛᒥᒃ ᓂᖃᐃᓲᑎᑖᖃᑦᑕᖅᑐᓄᑦ 
ᑐᕌᖓᔪᖅ. ᑕᐃᒃᑯᐊ ᐃᓚᓕᐅᓪᓗᒋᑦ ᑕᐃᒃᑯᐊ 
ᓂᖃᐃᓱᖅᐸᒃᑐᑦ. ᐃᑲᔫᓯᐊᖅᑖᖅᑎᑕᐅᓂᐊᕆᕙᖅᑲᐃ 
ᐅᑯᐊ ᐊᓯᔾᔨᖅᑕᐅᒃᐸᑕ. (ᑐᓵᔨᒃᑰᖏᑦᑐᖅ) ᒪ’ᓇ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 
ᐊᐱᖅᑯᑎᒋᖕᒪᒍ.  
 
ᑕᐃᒪ ᑕᐃᒃᑯᐊ ᓂᖃᐃᓲᑎᑖᕆᔭᐅᖃᑦᑕᖅᑐᑦ 
$13,250-ᐅᕙᓪᓚᐃᔪᕐᖏᓐᓇ ᑕᕝᕙ ᑕᕝᕙᓐᖓᑦ 
ᑖᒃᓰᔭᐅᑎᓂᒃ ᐃᓚᔭᐅᕙᓪᓕᐊᓕᖃᑦᑕᖅᑐᖅ ᑕᕝᕗᖓ 
ᑎᑭᓪᓗᒍ $16,000-ᓄᑦ ᓄᓇᕗᒻᒧᑦ ᑖᒃᓰᔭᐅᑎᖏᑦ 
ᐃᓚᓐᖔᑎᖅᑕᐅᖃᑦᑕᔾᔮᖏᑦᑐᑎᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᑭᖑᓪᓕᖅᐹᖅ. ᓄᓇᕗᑦ ᒐᕙᒪᒃᑯᓐᓄᑦ 
ᐅᓗᕆᐊᓇᕈᑎᒋᓂᐊᖅᑕᖓ ᐅᓇ ᐃᓯᐊᕿᓪᓗᕐᓄᑦ 
ᑖᒃᓰᔭᐅᑏᑦ ᐊᑐᓯᒋᐊᖅᐸᑕ  

ᐊᔾᔨᒌᓐᖏᑦᑑᒐᓗᐊᖅᐸᑕᐃᒃᑯᐊ ᐃᒃᑯᐊᓗ 
ᐋᖅᑭᒋᐊᖅᓯᔪᒪᔪᑦ ᐲᖅᓯᔪᒪᔪᓪᓗ ᑕᐃᒃᑯᐊᖑᖕᒪᑕ.  
 
ᒐᕙᒪᒃᑯᑦ ᖃᓄᐃᓕᖓᓂᐊᕐᒪᖔᓪᓗ ᓇᓗᒐᑦᑎᒃᑯᑦ 
ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᑲᑎᒪᔨᕋᓛᓄᑦ 
ᐅᓂᒃᑳᓚᐅᖅᓯᒪᖕᒪᑦ. ᐅᓇ ᐊᑐᐃᓐᓇᔾᔮᖏᑦᑐᖅ 
ᐊᓯᔾᔨᖅᓯᒪᐃᓐᓇᓕᕐᓗᓂᐅᔾᔮᖏᑦᑐᖅ ᐃᓯᐊᕿᓗᖕᓄᑦ 
ᑖᒃᓯᔭᐅᑏᑦ ᐊᒻᒪᓗ ᑮᓇᐅᔭᑦ ᐃᓯᖅᐸᓪᓕᐊᓂᐊᖅᑐᑦ 
ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᑦ ᖃᓄᖅ 
ᑎᑎᕋᖅᓯᒪᔪᑎᒍᑦ ᐊᖏᕈᑎᓂᒃ ᐱᑕᖃᖅᐹ?  
 
ᓇᓗᓇᐃᖅᓯᕕᐅᓂᐊᕋᑦᑕ. ᐄ, ᐅᑯᐊ ᐃᓯᕐᓂᐊᖅᑐᑦ 
ᑮᓇᐅᔭᑦ ᐊᒻᒪ ᓇᓗᓇᐃᖅᓯᕕᐅᓂᐊᖅᐱᑖ 
ᐊᑭᓕᖅᓱᖅᑎᑕᐅᔾᔮᖏᓐᓂᕐᒥᒃ ᒪᑯᓄᖓ 
ᐅᖅᑰᓴᐅᑎᓄᑦ ᖃᖓᑕᓲᓄᓪᓗ ᐅᖅᓱᐊᓗᐃᑦ 
ᐱᔾᔪᑎᒋᓪᓗᒋᑦ. ᓇᓗᓇᐃᖅᓯᕕᐅᔪᓐᓇᖅᐱᑖ ᓲᕐᓗ  
ᐅᕙᒍᖔᕌᓗᒃ ᐊᑭᓕᖅᓱᐃᓕᕐᓗᑕ ᐊᓯᔾᔨᖅᑕᐅᓂᖅ 
ᑕᒪᓐᓇ ᓴᖅᑭᑕᐅᒃᐸᑦ ᐋᑐᕙᒥᐅᓄᑦ. 
(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᖏᕈᑎᓪᓚᕆᖕᓂᒃ ᐱᑕᖃᓐᖏᑦᑐᖅ 
ᑲᓇᑕᐅᑉ ᒐᕙᒪᒃᑯᖏᑦ ᑕᐃᒪᐃᑦᑐᓂᒃ 
ᓴᖅᑭᑦᑎᔪᓐᓇᕋᓗᐊᖅᑎᓪᓗᒋᑦ 
ᐱᔪᓐᓇᕐᓂᖅᑖᖅᑎᑕᐅᓯᒪᓂᓂ ᒪᓕᓪᓗᒍ. 
ᐃᓂᖅᑎᖅᑕᐅᒐᔭᖅᑰᖅᑐᑦ ᑕᐃᒪᐃᓕᐅᔾᔮᖅᑰᖏᒻᒪᑕ 
ᑭᓯᐊᓂ.  
 
ᑕᐃᒪᐃᓕᖅᑲᐅᒐᓗᐊᕐᒥᑎᓪᓗᖓ ᐊᑐᐊᒐᐅᖕᒪᑦ 
ᐊᔾᔨᒌᓐᖏᑦᑐᓂᒃ ᐊᑐᖅᖢᑎᒃ ᐊᖏᓂᖅᐹᖅ 
ᐊᑐᖅᑕᐅᓂᕆᓂᐊᖅᑕᑦᑎᓐᓄᑦ ᐊᒻᒪᓗ ᑮᓇᐅᔭᑦ 
ᐃᓯᖅᐸᓪᓕᐊᔪᑦ ᓄᓇᕗᒻᒥᐅᑦ 
ᐅᓄᖅᐸᓪᓕᐊᑐᐃᓐᓇᓕᖅᑎᓪᓗᒋᑦ ᑖᒃᓰᔭᐃᕙᒃᑐᑦ  

ᑕᒪᒃᑯᐊ ᐅᓄᖅᓯᕙᓪᓕᐊᓂᐊᖅᖢᑎᒃ 
ᐊᑭᓕᖅᓱᖅᑕᑦᑎᓐᓂᒃ ᑕᐃᒪᓐᓇ ᑕᐃᒪᓐᓇ 
ᑮᓇᐅᔭᖅᑎᒍᑦ ᐱᕈᖅᐸᓪᓕᐊᑐᐃᓐᓇᕐᓂᐊᕐᒪᑦ. 
ᑮᓇᐅᔭᑦ ᐃᓯᖅᐸᓪᓕᐊᔪᑦ ᒫᓐᓇᐅᔪᖅ ᐊᒻᒪᓗ 
ᓯᕗᓂᒃᓴᒥᒃ ᑮᓇᐅᔭᑦ ᐃᓯᖅᐸᓪᓕᓂᐊᕐᓂᖏᑦᑕ 
ᐊᖏᓪᓕᕙᓪᓕᐊᓂᖏᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ 
ᐱᓗᐊᕐᓗᒋᑦ ᑕᐃᒃᑯᐊ ᐊᑭᓕᖅᓯᔾᔮᖏᑦᑐᑦ ᒪᑯᓄᖓ 
ᖃᐅᒻᒪᖅᑯᑎᖃᕐᕕᖕᓄᑦ ᖃᖓᑕᓲᕐᓄᓪᓗ 
ᑎᑎᖅᑲᑎᒎᖓᔪᒥᒃ ᓇᓗᓇᐃᖅᓯᓯᒪᔪᒥᒃ ᐱᑕᖃᖅᐹᑦ. 
ᑖᓐᓇ ᑭᖑᓪᓕᖅᐹᖑᓗᒍ ᐊᐱᖅᑯᑎᒋᓂᐊᖅᑕᕋ. 
(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᖃᐅᓯᖅᑕᖏᑦ 
ᑳᓐᑐᓛᖃᓐᖏᑦᑐᒎᒐᓗᐊᖅ ᑭᓯᐊᓂ 
ᑐᑭᓯᐅᒪᖃᑎᒌᑦᑐᒍᑦ. ᖁᔭᓐᓇᒦᒃ. 
 
>>ᐃᒡᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒫ ᒥᔅᑕ 
ᒪᐃᓐ? ᓈᓴᐅᑎᓕᒃ 1. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3. 
ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6. 
ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓰ ᒪᓕᒐᒃᓴᖅ 
26 ᐃᓗᐃᒃᑲᐅᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓰ ᒪᓕᒡᓗᒍ 
62(2) ᒪᓕᒐᒃᓴᖅ 26 
ᑲᑎᒪᔾᔪᑎᒃᓴᓅᖅᑕᐅᔪᓐᓇᖅᓯᔪᖅ ᐱᖓᔪᐊᓐᓂ 
ᐅᖃᓕᒫᖅᑕᐅᓂᐊᕐᒪᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ, ᒪᑐᔾᔪᑏᑦ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒋᑦ ᑕᐃᒃᑯᐊ 
ᐅᖃᐅᓯᕆᔭᐅᖃᑦᑕᖅᑲᐅᔪᐃᑦ 
ᐊᐱᖅᑯᑎᒋᔭᐅᖃᑦᑕᖅᓯᒪᔪᓪᓗ ᐅᓪᓗᒥ ᐊᒻᒪ 
ᐊᔭᐅᖅᑐᐃᕗᖓ ᐃᓕᔅᓯᓐᓂᒃ ᑕᖅᑲᑯᓂᖓᓗ 
ᐃᓱᒻᒥᐅᑎᒃᓴᖃᐅᕈᑦᓯ ᒪᓕᒐᓕᐅᖅᑎᑦᓯᓐᓄᑦ 
ᑎᑎᕋᖃᑦᑕᕐᓂᐊᖅᐳᓯ ᐃᓱᒻᒥᐅᑎᒃᓴᐃᑦ. 
 
ᑕᐃᒃᑯᐊ ᑐᓴᖅᑕᐅᓂᐊᕐᒪᑕ ᐊᒻᒪᓗ ᐅᖃᖅᑲᐅᖕᒪᑦ 
ᑲᑎᒪᔨᕋᓛᑦ ᓵᖓᓐᓃᖦᖢᑕ ᑎᑎᕋᖅᓯᒪᔪᓂᒃ 
ᑐᓂᓯᓚᐅᖅᓯᒪᔪᒍᑦ ᑭᓯᐊᓂ ᐊᐱᖅᑯᑎᒋᔭᐅᔪᑦ  

ᐃᓚᖏᑦ ᑎᑎᕋᕐᕕᒋᓂᐊᖅᑐᓯ ᐃᓛᒃ ᖃᕆᓴᐅᔭᑦ 
ᖁᐱᕐᕆᓚᐅᓐᖏᑎᓪᓗᒋᑦ ᑎᑎᕋᕐᓂᐊᓚᐅᕋᓗᐊᕋᑦᑕ.  
ᑭᓯᐊᓂ ᑕᐃᓐᓇ ᑭᐅᓛᖅᑕᕗᑦ ᐊᒻᒪᓗ 
ᑐᓴᖅᑕᐅᔪᒪᔪᑦ ᑕᐃᒃᑯᐊ ᑭᐅᓗᑎᒃᑯ 
ᐃᑲᔪᖅᓱᖅᓯᒪᒐᑦᓯ. 
 
ᖁᔭᓐᓇᒦᖅᑐᖓ ᑭᓱᑦ ᐊᐅᓚᑕᕗᑦ 
ᐊᐅᓚᓐᖏᑕᕗᓪᓗ ᑖᓐᓇ. ᖃᓄᕐᓗ ᑕᐃᒃᑯᐊ 
ᐊᑐᕈᓐᓇᕐᒪᖔᑦᑎᒍ ᐊᒃᑐᐃᓂᖃᕐᓂᐊᖅᑐᑦ 
ᖁᔭᓐᓇᒦᕈᒪᓪᓗᒋᑦ ᐊᒃᓱᕉᑎᒋᔭᐅᓯᒪᖕᒪᑦ ᑖᓐᓇ 
ᒪᓕᒐᓕᐅᖅᑎᓄᑦ ᐊᒻᒪᓗ ᓂᕆᐅᖕᓂᖃᖅᐳᖓ 
ᑕᒪᒃᑯᐊ ᐅᖃᐅᓯᕇᓐᓇᕐᓂᐊᕐᓂᑦᑎᓐᓂᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᒪᓕᒐᒃᓴᖅ 34 - ᐱᖁᑏᑦ ᖁᔭᓈᖅᑕᐅᓂᖏᓐᓄᑦ 

ᒪᓕᒐᖅ, 2018-2019 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒪᓕᒐᒃᓴᖅ 34, ᐊᑭᓕᒃᓴᑐᖃᐃᑦ 
ᐲᖅᑕᐅᓂᖏᑦ 2018-2019. ᒥᓂᔅᑕ ᕼᐃᒃᔅ, 
ᐊᐱᕆᓗᒍ ᖃᓄᖅ ᐊᓯᖏᓐᓂᒃ 
ᐹᓃᑦᑐᖃᖃᑎᖃᕈᒪᕕᑦ? 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᕼᐃᒃᔅ. ᐊᖏᖅᑭᓰ ᐊᓯᖏᓐᓂᒃ 
ᑕᑉᐸᐅᖓᖅᓯᖁᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐅᑯᐊ  

ᐊᓂᑎᑕᑲᐃᓐᓇᒃᑭᑦ.  
 
ᖁᔭᓐᓇᒦᒃ. ᑎᑎᕋᖅᑕᐅᓯᒪᓂᐊᕐᒪᑦ ᐅᑯᐊ 
ᑭᓇᒃᑰᖕᒪᖔᑕ ᓇᓗᓇᐃᑲᐃᓐᓇᒃᑭᑦ ᐊᒻᒪᓗ ᑕᒪᓐᓇ 
ᐱᔭᕇᕈᖕᓂ ᒪᑐᐃᖅᓯᔾᔪᑎᓐᓄᑦ ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᓂᖃᑎᒋᔭᒃᑲ ᓇᑖᓂᐅ ᕼᐊᑦᓯᑦᓴᓐ 
ᐅᖅᓱᐊᓗᓕᕆᔨᒃᑯᑦ ᐊᒻᒪᓗ ᒫᓂᖃᑎᒌᓐᓇᖅᑕᕋ 
ᔨᐊᕝ ᓴᐅᓐ ᑮᓇᐅᔭᓕᕆᔨᒃᑯᓃᓐᖔᖅᑐᖅ.  
 
ᖁᔭᓐᓇᒦᕈᒪᓪᓗᓯ ᓵᑦᓯᓃᑉᐳᖓ ᐅᓪᓗᒥ 
ᐅᖃᐅᓯᖃᕐᓂᐊᖅᖢᖓ ᒪᓕᒐᒃᓴᖅ 34 
ᐊᑭᓕᑦᓴᑐᖃᐃᑦ ᐲᖅᑕᐅᓂᐊᕐᓂᖏᓐᓂᒃ 
ᐱᖁᔭᕐᔪᐊᖅ 2018-19. ᑕᐃᒃᑯᐊ ᑮᓇᐅᔭᑦ 
ᑎᑎᕋᖅᑕᐅᓯᒪᔪᑦ ᐋᖅᑭᒋᐊᕈᒪᓪᓗᒋᑦ 
ᓇᓕᖅᑯᓯᒪᓂᐊᕋᑦᑎᒃᑯᑦ ᐱᖁᑎᒋᔭᐅᔪᑦ 
ᐊᑐᓚᐅᖅᑐᑦ 2018-19.  
 
ᐱᖁᑎᒋᔭᕗᑦ ᐊᑭᓕᑦᓴᖑᑐᐃᓐᓇᕆᐊᓖᓪᓗ ᑕᒪᒃᑯᐊ 
ᐋᖅᑭᒋᐊᖅᑕᐅᕙᒻᒪᑕ ᐊᕐᕌᒍ ᐃᓱᓕᑦᑎᓪᓗᒍ 
$20,000 ᐅᖓᑖᓃᑦᑐᓂᒃ ᑕᒃᑯᐊ 
ᒥᒃᖠᕚᓪᓕᕐᓂᐊᖅᑐᑦ. ᑮᓇᐅᔭᑦ ᐊᐅᓚᑕᐅᓂᖏᓐᓄᑦ 
ᐱᖁᔭᕐᔪᐊᖅ ᐅᖃᖅᓯᒪᒻᒪᑦ ᒪᓕᒐᓕᐅᕐᕕᒻᒧᑦ 
ᐊᖏᖅᑕᐅᖅᑳᕆᐊᖃᖅᖢᑎᒃ.  
 
ᐃᒡᓗᓕᕆᔨᕐᔪᐊᒃᑯᑦ ᐱᖁᑎᒥᓐᓂᒃ ᐃᒡᓗᖁᑎᒥᓐᓂᒃ 
ᐲᖅᓯᔪᒪᔪᑦ $742,315 ᑕᓪᓕᒪᓂᒃ ᑖᒃᑯᐊ 
ᐲᖅᓯᔭᕆᐊᓖᑦ ᐃᒡᓗᓕᖕᓂᒃ ᐊᑭᖃᕐᓗᐊᖅᑐᑦ 
$249,556 ᐃᑭᑦᑐᕕᓃᑦ ᒪᑯᐊ 
ᐊᑐᕋᑦᓴᐅᒍᓐᓃᖅᖢᑎᒃ ᐱᖓᓱᓪᓗ 
ᓱᕋᑦᑎᖅᑕᐅᓂᐊᖅᖢᑎᒃ ᓄᑖᐅᓐᖏᓐᓂᖏᓐᓄᑦ  

ᐱᐅᓐᖏᑐᓪᓚᕆᐅᓂᖏᓐᓂᓪᓗ ᑕᐃᒫᒃ 
ᐃᓱᒪᓕᐅᓕᓚᐅᖅᑐᑦ ᐃᒍᑦᑎᑦᑎᐊᒻᒪᕆᒡᓗᒋᑦ.  
 
ᐊᒻᒪᓗ ᖁᓕᓂᒃ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᕙᒃᑐᓂᒃ 
ᐲᖅᓯᔪᒪᔪᑦ $492,759 ᐊᑭᖃᓪᓗᐊᖅᑐᑦ ᒪᕐᕉᒃ 
ᐃᑭᑲᓴᓐᓂᒃᑯᑦ ᐊᒻᒪ ᓴᓇᔭᐅᒃᑲᓐᓂᕆᐊᓖᑦ 
ᓄᓇᕘᓕᒫᒥᒃ 8-ᖑᓪᓗᑎᓪᓗ ᐃᒡᓗᑦ ᐅᖁᓖᑦ 
ᐊᑭᑭᓐᓂᖅᓴᐅᓕᖅᖢᑎᒡᓗ ᐅᖁᖃᕐᓂᖏᑦ 
ᐱᔾᔪᑎᒋᓪᓗᒋᑦ. ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᖅᑏᑦ $699,032-ᓂᒃ ᐲᖅᓯᔪᒪᔪᑦ 
ᐅᖅᓱᐊᓗᖕᓂᒃ ᐊᑐᖅᑐᕕᓂᕐᓂᒃ ᑎᔾᔪᕐᓂᖏᓐᓄᑦ 
ᐊᓯᐊᒍᓪᓘᓐᓃᑦ ᔭᒐᑦᑕᐅᓂᖅᖢᑎᒃ 820,000 
ᖃᓪᓗᑏᑦ 2018-19-ᒥ 0.4 ᐳᓴᒦᖢᑎᒃ.  
 
ᐃᒃᓯᕙᐅᑖᖅ, ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ.  
ᐊᐱᖅᑯᑎᒃᓴᖃᕈᑦᓯ ᑕᕝᕙᐅᔪᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᑲᑎᒪᔨᕋᓛᑦ ᐃᒃᓯᕙᐅᑕᖓ ᒥᔅᑕ ᒪᐃᓐ 
ᐅᖃᐅᓯᒃᓴᖃᖅᐸ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᑎᒪᔩᑦ ᐱᖁᔭᓕᕆᓂᕐᒧᑦ ᐃᒃᓯᕙᐅᑕᕆᔭᐅᓪᓗᖓ 
ᒪᑐᐃᖅᓯᔾᔪᑎᓂᒃ ᐅᖃᐅᓯᖃᑲᐃᓐᓇᕈᒪᒐᒪ 
ᐃᓱᒪᒃᓴᖅᓯᐅᕈᑕᐅᑎᓪᓗᒍ ᒪᓕᒐᒃᓴᖅ 34, 
ᐊᑭᓕᑦᓴᑐᖃᐃᑦ, ᐱᖁᑏᑦ ᒪᓕᒐᖓ, 2018-2019.  
 
ᑲᑎᒪᔨᕋᓛᑦ ᐱᔾᔪᑖᓂᒃ ᐊᑭᕋᖅᑐᖏᑦᑐᑦ 
ᓇᓗᓇᐃᖅᑕᐅᑦᑎᐊᕐᒪᑕ ᒪᑐᐃᖅᓯᔾᔪᑎᒥᖕᓂᒃ.  

ᑲᑎᒪᔨᕋᓛᑦ ᓵᓐᖓᓃᖦᖢᓂ 
ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ ᓈᓴᐅᑎᖏᑦᑎᒍᑦ ᑖᓐᓇ 
ᒪᓕᒐᒃᓴᖅ ᐅᔾᔨᕆᓚᐅᖅᑕᕗᑦ 
ᐊᓯᔾᔨᖅᑐᓪᓚᕆᐊᓘᖕᒪᑦ ᑕᑯᓐᓇᕈᑎᒃᑯᑦ 2017-
2018 ᐊᒻᒪᓗ 2018-19 ᐊᕐᕌᒍᖏᓐᓂᒃ 
ᐅᖅᓱᐊᓗᐃᑦ ᑎᔾᔪᕐᓂᖏᓐᓄᑦ ᐊᓯᖏᓐᓄᓘᓐᓃᑦ 
ᔭᒐᐃᔭᐅᓂᖏᑦ ᐱᔾᔪᑎᒋᓪᓗᒋᑦ. ᑕᒪᓐᓇ 
ᓇᓗᓇᐃᖅᑕᐅᖁᓂᐊᖅᑕᕗᑦ ᑕᒪᑐᒪᓂ 
ᑲᑎᒪᔾᔪᑕᐅᑎᓪᓗᒍ.  
 
ᑲᑎᒪᔨᕋᓛᖏᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᖅᑏᑦ ᒥᓂᔅᑕᖓᓐᓂᒃ ᐊᔭᐅᖅᑐᐃᖏᓐᓇᖅᑐᑦ 
ᐊᕐᕌᒎᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᐱᖁᓪᓗᒍ ᐊᒻᒪ 
ᑲᑎᒪᔨᕋᓛᑦ ᐊᑐᓕᖁᔭᐅᓯᒪᔪᑦ ᒪᑯᐊ ᐅᖅᓱᐊᓗᐃᑦ 
ᑎᔾᔪᖅᐸᓪᓕᐊᔪᑦ ᐃᕿᕙᓪᓕᐊᔪᑦ ᑎᒡᓕᑦᑕᓪᓗ, 
ᐊᒻᒪᓗ ᐸᐸᑕᐅᓂᖏᑦ ᖃᓄᖅᑑᕈᑎᒃᓴᓕᐊᖏᓪᓗ.  
ᖁᕕᐊᓱᒃᑐᒍᑦ ᑖᓐᓇ ᓯᕗᓪᓕᖅᐹᖅᓯᐅᑏᑦ ᐃᑉᐸᒃᓴᖅ  
ᓴᖅᑭᑕᐅᓚᐅᕐᒪᑕ ᒪᓕᒐᓕᐅᕐᕕᖕᒧᑦ ᑕᒪᑐᒪᓂ 
ᐱᓇᓱᐊᕈᓯᕐᒥ ᐊᒻᒪᓗ ᓯᕗᓂᒃᓴᑦᑎᓐᓂ 
ᐊᕐᕌᒍᑖᒫᖅᓯᐅᑎᓂᒃ ᑕᑯᖃᑦᑕᕐᓂᐊᕐᓂᕗᑦ 
ᓂᕆᐅᒋᔭᕗᑦ. ᓄᓇᕗᑦ ᒐᕙᒪᒃᑯᑦ.  
 
ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᓄᓇᕗᑦ ᒐᕙᒪᒃᑯᑦ 
ᓴᖅᑭᓚᐅᖅᑕᖏᑦ ᑐᓴᒐᒃᓴᐃᑦ ᐅᖃᖅᓯᒪᓪᓗᑎᒃ 
ᐃᓱᒪᒃᓴᖅᓯᐅᕈᑕᐅᓂᐊᕐᒪᑕᒎᖅ ᐅᖅᓱᐊᓗᓕᔨᒃᑯᑦ 
ᐱᓕᕆᕝᕕᐊᑦ ᓇᓖᕌᕈᑎᓪᓗ ᐊᔾᔨᒌᙱᑦᑐᑦ 
ᕿᒥᕐᕈᓇᒃᑕᐅᓗᑎᒃ, ᖁᓪᓕᒃᑯᑦ 
ᐊᑖᓃᓐᓂᐊᓕᕐᓂᖏᓐᓂᒃ. ᑕᒪᓐᓇ 
ᓇᐅᑦᑎᖅᓱᐃᓐᓇᕐᓂᐊᖅᑕᕗᑦ.  
 
ᐊᑐᓕᖁᔭᓕᐅᖅᐳᒍᑦ ᑖᓐᓇ ᒪᓕᒐᒃᓴᖅ 34 
ᐊᓂᒍᖅᑎᑕᐅᖁᓪᓗᒍ ᒪᓕᒐᓕᐅᖅᑎᓕᒫᓄᑦ.  

(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᑭᓱᑐᐃᓐᓇᕐᓄᑦ ᑐᕌᖓᔪᓂᒃ 
ᓂᓪᓕᐅᑎᒃᓴᖃᖅᑐᖃᖅᐹ? ᑲᔪᓯᓂᐊᓕᖅᐳᒍᑦ. 
ᒪᓕᒐᒃᓴᖅ 34, ᐱᖁᑏᑦ ᐱᖁᔭᕐᔪᐊᑦ 
ᐲᖅᑕᐅᓂᖏᓐᓄᑦ ᒪᓕᒐᖅ, 2018-2019. ᒥᔅᑕ 
ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᑐᑭᓯᐅᒪᑐᐃᓐᓇᖅᖢᖓᓕ ᑖᓐᓇ 
ᐊᐱᖅᑯᑎᒃᓴᖃᕈᓐᓇᖅᐱᑖ ᐅᖅᓱᐊᓘᑉ ᒥᒃᓵᓄᑦ? 
(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎ 
ᒪᓕᒐᖅ 1-ᒥ, ᐅᖅᓱᐊᓗᖕᒧᑦ, ᐄ, ᑕᕝᕗᖓ 
ᐅᖅᓱᐊᓘᑉ ᒥᒃᓵᓄᑦ ᐊᐱᖅᑯᑎᖃᕈᒪᓐᓂᕈᕕᑦ 
ᐊᐱᓱᑐᐃᓐᓇᕆᐊᓕᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᖃᐅᔨᒪᒐᑦᑕ ᑖᓐᓇ 
ᑕᐅᑐᒃᖢᒍ ᐅᓂᒃᑳᓕᐊᖅ ᐃᑉᐸᒃᓴᖅ  
ᓴᖅᑭᑕᐅᓚᐅᖅᑐᖅ ᑖᒃᑯᐊ ᓇᐅᒃᑯᓕᒫᑦᑎᐊᖅ ᑖᒃᑯᐊ 
ᐲᖅᑕᐅᓂᐊᖅᑐᐃᑦ ᐊᐃᕙᖅᑕᐅᓂᐊᖅᑐᐃᑦ ᐃᒻᒪᖄ 
ᒥᒃᖠᕙᓪᓕᐊᓪᓗᑎᒃ 2006-2007-ᒥ 1 ᐳᓴᒥᒃ ᐃᓛᒃ 
ᐊᖏᓛᖑᓚᐅᕐᒪᑦ 1 ᐳᓴᓐ ᐊᒻᒪᓗ ᐃᑲᔪᖅᑐᕐᓇᖅᑐᖅ 
ᑖᒃᑯᐊ ᐃᑲᔪᖅᑐᕐᓇᖅᑐᑦ ᓈᓴᐅᑏᑦ ᑕᑯᓪᓗᒍ 
ᒥᑭᒡᓕᕙᓪᓕᐊᖕᒪᑦ ᑭᓯᐊᓂ 2018-2019-ᒥ .4 ᐳᓴᓐ 
ᐊᑖᓂ ᑲᑎᓗᒃᑖᖅᖢᒋᑦ ᐃᒻᒪᖄ 
ᖁᕝᕙᕆᐊᒃᑲᓐᓂᓚᐅᕐᒪᑦ. ᑕᐃᒪ ᐃᓱᒪᒋᓪᓗᒍ 
ᐊᐱᖅᑯᑎᒋᓂᐊᖅᑕᕋ 2018-19 ᖃᓄᖅ 
ᐊᔾᔨᐅᑎᒋᙱᑉᐸᐅᒃ ᐅᑭᐅᑦ ᑕᓪᓕᒪᑦ 
ᓯᕗᐊᒎᕐᓂᖅᓴᐅᔪᒥᒃ? ᐊᒻᒪᓗ ᑖᒃᑯᐊ 
ᐲᖅᑕᐅᓂᐊᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒻᒪᖄ ᑖᓐᓇ ᐅᖃᐅᓯᕆᒃᑲᓐᓂᕐᓗᒍ, 
ᑭᓯᐊᓂ ᓇᐅᒃᑯᑦ ᐅᖃᐅᓯᕆᓂᐊᕐᓗᒍ 
ᑲᑎᓗᒃᑖᖅᖢᒋᑦ ᐃᒻᒪᖄ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ  



ᐱᖓᑦᓯᖅ, ᓄᕕᐱᕆ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒻᒪᖅᑕᖃᑦᑕᓚᐅᕐᒪᑕ ᐊᒻᒪᓗ ᑭᖑᓪᓖᑦᑐᒥᒃ ᐅᑭᐅᑉ 
ᓄᙳᐊᓂ ᓈᓴᐅᑏᑦ ᑖᒃᑯᐊ ᐆᒃᑐᕋᖅᑕᐅᖃᑦᑕᖅᑐᑦ 
ᑕᒪᒃᑯᐊ ᐅᖅᓱᐃᑦ, ᐃᓛᓐᓂᒃᑯᓪᓗ 
ᐊᔾᔨᒌᖃᑦᑕᙱᒻᒪᑕᓗ. ᐊᒻᒪᓗ ᐃᒻᒪᖄ 
ᑎᑎᕋᖅᑕᐅᔪᒪᙱᑐᐃᓐᓇᕆᐊᖃᕐᒪᑕᓪᓗ 
ᓂᐅᕕᕐᕕᒃᑯᑦ ᐊᒻᒪᓗ ᓈᓴᐃᓂᒃᑯᓪᓗ ᐄ’ ᑕᐃᒪ 
ᓂᕆᐅᒃᓯᒪᔪᑦ ᐃᒻᒪᖄ ᓈᓴᐅᑎ ᑖᓐᓇ 
ᒥᒃᖠᕚᓪᓕᕐᓂᐊᕋᓱᒋᔭᕗᑦ ᑕᐃᒪᓐᓇ. ᑭᓯᐊᓂ ᒫᓐᓇ 
ᑲᒪᒋᒋᐊᖃᕋᑦᑎᒍᑦ. ᑭᓯᐊᓂ ᑖᒃᑯᐊ ᓯᕗᓂᒃᓴᒥ 
ᐅᑭᐅᒥ ᖃᐃᔪᓂᑦ. 
 
ᑖᓐᓇ ᑭᐅᙱᑉᐸᒍ, ᒥᔅᑕ ᕼᐊᔾᔨᓐᓴᓐ 
ᑭᐅᔪᓐᓇᕐᓂᐊᖅᑖ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ? 
ᒥᔅᑕ ᕼᐊᔾᔨᓐᓴᓐ. ᐃᓚᒋᐊᒃᑲᓐᓂᕈᒪᕕᐅᒃ? 
 
ᕼᐊᔾᔨᓐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᓱᓕᔪᖅ ᑖᒻᓇ ᑕᒪᒃᑯᓂᖓ ᖃᐅᔨᓴᐃᒐᑉᑕ 
ᖃᐅᔨᓵᕋᑉᑕᐅᖕᒪᑦ ᖁᕝᕙᕆᐊᓚᐅᕐᒪᑕᓗ  
ᐊᖏᔪᐊᓗᖕᒥᒃ ᑕᕝᕙᓂ ᐅᑭᐅᕐᒥ. ᑕᐃᒪᓕ ᑕᒡᕘᓇ 
ᐃᓚᖓᒍᑦ ᖃᐅᔨᓴᖅᑎᑎᓐᓂᒃ ᐃᒻᒪᖄ ᑖᒃᑯᐊᓪᓕ 
ᐃᓗᐊᖅᕼᐊᖅᑕᐅᕙᓪᓕᐊᓪᓗᑎᒡᓗ ᓂᐅᕐᕈᑕᐅᔪᐃᓪᓗ 
ᐊᒻᒪ ᑕᒡᕗᖓ ᑕᐃᒪᓐᓇᓕ ᑐᑭᖃᖅᖢᓂ. ᐊᒻᒪ 
ᒥᓂᔅᑕ ᐅᖃᖅᑲᐅᖕᒪᑦ ᑕᐃᒪ ᓂᕆᐅᓇᕐᓂᐊᖅᑐᖅ 
ᑕᒪᒃᑯᐊ ᑕᒻᒪᖅᑎᑕᖅᕼᐃᒪᔪᐃᑦ 
ᐃᓗᐊᖅᕼᐃᕙᓪᓕᐊᓂᐊᖅᑕᕋᓗᐊᕗᑦ ᐅᑭᐅᓗ 
ᓯᕗᐊᒍᑦ, ᐅᑭᐅᔫᔪᒥ ᒫᓐᓇᐅᔪᒥᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᖃᐅᔨᒪᒐᒪᓕ ᐅᕙᓂ ᐅᖃᖅᓯᒪᒻᒪᑦ ᐅᓂᒃᑳᓕᐊᕐᓂᒃ 
ᑕᒡᕙᓂ ᑖᒃᑯᐊ ᐅᖅᑯᐊᓕᕆᓂᕐᒧᑦ ᓄᑖᓂᒃ 
ᓂᐅᕕᐊᒃᓴᖓ ᑕᐃᒃᑯᐊ ᑕᑯᓚᐅᕋᓗᐊᕋᒃᑯ 
ᓄᓇᓕᒻᓂ ᐊᕐᕕᐊᓂ, ᐊᒻᒪ ᑖᒃᑯᐊ 
ᐅᖃᐅᕼᐃᕙᓪᓕᐊᓪᓗᒋᑦ ᒥᒃᖠᒋᐊᖅᐸᑕ ᐊᒻᒪᓗ  

ᐲᖅᑕᐅᓂᐊᖅᑐᑦ ᐊᐃᕙᖅᑕᐅᓂᐊᖅᑐᑦ ᐊᒻᒪ 
ᐊᒻᒪᖅᑎᑕᕐᓂᕐᒧᓪᓘᓐᓃᑦ ᐅᕝᕙᓗ 
ᐃᓪᓗᐊᖅᕼᐊᐃᓂᖅ ᐊᒻᒪᓗ ᓈᕼᐊᖅᑕᐅᓃᑦ 
ᓈᕼᐊᖅᑕᐅᖃᑦᑕᖅᑐᐃᓪᓗ ᑕᒪᒃᑯᐊ 
ᑐᕼᐊᖅᑎᑕᐅᒃᑲᓐᓂᕈᓐᓇᖅᐱᑖ ᖃᓄᖅ ᑖᒃᑯᐊ ᓄᑖᑦ 
ᐊᑐᖅᑕᐅᓕᓵᖅᑐᖅ ᐅᖅᓱᐊᓗᓕᕆᔨᒃᑯᓐᓂ 
ᖃᓄᐃᓕᖅᐸᓪᓕᑭᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. ᑭᐅᑲᐃᓐᓇᕆᑦ ᐊᑏ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᓂᐅᕕᖅ ᐊᑖᓂ 
ᐊᑑᑎᖃᑦᑎᐊᖅᕼᐃᒪᕗᓪᓕ ᑖᒻᓇ ᐊᒻᒪᓗ ᑖᒃᑯᐊ 
ᓂᐅᕕᐊᖑᖃᑦᑕᖅᑐᐃᓪᓗ ᑕᐃᒃᑯᓇᙵᑦ 
ᐅᖅᓱᐊᓗᓕᕆᔨᒃᑯᓐᓂᒃ ᐊᒻᒪ ᑖᒃᑯᐊ ᐃᒻᒪᖄ 
ᐱᓇᓱᐊᕈᓯᖅ ᓯᑕᒪᓪᓗ, ᓯᑕᒧᓄᓪᓘᓐᓃᑦ ᑖᒃᑯᐊ 
ᓇᓗᓇᐃᔭᖃᑦᑕᖅᓯᒪᒐᒃᑯ ᐊᒻᒪᓗ 
ᐅᑉᓗᑕᒫᖅᓯᐅᑎᒧᓪᓗ ᐊᒻᒪᓗ ᐱᓇᓱᐊᕈᓯᕐᓄᑦ. 
 
ᑖᒃᑯᐊᓪᓕ ᐃᓪᓗᐊᖅᕼᐃᖃᑦᑕᕈᓐᓃᕐᓗ 
ᐃᓪᓗᐊᖅᕼᐃᒋᐊᖅᑕᐅᓂᖏᑦ ᑖᒃᑯᐊ 
ᓇᓗᓇᐃᔭᖅᓯᒪᔪᑦ ᓴᖅᑭᔮᖅᑎᑦᓯᒪᓪᓗᓂ ᐅᕙᑦᑎᒻᓄᑦ  
ᑖᒃᑯᐊ ᑕᐃᑲᓂ ᓂᐅᕕᐊᖑᕙᓪᓕᐊᖑᑎᓪᓗᒋᑦ 
ᐊᒻᒪᓗ ᐅᖅᓱᐊᓗᓕᕆᔨᒃᑯᓐᓄᑦ ᐊᒻᒪᓗ ᑖᒃᑯᐊ 
ᐃᓕᖅᑯᓯᑐᖃᑦ ᒪᓕᖓ ᐊᑐᖅᖢᑎᕗᑦ 
ᓇᓗᓇᐃᔭᖅᕼᐃᒪᓪᓗᑎᒃ ᐃᓚᖏᒍᑦ ᑖᒃᑯᐊ 
ᑎᑎᖅᑲᖁᑎᖏᑦ ᓲᕐᓗ ᐆᑦᑐᕋᐅᑎᐅᔪᓐᓇᕐᒪᑕ ᒦᑕ 
ᑎᑭᑦ-ᖑᓂᕋᖅᑕᐅᔪᐃᑦ ᑕᐃᑰᓇ ᑕᐃᒫᒃ ᑕᒫᓂ 
ᐱᓕᕆᕙᓪᓕᐊᕼᐃᒪᔭᕋᓗᐊᕗᑦ ᐊᒻᒪᓗ 
ᖃᐅᔨᕙᓪᓕᐊᓂᐊᓕᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᑕᐃᒪᑦᑕᐅᖅ ᑖᓐᓇ ᑐᒃᕼᐃᕈᓂᒃᑯᑦ ᑖᒃᑯᐊ 
ᐊᐃᕙᖅᑕᐅᓂᐊᖅᑐᑦ 820,000 ᓖᑕᐃᑦ ᐅᖅᓱᐊᓗᒃ. 
ᐊᒻᒪᓗ $699,000 ᑮᓇᐅᔭᖅᑐᖅᓯᒪᖕᒪᑕ ᐊᒻᒪᓗ 
ᑖᓐᓇ ᐊᐃᕙᖅᑕᐅᓂᐊᕐᒪᑦ. ᑕᐃᒪ ᑖᓐᓇ 
ᐅᖃᐅᕼᐃᕙᓪᓕᐊᖑᓪᓗᓂ ᓲᕐᓗ ᑕᑭᓕᖅᑐᖅᕼᐊᖅ 
ᐅᖅᓱᐊᓗᓪᓗ ᓂᐅᕕᐊᖑᔪᕐᓗ ᐅᖅᓱᖅ 
ᐅᑭᐅᖑᓚᐅᖅᑐᖅ. ᐃᒻᒪᖄ ᑖᓐᓇᖃᐃ, ᑖᓐᓇ 
ᑕᐅᑐᒃᖢᒍ 820,000 ᖃᓪᓗᑏᑦ ᑖᓐᓇ ᐅᖅᓱᖅ  

ᐊᖏᔪᒻᒪᕆᐊᓘᖅᑰᔨᖕᒪᑦ. ᑭᕼᐃᐊᓂᑦᑕᐅᖅ 
ᐅᖃᐅᕼᐃᕆᖦᖢᒍ ᑖᒻᓇ ᑕᐅᑐᒃᖢᒍ ᑎᑎᖅᑲᖁᑎᑦ 
ᑲᑎᓗᒃᑖᖅᖢᒋᑦ ᐅᖅᓱᐃᑦ ᓂᐅᕕᐊᖑᔪᐃᓪᓗ. 
(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. 204 ᒥᓕᐊᓐ ᓖᑕᑲᓴᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪ 
ᓱᓕ ᓲᕐᓗ ᐱᒃᑲᖅᑎᖅ ᐊᐅᓚᑦᑎᓂᕐᒧᑦ ᑭᓯᐊᓂᓕ 
ᖃᓄᐃᑦᑐᒥᒃ ᐊᑑᑎᖃᖅᐱᓯᓪᓕ ᐆᒃᑐᕋᐃᓕᕌᖓᑕ 
ᐅᖅᓱᐊᓗᖕᓂᓘᓐᓃᑦ, ᐅᖅᓱᒥᒃ? ᑐᑭᕼᐃᓇᕼᐅᐊᕋᒪ 
ᖃᓄᖅ ᐅᖅᓱᒥᒃ ᒑᓯᒥᓪᓗ ᐊᒻᒪᓗ ᐅᖅᓱᕈᓯᕕᐅᑉ 
ᐃᓗᐊᓂ? (ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒻᓇ ᐅᖃᓕᒫᖅ ᑐᓂᔭᐅᖅᑲᐅᒐᒪ 
ᑎᑎᖅᑲᒥᒃ ᒥᔅᑕ ᕼᐊᔾᔨᓐᓴᓐ-ᖃᐃ ᑖᓐᓇᖃᐃ 
ᑐᑭᓕᐅᖅᐹᓪᓕᕈᓐᓇᖅᕼᐃᒪᔮ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᕼᐊᔾᔨᓐᓴᓐ. 
 
ᕼᐊᔾᔨᓐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᒃᑯᓂᖓ ᑕᖅᑭᑕᒫᑦ ᓄᙳᐊᓂ ᑖᒃᑯᐊ 
ᐆᒃᑐᕋᖃᑦᑕᕋᑦᑎᒍᑦ ᐅᖅᓱᕈᓯᕗᑦ ᑕᖅᑭᑕᒫᑦ 
ᓄᙳᐊᓂᒃ ᐅᑭᐅᓪᓗ ᓄᙳᐊᓂ. ᑕᐃᒪᓕ ᑕᒪᓐᓇ 
ᐃᒪᐃᖃᑦᑕᖅᓯᒪᔪᖅ ᑖᒃᑯᐊ ᐅᖅᓱᓂᒃ ᑳᓐᑐᕌᒃᑦ-
ᖃᖅᑐᐃᑦ ᐊᑑᑎᖃᑦᑕᖅᑐᑦ ᑕᒪᒃᑯᓂᖓ 
ᐆᒃᑐᕋᐅᑎᖃᖅᕼᐃᒪᓪᓗᑎᒃ. ᐊᒻᒪᓗ ᐃᒻᒪᖄ ᓲᕐᓗ 
ᑖᓐᓇ ᐆᑦᑐᕋᐅᑕᐅᑉᓗᓂ ᐊᒻᒪᓗ ᑖᓐᓇ ᑕᐅᓄᖓ 
ᐅᖅᓱᐊᓗᖕᒧᑦ ᐅᖅᓱᕈᓯᕕᓄᑦ ᑕᐅᓇᒥᑦ  

ᒪᑭᑎᑦᑎᐊᖅᑕᐅᖦᖢᓂ ᐊᒻᒪᓗ ᓂᒡᓕᓇᕐᓂᐊ 
ᐆᒃᑐᕋᖃᑦᑕᖅᖢᑎᒍᑦ. ᐊᒻᒪᓗ ᑖᒃᑯᐊ 
ᖃᐅᔨᓴᖃᑦᑕᖅᖢᑎᒃ ᐃᒪᖅᑐᓂᐊᓪᓗᖑᑦᑕᐅᖅ 
ᐅᖅᓱᕈᓱᕐᕕᐅᑉ ᐃᓗᐊ. ᐊᒻᒪ ᑖᓐᓇ ᐱᓕᕆᐊᕆᓂᖓ 
ᐃᒻᒪᖄ ᑕᖅᑭᑕᒫᑦ ᓄᙳᐊᓂ 
ᑕᐃᒪᐃᓕᐅᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᑕᐃᒪᑦᑕᐅᖅ ᕿᒥᕐᕈᖅᑎᓪᓗᒍ ᑖᒻᓇ ᑲᑎᒪᔨ, ᑕᐃᒪ 
ᓇᓕᐊᑕ ᐅᖃᐅᓯᕆᓚᐅᕐᒪᒍ ᑖᒃᑯᐊ ᐅᖅᓱᐃᑦ 
ᐊᒡᔭᖅᑕᐅᖃᑦᑕᖅᑐᑦ ᐅᒥᐊᕐᔪᐊᒃᑯᑦ ᑕᐃᑲᙵᑦ 
ᐃᓯᖅᑕᐅᖃᑦᑕᖅᑐᑦ ᓄᓇᓕᖕᓄᑦ ᐅᖅᓲᓯᕝᕕᖏᓐᓄᑦ, 
ᖃᓄᕐᓕ ᐅᖅᓱᓕᕆᔨᒃᑯᑦ ᐅᖅᓱᓕᕆᔨᕐᔪᐊᒃᑯᑦ 
ᖃᐅᔨᒪᖃᑦᑕᖅᓯᒪᕙᑦ ᐊᒻᒪᓗ ᓇᓗᖃᑦᑕᙱᑉᐸᑦ 
ᐊᒻᒪᓗ ᑳᓐᑐᕌᒃᑕᐅᔪᑦ ᑖᒃᑯᐊ ᐃᒪᓐᓇᓂᒃ 
ᓄᓇᓕᖕᓄᑦ ᐃᒪᓐᓇ ᖃᐅᔨᒪᙱᑦᑐᖅ ᑭᓯᐊᓂ 
ᐃᓪᓗᐊᖅᓯᓯᒪᔪᖃᖅᑐᒃᓴᐅᔫᒐᓗᐊᖅ ᓲᕐᓗ ᑕᒪᒃᑯᐊ  
ᖃᓄᕐᓗ ᑕᒪᒃᑯᐊ ᖃᑉᓯᓪᓗᐊᑦ ᑖᒃᑯᐊ ᓄᓇᓖᑦ 
ᐅᖅᓱᕈᒃᓯᕕᖕᒨᙵᖅᑕᐅᓲᖅ ᐅᖅᓱᐃᑦ? 
(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᐊᑏ, ᒥᓂᔅᑕ ᐃᒻᒪᖄ, ᒥᔅᑕ ᕼᐊᔾᔨᓐᓴᓐᒧᑦ. 
 
ᕼᐊᔾᔨᓐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑕᐃᒪᓕ ᑕᐃᒪ ᐃᓚᖃᖅᓯᒪᔪᒍᑦ 
ᖃᐅᔨᓴᖅᑎᐅᔪᒥᒃ ᑖᒃᑯᐊ ᑲᒻᐸᓂ ᐃᑭᐊᖅᑭᕕᒃᑯᑎᒍᑦ 
ᑖᒃᑯᐊ ᐅᖅᓱᐃᑦ ᐊᒡᔭᖅᑐᖅᑕᐅᓕᕌᖓᑕ ᑖᒃᑯᐊ 
ᑲᒪᖃᑦᑕᕐᒪᑕ ᐊᒻᒪᓗ ᖃᐅᔨᓴᖃᑦᑕᖅᖢᑎᒃ 
ᐊᒻᒪᑦᑕᐅᖅ ᓱᓕ ᐱᓕᕆᓂᖃᖃᑦᑕᖅᓯᒪᔪᖅᑕᐅᖅ 
ᑕᒪᒃᑯᓂᖓ ᐅᒥᐊᕐᔪᐊᒦᑎᓪᓗᒍ. ᑖᒃᑯᐊ ᐅᒥᐊᕐᔪᐊᑦ 
ᓲᕐᓗ ᖃᓄᖅ ᐃᒪᖅᑐᓂᐊ. ᑕᐃᒪᓕ ᓯᕗᓪᓕᖅᐹᒥᒃ 
ᖃᓄᖅ ᐆᑦᑐᕋᖅᑕᐅᖃᑦᑕᕐᓂᖏᑦ ᐃᒻᒪᖄ ᑖᒃᑯᐊ 
ᑐᙵᑎᖃᖅᑐᑦ ᐅᖅᓱᖅ ᐅᕝᕙᓘᓐᓃᑦ ᐅᖅᓱᐊᓗᓖᑦ  

ᑖᒃᑯᐊ ᖃᐅᔨᓴᖅᑕᐅᓂᕐᓗ ᐊᒻᒪᓗ ᑖᒃᑯᐊ 
ᐆᑦᑐᕋᖅᑕᐅᖃᑦᑕᖅᓯᒪᖕᒪᑕ ᐅᖅᓱᐊᓘᑉ ᐃᓗᐊᓂ. 
ᑕᒡᕙ ᑕᐃᒪᓐᓇ ᐆᑦᑐᕋᖃᑦᑕᓯᒪᔪᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᐱᐊᓂᑲᓴᒃᑲᓘᒐᓗᐊᖅᑐᖓ. ᐅᐊᑦᓯᐊᖅᑕᐅᖅ 
ᐅᖃᖅᑲᐅᒐᕕᑦ ᐊᔪᕈᓐᓇᙱᑉᐸᑦ ᑖᓐᓇ ᓈᓴᐅᑎᖓ 
ᐃᒻᒪᖃ ᐊᑉᐸᖅᐹᓪᓕᕐᓇᕋᓱᒋᔭᐃᑦ 
ᖃᐅᔨᓴᖅᐹᓪᓕᕐᒧᑦ. ᖃᓄᕐᓕ ᐊᑯᓂᐅᑎᒋᔪᒥᒃ 
ᑕᒪᓐᓇ ᖃᑯᒍᓕ ᐱᐊᓂᒃᑕᐅᒐᔭᖅᐸ? ᖃᑯᒍᓕ 
ᐃᓱᒪᕕᑦ? ᑭᖑᓪᓖᑦᑐᒥᒡᓗ ᓈᓴᐅᑏᑦ 
ᓇᓗᓇᐃᓐᓈᕋᔭᖅᐱᓯᐅᒃ? ᓈᓴᐅᑎᒃᑯᓪᓗ 
ᐆᒃᑐᖅᑕᐅᓂᖅ? (ᑐᓵᔨᒃᑰᖏᑦᑐᖅ) ᒪ’ᓇ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒡᕙᓂ ᐅᑭᐅᕐᒥ. ᐄ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᐅᖃᖅᓯᒪᑉᓗᓂᓪᓗ ᑕᒡᕙᓂ ᑎᑎᖅᑲᓂᒃ ᐃᒻᒪᖄ 
ᐃᖢᐃᓪᓕᐅᕈᑎᖃᖅᓯᒪᖕᒪᑕ ᑕᒪᒃᑯᓂᖓ ᑳᓐᑐᕌᒃᑦ-
ᒧᑦ. ᑖᒃᑯᐊ ᐃᒻᒪᖄ ᐊᕝᕙᖏᑦ ᕕᓕᐊᓐᑲᓴᖕᓂᒃ 
ᑮᓇᐅᔭᓂᒃ ᑳᓐᑐᕌᒃᑦ-ᓂᒃ ᑮᓇᐅᔭᒥᒃ ᐱᒐᔭᖅᑐᑦ. 
ᐃᒻᒪᖄ 326,000 ᓖᑕᐃᑦ ᐊᓯᐅᔨᔭᐅᓯᒪᔫᔮᖅᑐᖅ 
ᐊᒻᒪᓗ ᑭᒡᓕᖃᖅᓯᒪᓪᓗᓂ ᐊᒻᒪ ᑖᒃᑯᐊ 
ᑳᓐᑐᕌᒋᔭᐅᔪᐃᑦ ᐅᑭᐅᓄᑦ ᖁᓕᓅᖦᖤᖅᐳᖅ 
ᐅᖅᓱᓕᕆᓂᕐᒧᑦ ᐊᒻᒪᓗ ᓲᕐᓗ ᑕᒪᒃᑯᐊ 
ᐅᖅᓱᓕᕆᓂᕐᒧᑦ ᐃᖢᐃᓪᓕᐅᕈᑎᖃᕐᓂᕈᔅᓯ ᑳᓐᑐᕌᒃᑦ-
ᖃᖅᑐᒧᑦ, ᖃᓄᕐᓕ ᑕᒪᓐᓇ ᑖᓐᓇ ᑳᓐᑐᕌᒃᑦ-ᑑᔪᖅ 
ᑲᔪᓯᓯᒪᓂᐊᖅᐸ ᑳᓐᑐᕌᒃᑦ-ᒥᒃ ᓱᓕ ᑎᒍᒥᐊᖅᐸ 
ᐅᕝᕙᓘᕝᕙ ᐱᕕᒃᓴᖃᖅᑎᑕᐅᒐᔭᖅᐸ ᓯᕗᓂᒃᓴᒧᑦ 
ᐃᒻᒪᖄ ᑳᓐᑐᕌᒃᑦ-ᑖᕋᓱᖕᓂᕐᒧᑦ?  

(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᐅᒃᑯᑐᐃᓐᓇᓕᒫᖅ ᐃᒻᒪᖄ ᑕᒪᒃᑯᐊ 
ᐃᖢᐃᓪᓕᐅᕈᑕᐅᓲᑦ ᑳᓐᑐᕌᒃᑦ-ᖃᑎᒋᔭᕗᑦ 
ᓇᒥᓪᓘᓐᓃᑦ ᑖᒃᑯᐊ ᐱᓕᕆᖃᑎᒋᖃᑦᑕᖅᓯᒪᒐᑦᑎᒍᑦ 
ᐃᖢᐊᖅᓯᒋᐊᒃᑲᓐᓂᕈᒪᓪᓗᑎᑦ ᑕᒪᒃᑯᐊ 
ᓈᒻᒪᙱᑦᑐᓄᓪᓘᓐᓃᑦ ᐊᑐᖅᑐᖃᖅᐸᑦ ᐊᒻᒪᓗ 
ᖃᓄᐃᑦᑐᖃᖅᐸᓪᓘᓐᓃᑦ. ᐃᒻᒪᖄ ᑖᒃᑯᐊ ᑳᓐᑐᕌᒃᑐᑦ 
ᑖᒃᑯᐊ ᐱᓕᕆᖃᑎᒋᖃᑦᑕᖅᓯᒪᓪᓗᑎᒍᑦ. 
ᐆᒃᑑᑎᒋᓗᒍ ᑖᒻᓇ ᐊᒃᓱᓪᓘᓐᓃᑦ ᑖᒃᑯᐊ 
ᐊᒃᓱᓪᓘᓐᓃᑦ ᖃᐅᔨᒪᔭᐅᒃᐸᑕ ᑮᓇᐅᔭᖅᑎᒍᑦ 
ᖃᑉᓯᓂᒃ ᐊᓯᐅᔨᓚᐅᖅᓯᒪᖕᒪᑕ ᐊᒻᒪ 
ᓱᑯᑦᑎᒋᐊᓂᐅᑎᒃ ᓴᓇᖃᑎᒌᓐᓇᕐᓂᐊᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒎᓕᖅᑐᖅ) 
ᑭᖑᓪᓕᑦᑑᖅᐹᕐᒥ ᐊᐱᖅᑯᑎᒋᔪᒪᔭᕋ. 
ᐃᓂᖅᑎᕆᑦᑕᐅᑎᑐᐃᓐᓇᕆᐊᖃᖅᑕᙵ. 
ᐅᖃᖅᓯᒪᓪᓗᓂᓗ ᐅᕙᓂ ᐅᖅᓱᐊᓗᓕᕆᔨᒃᑯᑦ 
ᐅᓂᒃᑳᓕᐊᖏᓐᓂᒃ ᐃᒻᒪᖄ ᑖᒃᑯᐊ 
ᐋᖅᑭᐅᒪᑦᓯᐊᕐᒪᖔᓪᓗ ᐊᒻᒪᓗ ᐅᖃᖅᓯᒪᓪᓗᓂ 
ᒥᒃᖠᒋᐊᖅᑎᑦᓯᔪᑦ ᓲᕐᓗ ᑕᒪᒃᑯᓂᖓ ᓲᕐᓗ 
ᐅᖅᓲᓯᕕᓪᓘᓐᓃᑦ ᓲᖅ ᖃᓄᖅ 
ᖃᓄᐃᑳᓪᓚᒃᐸᓪᓘᓐᓃᑦ ᑕᑯᔪᒪᒍᒪ ᓄᓇᕗᒻᒥ 
ᑕᑯᔪᒪᙱᑦᑎᐊᕋᑦᑎᒍᑦ ᑕᒪᓐᓇ. ᑕᐃᒪᓕ 
ᐅᖃᐅᓯᕆᕙᓪᓕᐊᓪᓗᒍ ᖃᓄᖅ ᑕᒪᓐᓇ ᖃᓄᕐᓕ 
ᐸᕐᓇᐅᑎᓂᒃ ᐊᒻᒪᓗ ᓇᐅᑦᑎᐅᒪᔾᔪᑎᖃᖅᓯᒪᕕᑖ 
ᑕᒪᒃᑯᓂᖓ ᖃᓄᐃᑦᑐᖄᓪᓚᒃᐸᑦ ᓲᕐᓗ 
ᐅᖅᓱᐊᓗᖕᒥᒃ ᐅᖅᓱᒥᓗ ᑯᕕᔪᖃᖅᐸ 
ᓇᐅᑦᑎᐅᒪᔾᔪᓯᖃᖅᓯᒪᕕᓪᓘᓐᓃᑦ? ᑕᒡᕙ ᑖᓐᓇ 
ᑭᖑᓪᓖᑦᑐᒥᒃ ᐊᐱᖅᑯᑎᒋᕙᕋ. ᑕᒪᒃᑯᐊ ᓲᕐᓗ 
ᐃᒻᒪᖄ ᐸᕐᓇᒃᐸᒌᖅᓯᒪᓗᑕ 
ᐃᓪᓗᐊᖅᓴᒃᓯᒪᕙᒌᓯᒪᓂᐊᖃᑉᑕ ᑕᒪᑐᒧᙵ. 
(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒻᒪᖃ ᑖᓐᓇ ᐱᓯᒪᙱᓇᒃᑯ 
ᑐᓴᒐᒃᓴᖅ ᑭᓯᐊᓂᓕ ᐅᑎᕐᕕᒋᔪᓐᓇᕈᒫᖅᑕᕋ  

ᑕᒪᑐᒧᖓ ᑐᑭᖏᓐᓂᒃ, ᑭᓯᐊᓂ ᒫᓐᓇ 
ᐱᓯᒪᙱᓐᓇᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᓈᓴᐅᑎᖓᓃᑦᑐᒍᑦ 1. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓᓂ ᒪᒃᐱᒐᒃ 2, 
ᐅᐃᒍᖓ 1. ᐱᖁᑎᐅᔪᑦ ᑎᑎᕋᖅᑕᐅᓯᓂᖏᑦ 
ᐲᔭᖅᑕᐅᓂᖏᑦ. ᐅᖅᓱᐊᓗᓐᓂ ᔭᒐᐃᓂᖅ 
ᓄᖑᑉᐸᓪᓕᐊᓂᖏᓐᓄᑦ. ᑲᑎᑦᑐᒋᑦ $699,031.50. 
ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ 
ᓈᓴᐅᑎᖓ 2 ᑕᕝᕙᓂ ᓄᓇᕗᑦ ᐃᒡᓗᓕᕆᔨᕐᔪᐊᒃᑯ 
ᐃᒡᓗᕐᔪᐊᖁᑎᖏᓐᓄᑦ ᐊᒻᒪᓗ ᐱᖓᓱᑦ 
ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᐃᑦ. 
ᐊᐱᖅᑯᑎᒃᓴᖅᑕᖃᖅᐹ? ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᐃᓈᕐᓗᒍ, ᖃᐅᔨᒪᓪᓗᖓ ᓄᓇᓕᖁᑎᓐᓂ 
ᐊᑕᐅᓯᕐᒥᒃ ᐱᑕᖃᓚᐅᕐᒪᑦ ᐃᒡᓗᒥ ᑕᕝᕙᓃᒻᒪᖔᑦ 
ᐱᖁᔭᒃᓴᒥ ᖃᐅᔨᒪᙱᒃᑲᓗᐊᖅᑐᖓ, ᑭᓯᐊᓂ 
ᑕᒪᓐᓇ ᐅᖃᐅᓯᕆᓗᒋᑦ ᐃᒡᓘᔪᑦ ᓱᕋᒃᓯᒪᔪᓂᒃ 
ᐅᕝᕙᓘᓐᓃᑦ ᐅᖁᖃᕐᓂᕐᒧᑦ 
ᓱᕋᐃᔭᒃᑕᐅᒋᐊᖃᒻᒪᕆᑦᑎᓪᓗᒋᑦ ᑎᑎᕋᖅᓯᒪᓂᖓ 
ᖁᔭᓈᖅᑕᐅᒋᐊᖃᖅᑎᓪᓗᒋᑦ. ᒐᕙᒪᒃᑯᑦ ᐅᕝᕙᓘᓐᓃᑦ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᒥᒃᓴᐅᓴᒃᓯᒪᕚᑦ ᖃᓄᖅ 
ᓱᕋᒃᓯᒪᒻᒪᕆᖕᓂᖓ, ᖃᓄᖅ ᑕᐃᒐᔭᕐᒪᖔᔅᓯᐅᒃ 
ᖃᐅᔨᒪᙱᑦᑐᖓ, ᐃᒡᓗᐃᑦ ᑎᑎᕋᖅᓯᒪᓂᖏᑦ 
ᖁᔭᓈᖅᑕᐅᒋᐊᖃᕐᓂᖏᑦ. ᖃᐅᔨᒪᓪᓗᖓ 
ᐊᒥᓱᒻᒪᕆᐅᖕᒪᑕ ᐃᒡᓗᐃᑦ ᑭᒃᑯᑐᐃᓐᓇᕐᓄᑦ 
ᐊᑐᖅᑐᐊᒐᐅᔪᑦ 5,000 ᐅᖓᑖᓃᑦᑐᑦ, ᖃᐅᔨᒪᕕᑖ 
ᒥᒃᓴᐅᓯᒪᔪᓂᒃ ᐱᑕᖃᖅᑭᑖ ᖃᑦᑎᐅᒐᔭᕐᒪᖔᑕ 
ᓯᕗᓂᑦᑎᓐᓂ ᖁᔭᓈᖅᑕᐅᒋᐊᖃᓛᖅᑐᓂ? 
(ᑐᓵᔨᒃᑰᖏᑦᑐᖅ) ᒪ’ᓇ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᒥᓂᔅᑕ ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᓗᓇᐃᖅᓯᑎᐊᖅᑳᕈᒪᔪᖓ 
ᐲᔭᙱᓇᑦᑎᒍ ᐊᑭᑭᓪᓕᒋᐊᑐᐃᓐᓇᖅᑕᕗᑦ ᑖᒃᑯᐊ 
ᑕᐃᒪᐃᑦᑑᓂᖏᑦ ᐃᔨᓗᖏᑦ ᐃᔨᓗᐃᑦ 
ᐱᔾᔪᑎᒋᓪᓗᒋᑦ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
ᐱᓕᕆᔪᐃᑦ ᖃᐅᔨᓴᖅᑐᑎᒃ ᐃᓪᓗᖏᓐᓂ 
ᖃᓄᐃᒻᒪᖔᑕ. ᖃᐅᔨᓛᑐᐃᓐᓇᖅᑐᒍᑦ 
ᐱᔭᕇᖅᓯᒪᓕᖅᑲᑕ ᖃᑦᑎᐅᖕᒪᖔᑕ. ᒪᓕᒐᓕᐅᖅᑎ 
ᓱᓕᔪᖅ ᐊᑭᑭᓪᓕᒋᐊᕆᒋᐊᖃᕋᐃᒐᑦᑕ ᐱᖁᑎᑦᑎᓐᓂ 
$20,000-ᓂᒃ ᑕᕝᕙ ᐃᓚᙵᓂᐊᖅᑯᖅ 
ᐊᑭᙳᐊᕆᓕᖅᑕᖓ ᐃᒡᓘᑉ ᓱᕋᖅᓯᒪᓂᖓ 
ᐱᔾᔪᑎᒋᓪᓗᒍ. ᑕᕝᕗᖓ. ᖁᔭᓐᓇᒦᒃ, ᐃᒃᓯᕙᐳᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᒪᐃᓐ.  
 
ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᑐᐃᓐᓇᖅ, ᐃᓱᒫᓗᓇᕐᖓᑦ ᑕᑯᒋᐊᔅᓴᖅ  
ᑕᐃᒪᐃᑦᑐᓂ ᐃᓪᓗᓂᒃ ᐃᓪᓗᓕᕆᔨᒃᑯᑎᒎᖓᔪᓂᒃ 
ᓴᓇᔭᐅᒍᓐᓇᐃᓕᔪᓂᒃ ᓱᓕ ᓇᔪᖅᑕᐅᔪᓂ. 
ᓱᕌᔭᖅᑕᐅᓚᐅᙱᓱᖓᕐᓂᖏᓐᓂ ᓱᓕ 
ᓇᔪᖅᑕᐅᖃᑦᑕᖅᑐᓂ. ᐃᓱᒫᓗᓇᖅᑐᖅ ᐅᕙᖓ 
ᓂᕈᐊᖅᑎᒋᓯᒪᔭᖏᓐᓄᑦ ᐃᓱᒪᒋᔭᖃᖅᑐᖓ.  
ᐅᖃᐅᓯᕆᒍᒪᕋᑖᕋᒃᑯ ᑖᓐᓇ ᐊᒻᒪ ᖁᔭᓕᒐᔭᖅᑐᖓ 
ᑐᑭᓯᒃᑲᓐᓂᕈᑎᔅᓴᓂᑦ ᖃᐃᑦᑎᔭᐅᒃᑲᓐᓂᕈᓐᓇᕈᑦᑕ 
ᒥᓂᔅᑕ ᖃᐅᔨᓴᖅᑕᐅᓂᕋᖅᑲᐅᒻᒪᒋ 
ᐊᑐᐃᓐᓇᐅᓕᑐᐊᖅᑲᑕ ᐊᒻᒪ ᓈᓴᖅᑕᐅᑦᑎᐊᑐᐊᖅᑲᑕ 
ᑕᐃᒪᐃᑦᑐᐃᑦ ᐃᓪᓗᐃᑦ ᖃᓄᖅ ᑕᐃᒋᐊᖏᑕ 
ᓇᓗᓕᕋᒪ ᑕᐃᒃᑯᐊ ᐅᖁᐃᑦ. (ᑐᓵᔨᒃᑰᖏᑦᑐᖅ) ᒪ’ᓇ, 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᐃᓪᓗᑐᖃᕈᖅᐸᓪᓕᐊᔪᐃᑦ ᑕᐃᒫᖃᐃ 
ᑕᐃᓗᒋᑦ. ᒥᔅᑕ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᕐᕉᕙᓪᓚᐃᔫᓐᓂᒃ ᐊᐱᖅᑯᑎᔅᓴᖃᖅᑐᖓ 
ᐱᔾᔪᑎᖃᖅᑐ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂ  



ᐱᖓᑦᓯᖅ, ᓄᕕᐱᕆ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

4520 

ᐃᑭᑦᑐᒥᓂᕐᓂ ᐊᒻᒪ ᑮᓇᐅᔭᓕᕆᔾᔪᑎᓂᒃ 
ᐲᔭᖅᑕᐅᓪᓗᑎᑦ. 
  
ᒐᕙᒪᒃᑯᑦ ᑕᐃᒪ ᐃᓕᓴᕕᓐᓂ 
ᐱᓕᕆᖃᑦᑕᕐᓂᖓᐃᓛᒃ ᑕᑯᓐᓈᖅᑐᒍ 
ᐊᔾᔨᒌᙱᑦᑐᕈᓘᔭᕐᓂᑦ ᐆᑦᑐᖅᐸᓕᕐᖓᑕ 
ᐊᑖᓅᔾᔭᐃᒃᑯᑎᓂᓪᓗ ᓴᐳᓗᑦᑎᐅᖅᐸᓕᖅᑐᑎ. 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑕᐃᒪᐃᓕᐅᕋᓱᒃᑭᕚᑦ 
ᐃᑭᑎᑕᐅᑦᑕᐃᓕᖁᓪᓗᒋᑦ? ᓱᔪᖃᕈᓐᓇᖅᑲᖃᐃ ᖃᓄ 
ᑎᑎᕋᐅᔭᖅᑕᐅᑦᑎᐊᕐᓂᖅᓴᐅᒍᓐᓇᖃᓪᓘᓐᓃᑦ ᐃᒫᒃ 
ᐃᓚᒌᑦ ᐃᓪᓗᓕᕆᔨᒃᑯᓐᓂ ᐃᓪᓗᖃᕐᓂᖅᑲᑕ ᐊᒻᒪᓗ 
ᕿᑐᕐᖓᖓ ᐃᓛᒃ ᖃᓄᑐᐃᓐᓇᖅ ᑭᓱᑐᐃᓐᓇᕐᒥ 
ᐱᔾᔪᑎᖃᕐᓗᓂ ᐃᑭᑦᑐᒥᓂᐅᑉᐸᑦ, 
ᐃᓕᓴᑎᑕᐅᒃᑲᓐᓂᕋᓱᓲᖑᕚᑦ ᐃᓚᒌᑦ ᑕᒪᑐᒪᑉ 
ᒥᔅᓵᓄᑦ ᐃᑭᑦᑐᒥᓂᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑐᓴᐅᒪᔭᖃᙱᑦᑐᖓᓕ ᑕᐃᒪᐃᑦᑐᒥᒃ. 
ᐃᑭᔾᔭᐃᒃᑯᑎᓂᑦ ᑕᐃᒪ ᑕᐃᒃᑯᐊ ᐃᓪᓗᔅᓴᐃᑦ 
ᐃᓱᒪᓇᖅᑑᒐᓗᐊᑦ. ᐃᑭᑦᑐᑦ ᐃᓪᓘᑉ ᐃᓗᐊᓂ 
ᐱᒋᐊᔾᔭᔪᐊᓘᓱᖑᒻᒪᑕ ᐃᓕᓴᕕᑎᑑᓲᖑᙱᒻᒪᑕᓕ 
ᓱᕈᓰᑦ ᐊᑖᓄᑦᑕᖅᑯ ᐃᑯᐊᓪᓚᐃᑕᖅᑯᑦ 
ᑕᐃᒪᐃᖃᑦᑕᖅᓯᒪᒻᒪᑕᓕ ᐃᓕᓴᕕᓐᓄᑦ.  
 
ᐃᓕᑦᑎᒐᓱᓪᓗᒋᓪᓕ ᐊᖏᕐᕋᓖᑦ ᖃᐅᔨᒪᙱᑦᑐᖓ 
ᑕᐃᒪᐃᑦᑐᒥ ᐃᓪᓗᓕᕆᔨᕐᔪᐊᒃᑯᑦ ᐱᑎᑦᑎᕙᒻᒪᖔᑕ. 
ᑭᓯᐊᓂ ᑕᖅᑲᒃᑯᓂᖓ ᐅᓪᓗᖅᓯᐅᑎᓂᑦ 
ᑐᓂᐅᖅᑲᐃᓪᓗᑎ ᓱᕈᓯᕐᓄᑦ ᑎᑎᕋᕐᕕᐅᓯᒪᔪᓂᒃ 
ᑕᖅᑭᖏᑦ ᒪᓕᑦᑐᒋᑦ ᖃᐅᔨᒪᔾᔪᑕᐅᒐᓱᑦᑐᓂᒃ 
ᑭᒃᑯᑐᐃᓐᓇᕐᓄᑦ ᖃᐅᔨᒪᑎᑦᑎᒍᑕᐅᒐᓱᑦᑐᓂᒃ. 
ᑖᒃᑯᐊᓗ ᖃᑦᑎᕆᔨᒻᒪᕆᒃᑯᓪᓗ 
ᑐᓴᐅᒪᑎᑦᑎᒐᓱᓲᖑᒻᒥᔪᐃᑦ ᐃᓕᓴᕕᓐᓅᖃᑦᑕᖅᑐᑎᒃ.  
 
ᑕᒪᓐᓇ ᐱᒻᒪᕆᐊᓘᓱᒋᔭᕋ ᐅᖃᐅᓯᐅᖃᑦᑕᖅᑲᑦ  

ᐱᓕᕆᐊᖑᑉᐸᓪᓗ ᓄᓇᕗᒻᒥ ᐃᑭᖃᑦᑕᖅᑐᐃᑦ 
ᑕᑯᓐᓈᖅᑐᒋᑦ. ᑕᖅᑲᒃᑯᐊ ᖃᐅᔨᒪᒋᐊᖃᕐᖓᑕ 
ᐃᓪᓗᖁᑎᕗᑦ ᐱᖁᑎᕗᑦ ᐱᒻᒪᕆᓪᓚᕆᐊᓘᒻᒪᑕ 
ᑭᖑᕙᖅᓯᒪᕖᙵᕋᑦᑕ. ᑕᐃᒪᐃᑦᑐᓂᒃ 
ᐃᑭᑦᑐᖃᖁᔨᖃᑦᑕᓇᙱᓪᓚᕆᑦᑑᒐᓗᐊᖅ. ᑕᐃᒫᒃ 
ᐊᐱᕆᕋᑖᙱᑦᑑᒐᓗᐊᖅ ᒪᓕᒐᓕᐅᖅᑎ. ᑖᓐᓇ 
ᓴᙱᓈᕐᓂᖅᓴᕆᓗᒍ ᐅᖃᐅᓯᕆᒍᓐᓇᙱᒻᒪᕆᒃᑲᒃᑯ 
ᐃᑭᑦᑐᖃᕆᐊᖃᙱᓐᓂᖓ ᐊᒻᒪ ᓱᕈᓰᑦ 
ᐱᙳᐊᑐᐃᓐᓇᓚᐅᕋᓗᐊᖅᑐᑎᒃ 
ᓯᐊᒻᒪᓪᓚᕿᓲᕌᓗᒻᒪᑕ ᐃᑯᐊᓚᔪᑦ ᐊᒻᒪᓗ ᑕᐃᒪᓕ 
ᐃᑭᑦᑐᖃᕐᖓᑦ ᐊᓯᓂᒐᓱᓐᓂᐊᕐᓗᒍ 
ᓴᓇᔭᐅᒋᐊᓕᒥᓂᐅᒐᓗᐊᖅ ᓴᓇᔭᐅᙲᓐᓇᓕᖅᑕᒃᑯᑦ 
ᐊᓯᓂᑦᑕᐅᒐᓱᑦᑎᓪᓗᒋᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᖏᖃᑎᒋᓪᓚᕆᑦᑕᕋ ᒥᓂᔅᑕ. ᐱᓕᕆᔾᔪᑎᔅᓴᓂᒃ  
ᓴᖅᑮᑲᓐᓂᕆᐊᓖᑦ ᐃᑭᑦᑐᖃᖃᑦᑕᕐᖓᑦ ᓱᓕ. 
ᖃᐅᔨᒍᒥᓇᕋᔭᕐᒥᔫᒐᓗᐊᖅ ᒐᕙᒪᒃᑯᑦ ᖃᓄᖅ 
ᑲᒪᒋᔭᖃᓲᖑᒻᒪᖔᑕ ᐃᓚᒌᓂᒃ ᐃᑭᑎᑕᒥᓂᕐᓂᒃ 
ᐱᔮᖅᑯᒻᒧᑦ. ᑕᐃᒃᑯᐊ 
ᐊᖏᕐᕋᖃᐃᓐᓇᕆᐊᖃᕐᓂᐊᕐᖓᑕᐃᓛᒃ 
ᑕᐃᒪᐃᑦᑐᒥᓂᐅᒐᓗᐊᖅᑎᓪᓗᒋᑦ.  
 
ᐅᖁᓂᒃ ᐅᖃᐅᓯᖃᖅᑲᐅᒻᒥᒐᑦᑕ ᐊᒻᒪ ᖃᐅᔨᒪᓪᓗᖓ 
ᒐᕙᒪᒃᑯᑦ ᐃᓕᓴᐃᑎᑦᑎᒐᓱᔅᓯᒪᒻᒪᑕ 
ᐃᓪᓗᓕᕆᔨᒃᑯᓃᑦᑐᓂᒃ ᐃᓕᓴᖅᓯᓂᕐᒥᒃ 
ᓇᓗᓇᐃᖅᓯᓂᕐᒥᒃ ᐅᖁᖃᓕᕐᒪᖔᑕ. 
ᐃᓱᒪᑐᐃᓐᓇᖅᑐᖓ ᐃᓕᓴᑎᑦᑎᖃᑦᑕᖅᓯᒪᓕᕐᖓᑕ 
ᐊᕐᕌᒎᓐᓂᒃ ᒪᕐᕉᓐᓂᒃ. ᑕᑯᖃᑦᑕᓂᖅᓴᐅᓕᖅᑭᑖ 
ᐅᖁᖃᕐᓂᖅᓴᐅᔪᓂᒃ ᐃᓪᓗᓂᑦ ᐅᕝᕙᓘᓐᓃᑦ 
ᖃᑦᑏᓐᓇᕈᖅᐸᓪᓕᐊᔫᔮᖅᑲᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 
ᐊᕐᓇᒃᑲᖅ. ᒥᓂᔅᑕ ᕼᐃᒃᔅ.  

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᐅᔨᓴᕐᓂᖅ 
ᐱᔭᕇᖅᓯᐊᕆᒋᐊᖃᕐᓂᐊᐸᓪᓕᐊᔭᕗᑦ. ᐅᐊᑦᑎᐊᕈ 
ᖃᐅᔨᓴᕆᐊᓕᖅᑎᓪᓗᒋᑦ ᖃᓄᐃᓐᓂᕐᒪᖔᑕ ᒫᓐᓇᓗ 
ᖃᓄᐃᓕᖓᓕᕐᒪᖔᑕ. ᐃᒪᐃᖁᓇᓪᓚᕆᑦᑑᒐᓗᐊᖅ 
ᑕᖅᑲᒃᑯᐊ ᓈᓚᖁᓇᓪᓚᕆᑦᑑᒐᓗᐊᓂᓛᒃ 
ᐃᓕᓴᑎᑕᐅᔫᒥᒐᓱᒐᐃᒻᒪᑕ ᑐᓴᖅᑎᑕᐅᒐᓱᒐᐃᒻᒪᑕ. 
ᐃᒫᒃ ᐅᖁᖅᐸᓪᓕᐊᔪᖃᖅᑑᔮᓕᖅᑲᑦ 
ᐃᓱᒫᓗᓇᖅᓯᓗᐊᓚᙱᓐᓂᖓᓂᒃ 
ᓴᓗᒻᒪᖅᑕᐅᓂᖓᓂᒃ ᑳᓐᑐᕌᒃᑕᐅᓲᓪᓗ ᑕᐃᒃᑯᐊ 
ᐲᔭᐃᑦᑕᐅᑎᒋᒋᐊᖅᑎᑕᐅᖃᑦᑕᖅᑲᑕ. ᒫᓐᓇᓕ 
ᐃᕝᕕᑦ ᐊᐱᖅᑯᑎᖓᓂᒃ ᑐᓴᐅᒪᙱᑦᑐᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᐋᖅᑯᐊᖅ.  
 
ᐋᖅᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖁᓐᓂᑦᑕᐅᖅ ᐃᓪᓗᓂᒃ ᐅᖃᐅᓯᖃᕈᒪᒻᒥᒐᒪ. ᑕᐃᒪ 
ᐲᔭᐃᒐᑦᑕ ᑮᓇᐅᔭᓕᕆᔾᔪᑎᓂᒃ 
ᐱᑕᖃᕈᓐᓃᑎᑦᑎᒐᑦᑕ ᐱᖁᑎᓂᒃ. ᑕᕝᕙᓂ 
ᐅᖃᐅᓯᖕᓂ ᑭᖑᓪᓕᖅᐹᖅ ᑐᖏᓕᑦᑎᐊᖓᓃᑦᑐᑦ 
ᑲᑎᙵᐅᖅᑐᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᒡᒎᖅ 
ᐊᑭᑭᓐᓂᖅᓴᐅᒐᔭᕐᓂᕋᑦᑐᒋᑦᑎᓂᕐᖓᑕ ᑖᒃᑯᐊ 
ᐲᔭᖅᑕᐅᑎᐊᒻᒪᕆᑉᐸᑕ ᐃᓪᓗᒥᓃᑦ.  
 
ᐃᓱᒪᑐᐃᓐᓇᖅᑐᖓᓕ ᑖᓐᓇ ᐃᓪᓗ ᐅᖁᐊᓘᑎᓪᓗ 
ᐱᐅᙱᑦᑐᐊᓘᑎᓪᓗᒍ ᖃᕗᕝᕕᐅᖃᑦᑕᓕᖅᑎᓪᓗᒍ 
ᐊᖏᕐᕋᖃᖅᑐᓄᑦ, ᖃᐅᔨᒪᒐᒪ ᑕᐃᒪᐃᑦᑐᖅᑕᖃᕐᖓᑦ 
ᐅᖅᓱᖅᑑᒥ ᖃᕗᑦᑐᖃᖃᑦᑕᓕᕐᖓᑦ. ᖃᓄᖅ 
ᐱᐅᙱᒋᐊᖃᖅᑲ? ᖃᓄᑎᒋ ᐱᐅᙱᒋᐊᖃᖅᑲ 
ᐅᖂᒋᐊᖃᖅᑲ ᐃᓪᓗ 
ᐱᑕᖃᕈᓐᓃᖅᑎᑕᐅᓚᐅᖅᑎᓪᓗᒍ 
ᑮᓇᐅᔭᓕᕆᔾᔪᑎᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖅᑯᐊᖅ. ᒥᓂᔅᑕ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑭᐅᔭᕐᓂᙱᑦᑐᐋᓗᒃ 
ᐊᔾᔨᒌᙱᑦᑐᕈᓘᔮᓗᓐᓄᑦ ᐊᒃᑐᐊᔭᐅᓲᖑᒻᒪᑦ. 
ᐃᓛᒃᑯᑦ ᕿᒥᕐᕈᔭᐅᒋᐊᖃᕋᔭᖅᑐᑦ. ᐅᖁᐃᓪᓗ 
ᐊᔾᔨᒌᙱᒥᒻᒪᑕ ᓱᑯᑦᑎᐊᓃᓐᓂᖏᓪᓗ ᖃᓄᑎᒋᓗ  

ᐊᖏᑎᒋᒻᒪᖔᑕ ᐊᔾᔨᒌᙱᒥᒻᒪᑕ. ᖃᓄᕐᓗ 
ᐱᕈᖅᐸᓪᓕᐊᔪᕕᔾᔪᐊᕌᓘᔮᕐᒪᖔᕐᓘᓐᓃᑦ. 
ᐊᔾᔨᒌᙱᑦᑐᕈᓘᔮᓘᓗᐊᕐᖓᑕ ᐊᒃᑐᐃᔪᓐᓇᖅᑐᐃᑦ. 
ᑖᓐᓇ ᑭᐅᔪᓐᓇᙱᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᐋᖅᑯᐊᖅ.  
 
ᐋᖅᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓪᓛᑦᑕᐅᖅ ᑕᑯᖃᑦᑕᓕᖅᑎᓪᓗᑕ ᐋᓐᓂᐊᓕᖅᑐᓂᒃ 
ᐊᒥᕐᓗᓕᖅᑐᐋᓗᓐᓂᒃ ᑖᓐᓇ ᑕᕝᕙ 
ᖃᐅᔨᔾᔪᑎᔅᓴᐅᒐᔭᖅᐸᓪᓚᐃᔪᖅ ᐅᖁ 
ᐱᐅᙱᓗᐊᓕᖅᑲᑦ. ᑕᐃᒫᒃ ᑕᕝᕙ ᐊᐱᕆᕋᑖᖅᑯᖓ. 
ᓱᔪᖃᕆᐊᖅᐸᓪᓚᐃᔪᖅ. ᐅᖃᐅᓯᑐᐃᓐᓇᖅ ᑖᓐᓇ. 
ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖅᑯᐊᖅ. ᐅᖃᐅᓰᑦ ᑖᓐᓇ ᐱᔭᐅᕗᖅ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 
ᑎᑎᕋᖅᑕᐅᓂᖓᓃᑦᑐᒎᑦ? ᐄ’, ᑖᓐᓇ ᐱᔾᔪᑎᒋᓪᓗᒍ 
ᑕᐃᒪ ᐊᑭᒡᓕᒋᐊᕐᓂᕐᒥᒃ ᑖᓐᓇ ᑐᑭᖃᕐᒪᑦ. ᑕᐃᒪ 
ᒫᓐᓇ ᐃᒡᓗᕐᔪᐊᖃᖅᑐᑦ ᓱᓕ ᐃᒡᓗᕐᔪᐊᕐᒦᑦᑐᑦ ᓱᓕ 
ᑕᒪᔾᔭ. ᖃᐅᔨᒪᓪᓗᖓ ᑕᑯᖃᑦᑕᖅᓯᒪᓪᓗᖓᓗ 
ᐃᒡᓗᖏᓐᓂᒃ ᐃᒪᓐᓇ ᐊᖕᒪᔪᖃᐅᕐᔪᐊᖅᑐᑦ 
ᓱᕋᑦᑎᓯᒪᕐᔪᐊᖅᑐᑦ ᓇᑎᖏᑦ ᐊᒡᓛᑦ ᓲᕐᓗ 
ᐳᔾᔪᖅᓯᒪᔪᑦ ᐃᒪᓐᓇ. ᓄᖑᓪᓚᒃᓯᒪᓗᐊᕐᓂᑯᒧᑦ ᓱᓕ 
ᐃᒡᓗᒋᔭᐅᔪᑦ. ᑕᒪᔾᔭᐅᑎᓪᓗᒋᑦ ᐊᑭᖓ 
ᒥᑭᒡᓕᒋᐊᖅᑕᐅᖃᑦᑕᖅᑐᒃᓴᐅᒐᓗᐊᖅᐳᑦ ᓲᕐᓗ 
ᐃᒡᓗᖃᖅᑐᖅ ᓴᓇᓪᓚᑦᑖᕐᓂᕈᓂ. ᓯᕗᓪᓕᖅᐹᖅ 
ᑖᓐᓇ. ᐊᑭᒡᓕᒋᐊᖅᑎᑕᐅᖃᑦᑕᖅᑐᒃᓴᐅᕗᑦ ᑖᔅᓱᒧᖓ 
ᐃᒡᓗᖃᖅᑎᐅᔪᒧᑦ ᓴᓇᒍᓂ. ᑕᒪᒃᑯᐊ 
ᑲᒪᒋᔭᐅᖃᑦᑕᖅᐹᑦ? ᐃᓛᒃ ᐃᒡᓗᓕᕆᔨᓪᓚᕆᒃᑎᑐᑦ 
ᑭᐅᖃᑦᑕᕋᕕᑦ ᐊᐱᖅᑯᑎᕙᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 
ᑖᓐᓇ ᒪᓕᒐᒃᓴᐅᑉ ᐅᖓᑖᓃᑑᒐᓗᐊᖅ. ᒥᔅᑕ ᕼᐃᒃᔅ 
ᑭᐅᒐᓱᐊᕈᒪᒍᕕᐅᒃ?  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐄ, 
ᖁᔭᓐᓇᒦᒃ ᑭᐅᔪᓐᓇᖅᑎᒃᑲᕕᙵ.  

ᐅᐊᑦᑎᐊᕈᑲᓪᓚᕈᓗᒃ ᑕᐃᒪ ᐃᓪᓗᓕᕆᔨᒃᑯᓐᓄᑦ 
ᒥᓂᔅᑕᐅᑲᐃᓐᓇᓚᐅᖅᓯᒪᕐᒥᒐᒪ ᑕᕝᕗᖓ ᐊᑦᑐᐊᒻᒪᑦ.  
 
ᐃᒃᓯᕙᐅᑖᖅ, ᒫᓐᓇ ᐱᓕᕆᐊᕆᔭᕗᑦ 
ᑮᓇᐅᔭᓕᕆᓂᕐᒥᒃ ᐱᔾᔪᑎᖃᕐᖔᑦ ᑮᓇᐅᔭᓕᕆᒐᑦᑕ. 
ᑖᓐᓇ ᐊᐱᖅᑯᑎᖓ ᐊᓯᐊᒍᖔᖅ ᑲᑎᒪᓂᒃᑯᑦ 
ᐃᓪᓗᓕᕆᔨᕐᔪᐊᒃᑯᓐᓄᑦ 
ᐊᐱᕆᒍᑎᒋᐊᖃᖅᐸᓪᓚᐃᔭᖓ.  
 
ᑮᓇᐅᔭᓕᕆᓂᕐᓕ ᐃᓱᒪᒋᓪᓗᒍ ᑕᒪᒃᑯᐊ 
ᐱᑐᖃᕈᖅᐸᓪᓕᐊᓂᖏᓐᓄᑦ 
ᐊᑭᑭᓪᓕᒋᐊᖅᐸᓪᓕᐊᓲᖑᒻᒪᑕ ᑕᕝᕗᖓ 
ᐊᑦᑐᐊᓂᖃᖅᑐᑦ. ᐃᒃᓯᕙᐅᑖᖅ, ᖃᓄᐃᔅᓴᙱᒃᑯᕕᑦ, 
$10,000-ᕌᖅᑐᒥ ᐱᖁᑎᖃᕈᑦᑕ ᐊᒻᒪ ᖁᓕᓄᑦ 
ᐊᕐᕌᒍᓄᑦ ᐊᑐᕋᔅᓴᐅᒐᔭᕐᓂᐊᕐᓗᓂ $1,000-ᓂᒃ 
ᐊᕐᕌᒍᑕᒫᖅ ᐊᑭᑭᓪᓕᒋᐊᖅᑎᑕᕗᑦ ᐊᒻᒪ $5,000-
ᕌᓕᖅᑲᑦ ᑕᐃᒪ ᐊᔅᓴᓗᐊᖏᑦ ᑲᑕᓐᓂᕐᖓᑕ  
ᖃᐅᔾᔨᐊᓪᓚᒃᑲᔭᖅᑯᒍᑦ ᐊᒻᒪ $2,500-
ᕌᑐᐃᓐᓇᓕᖅᑐᖃᐃᖑᓇ ᐱᖁᑎ.  
 
ᑕᐃᒫᒃ ᑮᓇᐅᔭᓕᕆᑐᐃᓐᓇᖅᑐᒍᑦ 
ᑮᓇᐅᔭᓕᕆᔾᔪᓯᐅᑐᐃᓐᓇᖅᑐᖅ ᑕᒪᓐᓇ. ᐃᓪᓗᓄᑦ 
ᑐᕌᖓᖔᑐᐃᓐᓇᖅᑐᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᖁᐊᓴ.  
 
ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᐊᐱᖅᑯᑎᑦᑎᐊᕙᓪᓚᐃᙱᑦᑑᒐᓗᐊᖅ 
ᐃᓪᓗᒐᓛᓘᒻᒪᑕ ᑕᐃᒪ ᓴᓇᔭᐅᔪᒥᓃᑦ 1980-ᖏᓐᓂ 
ᐊᒻᒪ ᓯᕗᓂᐊᒍᓪᓗ ᓱᓕ ᐊᑐᖅᑕᐅᔪᑦ. ᑕᒪᔾᔭ 
ᑕᐃᒪᐃᑦᑐᑦ ᐃᓪᓗᐃᑦ ᐊᑭᑭᓪᓕᒋᐊᖅᑕᐅᖃᑦᑕᖅᑯᑦ 
ᑮᓇᐅᔭᓕᕆᔾᔪᑎᑎᒍᑦ. (ᑐᓵᔨᑎᒎᕈᓐᓃᖅᑐᖅ) 
ᑕᐃᒪᓐᓇᐃᓪᓚᕆᒃᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 
ᐊᑕᐅᓯᐅᙱᑦᑐᒥᒃ ᐱᔾᔪᑎᖃᖅᑐᑦ, 
ᐱᔾᔪᑎᖃᕈᓐᓇᖅᑐᑦ ᓄᑖᖑᒐᓗᐊᑦᑕᐅᖅ ᐃᓪᓗᐃᑦ 
ᐅᖁᖃᕈᓐᓇᕐᒥᔪᐃᑦ ᓴᓇᔭᐅᑲᒻᒪᖅᓯᒪᑉᐸᑦ 
ᕿᕐᓛᖅᑐᖃᖅᑲᓘᓐᓃᑦ ᐃᒥᕐᒥᒃ,. ᐄ, 
ᐱᑐᖃᐅᓂᖓᓂᒃ ᐱᔾᔪᑎᖃᐃᓐᓇᐸᙱᑦᑐᖅ 
ᐋᖅᑭᐅᒪᑎᑕᐅᓂᖓᓂᒃ ᐱᔾᔪᑎᖃᖅᐸᒻᒥᔪᖅ 
ᐊᔾᔨᒌᙱᑦᑐᓄᑦ ᐊᑦᑐᐊᔭᐅᕈᓘᔭᖅᐸᒻᒥᒻᒪᑦ. ᐃᓛᒃ, 
ᖃᓄᕈᓘᔭᖅ ᐅᖁᑦᑐᖃᓲᖑᒻᒪᑦ ᐃᓪᓗᓂᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᒥᔅᑕ ᖃᒪᓂᖅ. 
 
ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
(ᑐᓵᔨᑎᒎᓕᖅᑐᖅ) ᒪᑐᐃᕈᑎᓐᓂᖃᐃ ᒪᑉᐱᒐᖅ 1-ᒥ 
ᑕᐅᓇᓂ ᐊᑖᓂ ᐅᖃᖅᓯᒪᒻᒪᑦ, ᐃᑯᒪᒧᑦ ᒪᕐᕉᓐᓂᒃ 
ᓱᕋᐃᔪᒻᒪᕆᐊᓗᒃ ᓇᓗᓇᐃᕇᖅᓯᒪᓪᓗᓂᓗ 8-ᓂᒃ 
ᐃᓪᓗᓂᒃ ᐅᑯᐊ ᑕᒫᓂᖅᑭᔫᕚᑦ ᐊᑕᐅᓯᕐᒧᑦ  
ᐃᓚᔮᕇᓐᓄᑦ ᐃᓪᓗᒋᔭᐅᔪᑦ ᒪᕐᕉᓕᖅᑲᖓᕙᑦ 
ᑕᓪᓕᒪᐅᓕᖅᑲᖓᕚᑦ? ᑐᑭᓯᓇᖅᓯᑎᒋᐊᕈᑦ ᖃᓄᖅ 
ᑖᓐᓇ ᐅᖃᓪᓚᑦᑖᕋᓱᒻᒪᖔᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 
ᑲᑎᖓᔪᓗᑦᑖᑦ ᐃᓚᖏᑦ ᑕᒫᓂᖅᑭᔪᑦ, ᐃᓚᖏᑦ 
ᑲᑎᙵᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᐱᖅᑯᑎᑕᐅᕈᓐᓃᕐᒪᑦ. ᓈᓴᐅᑎᖓ 2. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᒪᑉᐱᒐᖓᓂ 
ᐅᐃᒍᐊᓂ ᐃᒡᓗᓕᕆᔨᕐᔪᐊᒃᑯᑦ ᐱᖓᓱᓪᓗ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᑲᑎᖢᒋᑦ $249,556. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 3. 
ᑖᓐᓇᑦᑕᐅᖅ ᐃᒡᓗᓕᕆᓂᕐᒨᖓᔪᖅ, ᐅᖃᖅᓯᒪᔪᖅ 
ᖁᓕᓄᑦ ᐃᒡᓗᓕᕆᔨᕐᔪᐊᒃᑯᑦ ᐃᓪᓗᖁᑎᖏᓐᓄᑦ 
ᓴᒃᑯᑕᐅᓯᒪᔪᑦ. ᐊᐱᖅᑯᑎᒃᓴᖃᕐᕕᐅᕚ 
ᑕᕝᕗᙵᖓᔪᒥᒃ? ᐊᐱᕆᔪᒪᔪᖃᙱᑉᐸᑦ. ᓈᓴᐅᑎᖓ 
3. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᑕᕝᕗᙵᕐᓗᓯ ᐃᓚᖓ 3 ᐅᐃᒍᖓ ᒪᑉᐱᒐᖓᓂ 2-
u. ᐱᖁᑏᑦ ᐊᑭᑭᓪᓕᒋᐊᖅᑐᑦ ᖁᓖᑦ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖁᑎᖏᑦ ᑲᑎᓐᓂᖏᑦ 
$492,759.00 ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᐊᖏᖅᐸᑦ ᑖᓐᓇ ᒪᓕᒐᒃᓴᖅ 34 ᐃᓗᐃᑦᑑᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 
ᐊᖏᖅᐹᑦ ᑲᑎᒪᓂᕐᒧᑦ ᒪᓕᒐᖅ 62(2) 
ᑲᑎᒪᔾᔪᑎᒃᓴᓅᕈᓐᓇᓕᕐᓂᖓᓂᒃ ᒪᓕᒐᒃᓴᖅ 34 
ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᕼᐃᒃᔅ, ᒪᑐᔾᔪᑎᖕᓂᒃ? 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓇᐃᓈᕐᓗᒍ ᑕᐃᒪ ᐱᕕᖃᕐᓂᓐᓂ 
ᑖᓐᓇ ᒥᔅᑕ ᐊᐃᑭᓐᓴᓐ ᖁᔭᒋᔪᒪᓪᓗᒍ 
ᒪᐅᙵᖃᑎᒋᖅᑲᐅᒐᒃᑯ ᑖᒃᑯᐊ ᓇᓗᓇᐃᔭᖅᓯᒪᔪᓂᒃ 
ᐅᖅᓱᐊᓗᓕᕆᔾᔪᑎᓂᒃ. ᓄᓇᓕᖕᓂ ᒐᕙᒪᒃᑯᓂᓪᓗ 
ᐱᔨᑦᑎᖅᑎᒃᑯᓐᓂ ᒥᓂᔅᑕᐅᓚᐅᖅᓯᒪᙱᓐᓇᒪ, 
ᑕᐃᒫᒃ ᑐᑭᓯᒪᓗᐊᙱᓇᒃᑯ ᐅᖅᓱᐊᓗᓕᕆᓂᖅ.  
 
ᖁᔭᒋᔪᒪᓪᓗᒋᓪᓗ ᒪᓕᒐᓕᐅᖅᑏᑦ ᑕᑯᓇᖕᓂᖏᓐᓄᑦ 
ᐱᖁᔭᓴᒥᒃ ᑖᔅᓱᒥᖓ 
ᐊᐱᖅᑯᑎᑦᑎᐊᕙᑦᑕᖃᖅᑲᐅᖕᒪᑦ 
ᐃᓱᒪᒋᔭᐅᑦᑎᐊᕙᒃᑕᖃᖃᑦᑕᖅᖢᓂᓗ  
ᐃᑯᐊᓪᓚᑎᑦᑎᑦᑕᐃᓕᓂᕐᒧᑦ ᐱᒋᐊᖅᑎᑕᐅᓪᓗᓂ 
ᑕᒪᓐᓇ ᐱᒻᒪᕆᐅᓱᕆᒐᒃᑯ  

ᑐᓴᖅᑎᑦᑎᔾᔪᑎᒋᒋᐊᖃᖅᑐᒍᑦ. ᖁᔭᒋᔪᒪᓪᓗᒋᑦᑕᐅᖅ 
ᒪᓕᒐᓕᐅᖅᑏᑦ ᓴᖅᑮᖃᑦᑕᓚᐅᖅᑐᑦ ᑕᒪᑦᓱᒥᖓ 
ᐊᒻᒪᓗᑦᑕᐅᖅ ᐱᓕᕆᖃᑦᑕᖅᑐᓂᒃ ᑖᒃᑯᓂᖓ 
ᓴᖅᑭᐅᒪᙱᒃᑲᓗᐊᖅᑐᑎᒃ ᓴᖅᑭᓂᐊᖅᑕᓐᓂᒃ 
ᐊᑐᐃᓐᓇᕈᖅᓴᐃᖃᑦᑕᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᕼᐃᒃᔅ. ᑭᒡᒐᖅᑐᖅᖢᒋᑦ ᒪᓕᒐᓕᐅᖅᑏᑦ 
ᖁᔭᒋᔪᒪᕙᒋᑦ ᐃᖅᑲᓇᐃᔭᖅᑎᖁᑎᑎᓪᓗ 
ᐊᐱᖅᑯᑕᐅᔪᓂᒃ ᑭᐅᖃᑦᑕᓚᐅᕋᑦᓯ ᐅᓪᓗᒥ. 
ᐃᖅᓱᖅᑏ ᑖᒃᑯᐊ ᐊᓂᑎᑲᐃᓐᓇᒃᑭᑦ. ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ 
ᐅᓂᒃᑳᖁᓕᖅᖢᑎᑦ ᑖᑦᓱᒥᖓ ᐅᑉᓗᒥ 
ᐱᓕᕆᓵᖅᑕᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐱᖁᔨᕗᖔᕈᑎᑕᖃᕐᒪᑦ ᐱᓕᕆᐊᒧᑦ ᐅᓂᒃᑳᒧᑦ 
ᐊᐃᕙᔾᔪᑎᒃᓴᐅᓇᓂᓗ. ᐊᖏᖅᑐᑦ? ᐊᑭᕋᖅᑐᖅᑐᑦ? 
ᐱᖁᔨᕗᖔᕈᑦ ᑲᔪᓯᕗᖅ. ᑕᐃᒪ 
ᓇᖏᖅᓯᓂᐊᓕᖅᐳᖓ ᐱᕙᓪᓕᐊᓂᕐᓂᒃ 
ᐅᓂᒃᑳᕐᓗᖓ ᐅᖃᖅᑎᒧᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐅᓂᒃᑳᖏᑦ ᑲᑎᒪᔨᓕᒫᑦ 
ᑲᑎᒪᓂᖏᓐᓂᒃ. ᒥᔅᑕ ᕋᒻᐴᑦ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ 
ᒪᓕᒐᒃᓴᐃᑦ 26, 33, ᐊᒻᒪ 34. ᐊᒻᒪᓗ 
ᐅᓂᒃᑳᕈᒪᓪᓗᑎᑦ ᒪᓕᒐᒃᓴᐃᑦ 26, 33, ᐊᒻᒪ 34 
ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᖅᓯᓕᕐᒪᓪᓗ. 
ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ 
ᑲᑎᒪᓂᑐᐃᓐᓇᕐᓂᕐᒥᒃ ᐅᓂᒃᑳᖓ ᐊᖏᖅᑕᐅᖁᓪᓗᒍ. 
ᖁᔭᓐᓇᒦᒃ. 
 
ᐅᖃᖅᑎ: ᐱᖁᔨᕗᖔᕈᒻᒥᒃ ᕼᐊᖅᑭᑦᓯᒪᔪᖃᕐᒪᑦ. 
ᑐᒡᓕᖅᓯᔪᖃᖅᐹ? ᒥᓂᔅᑕ ᕼᐃᒃᔅ. ᐱᖁᔨᕗᖔᕈᑦ 
ᓈᒻᒪᖕᒪᑦ, ᓈᒻᒪᒃᓴᖅᑐᑦ? ᓈᒻᒪᒃᓴᙱᑦᑐᑦ? 
ᐱᖁᔨᕗᖔᕈᑦ ᑲᔪᕼᐃᕗᖅ.  
 



ᐱᖓᑦᓯᖅ, ᓄᕕᐱᕆ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖓᔪᒋᓕᖅᑖᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 26 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓂᕆᓕᕐᒧᑦ ᒪᓕᒐᖅ - 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᐊᕐᕕᐊᑦ ᓂᒋᐊᓄᑦ ᐊᒻᒪᓗ ᑖᓐᓇ ᑮᓇᐅᔾᔭᒃᓵᓄᑦ 
ᑖᒃᓯᔅᓕᕆᓂᕐᒧᑦ ᒪᓕᒐᖅ ᐱᖓᔪᐊᓐᓂ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. 
ᐱᖁᔨᕗᖔᕈᖕᒧᑦ? 
 
ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖁᔨᓕᖅᐳᖓ. 
 
ᐅᖃᖅᑎ: ᓈᒻᒪᒃᓴᖅᑐᑦ? ᓈᒻᒪᒃᓴᙱᑦᑐᑦ? 
ᐱᖁᔨᕗᖔᕈᑦ ᑲᔪᕼᐃᕗᖅ. ᐱᖁᔭᒃᓴᖅ 
ᓈᕼᐊᐅᑎᓕᒃ 26 
ᐊᑎᓕᐅᖅᑕᐃᕼᐃᓐᓇᕆᐊᖃᕐᓂᐊᓕᖅᐳᖅ.  
 
ᐱᖓᔪᒋᓕᖅᑖᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 
 
ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᖓ 3, 2019-2020 - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎᒧᑦ ᒪᓕᒐᒃᓴᖅ 31, 
ᑮᓇᐅᔭᖅᑐᕈᑎᒃᓴᒃᑲᓐᓂᕐᓄᑦ 2019-2020, 
ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. 
ᐱᖁᔨᕗᖔᕈᖕᒧᑦ? ᓈᒻᒪᒃᓴᖅᑐᑦ? ᓈᒻᒪᒃᓴᙱᑦᑐᑦ? 
ᐱᖁᔨᕗᖔᕈᑦ ᑲᔪᕼᐃᕗᖅ. ᓈᕼᐊᐅᑎᓕᒃ 31 
ᐊᑎᓕᐅᖅᑕᐃᕼᐃᓐᓇᕆᐊᖃᕐᓂᐊᓕᖅᐳᖅ.  
 
ᐱᖓᔪᒋᓕᖅᑖᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

 
ᒪᓕᒐᒃᓴᖅ 32 - ᑮᓇᐅᔭᐃᑦ ᐃᓚᒋᐊᕈᑎᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪ) 
ᒪᓕᒐᖅ, ᓈᓴᐅᑖ 2, 2019-2020 - 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ ᒪᓕᒐᒃᓴᖅ 32, 
ᑮᓇᐅᔭᖅᑐᕈᑎᒃᓴᒃᑲᓐᓃᑦ ᐊᐅᓚᔾᔪᑎᓄᑦ 
ᒪᑭᒪᔾᔪᑎᓄᓪᓗ ᒪᓕᒐᒃᓴᖅ 2019-2020, 
ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. 
ᐱᖁᔨᕗᖔᕈᖕᒧᑦ. 
 
ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖁᔨᓕᖅᐳᖓ. 
 
ᐅᖃᖅᑎ: ᓈᒻᒪᒃᓴᖅᑐᑦ? ᐱᖁᔨᕗᖔᕈᑦ ᑲᔪᕼᐃᕗᖅ. 
ᒪᓕᒐᒃᓴᖅ ᓈᕼᐊᐅᑎᓕᒃ 32, 
ᒪᓕᒐᙳᖅᑎᑕᐅᔪᓐᓇᖅᕼᐃᕗᖅ.  
 
ᐱᖓᔪᒋᓕᖅᑖᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 
 
ᒪᓕᒐᒃᓴᖅ 33 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 
2, 2018-2019 - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎ ᐊᕐᕕᐊᑦ 
ᓂᒋᐊᓄᑦ ᒪᓕᒐᒃᓴᖅ 33, ᑮᓇᐅᔭᖅᑐᕈᑎᒃᓴᑲᓐᓃᑦ 
ᐊᑭᑐᔪᓄᑦ ᐱᖁᔭᖅ ᓈᓴᐅᑎᖓ 2, 2018-2019, 
ᐱᖓᔪᖓᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. 
ᐱᖁᔨᕗᖔᕈᒻᒧᑦ? ᓈᒻᒪᒃᓴᖅᑐᑦ? ᓈᒻᒪᒃᓴᙱᑦᑐᑦ? 
ᐱᖁᔨᕗᖔᕈᑦ ᑲᔪᕼᐃᕗᖅ. ᒪᓕᒐᒃᓴᖅ ᓈᕼᐊᐅᑎᓕᒃ 
33 ᐱᖁᔭᙳᖅᑎᑕᐅᔪᓐᓇᖅᕼᐃᕗᖅ.  
 
ᐱᖓᔪᒋᓕᖅᑖᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 



ᐱᖓᑦᓯᖅ, ᓄᕕᐱᕆ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 34 - ᐱᖁᑏᑦ ᖁᔭᓈᖅᑕᐅᓂᖏᓐᓄᑦ 

ᒪᓕᒐᖅ, 2018-2019 - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎ ᐊᕐᕕᐊᑦ 
ᓂᒋᐊᓄᑦ ᒪᓕᒐᒃᓴᖅ 34, ᖁᔭᓈᖅᓯᓂᖅ ᐱᖁᑎᓂᒃ 
ᒪᓕᒐᖅ 2018-2019, ᐱᖓᔪᖓᓐᓂᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᖕᒪᑦ. 
ᐱᖁᔨᕗᖔᕈᒻᒧᑦ? ᓈᒻᒪᒃᓴᖅᑐᑦ? ᓈᒻᒪᒃᓴᙱᑦᑐᑦ? 
ᐱᖁᔨᕗᖔᕈᑦ ᑲᔪᕼᐃᕗᖅ. ᐱᖁᔭᒃᓴᖅ 
ᓈᕼᐊᐅᑎᓕᒃ 34 ᐱᖁᔭᙳᖅᑎᑕᐅᔪᓐᓇᖅᕼᐃᕗᖅ.  
 
ᐱᖓᔪᒋᓕᖅᑖᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᔪᕼᐃᓗᑕ. ᑲᑎᒪᔾᔪᑎᒃᓴᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 
 
ᑲᑎᒪᔾᔪᑎᒃᓴᐃᑦ ᓄᕕᐱᕆ 7-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

• ᒪᓕᒐᒃᓴᖅ 38 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

• ᒪᓕᒐᒃᓴᖅ 8 

• ᒪᓕᒐᒃᓴᖅ 29 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᑕᐃᒪ ᒪᓕᒐᓕᐅᕐᕕᒻᒥ 
ᓄᖅᑲᖓᑲᐃᓐᓇᓂᐊᖅᑐᖅ ᕿᑎᖅᑰᒻᒥ ᓄᕖᕝᕙ 7, 
1:30-ᒥ ᐅᓐᓄᓴᒃᑯᑦ.  
 
ᐃᖅᓱᖅᑏ. 
 
>>ᑲᑎᒪᔭᕇᖅᑐᑦ 19:18ᒥ



 

 

 


